
				Дөләт шәкиллириниң типологияси вә сәясий режимлар

				§ 38–39. Дөләт вә униң шәкиллири.Дөләтниң пәйда болуш нәзәрийәлири

				Дөләт – өз егимәнлиги-суверенитетиға егә һәм идарә қилишни мәхсус органлар арқилиқ әмәлгә ашуридиған җәмийәттики сәясий һакимийәтни тәшкилләшниң алаһидә шәкли. Дөләт сәясий системиниң әң муһим институти болуп һесаплиниду. Дөләт һоқу-қий нуқтәий-нәзәрдин өз иш-паалийәтлирини қануний йол билән (конституция) рәтләйду вә пухраларниң әркинлиги вә һоқуқлирини тәминләйду; иҗтимаий нуқтәий-нәзәрдин – һәрбир пухраниң әтраплиқ тәрәққий етишигә барлиқ шараитларни яритиду.

				Сәясий һакимийәт – бир субъектниң өз әрк-ирадисини дөләт институтлири вә униң ресурс-лирини пайдилиниш арқилиқ индивидларға, топларға, тәшкилатларға, аммиға теңиш қаби-лийити. Сәясий һакимийәт дөләтниң қанун чиқириш, иҗраий вә сот органлириниң паалийити арқилиқ әмәлгә ашурулиду. Сәясий һаки-мийәтни әмәлгә ашуруш дөләтлик институтларға тайиниду вә адәм-ләрниң чоң топлириниң мәнпийәтлирини қанаәтләндүрүшни көзләйду. 

				Сәясий институт – җәмийәттики сәясий һакимийәтниң мәлум бир саһасидики мунасивәтләрни рәтләйдиған иҗтимаий һәмкарлишишниң турақлиқ түри. Заманивий җәмийәттә төвәндики сәясий институт-лар моҗут:

				1) парламентаризм институти — йеңи һоқуқий нормилар, қанунлар вә дөләттики һәрхил иҗтимаий топ-груһларниң мәнпийитини қоғдашни рәтләйдиған вакаләтлик паалийәт;

				2) иҗраий һакимийәт институтлири — җәмийәтлик ишлар вә дө-ләттики аһалини идарә қилиш беришида әмәлгә ашидиған ишларни, органлар вә лавазимлиқ шәхсләр арисидики мунасивәтләрни рәтләй-диған һәмкарлишиш системиси;

				3) дөләтлик хизмәт институти – алаһидә статуслуқ топқа тәәллуқ адәмләрниң кәспий паалийәтлирини рәтләш хизмити;

				4) дөләт рәһбири институти – дөләт рәһбириниң хәлиқ намидин сөзлишигә мүмкинчилик яритиш, талаш-тартишларда алий қази-арбитр болуш, дөләт туташлиғиға кепил болуш, пухраларниң конституция-лик һоқуқлирини мустәһкәм қоғдаш, җәмийәтлик мунасвивәтләрдики турақлиқни тәминләш иш-паалийәтлири;	

				5) сот җәрияниға аит институтлар – талаш-тартиш вә маҗралар бойи-чә мунасивәтләрни рәтләш хизмәтлирини регламентқа бойсундуруш.

				Саясий институтлар адәмләрниң өз ара һәрикәтлирини турақлитип, муқумлаштуриду. 

				Дөләт шәкиллириниң типологияси. Дөләтниң тәшкиллиниши йүз беридиған вә шуниңдин униң маһийити ечилидиған принциплар дөләтниң шәклидә әкис етилиду.

				Дөләт шәкли территориялик-географиялик, ихтисадий, иҗтимаий, сәясий, идеологиялик охшаш көплигән һәрхил амилларға беқинда болиду.

				Дөләт шәкли (идарә қилиш шәкли) — дөләтлик алий һакимийәткә егә һәмдә өз органлири моҗут дөләтлик қурулминиң тәшкиллиниши.

				Бу дөләттики һакимийәткә ким егә екәнлигини, дөләттә қандақ алий һакимийәтниң моҗутлуғини, у органларниң қандақ шәкиллини-диғанлиғини, уларниң арисида һакимийәт вакаләтликлириниң қандақ бөлүнилдиғанлиғини, бу органларниң шәкиллинишигә авам хәлиқниң қанчилик дәриҗидә қатнишидиғанлиғини көрситиду. Мошу амилларға бағлиқ идарә қилишниң түри ениқлиниду. 

				Дөләт түрлирини бөлүшни дәсләпкиләрдин болуп Аристотель усунған. У икки бәлгү бойичә ениқлиған: 1) санлиқ (һакимийәтни егәллигәнләрниң сани нәччә), 2) сапалиқ (һөкүмранлар һакимийәтни қандақ пайдиланмақта — ортақ мәнпийәт үчүнму яки шәхсий пайда үчүнму?). Мошу принципларға аит у идарә қилишниң 3 тоғра шәклини: һакимийәтни ортақ мәнпийәт үчүн пайдилинидиған падишалиқ (мо-нархия) аристократия (ақсүйәклик) вә сәясәткә (җумһурийәт) һәм 3 на-тоғра шәклини: һөкүмранлар шәхсий мәнпийитини ойлайдиған һаки-мийәт: тиранлиқ, олигархиялик вә демократиялик дәп бөлүп көрсәтти.

				Аристотельниң принципини асасқа алған һалда италиялик мутәпәккүр Н.Макиавелли дөләтниң тәрәққият шәклиниң системилиқ принциплирини усунди. У рәһимдиллик вә рәһимсизликниң өз ара 

				алақә-ғайилиригә асасланди. Тәбиәт дунияниң бир қелипта турушиға мүмкинчилик бәрмәйду. Дөләт өз тәрәққият чоққисиға йәткәндин кейин, әкси йөнилиш – регрессиягә учрайду. Мошу түпәйли тарихта дөләтләрниң тәрәққияти вә ғулиши пат-пат тәкрарлиниду. Макиавелли идарә қилишниң 3 тоғра шәклини (монархия, аристократия, демо-кратия – хәлиқ һакимийти) вә идарә қилишниң3 натоғра шәклини (тирания, олигархия вә анар-хия) тәкитлиди. Дөләтлик идарә қилишниң икки заманивий түрини бөлүп көрситиду: монархия вә җумһурийәт. Буларниң айримчилиғи алий һакимийәт институтлирини шәкилләндүрүш йоллириға бағлиқ. Мошу шәкилләр билән биллә башқурушниң тео-кратиялик шәклиму моҗут.

				Монархия (гр. monarchia – йәккә һакимийәт ) – дөләттики барлиқ алий һакимийәт шәрт-лик һалда вә әмәлиятта бир адәмниң – монархниң қолиға топлиниши, һакимийәтниң авушмаслиғи вә әвлаттин әвлатқа мирас бойичә берилидиған дөләтлик шәкил.

				Җумһурийәт – республика (лат. respublica – хәлиқ паравәнлиги, җәмийәтлик иш ) – дөләтлик һакимийәт органлири сайлаш вә авушуш асасида қелиплашқан дөләтлик шәкил. 

				Теократия (грек. Theos – Худа + kratos – һакимийәт) – дөләт рәһбири бир вақитниң өзидә алий роһаний – дин башчисиму болуп һесаплинидиған идарә қилиш шәкли. Алий дөләтлик һакимийәт диний институтлар вә дин егилириниң қолида болдиду. Идарә қилиш системиси, муһим җәмийәтлик ишлар Худаниң һөкүми вә қанунлири билән (теологиялик ениқлима) һәл қилиниду. 

				Дөләтниң пәйда болуш нәзәрийәси. Дөләт һәр хәлиқтә һәрхил ва-қитта түрлүк йоллар билән шәкилләнди. Бу һәрхил молҗам вә нәзә-рийәләрниң пәйда болушиға тәсир қилди. Дөләтниң пәйда болуши тоғрилиқ әң толуқ нәзәрийәләрниң бири теологиялик нәзәрийә болуп һесаплиниду.

				Бу нәзәрийә бойичә дөләтниң пәйда болуши вә қурулуши пәқәт Худаниң хаһиши бойичә әмәлгә ашиду.

				Теолог алимларниң пәрәзичә, дөләт Худаниң әрк-хаһишини әмәлгә ашуриду, шуңлашқиму дөләтлик һакимийәт мәңгү, турақлиқ һәмдә униңға беқиниш тәбиий нәрсә. Һөкүмранлар дөләтни Худаниң намидин башқуриду. Шуниңға бағлиқ уларниң һөкүмранлиғи күч-қудрәткә егә, уларниң чиқарған қанун вә пәрманлири адаләтлик. Дөләтниң пәйда болуши тоғрилиқ баян қилған теологиялик нәзәрийәни биз Қедимий Египет, Вавилон, Һиндстан вә Хитайниң әдәбий вә тарихий-һоқуқий 

				ядикарлиқлиридин учритимиз. Теологиялик нәзәрийә оттура әсирләрдә кәң таралди, у кәмдә чирко һакимийти зайирлиқ җәмийәттин жуқури турди. ІХ–Х әә. башлап қош қилич нәзәрийәси кәң тарқилишқа башлиди, у бойичә Худа христианлиқни сақлаш үчүн чирколуқ вә зайирлиқ қош қиличини чүшәргән. Униң һәр иккилиси чиркоға берилгән. Чирко өз қиличини сақлап, иккинчи қилични монахқа тәғдим қилған. Шуңлашқа у чиркоға беқинишқа тегишлик. Бирақ зайирлиқ һакимийәтниң мустәқиллигини яқлиғучилар монарх өз қиличини Худадин беваситә алған дегән көзқарашларни алға сүриду. Оттура әсирләрдики теологиялик нәзәрийәниң көрнәклик вәкили ретидә ита-лиялик философ Ф.Аквинский һесапланди. 

				Фома Аквинский – католик чиркосиниң фи-лософи болди. Ф.Аквинский Худа аләмни ярат-қандин кейин, дөләтму қудрәтлик яритилиш дегән көзқарашни алға сүрди. Диндар философ техиму чоңқурлап, кона Грекиядә пәйда болған патриархаллиқ һакимийәтниң элементлирини тео-логиялик нәзәрийәгә җарий қилди. Адәм өз алдиға жүрүп, өз муһтаҗлиқлирини тәминләлмәйду, әң бешидин башлапла адәмләр бирлишишкә, дөләт даирисигә топлинишқа яралған дегән у дөләтни Худа яратти дегән принципиға садиқ болди. Мошу тәбиий сәвәп түпәйли сәясий қурулма – дөләт пәйда болди. Дөләтниң шәкиллиниши Худаниң аләмни яратқанлиғи охшаш, монархниң қудрити болса –Худаниң хаһишидин. Аләмгә һакимийәт жүргүзүш алдида Худа униңға системилиқ вә тәшкиллик бериду. Шуңлашқа монарх әң дәсләптә дөләт қуруп, шәкилләндүриду, андин уни башқуриду. Мошу түпәйли дөләтниң пәйда болуши Худаниң арилишиши билән һәмдә адәмниң әрк-истиги вә иҗадий бәрпакарлиғиға бағлинишлиқ болиду. Нәзәрийә дөләт шәкиллинишидә Худаниң қудрити вә адәмниң бирләшкән иш-һәрикити бар дегән принципта болди. Дөләтниң шәкиллиниши тоғрилиқ йәнә бир принцип – патриархаллиқ нәзәрийә болди.

				Дөләт пәйда болушида теологиялик нәзәрийәдин патрархаллиққа авушуш нәзәрийәси қедимий грек философи Платонға тәәлллуқ. Пла-тонниң пикричә, дөләт Олимпиадилиқ Худалар дәвридә пәйда болуп, улар аләмдики барлиқ дөләтләрни өз ара бөлүвалған. Аттика (кона Афины территорияси) Афины вә Гефестқа тәәллуқ болса, Атланти-да арили Посейдонға берилгән. Афины вә Гефест Аттикиға әқиллиқ пухраларни маканлаштуруп, уларниң аң-сәвийәсигә демократиялик дөләтлик қурулма тоғрилиқ чүшәнчә бәрди. Посейдонниң Атланти-дида қурған дөлити мирасхорлуқ билән башқурулидиған вә қанун билән тәстиқләнгән падишалиқ болди. Шундақла Платонниң “дөләт 

				адәмләрниң өз тирикчилигини йениклитиш үчүн бирләшкән тәбиий зөрүрийәтликлиридин пәйда болди” дегән принципиму болди. У һәрбир адәм өз муһтаҗлиқлирини тәминләлмигәндә һәрхил тәләпләрниң аса-сида дөләт пәйда болиду дәп асаслиди. Шуниңға аит һәрбир адәм өз һаҗити вә муһтаҗлиғи үчүн йениға башқа адәмләрни топлашқа баш-лайду. Зөрүрлүкни һис қилған адәмләр бир-биригә ярдәмлишиш үчүн тәшкиллинип, бир йәргә топлишишқа башлайду, шундақ бирлишип-маканлишиш нәтиҗисидә дөләт пәйда болиду.

				Бу нәзәрийәниң асасини салғучиларниң кәлгүси вәкили – қедимий грек философи Аристотель: “Барлиқ адәмләр тәбиитидин тәшкил-линишкә, биллә яшашқа майил, улар бирлишиш үчүн яралғанлиқтин, өз ара арилишишқа һәмдә аилә қурушқа интилиду. Бирнәччә аилә бир-лишип аһалилиқ маканни тәшкил қилиду. Аһалилиқ маканниң пәйда болуши дөләтниң шәкиллинишигә тәсир қилиду. Йәни дөләт адәмниң җәмийәтлик тәбиитидин келип чиқиду”, – дегән көзқарашни билдүрди. 

				Патриархаллиқ нәзәрийә бойичә дөләтниң пәйда болуши патриархаллиқ аилиниң тарихий тәрәққият нәтиҗисидә пәйда болған. Дөләтлик һакимийәт дада (ата) һакимийитиниң дава-ми болуп һесаплиниду дәп ениқлима бериду.

				Дөләтниң асаси сүпитидә Аристотель адәмниң тәбиий әқил-ойиниму тәкитләп өтти. Адаләтлик вә адаләтсизлик, яхшилиқ вә яманлиқ, изгүлүк вә хүнүклүк, һәқиқәт вә ялғанчилиқ охшаш уқумларға егә адәмләр дөләтлик бирләшмидә биллә яшалайду.

				Аристотельниң пәрәзичә, дөләт Худаниң хаһиши бойичә әмәс, бәлки инсанийәт җәми-йитиниң тәрәққияти нәтиҗисидә пәйда болди.

				Дөләтниң шәкиллиниши һәққидә патриархаллиқ нәзәрийәниң аса-сини салғучиларниң йәнә бири – қедимий хитай философи Конфуций болди. У император һакимийтини аилә башчисиниң һакимийитигә, дөләтни болса чоң аилигә қияс қилиду. Униң пикричә, дөләтни баш-қуруш аилини башқуруш охшаш рәһимдиллик, меһриванлиқ принцип-лириға, чоңниң кичиккә ғәмхорлуғи вә кичикләрниң чоңларға болған иззәт-һөрмити асасида қурулушқа тегиш. 

				Дөләтниң пәйда болушидики җәмийәтлик разимәнлик нәзәрийәси. Миладиғичә V–ІV әә. Қедимий Грекиядә пәйда болуп, ХVІІ–ХVІІІ әә. феодализм боһрани дәвридә буржуазиялик синипниң мәнпийити үчүн қайтидин йеңилинип, мәна-маһийити қайта тикләнгән нәзәрийә. Униң асасий вәкиллири Т.Гобсс вә Дж.Локк болди.

				Томас Гоббс – инглиз философи. Дөләткичә (тәбиий) әһвални Гобсс “... гоя уруштики охшаш барлиғи бир-биригә қарши” дәп тәсвирлиди. Ортақ һакимийәт вә қанун болмиған тәбиий шараитта барлиғи һәммигә һәқлиқ. Тәбиий һоқуқ вә әркинлик шуниңдин башлиниду. Мошундақ әһвалда адәмниң әқил-парасити униңға башқа аләмни издәшкә йол ачиду. Гобсс принципи бойичә бу – дәсләпки тәбиий қанунниң мәна-маһийити. Нәқ шуниңдин тиничлиқ вә бехәтәрлик үчүн һәркимдин өз тәбиий-әқәллий һоқуқлирини чәкләш тоғрилиқ башқа тәбиий қанунлар келип чиқиду. Аталған тәбиий қанунлар нәтиҗисидә адәмләр өзлириниң ортақ паравәнлигигә қаритилған ортақ һакимийәттин – мустәқил дөләтлик қурулма қурушқа интилиду. 

				Джон Локк – инглиз философи. Уму, Гобсс ох-шаш, адәмләрни дәсләпки тәбиий әһвалида қобул қилиду. Бирақ Гобсстин айримчилиғи, униң әһва-лини аңлиқ адәмләр қелипида усунди. Тәбиий әһ-валда адәмләргә тәбиий әркинлик (һаят кәчүрүш, әркинлик, хусусий мүлүк охшаш) тән болиду. Шуңлашқа адәмләрни ойландуридиған асасий мәсилә – өз һаяти вә әркинлигини, мал-мүлкини бирлишип қоғдаш мәсилиси болди. Адәмләрниң ортақ келишими билән тәшкилләнгән дөләтла, адәмниң тәбиий әһвалда қол йәткүзәлмигән мүмкинчиликлиригә йол ачиду.

				Җәмийәтлик разимәнлик нәзәрийәси бойичә адәмләр өзлири-ниң һоқуқлириниң мәлум бөлигини дөләткә тапшуриду, дөләт уларниң бехәтәрлиги билән мал-мүлкини сақлашқа тегиш. Шу-ниңға аит дөләтниң пәйда болушиға адәмләрниң аңлиқ иш-һә-рикәтлири сәвәп болиду.

				ХІХ ә. дөләтниң пйда болуши күч қоллиниш нәзәрийәсидин башлиниду дегән тәхминләрму тарқилишқа башлиди. Бу Е.Дюринг, Л.Гумплович, К.Каутский в.б. әмгәклиридә әкис етилди. Бу нәзәрийәниң асасида дөләтниң пәйда болушиға зорлуқ-зомбилиқ тәсир қилди дегән принцип елинди. Мәсилән, аҗиз, һимайисиз қәбилиләрни күчлүк тәшкилләшкән қәбилиләр бесивалиду. 

				Бесивелинған хәлиқләр вә тәвәләрни идарә қилиш үчүн мәҗбурән идарә қилиш аппаратлири қурулди. Мана шуниңдин дөләт пәйда болди.

				Мәҗбурлаш нәзәрийәси бойичә, дөләт – җәмийәтниң ички тәрәққиятиниң йәкүни әмәс, бәлки униңға сирттин теңилған күч.

				Дөләтниң пәйда болуши һәққидә органикилиқ нәзәрийә ХІХ ә. иккинчи йеримида Г.Спенсер, Р.Вормс әмгәклири арқилиқ кәң та-ралди. Бу кәмдә илим-пән алимигә Ч.Дарвинниң органикида ачқан эволюциялик нәзәрийәси күчлүк тәсир қиливатқан еди. Органикилиқ нәзәрийәниң асаси бойичә “дөләт – җанлиқ организм, иҗтимаий эволюцияниң йемиши (эволюциялик биологияниң охшашлиғидәк)” дегән уқум шәкилләнди. Тәбиий шараиттики биологиялик организмда қабилийәтликлири моҗут болуп қалиду, шуниңға охшаш иҗтимаий организмдики күрәш вә уруш җәриянидин (тәбиий хиллиништин) дөләт пәйда болиду.

				Дөләт һәрхил биологиялик эволюцияләр билән алақиға чүшкән иҗтимаий эволюцияниң мәһсули болуп һесаплиниду.

				ХІХ ә. оттурисида дөләтниң пәйда болушиға аит марксистлиқ нәзә-рийә мәйданға чиқти. У немис философи Ф.Энгельсниң пикри арқилиқ системилашти. Ф.Энгельс “Аилиниң, хусусий мүлүкчиликниң вә дө-ләтниң пәйда болуши” намлиқ әмгигидә дөләтниң пәйда болушиға сәвәпчи болған зөрүрийәтләр һәққидә әтраплиқ тохтилиду. У дөләтниң һәрқачан моҗут болмиғанлиғини, бәлки ихтисадий күчләрниң тәсири-дин, җәмийәтлик әмгәк тәхсиматиға бөлүнүши, хусусий мүлүкчилик-ниң пәйда болуши, ихтисадий мәнпийәтләргә бағлинишлиқ җәмийәтниң һәрхил синипларға бөлүнүшигә бағлиқ инсанийәт җәмийити тәрәқ-қиятиниң мәлум бир дәвридә пәйда болғанлиғини тәкитләйду. Турақлиқ идарә қилиш вә синиплар бававәрлигини сақлап, һөкүмран синипниң ихтисадий мәнпийәтлирини тәминләйдиған җәриянларниң объективлиқ ақивәтлиридин дөләт пәйда болиду.

				Синиплар тартишишиниң пәйда болуши дөләт һаятида һөкүмранлиқ қилғучи синипниң мәнпийәтлирини қоғдашқа мәҗбурлайду.

				Дөләтниң пәйда болуши тоғрилиқ психологиялик нәзәрийәниң вәкиллири Л.И.Петражицкий вә Г.Тард дөләтниң қурулушини адәм 

				психикисиниң қурулмиси билән бағлаштуриду. Бу, бир тәрәптин, башқа адәмләргә һакимийәт жүргүзүш зөрүрийәтлиги билән; иккинчи тәрәптин, беқиндилиққа майиллиғи вә әгишидиғанлиғи билән чүшәндүрүлиду. Биринчи һакимийәт билән һеч келишмәйдиған, агрессиягә майил адәмләр дайим учришиду. Бу нәзәрийә вәкиллириниң пикричә, дөләт психологиялик зиддийәтчиликтики паал шәхсләрниң умумий тил тепишишиға шараит яри-тилиши лазим. Йәни, җавапкәрлик қарар қобул қилишқа қабилийәтлик шәхсләр паллиғи төвән амминиң мәсилисини һәл қилишқа дайим қоллаш көрситишкә тегиш. Дөләт бәзи агрессиялик йәккә шәхсләрни бесип туруши керәк.

				Дөләтниң яритилиш тәбиити – психологиялик һадисә болуп һесаплиниду, чүнки у адәм аң-сәвийәсидики қанунийәтләрдин башлиниду.

				1.	Һоқуқий вә иҗтимаий дөләткә ениқлима бериңлар.

				2.	Һазирқи җәмийәттики сәясий институтларни атаңлар вә уларниң мәзмунини ечиңлар.

				3.	Дөләт шәкли қандақ шараитқа беқинда?

				4.	Дөләтлик башқуруш шәклини атаңлар, уларниң әһмийитини ечиңлар.

				5.	Дөләт қурулмисиниң асасий нәзәрийәлири қандақ атилиду?

				§ 40. Дөләт шәкиллириниң эволюцияси:қедимий дәвирдин бүгүнки күнгичә

				Тарихниң тәрәққияти беришида дөләтниң монархия, җумһурийәт вә теократия охшаш шәкиллири қелиплашти.

				Монархиядә һакимийәт мирас бойичә бе-рилиду вә дөләтлик лавазимларға тайинлаш-ни пәқәт монарх әмәлгә ашуриду. Монархия қулдарлиқ дәвридә шәкиллинип, феодализм дәвридә һакимийәтниң асасий идарә қилиш системиси болди. Буржуазиялик җәмийәттә болса монархия әнъәнә-дәстүргә һөрмәт сүпитидила сақланди. Тарихий тәрәққият дәвирлиридә идарә қилишниң бу түриниң қияпити ейтарлиқ өзгиришләргә учриди.

					Л.И. Петражицкий (1867–1931)

				Монархниң қолидики вакаләтлик алаһидилигигә бағлиқ монархия үч түргә бөлүниду: тәбәқилик-вакаләтлик, мутлақ (абсолютлуқ) вә конституциялик яки чәкләклик монархияләр.

				Тәбәқилик-вакаләтлик монархия – монарх-ниң һакимийити һәрхил тәбәқилик – вакаләт-лик органлар билән (дворянлар, диний һакими-йәт, шәһәр турғунлири) уйғун атқурулидиған, хизмәт-паалийити болса қануний характерға егә дөләтлик шәкил. Тәбәқилик – вакаләтлик монархия Ғәрбий Европиниң көплигән дөләтлиридә тәбәқә вә тәбәқилик органниң шәкиллиниш җәрияни нәтиҗисидә ХІІІ–ХІV әә. шәкилләнди (Англия парламенти, Франция Баш штаби, Испания кортеси, Россия земстволиқ собори). 

				Мутлақ монархия – мустәқил рәһбәр (король, падиша, император) һечқандақ чәклимиз чәксиз һакимийәт жүргүзидиған дөләтлик шәкил. Монархқа барлиқ алий қанун чиқарғучи, иҗраий вә сот һакимийити тәәллуқ.Чәксиз һакимийәт вақтида мәркизий вә йәрлик һакимийәт жирик феодалларға әмәс, бәлки монарх өзи тайинлайдиған вә орнидин алидиған әмәлдарларға тәәллуқ болиду. 

				Мутлақ һакимийәт мәркизий һакимийитини шәкилләндүрүшкә башлиған дөләтләрниң Папа тәхтиниң роһий абройи – Муқуддәс Рим империясидин өз мустәқиллигини елишқа башлиған вақитта, отту-ра әсирләрниң ахирида пәйда болди. Бу дөләтләрдә монарх пәйдин-пәй өзиниң һакимийитини ақсүйәкләр вә диний сеньорлар арисида, шәһәрләр ичидә, тәшкилләр арисида мустәһкәмләп, шәкилдләндүрүшкә башлиди. Монарх уларниң бириниң тәбәқилик имтиязлирини сақлап, иккинчисиниң иш-кәспигә йол ечип, дуния-байлиқ топлишиға мүм-кинчилик берип, арисидики тәңликни сақлап турди. Шуниң билән биллә көплигән тәшкилләрниң һоқуқлири вә артуқчилиқлири ели-велинип, улар пәйдин-пәй һакимийәткә беқинда болушқа башлиди. Мутлақ һакимийәт вақтида феодаллиқ дөләтләр мәркәзлишишниң әң жуқури дәриҗисигә йәтти. Һәрхил саһалиқ бюрократиялик аппа-рат қелиплишип, мунтәзим армия вә полиция қурулди, тәбәқилик органларниң иш-паалийәтлири кәскин қисқартилди.

				Мутлақ монархия сәяситиниң әң муһим мәхсити тәбәқилик ақсүйәкләрниң артуқчилиқ вә үстәмликлирини сақлап қелиш билән униңға қоллаш көрситиш болди. Буниң үчүн улар әскәрләрни пайдиланди, уларға офицерлиқ унван вә жуқури мааш тайинлап, өз тәрипигә җәлип қилип, мәхсәтлирини әмәлгә ашурушқа тиришти.

				Классикилиқ абсолютизмниң мәркизи болуп Франция һесаплиниду. Һәр һалда һазирқи вақитта классикилиқ абсолютлуқ монархия 

				әмәлиятта йоқ десиму болиду. Көплигән дөләтләрдә абсолютизм бур-жуазиялик инқилаплар нәтиҗисидә йоқитилди. Мутлақ монархияниң ипадилири Сауд Әрәбийәси, Катар вә Оманда сақлинип қалған. Евро-пида болса абсолютлуқ-теократиялик монархия Ватиканда сақланған.

				Абсолютизмниң гүллиниши ХVІ–ХVІІІ әә. ахириға тоғра кәлди.

				Конституциялик яки чәкләклик монархия – монарх һакимийитиниң конституция арқилиқ чәкләнгәнлигини билдүридиған идарә қилиш түри. Монарх шәртлик һалдила алий һакимийәт егиси һәмдә сот системисиниң башчиси болуп һесаплиниду. У формал рәвиштила һөкүмәтни тәшкилләп, министрларни авуштуриду, армия вә поли-циягә һөкүм қилишқа, пәрманлар чиқиришқа, парламент қобул қилған қанунларни тохтитишқа яки уларниң күчигә киришини кейингә қалдуруш һоқуқи бар; қанун чиқириш тәшәббуслирини бериш вә парла-ментни тарқитиш һоқуқиға егә. Бирақ әмәлиятта бу вакаләтликләрниң барлиғи һөкүмәтниң һозурида болиду, монарх болса “падишалиқ қилиду, бирақ һакимийәткә егә әмәс”. 

				Һөкүмәтни монарх парламентниң тәкливи билән парламент сайли-мида әң көп депутатлиқ мандатқа егә болған сәясий партияләрниң вәкиллиридин тәшкилләйду. Һөкүмәт йетәкчиси болуп монархниң парламентта бесим авазға еришкән партияниң йетәкчиси тайинлиниду. Һөкүмәт өз иш-паалийити үчүн монархниң әмәс, бәлки парламентниң алдида һесават бериду. 

				Монарх дөләт рәһбири сүпитидә пәқәт милләтниң рәмзи болупла һесаплиниду вә вакаләтлик иш-паалийәтләрнила атқуриду. У әл ичдә (өз хәлқиниң алдида) вә хәлиқарилиқ муюмларда дөләт рәмзи сүпитидила алға чиқиду. 

					С.Иванов. Россиядики Земск собори

				Дунияда тунҗа қетим конституциялик монархия Англиядә 1688-ж. даңлиқ инқилап ғәлибисидин кейин пәйда болди. Һазирқи заманда конституциялик монархияләр Улуқбританиядә, Швециядә, Японияләрдә сақланған. Һазир дөләтлик шәкилниң әң көп тарқалған түри – җумһурийәт болуп һесаплиниду. 

				Җумһурийәттә иҗраий һакимийәт органлири президентлиқ, парламентлиқ вә йерим президентлиқ яки президентлиқ-парламентлиқ болуп бөлүниду.

				Президентлиқ җумһурийәт бойичә президент бир вақитниң ичидә дөләт рәһбири вә иҗраий һакимийәт рәһбири болуп һесаплиниду. Бу йәрдә классикилиқ президентлиқ җумһурийәттики һөкүмәт АҚШ ох-шаш дөләтлик һакимийәтләр болмайду, һөкүмәтниң иш-паалийитини Президент мәмурийити атқуриду. Әнди һөкүмәт паалийәт жүргүзидиған президентлиқ җумһурийәтләрдә болса һөкүмәт паалийити президентниң беваситә назаритидә болиду. Президент һөкүмәтниң сәясий паалийи-тини күзәтсә, премьер-министр һөкүмәт ишлирини тәшкилләш билән шуғуллиниду.

				Президентлиқ җумһуриәйтниң өзигә хас алаһилдилигигә хәлиқниң Президент вә парла-ментни сайлиши ятиду.

				Президент парламенттики партиялик тәркипкә қаримастин һөкү-мәтни өзи тәшкилләйду. Мундақ идарә қилиш шәклидики һакимийәт бөлүнүшиниң арисида җиддий система орнайду. Президент парламент қобул қилған қанунларни кейингә қалдурған вето қоюш һоқуқиға егә. 

					А.Тестлен. Кольбер Людовик XIVгә пәнләр академиясиниң алимлирини тонуштуриватиду. 1667-ж.

				У баш қомандан, һәрбий вә пәвқуладдә әһвални елан қилишқа һәқлиқ Президент парламентни тарқиталмайду. Президент тәрипидин антикон-ституциялик паалийәтләр яки җинайәт садир қилған әһвалда, униңға импичмент елан қилиниду.

				Һазирқи вақитта президентлиқ җумһурийәт болуп АҚШ, Қазақстан Җумһурийити, Россия Федерацияси в.б. дөләтләр һесаплиниду. 

				Парламентлиқ җумһурийәттә һөкүмәт парламентлиқ асата қурулиду вә өз иш-паалийитидә парламентниң назарити астида болиду.

				Парламентлиқ җумһурийәттә хәлиқ пәқәт парламентнила сайлайду, президентни болса парламент яки парламентта мәхсус қурулған органлар сайлайду.

				Президент дөләт рәһбири сүпитидә пәқәт вакаләтлик хизмәтләрнила атқуриду. У дөләтниң ички вә ташқи сәяситиниң асасий йөнилишлирини ениқлайдиған, хәлиқарилиқ мунасивәтләрдә дөләт намидин вакаләтлик қилидиған лавазимлиқ шәхс. Президент шәртлик һалда көплигән вакаләтликләргә егә болуши мүмкин, бирақ уларни әмәлгә ашуруш үчүн униңға һөкүмәтниң келишими лазим. Президенттин чиққан нормативлиқ актлар пәқәт һөкүмәтниң мақуллиши вә парламентниң тәстиқлиши арқилиқла қануний күчкә егә болалайду. Парламентлиқ җумһурийәттә һөкүмәтни парламентниң буйрутмиси бойичә президент парламенттики бесим партияниң әзалиридин тәшкилләйду. Парла-мент сайлимида көп мандатқа егә болған сәясий партияниң йетәкчиси һөкүмәт башчиси болиду. Мабада һечбир сәясий партия парламентта мутлақ бесимлиққа егә болалмиса, у чағда улардин коалициялик (бирләшмә) һөкүмәт қурулиду.

				Һөкүмәтниң иш-паалийити парламенттики көпчиликниң ишәнчә вә қоллишиға еришкәндила утумлуқ болиду. Мабада һөкүмәт парламент 

				ишәнчисини ақлимиса, у чағда һөкүмәтлик боһран башлиниду (пар-ламент һөкүмәтниң қанун чиқириш тәшәббусини тохтитиду). Мундақ боһрандин чиқиш үчүн президент парламентни тарқитишқа (әгәр пар-ламент бир палатилиқ болса) вә төвәнки палатини тарқитишқа (әгәр парламент қош палатилиқ болса) һәқлиқ. Президент парламентни тарқитиш билән биллә йеңи парламентлиқ сайлам тайинлап, униң нәтиҗисидә йеңидин сайланған парламент өзигә ишәшлик һөкүмәтни тәшкилләйду. Һазирқи вақитта парламентлиқ җумһурийәт болуп ГФҖ һесаплиниду.

				Йерим президентлиқ яки президентлиқ-парламентлиқ җумһури-йәт – бу һөкүмәтни тәшкилләш вә униң иш-паалийитини назрәт қилиш вакаләтликлири Президент билән парламент арисида бөлүнидиған һа-кимийәт шәкли. Президентму, парламентму һөкүмәтни қуруш вә униң паалийитини назарәт қилишқа арилишиду. Һөкүмәтни парламентта бесим авазға егә болған партия йетәкчиси тәшкилләйду, президент уни премьер -министр қилип тайинлашқа тегиш. Премьер-министрниң тәк-ливи билән президент башқиму министрларни тайинлайду. Парламент һөкүмәткә ишәшсизлик билдүрәләйду, мундақ әһвалда у истипаға ке-тиду. Һазирқи Франция йерим президентлиқ җумһурийәт болуп һесап-линиду. Теократиялик идарә қилиш шәкли диний иерархиягә тәәллуқ.

				Тарихта теократиялик дөләтләр тоғрилиқ мисаллар көп: қедимий дәвирдә – Иудея, оттура әсирләрдә – Һөммәйиләр вә Аббасийлар хәли-пилиги, йеңи дәвирдә Парагвайдики иезуитлар, Кавказдики имам Шәмил, шундақла 1870-ж. Италия бирләшкичә Папа облуси теократи-ялик дөләт болған. 1951-ж. Тибәт ХХҖға қошулғичә Тибәттики Далай-лама (ламайистик диний җамаәниң йетәкчиси) Тибәттики зайирлиқ һакимийәтниму башқурған. Һазирқи вақитта теократиялик дөләтниң үлгиси болуп пәқәт Ватикан һесаплиниду. 

				1979-ж. Ислам инқилавиниң нәтиҗисидә Иранда җумһурийәтлик- теократиялик дөләт қурулди. Шу жили Иранда Конституция қобул қилинип, шу вақиттин та бүгүнгичә идарә қилишниң теократиялик шәкли әмәлгә ашурулуп кәлмәктә. Дөләтни сәясий вә мәнивий даһи рәһбәр башқуриду, у Алланиң әрк- хаһишини билдүриду дәп санилиду. У дөләт һакимийитиниң һәр үч тармиғиға егә болғанлиқтин, прези-дент һакимийитини чәкләшкә, Назарәт кеңиши билән биллә исламға қарши парламентниң һәрқандақ қанунини мәнъий қилишқа һәқлиқ. Тунҗа Рәһбәр аятолла Р.Х.Һөмәйни болди. Парламентни Назарәт кеңиши назарәт қилиду, кеңәшкә аятолла лавазимини егәллигән 12 алий дәриҗилик өлүмалар кириду. Кеңәшни рәһбәр башқуриду. Теократиялик еқим җәмийәт вә пухраларниң шәхсий һаятида диний регламентларниң (шәриәт қаидилириниң) күчийишигә хизмәт қилиду, оппозициялик – өктичи тәшкилләрни мәнъий қилиду. 

				Дөләт сәясий-территориялик қурулма шәклиниму қелиплаштуриду, шуниң нәтиҗисидә һакимийәт дөләт территориясигә орниқип, дөләт-

				лик һакимийәтниң мәркизий вә йәрлик органлири арисидики өз ара мунасивәткә тәсир қилиду. Дөләт һәрхил динлиқ, тиллиқ, хилму-хил мәдәнийәтлик иҗтимаий җамаә вә һәрхил этносларниң бешини бирләштүргәнликтин мошу җамаәләрниң бирлишиши вә дөләтниң туташлиғи үчүн принцип һәм қурулмилар тәливини ениқлаш зөрү-рийити пәйда болиду.

				Унитаризм принципи дөләт өзиниң мустәқиллиги йоқ, мәмурий-территориялик бөләкләргә бөлүниду. Уларниң территориялиридә дөләтниң мәркизий һакимийәт органлириға беқинда дөләтлик органлар хизмәт атқуриду. Унитарлиқ дөләттә конституция вә пухралиқ биру-таш болиду, алий һакимийәт органлири, һоқуқ вә сот бир системиға беқиниду. Мундақ дөләтләр қатариға Улуқбритания, Франция, Қазақстан Җумһуритийи кириду. 

				Федерализм принципи илгири мустәқил болған бирнәччә қурул-миларни (дөләтләрни) бирләштүрүп, дөләтлик-федерация иттипақиға бирикишни халиған сәясий шәкилни усуниду. Федерация тәркивигә қошулған тәң һоқуқлуқ әзаларниң өз конституцияси, қанун чиқарғучи, иҗраий вә сот органлири болиду. Шуниң билән биллә биртуташ феде-раллиқ дөләтлик һакимийәт органлири шәкиллинип, биртуташ пух-ралиқ һәм ахча бирлиги болиду. Алий һакимийәт органлири арисидики вакаләтликләр вә хизмәтләр алақиси һәм федерация вә һакмиийәтниң алий органлирини, шундақла федерацияниң һәрбир әзасини идарә қилиш өз ара келишим арқилиқ әмәлгә ашиду. АҚШ, Германия, Һиндстан, Россия в.б. федеративлиқ дөләт болуп һесаплиниду.

				Конфедерализмниң принциплири – қандақту бир муһим мәсилини һәл қилиш үчүн мустәқил дөләтләрниң бир иттипаққа бирлишиши. Дөләтләр иттипақи – конфедерациягә бирләшкән дөләтләр өз мустә-қилликлирини сақлайду, өзлириниң суверен дөләтлик һакимийәтлири вә идарә қилиш органлири болиду; улар мәлум бир мәхсәтләрни (һәрбий, ташқи сәясәттики в.б.) уйғунлаштуруш үчүн мәхсус бирләшкән орган-ларни қуриду. Мәркизий һөкүмәт мустәқил дөләтдәр мәблиғи һесавиға тәшкилләнгәнликтин, шуларниң һөкүмитигә беқинда болиду. Мундақ бирләшмиләр турақлиқ моҗутлуққа қадир әмәс болиду яки тарайду, бәзи әһвалларда федерациягә айлиниду. Мәсилән, дәсләп конфедерация ретидә тәшкилләнгән АҚШ кейин федерациягә айланди.

				1. Монархияниң түрлирини атаңлар вә тәрипләңлар.

				2. Президентлиқ, парламентлиқ вә йерим президентлиқ җумһурийәтләрниң пәрқи немидә?

				3. Президентлиқ, парламентлиқ вә йерим президентлиқ җумһурийәтләрдики иҗраий вә қанун чиқарғучи һакимийәтниң өз ара мунасивити қандақ әмәлгә ашиду?

				4. Теократиялик идарә қилиш шәкли дегинимиз немә? Чүшәндүрүңлар.

				5. Унитарлиқ, федеративлиқ вә конфедеративлиқ дөләтләрниң бәлгүлирини атаңлар.

				§ 41. Сәясий режим түрлири

						Бу дәристә:

						• сәясий режим түрлири билән (тоталитарлиқ, авторитарлиқ, демокра-тиялик) тонушимиз.

					

				

			

			
				
					[image: ]
				

				
					
						сәясий режим, пух-ралиқ җәмийәт, инди-вид, шәхс, тоталита-ризм, авторитаризм, демократия, рәһбирий элита, сәясий террор, вакаләтлик демократия, идеявий плюрализм

							Тирәк сөзләр:

						

					

				

			

		

		
			
				Сәясий режим – сәясий һакимийәтниң әмәлгә ешишиниң усул вә йоллирини тәминләйдиған методологиялик систе-ма. Сәясий система дөләтлик һакимийәт вә шәхс арисидики өз ара мунасивәтни билдүриду.

				Сәясий режимниң бәлгүлири:

				сәясий һакимийәтниң шәкилләндүрүш-тики хәлиқниң қатнишиши дәриҗиси шундақ қурулминиң өзигә хас вә усули;

				инсан вә пухра һоқуқлири вә әркинликлири-ниң дөләт қанунлири билән мунасивити;

				шәхс һоқуқи вә әркинликлириниң капа-лити; 

				сәясий һакимийәтниң хәлиқниң беваситә қатнишиши билән әмәлгә ешиш дәриҗиси;

				аммивий әхбарат васитилириниң әһвали, җәмийәттики ашкарилиқ дәриҗиси вә дөләтлик аппараттики очуқлуқ;

				җәмийәтниң сәясий системисидики дөләтлик әмәс қурулмиларни роли вә орни;

				қанун чиқириш вә иҗраий һакимийәт тармақлири арисидики мунасивәтләр; 

				сәясий һакимийәтни әмәлгә ашарушта бесимлиқни ениқлайдиған усуллар (ишәндүрүш мәҗбурлаш);

				җәмийәтниң барлиқ саһасида қануниң жуқури туруш дәриҗиси, 

				җәмийәттики дөләтлик күч қурулмиларниң роли (армия, поли-ция, дөләтлик бехәтәрлик органлири) , сәясий вә қануний әһвали;

				көп партиялик, сәясий пюрализм дәриҗиси;

				лавазим егилирини, җүмлидин әң алий шәхсләрни сәясий вә қануний җавапкәрчиликкә тартишниң муқум механизмлирини әмәлгә ашуруш. 

				Сәясий режимниң характериға хәлиқниң тарихий әнъәнә-дәстүри вә җәмийәтниң сәясий мәдәнийитиниң дәриҗиси муһим тәсир қилиду. Сәясий диктатор вә башқурғучи сәясий элитиға авам хәлиқ вә пухралиқ җәмийәт институтлири қанчилик мүмкинчлик бәрсә, улар һакимийәтни шунчилик егәлләйду.

				Шәхсниң әркинлигигә, дөләтниң өз ара алаһидилигигә вә пухралиқ җәмийәткә бағлиқ сәясий режим үч түргә бөлүниду: тоталитарлиқ, авторитарлиқ вә демократиялик.

				
					
						[image: ]
					

					
						[image: ]
					

					
						[image: ]
					

					
						[image: ]
					

					
						
							Ядиңларда сақлаңлар

						

					

				

			

		

	
		
			
				23

			

		

		
			
				Тоталитарлиқ режим. Тоталитаризм (лат. totalis – барлиқ, пүтүн, толуқ) – сәясий режим, дөләт тәрипидин җәмийәтниң барлиқ саһасиға вә һәрбир адәмгә толуқ назарәт һәм җиддий регламент орнитиши. 

				Барлиғини толуқ өз ичигә елип, өз назаритигә елиш арқилиқ тота-литаризм дөләтлик зорлуқниң деспот, тиран, һәрбий диктатура охшаш башқа түрлиридин айримчилиқта болиду. Дөләтлик һакимийәт барлиқ җәмийәт вә шәхсни җиддий өз назаритигә алиду. 

				Барлиқ дәриҗидики һакимийәт тармақлирини йепиқ түрдә, бир адәм яки рәһбирий башқурғучи элитидики ихчам топ қелиплаштуриду. Һакмийәт җәмийәтлик пикиргә толуқ идеологиялик назарәт орнатқанда, сәясий террор вә җазалаш системисини мукәммәлләштүргән әһвалдила җәмийәтниң барлиқ саһасиға сәясий үстәмлик яки һөкүмранлиқ қилалайду.

				Тоталитаризмниң бәлгүлири: 

				– алаһидә мәркәзләшкән һакимийәт қурулмиси пирамида шәклигә охшайду, униң бешида көчбашчиниң (лидерниң, даһиниң) яки топларниң һөкүмранлиғи орниған. Һакимийәт қурғучи топлар өз қолиға қанун чиқарғучи, иҗраий вә сот һакимийитини муҗәссәмләштүргән, улар сайлам органлири алдида һесават бәрмәйду; 

				– һакимийәт иерархиясидә бирла хәлиқчил партия йетәкчиликкә егә. Партия сәясий мәхсәтләрни ениқлайду, униң утуқ қазинишиға мәбләғ бөлиду, дөләтлик аппаратни назарәт қилиду һәмдә униң билән бирлишип ишләйду, кадрларни таллап, уларни хизмәткә қойиду; 

				– һәммини өз ичигә алған идеология назарәтсиз һакимийәт жүргүзүш қанунийитигә асасланған система. Тоталитарлиқ системиди-ки идеологияниң әһмийити барлиқ хәлиқни бир мәхсәткә сәпәрвәрликкә кәлтүрүшни көзләйду;

				– аммивий әхбарат васитилири һакимийәтниң назаритидә болуп, тәшвиқат васитиси хизмитини атқуриду;

				– шәхс әркинлиги болмайду, пухралиқ җәмийәт орнимайду;

				– ихтисат дөләт назаритидә болиду;

				– һәрбий күч толуқ һөкүмран партия билән һөкүмәтниң назаритидә болиду;

				– мукәммәлләштүрүлгән җазалаш системиси. Тоталитаризмниң орниши билән биллә дөләтниң мәҗбурлаш машиниси ишқа қошулиду, у аммивий тәқипләш, қирғинчилиқ, “өзгичә ойлайдиғанларни” пайлаш охшаш җазалашлар билән шуғуллиниду. 

				Тоталитарлиқ режим көпинчә пәвқуладдә әһвалларда қелиплишиду. Җәмийәттики чоңқур ихтисадий вә сәясий боһран, турақсизлиқниң овҗ елиши, стратегиялик вәзипиләрниң тез һәл қилиш зөрүрийитидин пәйда болиду. Униң әмәлгә ешиши мошу мәсилиләрни һәл қилишниң усули һәмдә мәхсәткә йетиши сүпитидә қараштурулиду. Тоталитаризм системиси тәрәққият беришида экстремаллиқ мәсилиләр билән йүзму- 

				йүз келип, уни һәл қилишта пүткүл хәлиқ күчини пәвқуладдә сәпәрвәр қилиш зөрүрийити пәйда болғанда мәйданға чиқиши мүмкин.

				Шундақ мурәккәп әһвалда пухралар амалиниң йоқидин милләтни “қутқазғучи” даһиларниң арқисидин әгишиду.

				Тоталитаризм ХХ ә. дәсләпки йеримида бирқатар дөләтләрдә орниди. Тоталитаризм тоғрилиқ әң дәсләпки ениқлима италиян фашистлириниң даһиси, дәсләпки тоталитарлиқ режимниң қурғучиси Б.Муссолини: “Барлиғи дөләт үчүн, дөләттин башқа вә униңға қарши һечнәрсә болмаслиғи керәк”, – деди. 

				Һазирқи сәясий тәтқиқатларда тоталитарлиқ дөләтләргә фашистлиқ Италия, милләтчи Германия, СССР вә кеңәшлик система асасида қурул-ған Шәрқий Европа вә Азия әллири һәм Кубаму ятиду. Тоталитарлиқ режим икки түргә бөлүниду: фашистлиқ вә тоталитарлиқ социализм.

				Авторитарлиқ режим. Авторитарлиқ (лат. auctoritas – һакимийәт, тәсир; auctor – асасини салғучи, автор ) режим тоталитарлиқ җәмийәттин демократиялик җәмийәткә өтидиған өткүнчи дәвирни өз ичигә алиду. 

				Авторитарлиқ режимда җәмийәттики дөләтлик-сәясий қурулмидики сәясий һакимийәт хәлиқниң аз тәсири билән, ноқул бир адәм (синип, партия, элитилиқ топлар) арқилиқ әмәлгә ашиду. Дөләт вә пухралиқ җәмийәт арисидики мунасивәтләр асасән ишәндүрүш арқилиқ әмәс, бәлки мәҗбурлаш арқилиқ бәҗирилиду.

				Авторитаризмниң бәлгүлири: 

				– мәркәзләштүрүлгән һакимийәт қурулмиси: бир вақитниң ичидә хәлиқниң һәқиқий дөләтлик һакимийәттин аҗрап, шу йәрдә һакими-йәтниң мәркәздики бир қолға яки өз ара бирләшкән бирнәччә органларға топлиниши;

				– Даһиниң роли жуқури, бирақ тоталитарлиқ режимдики даһи ролидин төвәнирәк;

				– һакимийәтни бөлүш принципи әскирилмәйду: иҗраий органлар өзлиригә қанун чиқириш вә сот һакимийитини беқиндуруп, уларниң вакаләтликлирини биллә атқуриду; 

				– дөләтлик органлар вә лавазимлиқ шәхсләрни сайлаш принципли-ри өзгириду уларниң хәлиқ алдидики һесават бериши вә көпчиликкә болған беқиндилиғи азийиду яки тамамән болмайду. Сайлаш системи-си шәртлик көрсәткүч сүпитидә әмәлгә ашиду. Сайлам нәтиҗилири алдин-ала ениқланғанлиқтин сәясий система характериға һечқандақ тәсир қилмайду;

				– дөләтни башшқурушта командилиқ, мәмурий усуллар үстәмликкә егә болиду, бирақ аммивий тәқипләш жүргүзүлмәйду, террор қолли-нилмайду;

				– күч қурулмилирини җәмийәт әмәлиятта һечбир назарәт қилалмайду вә сәясий мәхсәткә пайдилиниши мүмкин;

				– идеологиялик биртуташ башқуруш болмайду; 

				– сәясий паалийәтләр вә көзқарашлар, ой-пикир плюрализмида чәкләш вә назарәт болиду; 

				– айрим цензура сақлиниду; 

				– җәмийәтлик һаяттики барлиқ саһаларға аммивий назарәт орни-тилмайду, бирақ система муқум сәясий оппозициягә, җәмийәт һаяти-дики муһим әһвалларға хәлиқниң әмәлиятта қатнишишиға йол бәр-мәйду. Һакимийәт үчүн болидиған муқум сәясий күрәштә һечқандақ рәһимдиллик болмайду. Режимниң паал рәқиплири җиддий тәқипкә учрайду;

				– инсан һоқуқи вә пухраларниң әркинлигигә мунасивәтлик бирқәдәр қанунлар әмәлгә ашиду, бирақ улар сәясий нуқтәий-нәзәрдә чәкләклик шараитта болиду. Шәхсниң һакимийәт билән қандақту бир алақисидә бехәтәрлик кепили болмайду. 

				Авторитарлиқ системиниң түрлиригә: 

				– һәрбий система (ХХ ә. иккинчи йеримидики Латин Америкиси-дики режим, ХХ ә. 60–80-жж. Корея Җумһурийитидики система);

				– пухралиқ диктатура – бир қолға топланған һакимийәтниң пухра-лиқ түри (Шәрқий Әрәп әллиридики системилар);

				– теократиялик режимлар (Ирандики аятолла Һөмәйни системиси).

				Авторитаризм һәр дәвирдә һәр дөләттә (Парс, Спарта, Хитай, Ис-пания, Чили в.б.) һәрхил қелипта болди.

				Демократия. Әң дәсләптә демократия пухраларни беваситә идарә қилиш ретидә қараштуруп, монархиялик вә ақсүйәклик идарә қилиш билән селиштурғанда өзгичә характерда болди. Бирақ антикилиқ дәвирдә демократия идарә қилишниң “начар түри” ретидә һесапланди. У вақитларда һөкүмранлар (шәһәр-дөләттики) грек пухралириниң мәдәнийити төвән дәп һесаплап, “хәлиқ һакимийитини” қоллимай, әлни башқурди. Мошу вәзийәтләргә аит демократия режими узақ вақит мабай-нида орнимиди, кейинәрәк униң орнини охлократия (пада һакимийити) басти. Униң нәтиҗисидә залимлиқ (тирания) орун алди. Шуниңға аитАристотель демократияни сәясий режим ретидә қоллимиди. 

				Демократия (гр. demos – хәлиқ+ kratos – һакимийәт ) – җәмийәтлик қурулмилардики һәрхил дәриҗидики хәлиқ һакимийити, җәмийәттики либераллиқ һоқуқ вә шәхс әркинлигиниң булҗумас қәдрийәтлири, хәлиқниң сәясий җәриянларға қатнишишини яқлайдиған сәясий режим.

				Демократиялик концепцияниң шәкиллинишиниң йеңи дәври Улуқ француз инқилавидин башланди. Бу җәмийәтлик институтларниң пәйда болуши, мустәқил тәләплири вә шәхсләрниң иҗтимаий тәңлиги, рәһбәрләр вә беқиндилар арисидики мунасивәтниң йеңи характерға 

				мувапиқ қелиплишиш зөрүрийитидин пәйда болди. Бирақ ХVІІІ ә. өзидила демократиягә нисбәтән сәлбий көзқараш техичила сақланмақта еди. Бу миллий дөләтләр охшаш чоң сәясий қурулмиларни башқурушқа барлиқ пухраларни күндилик вә беваситә қатнишишқа үндәйдиған идеаллиқ демократиялик модельниң әмәлгә ешиши мүмкин әмәслиги билән чүшәндүрүлиду. Җәмийәтниң сүръәтлик тәрәққий етиш сәвәвигә бағлиқ овҗ еливатқан көплигән иҗтимаий мәнпийәтләр идарә қилиш хизмәтлирини мурәккәпләштүрди. Нәтиҗидә хәлиқ һакимийити ретидә демократияниң өзигә хас мәна -маһийити һакмимйәтни әмәлгә ашурушниң ениқ механизмлиридин алаһидилиниду. 

				Заманивий демрократиялик җәмийәтниң тәҗрибиси демократия асаслирини шәкилләндүрүшкә мүмкинчилик бериду: 

				– шәхсниң иҗтимаий вә сәясий һоқуқиға пухралиқ кепили;

				– барлиқ пухраларниң җәмийәтлик ишлар вә дөләтни идарә қилишқа қатнишишини тәң һоқуқ билән тәминләш. Бу йәрдә хә-лиқ – һакимийәтниң мәнбәси, өзлири сайлиған вәкилләр арқилиқ башқурулиду, у бюрократия билән биллә аммивий әхбарат васитилири, сәясий партияләр в.б. арқилиқ һакимийәтни назарәт қилиду;

				– асасий һакимийәт органлириниң системилиқ сайлинилиши;

				– бесимлиқ билән тәминләнгән муқум чарә-тәдбирләрни пайдилинип, азчилиқниң һоқуқини һөрмәтләйду.

				– һакимийәтниң авушуши вә башқуруш системилириниң мутлақ бесимлиғи; 

				– риқабәтчилик партиялик система, хәлиқниң хаһишини билдүри-диған вә һөкүмәткә тәсир қилишни шәкилләндүридиған асасий меха-низм;

				– муһим сәясий қараларни қобул қилишта җәмийәтлик назарәт орнитиш;

				– идеявий плюрализм вә риқабәтчилик пикир.

				Һазир аләмдә демократиялик сәясий режим вәкиллик демократия (у қанун чиқарғучи яки һакимийәтниң иҗраий органлириға сайланған өз вәкиллириниң қобул қилидиған қарарлириға пухраларни яндаш һалда қатнишишқа үндәйду) мүмкинчиликлирини пайдилинип қуру-лиду яки һәрхил арилиқ қурулмилар (партияләр, җәмийәтлик-сәясий һәрикәтләр) арқилиқ қурулиду. Бу механизмлар демократиялик башқуруш қурулмисини шәкилләндүриду.

				Демрократия мундақ әһвалларда утумлуқ болиду: 

				– җәмийәт ихтисадий тәрәққирятниң ейтарлиқ жуқури дәриҗисигә йәткәндә;

				– пухралиқ җәмийәтниң асасий шәртлири қелиплашқанда;

				– җәмийәт өзгә пикир вә көзқарашларға толерантлиқ (төзүмлүк) мунасивәт қелиплаштуруп, сәясий мәдәнийәтниң мәлум дәриҗисини өзләштүргәндә.

				Хәлиқниң һакимийәткә өз һоқуқини қандақ әмәлгә ашурушиға мунасивәтлик демокра-тияниң үч асаси қелиплашти.

				Беваситә демократия – көпчилик Хәлиқ кеңиши арқилиқ беваситә қарар қобул қилип, униң бәҗирилишини назарәт қилиду. Демокра-тияниң бу шәкли дәсләпки қелипиға хас. У туққанчилиқ җамаәләрдә, Қедимий Грециядә, Қедимий Римда, оттура әсирләрдики Новгород, Флоренция дөләтлиридә қоллинилди.

				Плебисцитарлиқ демократия – хәлиқ мәлум бир әһваллардила қарар қобул қилиду, мәсилән қандақту бир мәсилиләр бойичә рефенрендум беришида.

				Вәкиллик демократия – хәлиқ өз вәкиллирини сайлайду, улар бол-са хәлиқ намидин дөләтни яки қандақту бир һакимийәт органлири-ни башқуриду. Бүгүнки күндә демократияниң нәқ мошу түри хәлиқ һакимийити сүпитидә кәң таралмақта. 

				1.	Сәясий режим дегинимиз немә?

				2. Сәясий режимниң бәлгүлирини атаңлар.

				3. Тоталитаризмниң бәлгүлирини тәрипләңлар.

				4. Сәясий авторитарлиқ режим дегинимиз немә?

				5. Идарә қилишниң демократиялик режими тоғрилиқ ейтиңлар.

				Аләм тарихиниң беришиға тәсир йәткүзгән һәрбий-сәясий вақиәләр

				§ 42–43. Антикилиқ дәвирдәқурулған аләмлик империяләр

				Империя дәп императорниң рәһбәрлигидики күчлүк вә жирик дөләтлик қурулмини чүши-нимиз. Империя җәмийәтлик дөләтлик тәш-килниң шәкли сүпитидә өзигә территорияси, ихтисади вә географиялик шараитлири һәрхил, этникилиқ тәркиви вә мәдәний әнъәнә-дәс-түрлири хилму-хил хәлиқләрни бирләштүри-ду. Әслидә өз тәркивигә ихтисадий тәрәққият дәриҗиси һәрхил вә түрлүк мәдәнийәтләргә егә хәлиқләрни топлаштурған империя мустәһ-кәм қурулма болуп һесапланмайду. Импе-рия тәркивидики хәлиқләрниң хилму-хил пәриқ-айримчилиқларда болуши уларниң өз ара чүшәнмәсликлирини пәйда қилип, ички талаш-маҗралар, һәтта тоқунуш, урушларға сәвәп болиду. Империя қанчә миқияслиқ болғансири, униңдики турақсизлиқ күчийиду вә ахир һесапта уни ғулитип, вәйран қили-диған күчләрму көп болиду. Империяни шәкилләндүргән күчләр аҗизлашқан пәйттә, уму өз моҗутлуғини тохтитип, парчилинип кетиду. Империя күчлүк болуши үчүн униң һөкүмранлири өзигә беқиндурулған хәлиқниң урпи-адити вә рәсим-қаидилирини, қанунлирини һөрмәтләп, уларни идарә қилишни өзли-ригә берип, пәқәт елим-селиқ жиғип, елип, сода мунасивәтлирини жүргүзүп, тиничлиқни сақлап, қоллап турушқила тегиш. Адәттә ғулиған бир империяниң орниға иккинчиси пәйда болиду. Империя тарихи көрсәткәндәк, уларниң пәйда болушиға бир хәлиқ сәвәп боли-ду, улар өзлириниң шәхсий мәнпийәтлири үчүн башқа хәлиқләрни өзигә беқиндуриду вә уларниң разилиғини әскәрмәйду. Қедимий антикилиқ дәвирдә – Парс, Александр Македонский вә Рим империя-лири охшаш қудрәтлик державилар моҗут болған. Бу бир һөкүмранниң чәксиз һакимийити астидики империяләр болди. Уларниң барлиғи 

				дәрлик һәрбий экспансия вә хошна территорияләрни бесивелишлири нәтиҗисидә пәйда болди.

				А. Парс империяси

				Миладиғичә ІІ–І миңжиллиқлар дәвридә Иранниң шималида ми-дян қәбилилири, җәнубида болса парслар маканлашти. Миладиғичә VІ әсиргичә парслар Ассирия вә Мидиягә беқинда болди. Миладиғичә 558-жж. парсларниң падишаси болуп Кир ІІ сайланди, у Ахеменидлар сулалисиниң асасини салди. Парслар мидияликләрниң һөкүмранлиғиға қарши қозғилаң көтирип, мидия падишаси Астиагқа қарши уруш ачи-ду вә бу тоқунуш Мидияниң вәйран қилиниши вә парсларниң толуқ ғәлибә қазиниши билән аяқлишиду. Кир падиша Мидия дөлитини Парс дөлитигә қошувалиду. 

				Мидияни бесивалған Кир шуниң биләнла тохтап қалмай, миладиғичә 547–546-жж. арилиғида Армения вә Каппадокияни, Лидияни беси-валиду. Миладиғичә 538-жж. Кир Вавилон дөлитини бесивелип, уни Парсниң тәркивигә қошиду.

				Вавилонни бесивалған Кир ғәрипкә ичкириләп, өз жүрүшлирини давамлаштуриду. Бирақ Парс падишасиниң бу жүрүшлири тиничлиқ характерда болди. Кир Иерусалимни әслигә кәлтүрди, вавилон-луқларниң тутқунида болуватқан йәһудийларға өз вәтинигә қайтишиға мүмкинчилик бәрди вә финикиялик шәһәрләрни әслигә кәлтүрүшкә яр-дәмләшти. Кирниң сәясий мәхсити Палестина вә Финикияниң ихчам дөләтлири билән достлуқ мунасивәтләр орнитиш болуп, у шу арқилиқ Парс падишалиғиниң басқунчилиқ сәяситиниң мән-пийәтлирини күчәйтишкә тиришти. 

				Басқунчилиқ жүрүшлири нәтиҗисидә миладиғичә VІ ә. ахирида наһайити жирик парс им-перияси пәйда болди, у Һинд дәриясидин башлинип, шәрқидә Египетқа, ғәрбидә болса Эгей деңизиғичә созулди.

				Миладиғичә 529-ж. Каспий даласида массагетлар билән болған җәңләрдә Кир падиша қаза болди. Кирниң сәяситини униң оғли Камбиз давамлаштуриду. Кир беқиндурған, бирақ парслар билән зич мунасивити йоқ бәзи дөләтләр һөкүмранниң қаза болғанлиғини пайдилинип, униңдин бөлүнүшкә башлайду. Мана шуларни қайтидин беқиндуруш үчүн Камбиз һәрхил һәрикәтләрни қоллинип, көп күч-ғәйрәт сәрип қилиду.

				Өз һакимийтини бирқәдәр мустәһкәмлигән Камбиз басқунчилиқ сәяситини давамлаштуруп, миладиғичә 526-ж. Египетқа қарши атли-нишқа жүриду вә миладиғичә 525-ж. бу дөләтни бесивалиду. Камбиз 

				Карфаген, Эфиопия охшаш бирнәччә африкилиқ әлләрниму бесивелишқа тиришиду. Бирақ униң бу мәхсити утуқсиз аяқлишиду. Камбиз һөкүмранлиғиниң ахирқи жиллири, униң дөлитидә жирик қозғилаң вә наразилиқлар йүз берип, у пүткүл Парс падишалиғиға сәлбий тәсир йәткүзиду. Миладиғичә 523-ж. Камбиз қаза болғандин кейин империяниң көплигән тәвәлиридә парсларға қарши қозғилаңлар күчийиду. 

				Парс империясиниң әң гүлләнгән вақти падиша Дарий І ниң дәвригә (миладиғичә 521–486-жж.) тоғра кәлди.

				Дарий Парс дөлитини һәрхил тәвәләргә – сатрапиларға бөлди, униң бешида һөкүмран сатрап (парс. “хшатрапаван – дөләтни сақлиғучи”) турди, һәрбир тәвәгә падиша ғәзнисигә төлинидиған мәлум көләмдики елим-селиқлар селинди вә дөләт үчүн биртуташ алтун мо-нета – дарик (8,4 грамм алтун) җарий қилинип, ахча ислаһити жүргүзүлди.

				Дарий дөләтниң муһим мәркәзлирини өз ара бағлаштуридиған йолларни салдурди, шу дәвир үчүн мукәммәл алақә хизмитини йолға қойди, армия вә һәрбий ишлар мәсилисини қайтидин рәтлиди. Дарий І ислаһатлири вә кейинки һөкүмранларниң паалийәтлири нәтиҗисидә Парс падишалиғи империя тәркивигә киргән хәлиқләрниң утуқ-муваппәқийәтлиридин ибарәт йеңи мүмкинчиликләргә қол йәткүзди. 

				Ислаһатлар нәтиҗисидә мурәккәп бюрократиялик идарә қилиш системисиға егә дөләтлик мәркәз шәкилләнсиму, Парс дөлитидә техичә қәбиләвий иттипақларниң алаһидиликлири сақланмақта еди. Пади-ша биртуташ державилиқ дөләтни башқурсиму, уруқ-қәбилиләрдики абройлуқ ақсүйәкләрниң тәсиридә болди. 

				Вақит өткәнсири қәбилиләр иттипақи классикилиқ қедимий шәриқлиқ деспотизм үлгисини қобул қилди, униң бәзи элементлири мисирлиқлар вә вавилонлуқлардин қобул қилинди. Идарә қилишниң барлиқ системиси очуқ рәвиштә бюрократиялиқ характерға егә бол-ди, әмәлдарларниң сани көпәйди. Сарайлар вә барлиқ идариләрдә хәттатчилиқ ишлири жүргүзүлди. Барлиқ пәрманлар мәхсус хәтнамә вә күндиликләргә йезилип турди, бу язмилар асасән арамей тилида жүргүзүлди, кейинәрәк бу тил, пәйдин-пәй, умумий дөләтлик тилға ай-ланди. Шундақ қилип, мәркәзләшкән һакимийәтниң мустәһкәмлиниши алий дөләтлик назарәтчи (“падишаниң көзи”) хизмитини җарий қилиш зөрүрийитини пәйда қилди, у падишаниң буйруғи бойичә айрим тәвәләрдә мәсъул назарәт қилиш хизмитини атқурди.

				Мәркизий һакимийәтниң мустәһкәмлиниши сот һакимийтиниң падиша билән алаһидә мәртивигә егә “падиша сотлириниң” қолиға топлинишиға тәсир қилди. Уларни бу лавазимға падиша өмүрбақилиқ муддәткә тайинлиди, улар пәқәт җинайәт садир қилса, яки парә алған әһвалдила хизмитидин елинди. “Падиша сотлири” лавазими бәзидә мирас бойичиму қалдурулуп турди.

				Дөләтниң биртуташлиғини сақлаш, чегарини қоғдаш вә империя ичидә йүз беридиған қозғилаңларни бастуруш үчүн мунтәзим армия вә һәрбий ишларни мукәммәлләштүрүшкә болған зөрүрийәт пәйда бол-ди. Тиничлиқ вақитта мунтәзим армия парслар вә мидиялиқлардин тәшкилләнди, улар армияниң асасини тәшкил қилди. Бу турақлиқ әскәрләрниң әң бешида падиша ясиғи турди, улар атлиқ ақсүйәкләрдин вә он миң “әҗәлсиз” пиядә әскәрләрдин тәшкилләнди. Падиша сарийи-ниң бехәтәрлигини бир миң шәхсий муһапизәт җәңчилири қоғдиди. Уруш вақтида дөләтниң барлиқ тәвәлиридин әскәр сепигә адәм то-планди, һәтта бәзи тәвәләр муқум һәрбий топларни сәпәрвәрликкә кәлтүрүшкә тегишлик болди. 

				 Падиша Дарийниң армияни қайта җабдуш вә һәрбий саһада жүргүзгән барлиқ ислаһатлири Парс империясиниң қудрәтлик күчкә айлинишиға тәсир қилди.

				Мошу хил өзгиришләрдин кейин Парс падишалиғи қайтидин бас-қунчилиқ жүрүшлирини башлиди. Улар Иранниң шималий-ғәрбини, Эгей деңизиға қарашлиқ тәвә вә аралларни бесивелип, Шималий Қара деңиз әтрапини маканлайдиған скифларға қарши жүрүшкә атлини-ду, бирақ бу жүрүш утуқсиз ахирлишиду. Миладиғичә VІ ә. ахирида Парс держависи чегарилириниң территорияси қедимий грек замани-да егәллигән территорияниң көләми билән тәңлишиду. Бу тәвәләр-ниң бесим көпчилигини падиша Дарий беқиндурса, бәзилири униң һөкүмранлиғини өз әрки билән етирап қилишиду. Бирақ дуниявий һөкүмранлиққа интилған бу күрәш Парс империясини чоң ховупқа дучар қилиду. Униңға қарши пүткүл Грек алими бирлишип, парс бас-қунчилириға зор зәрбә бериду. Қедимий шәриқлик деспотлуқ һакимийәт, антикилиқ җәмийәт вә грек дөлитиниң алдида аҗиз болуп қалди.

				1. “Империя” уқумиға тәриплимә бериңлар.

				2. Парс дөлитиниң қурулуш вақтини ейтиңлар.

				3. Кир ІІ вә Камбизниң ташқи сәясити тоғрилиқ ейтиңлар.

				4. Дарий І ислаһатлирини тәрипләңлар вә униң әһмийитини атаңлар.

				Ә. Александр Македонскийниң империяси

				Миладиғичә 359-ж. Филипп ІІ Македонияниң алий һөкүмрани болуп тайинланди. У ақсүйәкләрниң сәясий тәсирини азайтип, маке-дон армиясини қайта қуруп чиқти вә өзлүгидин һәрикәт қилидиған қураллиқ күч түрлири — пиядә вә атлиқ әскәрләрни, башқиму һәрхил қурулмиларни бирләштүрди.

				Филипп ІІ өз зиминини қурал күчи, сетивелиш вә дипломатиялик йоллар билән кәңәйтишкә башлиди. Македония пәйдин-пәй Балқан 

				йерим арилидики зор күчкә айланди. Филипп ІІ грек дөләтлирини өзигә беқиндурушқа башлайду. Миладиғичә 338-ж. Херонея шәһириниң әтрапида болған македонлуқлар вә греклар арисидики җәңдә грек-лар мәғлубийәткә учрайду. Миладиғичә 337-ж. грек шәһәрлири вәкиллириниң Коринф конгрессидики баш қошушида Филипп ІІ ниң рәһбәрлигидә Эллинлиқ иттипақ тәшкиллиниду. Униң асасий мәхсити Парс падишалиғини бесивелиш болди.

				Коринфтин Македониягә қайтип кәлгән Филипп ІІ Парс империясигә қарши жүрүшни тәйярлашқа башлайду. Бирақ миладиғичә 336-ж. у вапат болиду. Тәхткә униң оғли Александр олтириду, у Македониягә һөкүмранлиқ қилип, туташ Грекиягә Македонияниң назаритини ор-нитиду, Эллинлиқ иттипақниң рәһбири вә Персиягә қарши болғуси жүрүшниң Баш қомандани болиду. 

				Миладиғичә 334-ж. әтиязда Александр Шәриққә жүрүш башлай-ду, у 20 күндә Геллеспонтқа йетип, уни 160 кемә билән кесип өтиду. Парсларниң әскәрлири Александрниң әскиридин хелә көп еди. Униң үстигә Парс падишасиниң хизмитидә пәқәт греклардин тәшкилләнгән 40 миң ялланма әскири бар еди. Әнди Парсларниң өзиниң армиясидики әскәрләрниң сани чәксиз еди.

				Миладиғичә 334-ж. май-июнь айлирида 20 миң грек ялланмилири вә 20 миң атлиқ әскәрләрдин тәшкилләнгән парсларниң әскәрлири Граник дәриясидики тик қирғаққа орунлишиду. Күн петиш мәзгилидә грек- македон әскәрлири дәрияниң шималидики қирғаққа йетип кели-ду. Парс атлиқ әскәрлири дәрия яқисида һуҗумға қолайлиқ мусапидә, сәп түзәп, һуҗумға тәйяр туриду. Македонияниң пиядә әскәрлири линиясиниң дәсләпки отрядлири дәриядин өткәндә, парсларниң атлиқ отряди уларға шиддәтлик һуҗум қилиду. Македониялик атлиқ әскәрләр дәриядин өтүп, парсларға чәтки қанаттин һуҗум қилғичә, мундақ қарши һуҗумлар нәччә мәртә тәкрарлиниду. Узаққа созулған шиддәтлик җәңләр башлиниду. Парс атлиқ әскәрлириниң кәйнидин келидиған қошумчә ярдими болмиди, униң үстигә парс әскәрлириниң тәркивидики греклар җәң вақтида уни ташлап, қарши тәрәпкә өтүп кетиду. Шундақ қилип, бу урушта Александр ғәлибә қазиниду. Бу ғәлибидин кейин у Кичик Азияниң йәрлирини оңайла бесивалиду вә көплигән тәвәләрниң аһалиси уни қутқазғучи сүпитидә хошаллиқ илкидә қарши алиду.

				Миладиғичә 333-ж. Александр Сирияни бесивелишқа атлиниду. Ғәрбий Азияниң тәғдири мошу жилниң ноябрь ейида Иссе әтрапида болған җәңләрдә һәл қилиниду. Җәң раса овҗ алған пәйттә Александр өзиниң ихчам атлиқ әскәрлири билән мәйданниң оттурисидики парс падишасиға қарап интилиду. Парс падишаси Дарий ІІІ арқиға чекини-ду, униң ақсүйәклириму падишасини әгишиду. Өз қолбашчилириниң арқиға қачқанлиғини көргән парс әскәрлири арисида қалаймиқанчилиқ башлиниду. Нәтиҗидә Александр ғәлибә қазиниду. 332-ж. август 

				ейида Тир ғулайду. Финикияниң башқа шәһәрлири Александр Македонскийниң һөкүмранлиғини етирап қилип, униңға беқиниду.

				Парс падишаси Дарий ІІІ Александр Македонскийға тиничлиқ сүлһи сорап әлчи әвәтиду вә униңға Евфрат чегарисиғичә болған пүткүл Азия зиминидики һөкүмранлиғини тәклип қилиду. Һәрбий кеңәштә Александрниң көплигән қоманданлири падиша Дарий тәкливини қобул қилиш һаҗәтлигини билдүрүшти. Улар Македон падишалиғиниң кәңийиши македонлуқлар үчүн ховуп төндүрүшкә башлайду дәп һесаплиди. Бирақ падиша бу тәклипни қобул қилмайду. У һечқандақ урушсизла Египетни бесивалиду. Египеттин кейин Александр өз әскәрлири билән Қошдәрияға қарап силҗийду.

				Дарий ІІІ өз қармиғидики аһалидин йәнә көп әскәр топлайду. Алек-сандр әскәрлириниң Египеттин чиққанлиғини аңлиғандин кейин Да-рий ІІІ өзиниң атлиқ әскәрлири вә уруш һарвулирини қолайлиқ йәргә орунлаштуруп, дүшминини күтиду. Бу Тигр дәриясиниң яқисидики Гавгамелға йеқин йәрдики кәң түзләңлик еди. Миладиғичә 331-ж. 1-октябрьда Гавгамел йенида тарихтики аламәт зор елишиш – қанлиқ җәң башлиниду.

				Парс әскәрлириниң сани грек–македон әскәрлиридин икки һәссә көп болсиму, уларниң һәрбий интизами вә җәң қилиш маһарәтлири Александр армиясидин ейтарлиқ төвән еди. Падиша Дарийниң һәрбий һарвучиларға артқан үмүти ақланмиди. Македонлуқ садақчилар һәрбий һарвучиларни жирақтинла етип өлтүрүп, сәптин чиқарди, бәзидә мудапийә усулиға көчүп, учтумтут қарши чиқип, дүшмән һарвулирини 

				ағдуруп ташлиди. Пәқәт бәзи һарвуларла дүшмән әскәрлириниң сепигичә йетип барди, бирақ улар һарвучиларни өзигә йеқин қоюп бе-рип, учтумтут өз сепини кәң ечип, уларни өткүзүвәтти. Һәрбий һарвулар дүшмән әскригә беваситә соқулмиғанлиқтин уларға йәткүзгән зийини-му аз болди. Грек-македон әскәрлириниң асасий мудапийәси мәркәздә болди; оң қанатқа шәхсән Александр өзи йетәкчилик қилған атлиқ әскәрләр орунлашти, сол қанатта болса – Парменион йетәкчилигидики фессалийлиқ җәңчиләр турди. Александр шундақла һаҗәт пәйттә ярдәмгә келидиған қошумчә әскәрләр топиниму тоғра орунлаштурди. Македонлуқларниң асасий қоғдинишини вәйран қилишқа асасән грек ялланмилиридин вә көп әмәс парсниң пиядә әскәрлири вә атлиқ әскәр топи әвәтилди. Парсларниң атлиқ мудапийә қаптилида атлиқ әскәрләр орунлашти. 

				Парсларниң атлиқ отрядлири асасий қанатни айлинип өтүп, ма-кедон атлиқ әскәрлириниң арқа сепидин һуҗум қилмақчи болғанда, бу йәргә Александр әскәрлириниң қошумчә күчлири әвәтилди. Уруш пәйтидә парсларниң атлиқ әскәрлириниң мәркизий вә сол қанатниң арисидики мудапийә қәвити очуқ қалиду. Шу пәйттә Александр өзиниң атлиқ әскәрлири билән учтумтут һуҗум башлап парсларниң сол қанитини бөлүп ташлайду вә вәйранә зәрбә бериду. Парменион йетәкчилигидики сол қанатниң қоршавида қелиш ховупи төнгәндә, Александр дүшмининиң оң қанитиға һуҗум қилиду. Бу хил учтумтут йөткилип һуҗум қилиш тактикисидин қаймуққан Парс әскәрлири чекинишкә мәҗбур болиду, македон әскәрлири уларни қоғлап қарши һуҗумға өтиду. Шундақ қилип, йәнә бир мәртә мәғлубийәткә учриған Дарий ІІІ қалған әскәрлири билән Мидиягә қачиду.

				 Гавгамелдики ғәлибә пүткүл Персияниң мәғлубийитиниң бәлгүси болди. Парс әскәрлири толуқ вәйран қилинип, тәслим болди. Қолидин қудрити кәткән Дарийни өзиниң беқинда ақсүйәклири өлтүриду.

				Гавгамелдики җәң вә Дарийниң қаза болуши Александрға наһайити зор тәсир қилип, униң миҗәз-хулқини вә дуния қаришини кәскин өзгәртиветиду, әндиликтә у өзини Дарий ІІІ ниң мирасхори сүпитидә җакалайду. Александр Македонский бешиға падиша таҗини кийиду вә өз буйруқлириға парслиқ Ахеменидларниң падишалиқ мөрини пайдинлинишқа башлайду. Шәриқ һаят тәрзигә ичкириләп киргән Александр өз әтрапиға шәриқниң ақсүйәклирини топлап, уларға көплигән соғиларни һәдийә қилиду. Барғанчә у өз сарийида шәриқниң һашамәтлик урпи-адәтлирини җарий қилип, өз қоманданлиридин шуниңға риайә қилишни қәтъий тәләп қилиду. Падиша алдида йәргә тизлинип тазим қилиш, униң йәрдә сөрүлидиған кийимини сөйүп һөрмәт көрситиш, уни гоя йәрдики Худа ретидә көрүш – мошуниң барлиғи униң бурундин башлапла жүрүшләрдә биллә келиватқан һәмралириға яқмай, уларниң наразилиғини пәйда қилиду.

				Дәсләп жүрүш башланғанда Александрниң қоманданлири жүрүшниң асасий мәхсити “вар-валарни илотларға айландуруш” екәнлигини билди. Әндиликтә Александрниң устази Ари-стотель өз вақтида ейтқан “туғулушидин қул” шу варварлар ғалипкарниң сарийида зор әһмийәткә егә болушқа башлайду. Әксинчә македонияликләрниң яш падишаға болған тәсири барғанчә пәсийиду.

				Грек-македон әскәрлири бесивелиш жүрүшлирини техиму да-вамлаштурди. Александр өз әскәрлирини башлап Сирдәрия тәвәсигә йетип кәлди. Һазирқи Хоҗәнт (Ходжент) тәвәсидә Александр Македонскийниң пәрмани билән 22 миң тағлиқлар өлүм җазасиға ке-силиду. Уларниң гунаси йемәк-ичмәк (провиант) жиғиш үчүн чиққан бирнәччә македонияликләрни тағ йолида тутувелиши сәвәп болған еди. Александрниң йәрлик хәлиққә нисбәтән жүргүзгән қаттиқ қол сәясити наразилиқ пәйда қилип, соғди уруғидин чиққан ақсүйәк Спитамен униңға қарши қозғилаң башлайду. Нәқ Мәркизий Азиядә Александр Македонский наһайити қаттиқ қаршилиққа дуч келиду. Миладиғичә 328-ж. Спитамен қаза болғандин кейин Александр өз сәяситини өзгәртиду. Әнди у Египетта қолланған сәяситини жүргүзүп, йәрлик хәлиқниң урпи-адәт вә рәсим-йосунлирини һөрмәтләп, ақсүйәкләргә хизмәт вә соғиларни һәдийә қилиду. Шуниң билән бир вақитта Александрниң әтрапидики македонияликләр арисида униңға қарши чиқидиғанларниңму сани көпийишкә башлайду.

				327-ж. Мәркизий Азияни беқиндурғандин кейин, грек-македон әскәрлири Һиндиқуш (Гиндикуш) арқилиқ шималий Һиндстанға (Һинд дәриясиниң вадисиға) қарап силҗийду. Александрниң әскәрлири илгәрки күч-ғәйритини йоқитишқа башлиди, һиндлиқлар болса өз зими-ни үчүн пидакарлиқ билән күрәшти. Шуниң билән биллә Александрниң әскәрлири Һиндстандики тропикилиқ йеғин-йешин мәзгилигә дуч ке-лиду һәмдә бәзгәк кесилигә учрайду. Шу кәмгичә пәқәт қоманданлар арисида йүз бәргән наразилиқлар пәйдин-пәй аддий әскәрләр арисиғиму тарқилишқа башлайду. Һинд вадисини беқиндурған Александр Ма-кедронский, Ганга вадиси арқилиқ Парс держависиниң чегарисидин ташқири йәрләр билән алға қарап силҗишни буйруйду. Бирақ әскәрләр униң буйруғини орунлаштин ваз кечиду. Миладиғичә 324-ж. Алек-сандр Македонский чөл-дала арқилиқ көплигән қийинчилиқ вә зор йоқитишлар арқилиқ өтүп, Вавилонға йетип келиду.

				Грек-македон басқунчилиқ жүрүшлири нәтиҗисидә Балқан йерим арилидин Һинд дәриясиғичә болған зор миқияслиқ зиминни өз ичигә алған жирик держава шәкиллиниду. 

				Империяниң пайтәхти болуп җакаланған Вавилонда Александр Македонский йеңи жүрүшләргә тәйярлиқ ишлирини башлайду, шу 

				
					
						[image: ]
					

					
						
							Диққәт ағдуруңлар!

						

					

				

			

		

	
		
			
				36

			

		

		
			
				мәхсәттә Тигр дәриясида чоң флот җабдулиду. Бирақ мошу хил қизғин тәйярлиқлар вақтида у бәзгәк кесилиниң еғир түригә учрап, миладиғичә 323-ж. вапат болиду. 

				1.	Коринф конгресси қарариниң қандақ әһмийити болди?

				2. Граник вә Иссе әтрапида болған җәңләр вә уларниң әһмийити тоғрилиқ ейтиңлар.

				3. Гавгамела түвидә болған җәңниң нәтиҗилири қандақ болди?

				4. Парс держависини бесивалғандин кейин, Александрниң миҗәз-хулқи қандақ өзгәрди?

				Б. Рим империяси

				Қедимий Рим өзиниң тарихий тәрәққияти беришида паал һәм изчил бесивелиш сәяситини жүргүзди, шуниң нәтиҗисидә наһайити жирик империя қелиплашти. 

				Рим империяси һәрбий экспансия вә зиминларни бесивелиш нәтиҗисидә пәйда болди.

				Италияни бесивелиш. Падишалиқ дәвирдә (миладиғичә 753–509-жж.) Рим Аппенин йерим арилидики кичиккинила дөләт еди, у Лация территориясиниң бир бөлигини егәллиди, бу тәвәни латин қәбилилири маканлатти.

				Миладиғичә 509-ж. Рим республикиға айланғандин кейин, Италия-ни бесивелишқа киришти. Дәсләп уларниң асасий рәқиплири: шимал-да – этрускилар, шималий-шәриқтә – сабинлар, шәриқтә – эквалар, җәнубий-шәриқтә – вольсклар болди. Миладиғичә 509–506-жж. Рим өзи тәхттин чүшәргән падиша Луций Тарквиний Өркөкрәкниң қоллишиға таянған этрускиларға зәрбә бәрди, миладиғичә 499–493-жж. латин шәһәрлириниң Ариций федерациясини (Биринчи Латин уруши) йеңип, улар билән бир-бириниң ички ишлириға арилашмаслиқ, өз ара ярдәм вә олҗиларни тәң бөлүшүш тоғрилиқ иттипақ қурди. Бу римлиқларниң сабинлар, вольсклар, экваларға вә җәнубий этрускилиқ макан-җайларға қарши уруш башлашқа мүмкинчилик бәрди. 

				Римлиқларниң бу жүрүшлири, уларға галлар һуҗум қилғандин кейин тохтиди, миладиғичә 390-ж. галлар Аллия дәрияси әтрапида рим әскәрлирини вәйран қилип, Римни бесивалиду вә көйдүрүветиду. Галлар шәһәрни вәйран қилип кәткәндин кейин, римлиқларниң Лация-дики тәсири суслишиду, латинлар билән қурған иттипақ тарқап кетиду.

				Мошу дәвирдә Римға қарши вольсклар, этрускилар вә эквалар қайтидин баш көтириду. Бирақ римлиқлар уларниң қаршилиқлирини бесип ташлайду. Миладиғичә 360-ж. галлар Лациягә йәнә һуҗум қилғанда, рим-латин иттипақи қайтидин тиклиниду, ІV ә. оттурисида 

				Рим Лация вә Җәнубий Этруриягә өз назаритини орнитип, Италияни бесивелиш жүрүшлирини давамлаштуриду. 

				Миладиғичә 343-ж. кампанлиқ Капуя шәһириниң турғунлири, сам-нитлардин йеңилип, Римниң қол астиға өтиду, бу Биринчи Самнит урушиниң (миладиниң 343–341-жж.) башлинишиға сәвәп болиду, уруш римлиқларниң ғәлибиси вә Ғәрбий Кампанияниң уларниң қол астиға өтүши билән аяқлишиду. 

				Римниң қудритиниң ешиши латинлар билән алақини начарлитиду. Бу Иккинчи Латин урушиға сәвәп болиду (миладиғичә 340–338-жж.), бу урушниң нәтиҗисидә Латин иттипақи парчилинип, латинларниң бираз йәрлири тартивелиниду вә һәр җамаә билән айрим-айрим кели-шим түзүлиду.

				Бәзи латин шәһәрлириниң турғунлири Рим пухралиғини алиду, қалғанлири римлиқлар билән мүлкий мунасивәт җәһәттин (сәясий җәһәттин әмәс) тәңлишиду. Иккинчи (миладиғичә 327—304-жж.) вә Үчинчи (миладиғичә 298–290-жж.) Самнит урушлирида римлиқлар Самнитларниң федерациясини вәйран қилип, уларниң иттипақдаш-лири – этрускилар вә галларға қаттиқ зәрбә бериду. Улар Рим билән баравәр әмәс дәриҗидики иттипақ қурушқа мәҗбур болиду вә өз зиминлириниң бир бөлигини уларға бериду. Рим Лукания вә Этруриягә болған өз тәсирини күчәйтиду, Пицен вә Умбрияға назарәт орнитиду, Сенонлуқ Галлияни егәлләйду, шундақ қилип Шималий Италияниң һөкүмраниға айлиниду.

				Җәнубий Италиягә бесип киргән римлиқлар, Апенниндики грек мустәмликилири билән тоқунушиду. Миладиғичә 280-ж. грекларниң Италиядики әң қудрәтлик Тарент шәһири, уларниң иттипақдиши Эпир падишаси Пиррниң қатнишиши билән қанлиқ қирғинчилиққа учрайду. Миладиғичә 276–275-жж. римлиқлар Пиррни тәслим қилиду вә шу арқилиқ улар миладиғичә 270-ж. Луканияни, Бруттийни вә Италияниң җәнубидики грек шәһәрлирини өзлиригә қаритиду. 

				Римниң Италияни Галлияниң чегарисиғичә бесивелиши мила-диғичә 265-ж. Җәнубий Этруриядики Вольсиниини бесивелиш билән аяқлишиду. 

				Римниң дуниявий державиға айлиниши. Миладиғичә ІІІ ә. Итали-яни толуқ бесивалған римлиқлар әндиликтә униңдин ташқири ятқан йәрләргә жүрүш қилишқа интилди. Римлиқларниң Сицилия аралли-рини бесивелиш һәрикитигә Карфаген дөлити қаршилиқ көрсәтти, у Шималий Африкидики Йәроттура деңизиниң җәнубий яқилирида финникияликләр асасини салған жирик дөләт еди. Римлиқлар Карфа-ген вә Африкиниң шималий яқилиридики хәлиқләрни пунийлиқлар яки пунлар дәп атиди. Шуниңға бағлиқ римлиқларниң Карфагенлиқлар билән уруши – пунийлиқ дегән намға егә болди. Биринчи Пуни уруши-

				да (миладиғичә 264–241-жж.) ғәлибә қазанған римлиқлар Сицилияни бесивалиду. Бирақ шундақ әһвалға қаримастин Карфаген дөлити те-хичила өз қудритини йоқатмиди. Римлиқлар Иккинчи Пуни урушида (миладиғичә 218–201-жж.) рәқиплирини вәйранә мәғлуп қилип, Ғәрбий Йәроттура деңизини толуқ өз назаритигә алиду.

				Карфаген техичила бай шәһәр қелипида қалди һәмдә тәрәп-тәрәп-ләр билән сода мунасивәтлирини қизғин давамлаштурди. Бу Рим содигәрлириниң наразилиғини пәйда қилди, чүнки улар карфаген-лиқларни өзлириниң риқабәтчилири һесаплиди. Ахир-һесапта шу рим содигәрлири Римниң қайтидин уруш башлишиға сәвәп болди. Үчинчи Пуни урушида (миладиғичә 149–146-жж.) Карфагенни қоғдиғучиларниң әрлик билән елишишиға қаримастин римлиқлар ғәлибә қазиниду, шәһәр булап-талиниду вә толуқ вәйран қилиниду.

				Ғәрбий Йәроттура деңизиға толуқ һөкүмранлиғини орнатқан Рим әндиликтә өз нәзәрини Шәриққә қаритиду. Бу тәвәләрдики жирик дөләтләр Македония, Сирия вә Египет еди. Римлиқлар “Бөлүвалдә һөкүмранлиқ қил” принципиға әмәл қилип: уларни бир биригә қарши һәйдәкчилик қилиду вә айрим-айрим һалда бесивалиду.

				Македониягә қарши уруш башлиған римлиқлар, өз сепигә грекларни қошувалиду, уларға македон һөкүмранлиғидин қутулдуруш вәдисини бериду, Сирия падишасини болса уларға ярдәмлишишкә көндүриду. Шуниң нәтиҗисидә македон падишаси Филипп V мәғлуп болуп, Гре-киядин өз әскәрлирини елип кетиду. Миладиғичә 196-ж. римлиқлар грек шәһәрлиригә өз әркинлигини қайтуруп беридиғанлиғини җака-лайду. Миладиғичә 189-ж. римлиқлар сирия падишаси Антиох ІІІ ни беқиндуриду. Сирия падишалиғи өз мустәқиллигини сақлап қалғини билән, өзиниң илгәрки даңқи вә Кичик Азиядики зиминлиридин айри-лиду. Миладиғичә 168-ж. римлиқлар македон падишасиниң әскирини Пидне әтрапида толуқ вәйран қиливетиду. Шуниң нәтиҗисдә Македо-ния падишалиғи өз моҗутлуғини тохтитиду.

				Бесивелиш урушлири нәтиҗисидә Рим пүткүл Йәроттура деңизиға толуқ өз һөкүмранлиғини орнитиду. У өзигә Иллирия, Грекия, Ки-чик Азияни, Сирия вә Иудеяни беқиндуриду. Қара деңиз әтрапидики бирқатар дөләтләр Римниң һакимийитини етирап қилиду яки униңға беқинда болиду. Миладиғичә 58–51-жж. галл жүрүшлири вақтида Рим Бельгиядин – Аквитаниягичә болған тәвәдики пүткүл альпилиқ Галлияни бесивалиду.

				Миладиғичә ІІІ–І әә. жүрүшләрдин кейин Рим дуниявий державиға, Йәроттура деңизи бол-са –Римниң ичидики деңизға айлиниду.

				Италиядин ташқири йәрләрдики бесивелинған тәвәләрни римлиқлар провинция (лат. provincia – йеңилгән әлләр) дәп җакалиди. Биринчи провинция Сицилия болди. Рим Сенати провинцияләрни идарә қилиш үчүн мәхсус һөкүмранларни тайинлиди, улар йәрлик тәвәләрни рәһим-сиз булап талиди.

				Миладиғичә І ә. оттурисиға қәдәр Рим жирик мустәмликә держава болди. Рим – Йәроттура деңизиниң яқилириға толуқ назарәт орнатқан тарихтики йеганә дөләт. Римниң ташқи зиминлириниң территорияси Италияниң өз территориясидин 6 һәссә чоң болди. Рим империяси дәври ташқи һәрбий экспансияни аҗизлатти, у дәвирдә провинцияләрни башқуруш тәшкилләшкән һәмдә булаң-талаңчилиқ характерға егә болди.

				1.	Қедимий Римниң бесивелиш жүрүшлирини қанчә дәвиргә вә әһмийитигә қарап қандақ бөлүшкә болиду?

				2.	Бесивелиш беришида римлиқлар қандақ усулларни қолланди?

				3.	Хәритиләрдин Қедимий Римниң бесивелиш жүрүшлири болған тәвәләрни көрситиңлар.

					1. Италия территориясидики чоң қәбилиләр. 2. Грек мустәмликилири. 3. Миладиғичә VІ ә. ахиридики Рим империясиниң чегариси. 4. Муһим йоллар. 5. Римға қарши галлиқларниң жүрүшлири. 6. Миладиғичә 264-ж. Рим бесивалған территорияләр. 7. Римлиқлар орунлашқан наһийәләр. 8. Миладиғичә 264-ж. Карфаген держависиниң территорияси.

				§ 44. Һунларниң бесивелиш жүрүшлири Ғәрбий Рим империяси ғулишиниң бир амили сүпитидә

				Һунларниң басқунчилиқ жүрүшлириниң сәвәплири. 375-ж. көчмән һун қәбилилириниң зор қошуни Европа даирисигә бесип ки-рип, қирғинчилиқ урушларни башлайду. Шундақ қилип “Хәлиқләрниң Улуқ көч-көчи” башлиниду. 

				“Хәлиқләрниң Улуқ көч-көчи” – варварлиқ қәбилиләрниң ІV–VІ әә. Рим империясиниң территориясигә аммивий бесип киришиниң нами, униң ахири Ғәрбий Рим империясиниң ғулишиға вә Европиниң этносәясий хәритисиниң түп асаси-дин өзгиришигә елип кәлди.

				Варварлиқ қәбилиләрниң ғәрипкә наһайити миқияслиқ көчүшигә һәрхил амиллар сәвәп болди. Униң әң муһими – җаһанлиқ тәбиий-

					Бу дәристә:

					• Һунларниң бесивелиш жүрүшлириниң сәвәп-лири; 

					• Һунларниң ғәрипкә жүргүзгән бесивелиш жүрүшлири; 

					• “Хәлиқләрниң Улуқ көч-көчиниң” йәкүни тоғрилиқ билимиз.

				климатлиқ өзгиришләр вә иҗтимаий-ихтисадий җәриянлар болди, мундақ өзгиришләр варвар-лиқ қәбилиләрдиму, шундақла Рим империя-сидиму йүз бәрди:

				1. ІІ ә. башлап аләмшумул соғулуш баш-ланди, бу ІV–V әә. су системилириға, топрақ тәркивигә, өсүмлүк тәркивиниң өзгиришигә җиддий тәсир қилди һәм көчмән хәлиқләрни өз мелиға йеңи отлақ, яйлақларни издәшкә мәҗбур қилди. 

				2. Бирқәдәр риваҗланған варварлиқ қәбилиләрниң йәрни экстен-сивлиқ характерда пайдилиниши, уларниң җәнуптики орманлиқ вә орманлиқ-дала тәвәлиригә көчүшигә елип кәлди. Егиликниң риваҗ-линиши варварлиқ қәбилиләрниң санини ашурди, тәбиәтни өзләш-түрүшкә уларниң техникилиқ утуқлири, билим вә мүмкинчиликлири йәтмиди. Әсирләр мабайнида орманлар өсүп, йәрниң көп бөлигини орманлиқлар қаплиған Европида өзләштүрүлидиған бош йәрләр вә мал отлақлири барғанчә азайди. Варварлиқ қәбилиләргә яшаш кәңлиги һаҗәт болғанлиқтин, уни тепишниң йоллирини издәштүрүш башлан-ди. Мундақ кәңлик Европиниң җәнубий-шәрқидики далаларда вә Рим империясиниң зиминида бар еди. 

				3. Күндилик еһтияҗдин артуқ дарамәтниң пәйда болуши, уларни шәхсий егәллиниш, топлаш вә алаһидә мәртивә мүмкинчилигиниң пәйда болуши, иҗтимаий бөлүнүш (дифференциация) вә қәбилиләр арисидики риқабәтчиликниң күчийишигә елип кәлди. Өзлириниң шәхсий артуқчилиқлирини ипадишәшкә мүмкинчилик вә алаһидә иҗтимаий мәртивигә еришишниң йол-усули – уруш жүргүзүш бол-ди. Әрлик вә олҗа елишлар, бесивелинған йеңи йәрләр, хошнилар-ни қорқутуш, беқиндуруш – мошуниң һәммиси даһиларниңла әмәс, шундақла пүткүл қәбилиниң мәнпийәтлиригә мувапиқ кәлди.

				4. Қулдарлиқ системидики боһран Рим империясиниң һәрбий күчини һалсиратти.

				Һазирқи Шималий Хитай вә Моңғолия территориялирини макан-лиған көчмәнләрниң тәшкилләшкән қувәтлик қәбилилири хунну дәп аталди, улар миладиғичә ІХ ә. башлап Хитай империясини хаватир қилишқа башлиди. Хуннулар (һунлар) мал чарвичилиғи билән шуғуллинидиған көчмәнләр еди.

				Миладиғичә ІІІ ә. һунларниң һөкүмрани Мөде 24 һун қәбилисиниң бешини бирләштүрүп, күчлүк дөләт тәшкил қилди. У хошан хәлиқләрни өзигә беқиндурди вә шу ғәлибиләрдин кейин Хитай императорини өзи билән “тиничлиқ һәмдә туққанчилиқ келишим” түзүшкә мәҗбурлиди. Униңға мувапиқ Хитай империяси һунларға селиқ төләшкә тегиш болди.

			

		

		
			
				[image: ]
			

			
				
					басқунчилиқ жүрүш-лири, “Хәлиқләрниң Улуқ көч-көчи”, варварлар, һунлар, Аттила, Ғәрбий Рим империяси, Шәрқий Рим империяси

				Миладиғичә І ә. оттурисида һунларниң дөлити парчилинип, ши-малий вә җәнубий болуп, иккигә бөлүнүп кәтти. Җәнубий һунлар өз зиминида қалса, шималий һунлар пәйдин-пәй ғәрипкә, Йәттисуға силҗиди. Уларниң бир бөлиги шу йәрләргә маканлишип, кичик дөләт қурса, қалғанлири Урал тәрәпкә силҗиди.

				Һунларниң ғәрипкә жүргүзгән басқунчилиқ жүрүшлири. Миладиғичә ІV ә. иккинчи йеримида һунлар йәнә ғәрипкә қарап силҗийду. Азов әтрапида Дон даласини бесивалған һун қәбилилири 370-ж. Босфор падишалиғини вәйран қилип, Қирим йерим арилиға қарап силҗийду. 375-ж. улар Итилдин өтүп, остготлар билән урушуп, уларни өзигә бе-қиндуриду. Вестготлар болса ғәрипкә қарап қечишқа башлайду. 380-ж. кейин һунлар Рим провинцияси Паннониягә маканлишип, қәбиләвий иттипақ тәшкилләйду вә униңға әриксиз рәвиштә: ант, бергунд, гепид, герул, остгот, руги, скир, тюринг охшаш қәбилиләрни бирләштүриду.

				ІV ә. ахирида һунлар аланлар, готтлар вә башқиму беқинда қәби-лиләр билән бирлишип, Шәрқий вә Ғәрбий Рим империясигә ховуп төндүрүшкә башлайду. Һунлар даһиси Ульдин вестгот Аларихниң иттипақдиши болиду, Мундзук вә Ругила исимлиқ даһилар һунларни башлап Римға қарши бирнәччә һуҗумларни әмәлгә ашуриду.

				Һун держависиниң тәрәққияти даһи Ругиланиң исими билән зич бағлинишлиқ. У римлиқлар билән тиничлиқ мунасивәт орнитишни ха-лайду. Бирақ уларниң арисида толуқ тиничлиқ орнимайду. Ругиланиң ишлирини униң җийәни Аттила давамлаштурди. Гот тарихчиси Иордан: “Бу адәм аләмгә хәлиқләрни һәйран қалдуруш вә барлиқ дөләтләргә қорқунуч туғдуруш үчүн кәлгән” дәп язди. Француз тарихчиси Амедей Тьерри, Аттилиға өз заманиниң әң улуқ әрбаби дәп баһа бәргән. У: “Аттила исими инсанийәт тарихида Александр Македонский вә Юлий Цезарь охшаш улуқ шәхсләр билән қатар туриду” дәп язди.

				Аттилини замандашлири “Худаниң қам-чиси” дәп атиди. У тәхминән 400-ж. ду-нияға келиду. Аттила һунларниң даһиси Мундзукниң оғли вә Ругиланиң җийәни болди вә униңдин кейин 434-ж. мирасхор-луқ йоли бойичә һакимийәт бешиға кели-ду. Падишалиқ тәхткә олтарған Аттила 60 миңлиқ әскәрлири билән Италиягә бесип кирип, По дәриясиниң яқилириғичә йе-тиду, император аял Плацини, Шәрқий Альпа вә Дунай һәм Савой дәриялириниң арилиғида орунлашқан Паннонияни өзигә беришкә мәҗбурлайду. Һун қәбилилириниң иттипақини башқуруп, 441-ж. Аттила Рим зимининиң бирнәччә шәһәрлирини бесива-лиду. 442-ж. римлиқлар билән музакирә жүргүзүп, сүлһигә келиду. 443-ж. Аттила Шәрқий Рим империясигә бесип кирип, униңға зәрбә бериду. Византия императори Феодосий ІІ Аттила билән әриксиз тиничлиқ сүлһи-келишимгә келип, униңға елим-селиқ төләшкә мәҗбур болиду. 

				Йүз миңлиған һунларни әгәштүргән Аттила африкилиқ вандаллар ко-роли Гейзерих билән иттипақ түзүп, Шәрқий империягә қарши йәниму жүрүшләргә атлиниду. У интайин кәскин үч урушта ғәлибә қазинип: Фракия, Македония вә Грекияни бесивелип, Константинопольғичә бариду. Феодосий ІІ иккинчи қетим сүлһи сорашқа мәҗбур болиду.

				Течлиқ келишим түзүлиду, бирақ униң шәртлири 443-жилдикигә қариғанда хелила еғир болди. Аттила Оттура Дунайдин җәнупқа қарап зор территорияни һунларға беришни тәләп қилди вә империяни йәнә елим-селиқ төләшкә мәҗбурлиди. Аттиланиң келәси жүрүши Галлияни бесиваелишқа беғишланди. Гейзерих билән келишим түзгән Аттила Испания вә җәнубий Галлияға һөкүмранлиқ қиливатқан вестгот-ларға вә шәрқий Галлияни башқуруватқан рим һөкүмрани Аэцийға қарши жүрүшкә атлиниду. Аттила һун, остгот, гепид вә аланлардин тәшкилләнгән көп санлиқ әскәрлирини башлап җәнубий Германиягә бесип кириду. Лех дәрияси әтрапида у шималий герман аһалиси, Неккар дәрияси яқилирида болса шәрқий франклар билән бирлишип, бургунд королини мәғлуп қилип, Рейн дәриясидин өтиду.

				Бу хәвәрни аңлиған Аэций тез арида Луара яқилириға атлинип, у йәрдики ғәрбий франк вә бургун һәм сарматларниң ялланма әскәрлири билән бирлишиду. Римлиқларниң иттипақдиши вестгот короли Тео-дорих болса Аврелиан шәһиридә мудапийә линия тәшкилләйду.

				Аттила 700 миң җәңчилирини башлап вестготларға атлиниду. Қалған күчлирини Аврелианни бесивелишқа әвәтиду. Кәскин вә қан-

				лиқ җәңләрдин кейин ғәлибә Теодорихниң қаза тепиши билән ениқ-линиду. Җәң мәйданида униң 100 миңчә җәңчилири қаза болиду. Мәйдан даласида Теодорихниң чоң оғли Торисмунд башлиған вестгот әскәрлириниң қалған бөлиги Толозға (Тулуза) қарап чекиниду. Аттила Орлеанға ғалипкар сүпитидә тәнтәнилик һалда кирип келиду. Һунлар-ниң қәһиридин қорққан Испания вә Җәнубий Францияниң турғунлири Торисмундниң қол астиға бирлишишкә башлайду. Аэцийму шуларға қошулиду. 

				451-ж. Галлиядики Каталун түзлиңидә иттипақдашларниң қиси-миға учриған Аттила мәғлубийәткә учрап, арқиға чекинишкә мәҗбур болиду. Бирләшкән франк әскәрлириниң қисимидин, Аттила әскәрлири Тюрингия арқилиқ Паннониягә қарап силҗийду. У Италияни бесиве-лишни көзләйду. Һунларниң бир бөлиги Ардарихниң йетәкчилигидә Норик (Австрия вә Тироль) арқилиқ силҗийду, қалған әскәрләрни Аттила өзи башлап, Иллирия арқилиқ елип өтиду. Арций дәриясида мәғлуп болған римлиқлар Аквилға қарап чекиниду, һунлар 452-ж. уни тез аридила бесивелип, вәйран қилип ташлайду. 

				Һунлар Шималий-Шәрқий Италия вә Равенниғичә болған арилиқни толуқ дәрлик тиз пүктүриду. Һечбир қаршилиқсиз тәслим болған Ми-лан вә Кремон шәһәрлиригә рәһимчилик қилиниду. Верон, Мантуи вә Бергамо шәһәрлири болса рәқивигә җиддий қаршилиқ көрситип, узақ муддәтлик мудапийәгә көчиду. Буниңға қаттиқ нәпрәтләнгән һунлар уларни рәһимсиз бастуруп, булап-талап, йәр билән йәксән етип қирип ташлайду. Әтраптики әлләрниң турғунлири аралниң тумшуғиға йошу-рунуп, у йәрдә Венецияниң асасини салиду. Аттила Мантуиға йеқин йәрдә орунлишип, әтиязда Римға қарши жүрүшкә тәйярлиниду. Бирақ Лев І папаниң йетәкчилигидики әлчиләр униң алдиға келип, уни һәрбий жүрүш қилиш райидин қайтишқа көндүрүшкә муваппәқ болиду. Бу кәмдә Маркиан вә Ғәрбий Европиниң аһалиси һунларға қарши баш көтирип, қураллинишқа башлайду. Аттилиға чоң ховупқа дуч болуш ховупи төниду. Шуңлашқа у Римни өзигә һәр жили елим-селиқ төләш мәҗбурийитини жүкләп, Паннониягә қайтип кетиду вә Шәрқий Рим империясигә жүрүш қилишқа тәйярлиниду. 453-ж. жүрүш алдида Аттила бургун королиниң қизи Ильдикоға өйлинип, шу күни қаза болиду. Бәзи мәлуматлар бойичә у ухлаватқанда, Аэцийниң үгитиши билән, Ильдико өлтәргән болуши мүмкин, башқа тәхминләр бойичә өзиниң қурал-яриғини тошиғучи муһапизәтчилириниң қолидин қаза болған, үчинчи тәхминчә – мейисигә қан кетиштин өлгән. 

				Аттиланиң өлүмидин кейин һунлар держависи парчилинип, бирнәччә қәбиләвий бөләкләргә бөлүнүп кетиду. Һунларниң көпчилиги йәрлик хәлиқниң арисиға сиңип кетиду.

				Ғәрбий Рим империясиниң орнида пәйда болған варварлиқ дөләтлик қурулмилар мустәқил һалда ташқи сәясәт жүргүзүшкә башлиди. Уларниң бәзилири империягә тәәллуқ зиминларни өзлиригә қошувалди. Ғәрбий Рим империясиниң һөкүмити Италия вә Испанияниң кичиккинә бөлигигила назарәт жүргәзди. Бираз вақит өткәндин кейин бу йәрләрму герман қәбилилириниң қол астиға өтти. 

				476-ж. римлиқ һәрбий қомандан, германлиқ ихчам скир қәбилиси-ниң даһиси Одоакр, ахирқи Рим императори 15 яшлиқ Ромул Аугус-тулға беқиништин баш тартип, императорниң муқәддәс символ-бәлгү-сини Констатинопольға – шәриқ императориға әвәтиду. Одоакр Рим императориниң титулини қобул қилиштин ваз кечип, варварлиқ дөләтләрдикигә охшаш өзини конунг –король дәп җакалайду. Шундақ қилип, Ғәрбий Рим империяси өз моҗутлуғини тохтитиду. Дуниявий тарихта йеңи тәрәққият дәври – оттура әсирләр дәври башлиниду.

				“Хәлиқләрниң Улуқ көч-көчиниң” йәкүнлири. Һунларниң басқун-чилиқ жүрүшлириниң тәсиридин этникилиқ варварлар қәбилилириниң наһайити миқияслиқ қозғилиши башлинип, милади V–VІ әә. дәвридә Ғәрбий Европа хәритисидә зор бурулуш-өзгиришләр йүз бәрди. Ғәрбий Рим империяси ғулиди. Шәрқий Рим империяси Византиягә айлинип, өзгә йөнилиштә, йеңи мунасивәтләр тәсиридә риваҗлинип, славянлар вә Шәриқлиқ азиатларниң бешини бирләштүрди. Европида онлиған ушшақ варварлиқ корольлуқлар пәйда болди. Мундақ өзгиришләр пәқәт сәясий җәһәттинла йүз берип қалмастин, бәлки барлиқ саһаларни өз ичигә алди. 

				Һунларниң бесивелиш жүрүши сәвәп болған хәлиқләрниң Улуқ көч-көчиниң тарихий әһмийити – униң иҗтимаий нәтиҗә-ақивәтлиридин өз әксини тапти. Варварлар Ғәрбий Рим империясини бесивелиш вақти-да жирик йәр егәлләш егиликлирини вәйран қилди: илгәрки жирик қулдарларниң йәр-зиминлири әндиликтә йеңидин пәйда болған йәр егәллигүчиләрниң қармиғиға өтти. Шундақ қилип, оттура әсирлик феодализмниң асасини салғучи – йеңи варварлиқ ақсүйәклик топ һө-күмранлиқ қилди. Йәр пәйдин-пәй, һелиғичә шәхсий әркинлиги сақ-ланған варвар-деханларниң қол астиға өтүшкә башлиди, улар йеңи йәрләргә өзиниң җамаәлик тәртип-интизамлирини орнатти. Варвар ақсүйәкләрниң арисидин чиққан йәр егәллигүчиләр, йәрләр билән биллә қулларғиму егә болуп, шу кәмдә уларни йәр егәллигүчи – теримчиләргә айландурди. Қуллар деханларға айлинип, қулдарлиқ түзүм йоқалди.

				1.	Һунларниң ғәрипкә ясиған жүрүшлириниң сәвәплирини атаңлар.

				2.	Һунларниң бесивелиш жүрүшлириниң беришини тәрипләңлар.

				3.	“Хәлиқләрниң Улуқ” көч-көчиниң наһийәлириниң нәтиҗисини ейтиңлар.

				§ 45. Әрәп басқунчилиғи. Әрәп хәлипилигиниң қурулуши вә парчилиниши 

				Әрәп дөлитиниң шәкиллиниши. Әрәпләр қедимдин Җәнубий-Ғәрбий Азиядики бе-паян Әрәбийә йерим арилини маканлиған. Улар йәрни пәрвиш қилиш вә көчмән мал чарвичилиғи билән шуғулланди. Қәбилини сайлам арқилиқ һакимийәткә кәлгән – шейх башқурди. Униң һөкүмранлиғи уруқ ақсүйәк-лириниң алдида чәкләглик болди. 

				Пүткүл әрәп хәлқиниң бешини қошидиған ортақ ғайә ла-зим болди. Бу хил хаһиш-истәк пәйда болушқа башлиған йеңи дин – исламда өз әксини тапти. Униң асасини салғучи Мәккиниң турғуни Муһәммәт болди. Бирлишишкә инти-лилшниң идеологиялик асаси бир Худа–Аллаға етиқат қилишта әкис етилди.

				VІ ә. ахирида Иран Әрәбийәниң җәнубий бөлигини бесивелип, кейинәрәк Византия Әрәбийә йерим арилиниң шималини өз илкигә алди. Әрәпләрниң шәкилләнгән сода-сетиқ системиси бузулуп, шуниң ақиветидә йерим аралниң аһалиси еғир зиянларға учриди. 

				Дәсләпки җамаәлик түзүм мунасивәтлириниң ғулиши вә көчмән әрәпләр қәбилилириниң арисида синипий талаш-тартишларниң пәйда 

					Бу дәристә:

					• Әрәп дөлитиниң шә-киллиниши. Әрәпләр-ниң басқунчилиқ жү-рүшлири вә Әрәп хәли-пилигиниң қурулуши вә униң парчилиниши тоғрилиқ билимиз.

				болуши, шундақла ташқи һуҗумларға қарши туруш зөрүрийити бир-туташ Әрәп дөлитиниң шәкиллинишигә шәрт-шараитларни һазирлиди.Әрәпләрни һөкүмран ақсүйәклири жирақтики Сирия, Египет вә Иран охшаш әлләргә жүрүш қилиш арқилиқ йерим аралдики хәлиқни аһалини бирлишишкә қизиқтурушқа тиришти. Бирақ бу һәрикәтләр авам көпчилик арисида қоллашқа еришәлмиди.

				Исламниң җидддий монотеизми вә қәбиләвий бөлүнүшләргә қари-мастин барлиқ мусулманларниң қериндаш болуп һесаплиниши Әрәп әллириниң бирлишишигә иҗабий тәсир йәткүзгән ғайәт зор идеоло-гиялик күч болди. Әрәп қәбилилири арқа-арқидин йеңи динни қобул қилишқа башлидин. Шундақ қилип, Мусулманлиқ тез арида зор сәясий күчкә айланди: мусулман җамаәси Әрәбийәниң сәясий бирлишишиниң асасини тәшкил қилди.

				“Алланиң әлчиси” – вә пәйғәмбири – Муһәммәт барлиқ мусулман җамаәсиниң йетәкчиси болупла қалмай, шуниң билән биллә Әрәп дөләтчилигиниң асасини салғучи болди.

				Муһәммәт пәйғәмбәр өз заманиси үчүн барлиқ муһим мәсилиләрни һәл қилди. Шу вақитта униң йеқин һәмралиридин тәшкилләнгән кеңәш болди. Улар аваз бериш арқилиқ мәсилиләрни һәл қилшқа тиришти. Дөләт рәһбириниң қармиғида һәрбийләрдин тәшкилләнгән армия болди, униң асасини Муһәммәт вә униң дәсләпки избасарлири һәм шуларниң әтрапидикиләр тәшкил қилди. 

				Армия қәбилиләрдин тәшкиллинип, қәбиләвий системилар асасида қурулди.

				Биртуташ дәсләпки Әрәп дөлитиниң рәһбири Муһәммәт Пәйғәмбәр намини егәллиди вә зайирлиқ һәмдә диний (роһий-мәнивий) һакимийәт жүргүзди. Әрәбийәдә теократиялик дөләт пәйда болди.

				Йеңи җәмийәтлик мунасивәтләр диний қаидиләр асасида шәкил-ләнди, буни Муһәммәт пәйғәмбәр Алланиң әрк-хаһиши яки әмири дәп әйнән петичә йәткүзүп турди. Хусусий мүлүкчилик муқәддәс һесапланди, дөләт вә дин уни булаңчилиқлардин сақлап, қоғдиди. 

				Дөләт йәр йүзидә алий һөкүмранлиқни жүргүзди вә айрим шәхсләргә йәр бөлүп бериш һоқуқиға егә болди.

				Һечбир қурулуш жүргүзүлмигән, терилғу терилмигән вә отлақ, яйлақ сүпитидә пайдинлинилмиған йәрләр ғәзинилик йәр еһтиятиға елинди. Дөләтниң рухситисиз һечким у йәрләрни пайдилиналмиди. 

				Муһәммәт пәйғәмбәр әтрапидикиләр билән мәслиһәтләшкән һалда йәргә муһтаҗларға йәр өлчүклирини бөлүп бәрди. Берилгән йәрләр мирас бойичә берилип турди. Җамаә вә қәбилә ақсүйәклириниң йеридә бай йәр егәллигүчиләргә гириптар болған, намратлашқан йәр егилигүчиләр һәм мал-дунияси вә әркинлигидин мәһрум болған қуллар ишлиди. Йәр егәллигүчиләр җамаәсиниң һаллиқ әзалири еғир ишларни қилмиди. 

				Муһәммәт пәйғәмбәр вақтида ислам динини тарқитиш вә униңға дәвәт қилиш үчүн әрәп жүрүшлири башланди. 

				Әрәпләрниң басқунчилиқ жүрүшлири вә Әрәп хәлипилигиниң қурулуши. 632-ж. Муһәммәт пәйғәмбәр дуниядин өтиду. Пәйғәмбәр вапатидин кейин мусулманлар униң “избасарини” (әрәп. хәлипни) тай-инлиди. Уму зайирлиқ вә роһаний һакимийәткә егә болди. Муһәммәт пәйғәмбәрниң избасарлири ислам динини кәң тарқитип, Әрәп ели толуқ һалда исламни қобул қилди. 

				Әрәп қәбилилириниң бешини бирләштүрүп, ислам дини әтрапиға топлаштурған Муһәммәт пәйғәмбәр, дәсләп Сириягә жүрүш қилишни нийәт қилиду. Пәйғәмбәрниң бу изгү нийитини бәҗиришкә дәсләпки хәлип Әбу Бәкри киришиду. Бу реҗини әмәлгә ашурушқа шу дәвирдә қелиплашқан әһвалларму иҗабий тәсир қилиду. Чүнки Византия вә Парслар арисидики қедимдин давамлишип келиватқан урушлар бу дөләтләрни хелила аҗизлитип, әрәпләрниң тез ғәлибә қазинишиға мүмкинчилик берәтти. Әрәпләр дәсләпки икки хәлипниң (иккин-чи хәлип Өмәр) қоманданлиғида парслар вә греклар һөкүмранлиқ жүргүзүватқан Сирия, Месопотамия, Парс вә Египетни бесивелип, өзлиригә қаритиду. Әрәпләр үчүн исламни тарқитиш мәхситидики жүрүшләр муқәддәс уруш болуп һесапланди. 

				Бу урушларда әрәпләр көплигән артуқчилиқларға егә болди. Туташ алғанда улар мәлум бир дәриҗидә өзлириниң туққанчилиқ алақиси бар әркин адәмләрдин тәшкил тапти вә шуниң билән биллә улар пүткүләрәп-лик сәясий тәшкилгә бирләштүрүлди. Әрәпләрниң көчмән қәбилилири есил нәсиллик жүгрүк илқиларни өстүрүшни йетилдүрди. Жүгрүк атларға мингән әрәп җәңчилири дүшминини һодуқтуруп, уларниң аста маңидиған атлиқ әскәрлиригә һәр яндин вәйранә зәрбә берип турди. Үзлүксиз ғәлибә қазиниш әрәпләрни техиму роһландуруп, уларниң ғәлибигә дегән ишәнчә-етиқатини күчәйтти. Сирия вә Египет вә баш-қиму әлләрниң езилип, қийналған аһалиси әрәпләрни өзлириниң қут-қузғучилири, қуллуқ әзгү-азаптин қутулдурғучилири сүпитидә қобул қилип, хошаллиқ илкидә қарши елишти. Әрәпләр бесивалған йәрлиридә йәрлик аһалини қирғинчилиққа учратмиди, һәтта өз дининиму күч би-лән таңмиди, бәлки исламни уларниң өз хаһиш әркигә тәклип қилип, өзлири үлгә көрсәтти. Әрәпләр өзлири бесивалған йәрниң аһалисиға ди-ний әркинлик бәрди вә тәвәләрниң сәясий әркинликлириниму сақлиди, идарә қилишни йәрлик диний бирләшминиң башчилириға тапшурди. 

				Өз новитидә исламни өз әркхаһиши билән қобул қилған турғунларға алаһидә имтиязлар берип, мол соға-һәдийәләрни берип турди. Исламни қобул қилғанлар әрәпләр охшаш селиқтин азат қилинди. Асасән, әрәп-ләр өзлири бесивалған йәрләрдә пәқәт йәрлик һаллиқларниңла мал-мүлкини мусадирә қилишти. Улар һакимийәт орнатқан дәсләпки дәвирдә йәрлик аһалиниң барлиғиға селиқ төләштә йеникчиликләрни яратти.

				Әбу Бәкри вә Өмәрниң жүрүшлири нәтиҗисидә беқинда болған әлләрниң барлиғи наһа-йити қудрәтлик теократиялик дөләткә айланди. У Әрәп хәлипилиги дәп аталди.

				Үчинчи хәлип Осман вапат болғандин кейин, Әрәп дөлити ичидә әндики хәлип ким болуши керәк, дегән мәсилә бойичә һәрхил тәхмин-тәклипләргә асасланған исиян вә ғулғулилар йүз беришкә башлиди. Мусулманлар бу мәсилидә икки топқа бөлүнүп өз намзатлирини усунди. Уларниң бири Муһәммәт пәйғәмбәрниң туққини Али болса, иккинчиси Сириядики һәрбий қомандан Муавия болди. Бу икки груһ-топниң ари-сидики қанлиқ маҗралар 660-ж. Муавияниң ғәлибиси билән аяқлашти. 661-ж. Али қаза болди. 

				Мошу тоқунушлар пүткүл мусулман алимини сүннәт вә шиитлар дәп иккигә бөлүнүп кетишигә елип кәлди.

				Сүннәтләр (Муавияниң тәрәпдарлири) – хасийәтлик китап Қуръан билән биллә уни тәһлил қилип чүшәндүридиған сүнъәтниму етирап қилиду, шиитлар болса (Алиниң тәрәпдарлири) – сүнъәтни етирап қилмиди. Муавия Һөмәйитләр сулалисиниң (661–750-жж.) уруқ йетәк-чиси болди, у хәлипиликниң пайтәхтини Мәккидин Сириядики Дәмәшқ шәһиригә көчәрди. 

				Бу йәрдә хәлипилик кона мәдәнийәтниң тәсиригә учрап, өз қурулмиси вә алаһидилигигә егә Шәриқ империясигә айланди.

				Һөмәйитләр хәлипилик чегарисини дайим кәңәйтип турди. Улар өз тәркивигә Азиядики Армения вә Түрсктанни қошти, Африкида – илгәрки Вандал корольлуғиға қарашлиқ Бизацен провинцияси вә Мавританияни қаратти. 711-ж. әрәпләр боғаз арқилиқ Африкидин Испаниягә өтти. Бу боғаз уларниң даһилири Тариканиң һөрмитигә Гибральтар дәп атилиду (Тарика өткили). Улар Вестгот корольлуғини бесивалди. Буниңдин бирнәччә жил өткәндин кейин әрәпләр Галлиягә 

				һуҗум қилиду. Әрәпләрниң басқунчилиқ жүрүшлирини пәқәт 732-ж. франко-сакслар короли Карл Мартеллға тохтитиш муваппәқ болиду.

				Әрәпләр Кичик Азияниң бирқатар шәһәрлири вә Тақим (Архипелаг) араллирини бесивалди, һәтта Константинопольға йеқинлишиду. VІІІ ә. бешида әрәпләр Византия империясиниң пайтәхтини һәм қуруқлутин, һәм деңиздин муһасиригә (қоршавға) елип, шәһәргә ховуп төндүриду. Бу дәвирдә Византия империясини Лев ІІІ Исавр башқуратти. У әрәпләрниң һуҗумини тохтитип, уларниң қоршавини бузуп чиқиду. Бирақ умум алғанда пүткүл VІІІ ә. мабайнида Византия вә Хәлипәт арисида Кичик Азия вә Тақим араллар үчүн интайин шиддәтлик уруш җәңлири жүрүп, әң ахирида греклар ғәлибә қазинип, бу тәвәләрни өз назаритигә алиду. 

				Әрәпләр өзлири бесивалған йәрләрдә айрим қонушларда яки һәрбий бекәтләрдә яшиди. Уларниң һаятида мәлум вақитқичә һәрбий-пат-риархаллиқ әһвал сақланди. Дәсләпки хәлипләр барлиқ мусулманлар арисида өз ара баравәрликни сақлап, бесивелинған әлләрдин қолға чүшкән олҗиларни тәң бөлүшүп турди. Әрәпләр Иран падишасиниң ғәзнисини қолға чүшәргәндә, униң ичидин алтун жип билән һәл бе-рилип, қиммәт баһалиқ ташлар билән безәндүрүлгән карамәт гиләм қолға чүшиду. Бу қиммәт олҗини барлиқ җәңчиләргә йәткүзүш үчүн хәлип Өмәрниң буйруғи билән тәң бөлүнүп, барлиғиға тарқитилиду. 

				Бирақ басқунчилиқ жүрүшлири әрәпләрниң турмуш-мәишийитигә қатнашқан көчмәнләр бурунқи турмуш-мәишийитидин ваз кечип, бесивелинған шәһәрләр билән мунбәт үнүмлүк йәрләргә маканлишишқа башлайду. Ақсүйәк әрәпләр қоманданларға вә тәвәләрдики бесивелинған әлләрниң һөкүмранлириға әгишип, һашамәтлик шараитта яшашқа башлайду. Улар өзлиригә һәшәмәтлик сарайларни салдуруп, көпләп байлиқ топлайду, мунбәт йәрләрни егәлләшкә киришиду. Кәлгүси хәлипиләр Шәриқниң башқиму һөкүмранлири охшаш чәксиз байлиқ вә һашамәтлик муһитта яшашни халайду. VІІІ ә. оттурисида хәлипләр Тигр дәриясиниң яқисида, Қедимий Вавилонниң йенида, йеңи пайтәхт –Бағдат шәһирини бәрпа қилиду. Бу шәһәр кейинәрәк Шәриқниң һәқиқий үнчә-марҗиниға айланди.

				VІІІ ә. Хәлипилик өз тәрәққиятиниң чоққисиға йетиду. Хәлипилик тәркивигә Йеқин вә Оттура Шәриқ әллири, Шималий Африка вә Җә-нубий-Ғәрбий Европа дөләтлири кирди. Хәлипәт йеридики аһали сани 80 миллион адәмгә йәтти.

				Хәлипиликниң парчилиниши. 750-ж. Һөмәйитләргә Парс провин-циялириниң бириниң һөкүмрани Абул Аббас қарши чиқиду. У Мәккә вә Мәдинини өзигә қаритип, йеңи Аббасийлар сулалисиниң асасини сали-ду. У пайтәхтни Бағдат шәһиригә көчириду. Аббасниң буйруғи бойичә Һөмәйитләрниң барлиқ шаһзадилири җазаға тартилиду. Уларниң ичидә пәқәт Абдурахманла Испаниягә қечип, қутулуп кетиду. 756-ж. у өзини мустәқил әмир сүпитидә җакалайду.

				Әрәп хәлипилиги мустәһкәм дөләтлик қурулма болмиди. Униң тәркивидә әрәпләр аз болди. Бесивелинған әлләр үчүн болған җиддий күрәшләр уларниң күчини аҗизлитип, қудритини пәсәйтиду. Бу хил алп дөләт өзиниң бирлигини пәқәт қурал күчи биләнла мәлум рәвиштә сақлап туриду. Өзлиригә беқинда тәвәләрни идарә қилишни йеникли-тиш үчүн хәлипләр у йәрләргә өз вәкиллири – әмирләрни тайинлап тур-ди, уларға һакимийәт мирас бойичә берилди. Чәксиз һакимийәт вә мол байлиқ ичидә яшиған әмирләр пәйдин-пәй күчийип, әксинчә Хәлипилик һалсирашқа башлиди. Йәрлик идарә қилғучилар Хәлипиликниң армиясини асраш вә мәркәзгә селиқ төләштин һәм беқиништин ваз кечишкә башлайду. Хәлипләргә жирик дөләтниң һәр йеридә пат-пат баш көтиришкә башлиған мошу хил исиянларни бастуруш вә җазалаш барғанчә қийинға тохтайду. 

				Хәлипниң асасий қорғини һесапланған сарайда тәрбийилинип, һәрбий сәнъәткә мәшиқләнгәнләрму болди. Улар әсиргә чүшкән түркләр вә яш қуллардин тәшкилләнди. Мундақ йеңичә әскәрләр әрәп хәлқи үчүн тамамән ят болди һәмдә йәрлик турғунлар уларни гоя дүшмини сүпитидә қобул қилди.

				ІХ ә. Әрәп хәлипилигидин Мисир, шуниң билән биллә Шималий Африкидики, Мәркизий Азиядики, Иран, Авғанстандики бәзи тәвәләр бөлүнүп чиқип кәтти. Х ә. бешида биртуташ Әрәп хәлипилиги бирнәччә ушшақ мусулман дөләтлиригә парчилинип кәтти. ХІ ә. оттурисида Йеқин Шәриқтики әрәпләр һөкүмранлиғидики көплигән йәрләрни Мәркизий Азиядин кәлгән түрк-селҗуқлар бесивалиду. 1055-жж. улар пайтәхт Бағдат шәһириниму бесивалиду. Түрк-селҗуқларниң һөкүм-ранини хәлипләр тәхткә олтарғузуп, униңға султан мәртивисини бериду. 

				1.	Әрәп қәбилилириниң қурулушиниң шәрт-шараитлирини атаңлар.

				2.	Хәлипләр қандақ һөкүмранлиққа егә болди?

				3.	Әрәпләрниң өзгә дөләтләрни тез бесивелишиниң сәвәплирини атаңлар.

				4.	Бесивелиш жүрүшлиридин кейин әрәпләрниң һаяти вә җәмийәтлик қурулмилири қандақ өзгиришләргә учриди?

				5.	Әрәпләр бесивалған тәвәләрдики йәрлик хәлиқниң әһвали қандақ болди?

				6.	Әрәп хәлипилигиниң ғулишиниң сәвәплири немидә?

				§ 46–48. Евразия хәритисиниң өзгиришигә Чиңгиз хан жүрүшлириниң тәсири 

				А. Моңғол империяси. Алтун Орда

				Моңғол дөлитиниң қурулуши. ХІІ ә. ахири вә ХІІІ ә. бешида моңғоллар Байкал вә Амурдин башлинип, шәрқидә – Иртишниң беши вә ғәрбидә – Енисейғичә, җәнуби – Улуқ Хитай сепилидин, шимали –

				Җәнубий Сибирь чегарисиғичә созулған бепаян зиминни егәллиди. Моңғолларниң иттипақдаш жирик қәбилилири татарлар, тайжутлар, ке-рейитлар, найманлар вә меркитлар болди. 

				ХІІІ ә. бешида Мәркизий Азия даласида күчлүк Моңғол дө-лити пәйда болди. Униң қурулуши билән биллә моңғоллар-ниң басқунчилиқ жүрүшлири башланди. Бу өзгиришләр зор дуниявий тарихий әһмийәткә егә болди. Азияниң барлиқ әллири вә Европиниң көплигән дөләтлирини бесивалған моңғол басқунчилири уларниң бундин кейинки тарихиға кәскин бурулушлар әкелип, моңғол хәлқиниң тарихиниму түп асасидин өзгәртти.

				ХІІІ ә. бешида моңғоллар паал һәрбий жү-рүшләр жүргүзүп, хошна көчмән қәбилиләр-ниң бешини бирләштүрүп, уларни өзигә беқиндурди. 1206-ж. чақирилған қурултейида моңғоллар талантлиқ қомандан Темучинни бир еғиздин улуқ хан сайлап, униңға Чиңгиз хан (Көк тәңри) дегән атақ-унван бәрди. Бу биртуташ Моңғол империясиниң дәсләпки һулиниң селиниши еди. “Моңғол” нами билән пәйдин-пәй Моңғол держависини тәшкил қилған барлиқ қәбилиләр атилишқа башлиди.

				Идарә қилиш, асасән, онлуқ система арқилиқ жүргүзүлди. Моңғол-лар он миңлиқ түмәнгә бөлүнди, уларниң һәрқайси миңлиқ, йүзлүк вә онлуқтин тәшкиллинип, уларниң һәрқайсисини мәхсус тайинланған йетәкчиләр башқурди. Өз муһитини ташлап башқа миңлиқ, йүзлүк яки онлуққа авушуш мәнъий қилинди, тәртип бузғанларни өлүм җазасиға буйриди. Әскәрләрму нәқ шундақ тәшкилләнди. Бепаян далалиқ аймақ (тәвә, регион) қәбилиләрдин мәхсус тайинланған вәкилләр арқилиқ башқурулди, барлиқ чәксиз һакимийәт пәқәт Улуқ ханға тәәллуқ болди. 

				Чиңгиз хан турмуш-мәишийәт қаидилири вә моңғолларниң һаят тәрзини өз ичигә алған “Улуқ Ясақ” мәхсус қанунлар топлимини чиқарди. 1220-ж. Орхон дәрияси-ниң жуқарқи еқининиң яқисида йеңи дөләтниң пайтәхти – Қарақо-румниң асаси селинди. Моңғол дөлити қурулғандин башлап, һәр-бий характерға егә болди. Ханлар 

						• Моңғол империяси-ниң тарихий мираси тоғрилиқ билидиған болумиз.

					

				

				
					
						
							

						

					

					
						
							моңғоллар, онлуқ система, улус, импе-рия, басқақлар, ясақ, қурултай, түмәнләр, Улуқ Ясақ, топилаң

						

					

					
						
							[image: ]
						

						
							
								Тирәк сөзләр:

							

						

					

				

			

		

		
			
				[image: ]
			

			
				
					Чиңгиз хан

				

			

		

	
		
			
				53

			

		

		
			
				моңғолларниң җәңгивар маһарәтлирини йетилдүрүп, уларниң ат үстидә узақ йол меңиши һәм жүрүшләргә чидамлиқлирини җиддий назарәт астида тутти. 

				Чиңгиз ханниң басқунчилиқ жүрүшлириниң башлиниши. Чиңгиз хан пүткүл аләмни бесивелишни көзлиди. Униң басқунчилиқ жүрүш-лириниң мәхсити – дунияға йәккә-йеганә һөкүмран болуш вә йеңи отлақлиқ –яйлақларни һәм мол дуния-байлиқларни егәлләш болди. Чиңгиз хан әскәрлирини сани дәсләп 95 миң адәмдин ибарәт болди. Униң шәхсий муһапизәтчилириниң сани 10 миң адәмни тәшкил қилди. Пәйдин -пәй бесивелинған қәбилиләрдин җәңчиләр таллавелинип, әскәр сепи үзлүксиз толуқтурулуп турди. 

				1211-ж. моңғоллар Хитайниң шималидики Цзинь империясигә бесип кирди. Ат үстидики уруш усуллирини чәбдәс өзләштүргән моңғоллар хитайларни вәйранә мәғлуп қилиду. Уларниң асасий қурали синақтин өткән садақ еди. Кичигидинла овға чиқип етишни үгәнгән вә әр йетип урушқа қатнашқан моңғоллар садақ етишниң һәқиқий маһирлири еди. Садақ (оқя) болупму ат үстидә қоллинишқа наһайити әплик қурал бол-ди. Моңғолларниң атлиқ әскәрлириниң уруш усуллирини бәҗириши әскәр бешиниң қолидики байраққа бағлиқ жүргүзүлди. Әскәр беши байрақ арқилиқ өз җәңчилиригә һаҗәтлик бәлгү берип туратти. Вақит өткәнчә сепи көпийип, қәһәрлик күчкә айланған моңғол әскәрлиригә өз заманисида тәң келидиған күч болмиди. 

				1215-ж. Цзинь империяси толуқ тәслим болди, бирақ қаршилиқ йәнә бирнәччә жил давамлашти. Моңғоллар хитайларниң йеңи һәрбий қураллири – таш атқуч вә от атқуч қурал-ярақлирини, қозғилидиған мунарилар вә қозғалтқуч һарвулирини тез өзләштүрди. Әскәр башчи-лири өз җәңчилириниң қатариға хитайниң һәрбий мутәхәссислириниму көпләп қошти. 

			

		

		
			
				[image: ]
			

			
				
					А.Дүзелханов. Моңғоллар

				

			

		

	
		
			
				54

			

		

		
			
				Һәрбий қудрити ешишқа башлиғанни Чиңгиз хан ғәриптә яшаватқан көчмән хәлиқләрниму беқиндурди. Андин кейин у Хорезмшахни беси-велип, өзиниң қудрәтлик һакимийитини Мәркизий Азия вә Парсиғичә орнатти. Басқунчилар тәрипидин қарақчилиқ вә булаңчилиқлар күчийип, аман қалған хәлиқләргә еғир селиқлар селинди. Шуниң билән биллә йеңилгән хәлиқләр арисидин моңғолларниң йеңи жүрүшлири үчүн җәңчиләр көпләп таллавелинди. 

				Моңғоллар (1219–1221) үч жилниң ичидә Мәркизий Азияни бесивал-ди. 1221–1222-жж. моңғоллар Шималий Иран арқилиқ Әзәрбәйҗанни, андин Шималий Кавказни бесивалди. Уларниң алдида дала көчмәнлири вә Җәнубий Русь даласиниң турғунлириму тиз пүкти. 

				1223-ж. моңғол әскәрлириниң чоң бир бөлиги Кавказ арқилиқ өтүп, қипчақ даласиға келиду. Қипчақ хани рус князидин ярдәм сорайду. Князьлар Киевқа вечеға (кеңәш) жиғилиду. Кеңәшкә жиғилған рус князьлири вә бәзи һөкүмранлири ярдәм беришни қоллайду. 

				1223-ж. май ейиниң ахирида Яйиқ дәриясиниң вадисида, Азов деңизиға қуюлидиған кичик Қалқа дәриясиниң яқисида қанлиқ җәң башлинип, моңғоллар өз рәқиплирини қирип ташлайду. 

				Қалқада ғәлибә қазанған моңғоллар буниңдин кейин Қиримға қарап атлиниду, у йәрдики Чернигов князьлигини бесивелип, бирнәччә шәһәр вә аһалилиқ маканлирини вәйран қилиду. Бирақ улар рус йеригә ичкириләп кирмәй Моңғолиягә арқиға қайтиду. 

				Моңғол империяси. Моңғол империяси наһайити миқияслиқ, бепаян зиминни егәллигән аламәт жирик дөләт болди. Бу Империяниң қудрити ешип турған заманида униң аһали сани 110 миллион адәмгичә йетиду. 

				Моңғол империяси төрт бөләктин (улустин) тәшкилләнди. 1227-ж. Чиңгиз хан дуниядин өтүш алдида өз империясини өзиниң төрт оғлиға бөлүп бәрди. Моңғол вә Хитайға һөкүмранлиқ қилидиған Улуқ хан мәртивисини (Моңғол империясиниң алий һөкүмрани) Үгедей егәллиди. Чағатайниң һөкүмранлиғиға Амудәрияниң шәрқидики оттура азиялик өлкиләр берилди. Мәркизий Азияниң ғәрбий бөлиги, Парс вә Шималий Һиндстан Төлениң әнчисигә тәгди. Бу бөлүнүшкичә чоң оғли Жоши қайтиш болғанлиқтин, униң оғли Батуға (Батый) Иртиштин Урал тағлириғичә арилиқни өз ичигә алған Ғәрбий Сибирь, шималдин Каспий вә Арал деңизиғичә болған җәнубий Урал тағлиқ зиминлири берилди.

				Моңғоллар хитай вә парсларниң тәҗрибилиридин устилиқчә пай-диланди. Улуқ хан Мөңкениң буйруғи бойичә бесивелинған барлиқ әлләрдә аһали саниғи (ройхәткә елиш) жүргүзүлди. Мәхсус әмәлдарлиқ лавазимлиқ хизмәтләр җарий қилинди. Улар жиғилидиған селиққа мәсъул болуп, сот ишлирини жүргүзүп, өзлиригә тәәллуқ тәвәләрниң тәртип интизамиға мәсъул болди. Русьта уларни басқақлар дәп атиди.

				Моңғол империясиниң аһалиси һәрхил динларға етиқат қилди, онлиған һәрхил тилларда сөзлиди вә түрлүк мәдәнийәт егилири еди. 

			

		

	
		
			
				55

			

		

		
			
				Мошундақ хилму-хил аһалиниң бешини қошуп, уларни бир дөләт тәркивидә тутуш интайин мурәккәп мәсилә болди. Буниң үчүн идарә қилишниң мукәммәл системисини җарий қилиш зөрүр еди. Көп милләтлик империяниң пәйда болуши һәрхил тилларни үгинишни, тәрҗиманларни тәйярлашни, луғәт вә ениқлимиларни чиқиришни тәләп қилди. Турақлиқ почта хизмитини җарий қилишқа чоң әһмийәт берилди. Униңға жүгрүк атлар пайдилинилди. Почта бекитиниң хизми-тини һөкүмранларниң чапармәнлири орунлиди, шундақла содигәрләрму қошумчә пайдилинилди.

				Моңғол империяси моҗут болған дәвирдә мошу хил йоллар билән һәрхил хәлиқләр арисидики алақә-мунасивәтләр күчәйди. Европи-лиқларниң күндилик һаятида моңғол дөлити вә уларниң хәлиқлириниң тәсири болди. Әксинчә һалда европилиқларниң турмуш-мәишийитиниң 

			

		

		
			
				
					Чиңгиз хан бесивалған дөләтләрниң территориялири

				бәзи тәрәплири моңғол ақсүйәклириниң һаят тәрзигиму пәйдин-пәй киришкә башлиди. Моңғоллар түпәйли Европа турғунлири хитайлиқлар һәмдә шу тәрәптики башқиму йәрлик хәлиқләр ачқан кәшпиятлар һәм уларниң утуқлирини тонуп билди. Ипәкниң әкелиниши, униң Италиядә өзләштүрүлүшигә тәсир қилди. Бу тәрәптә кәшип қилинған компас вә оқ-дориниң (порох) әһмийити наһайити зор болди. Китапни түпләш идеяси кейинирәк уни европилиқларниң өзләштүрүп, әмәлгә ашурушиға түрткә болди.

				Моңғоллар һәрхил диний етиқатчиларға төзүмлүк билән қариди. Улар империяниң һәр тәрипидики беқиндилириға уларниң өз худалириға ишинишигә вә диний етиқатлириға әркинлик бәрди, диний орунларни селиқтин бошатти, пәйдин-пәй моңғол һөкүмранлириниң бәзилири ислам динини қобул қилди, бу өз новитидә, исламниң бепаян империягә тарқилишиға тәсир қилди. 

				Моңғоллар үстәмлигиниң мошу хил иҗабий тәрәплири билән биллә униң наһайити еғир ақивәт, зәрдаплириму болди. Моңғол басқунчилиғи адәм ейтқусиз еғир чиқимларға елип кәлди. Көплигән адәмләр қирилди, егиликләр вәйран болди. Миңлиған адәмләр қуллуқ асаритигә чүшти. Көплигән тәвәләр егисиз қалди, шәһәрләр йәр бетидин йоқилип кәтти. Русьниң бәзи тәвәлиридики аһали сани пәқәт ХVІІІ ә. моңғол басқунчилиғиғичә болған дәриҗисигә аран йәтти. Аһалиға селинған еғир елим-селиқлар аләмләрни, болупму һүнәрвән устиларни турақлиқ қуллуққа елип кетиш бесивелинған йәрләрниң ихтисадини аҗизлитип, трәққиятқа тосалғу болди. Моңғол империяси җаһан тарихида һәрхил сәясий вә ихтисадий системидики, хилму-хил мәдәнийәттики дөләтләрни вә әлләрни бирләштүргән әң жирик держава болди. 

				Алтун Орда. 1227-ж. Чиңгиз хан вапат болғандин кейинму, униң оғуллири вә нәврилири басқунчилиқ жүрүшлирини давамлаштур-

				ди. Жоши улусиниң һөкүмрани, Чиңгиз ханниң нәвриси Батуниң йетәкчилигидә моңғоллар 1236–1240-жж. Итил Булғарлири вә рус йериниң көп бөлигини бесивалиду. Улар буниңдин кейин Мәркизий Европа дөләтлиригә жүрүш қилип, 1241-ж. Адриат деңизиниң яқи-лириғичә йетип бариду вә кәлгүси жили арқисиға қайтиду. Итил дәриясиниң вадилири билән арқиға қайтқан Бату, йеңи моңғол дөлитиниң асасини салиду. Бу дөләт кейинәрәк Алтун Орда намиға егә болиду. Униң қармиғиға Дунай вә Иртишқичә болған тәвәләр кириду. Алтун Ордиға һәтта рус князьлириму беқинда болди. Русь князьлири Алтун Ордиға беқиндилиғини етирап қилип, униң ханлириниң қолидин “князьлик пәрманни” алди, елим-селиқ төләп турди, шуниң билән биллә улар өз мустәқиллигиниму сақлап қалди. 

				Өзбәк хан (1313–1341) вә униң оғли Жәнибекниң (1342–1357) һөкүмранлиғи вақтида Алтун Орда күчлүк риваҗлинип, гүллиниш чекигә йәтти. 1320-ж. бешида Өзбәк хан ислам динини дөләтлик дин дәп җакалиди. Өзбәк хан вә Жәнибекниң һөкүмранлиғи дәвридә Ғәрбий Европа, Кичик Азия, Мисир (Египет), Һиндстан, Хитай әллири билән турақлиқ карван содиси қизғин жүргүзүлди. У кәмдики карван йол-лири бехәтәр вә яхши җабдулған еди.

				1359–1379-жж. арилиғида Алтун Ордида өз ара тәхт талаш маҗ-раларниң нәтиҗисидә 25 хан авушти, көплигән улуслар мустәқилликкә интилди бу рус мәлуматлирида “Улуқ боһран дәври” дәп аталди. Ал-тун Ордидики бу боһран Мәвринәһир әмири Әмир Төмүрниң қоллиши билән һакимийәт бешиға Тохтамиш ханниң (1380-ж.) келиши билән аяқлашти, мәркизий һакимийәт пүткүл Алтун Ордиға қайтидин өз һөкүмранлиғини жүргүзүшкә башлайду. 1382-ж. Тохтамиш хан Москваға һуҗум қилип, рус князьлирини қайтидин селиқ төләшкә көндүриду. Өз һакимийтини күчәйтивалған Тохтамиш хан шу кәмгичә өзи билән иттипақдаш болған Оттура Азиялик һөкүмран Әмир Төмүргә қарши чиқиду. 1391 – 1396-жж. арилиғида болған қанлиқ жүрүшләр нәтиҗисидә Әмир Төмүр, Тохтамишханниң әскәрлирини вәйран қилип, Итил бойидики шәһәрләрни бесивалиду. Алтун Орда мошу қаттиқ зәрбидин кейин өзиниң әсли қелипиға келәлмәйду, шундақ қилип, бир-туташ Алтун Орда дөлити өз моҗутлуғини тохтитиду. Алтун Ординиң парчилинишидин кейин 1420-ж. Сибирь ханлиғи вә Өзбәк ханлиғи; 1438-ж. Қазан; 1440-ж. Ноғай Ордиси; 1441-ж. Қирим ханлиғи вә 1465-ж. Қазақ ханлиғи бөлүнүп чиқиду.

				1.	Моңғоллар қандақ территориядә яшиди?

				2.	Моңғол қәбилилириниң турмушини тәрипләңлар.

				3.	Моңғолларниң дөлити қандақ һәрбий принциплар асасида қурулди?

				4.	Моңғолларниң ғәлибә қазиниш сәвәплирини атаңлар.

				5.	Моңғол жүрүшлириниң йәкүнлирини ейтиңлар.

				
					
						
							[image: ]
						

						
							
								Билимиңни тәкшүр

							

						

					

					
						[image: ]
					

				

			

		

	
		
			
				58

			

		

		
			
				Ә. Әмир Төмүр империяси 

				Әмир Төмүрниң дөләт қуруши. Әмир Төмүр 1336-ж. 8 (9)-апрельда Мәркизий Азиядики Кәш шәһири әтрапида (һазирқи Шахрисабз, Өзбәкстан) Ғоҗа-Илғар йезисида дунияға ке-лиду. Униң дадиси Чағатай улусиға киридиған Тарағай Барлас Кәш вадисиниң һөкүмрани еди. Төмүр һәққидә дәсләпки мәлуматлар униң сәясий паалийитини башлиған 1361-ж. башлап учришиду. Өз уруғи вә башқиму уруқлардин топланған әржүрәк, қәйсәр жигитләрни әтрапиға топлап, чоң һәрбий ясақ тәшкиллигән Төмүр шу жили Сәмәрқәнтни бесивалған Мо-ғолстан хани Туғлуққа хизмәт қилиду. Туғ-луқниң қоллиши билән Төмүр туғулған жути Кәшниң һөкүмрани болиду. Туғлуқ Төмүрниң техи яш болсиму бәк тәҗрибилик инсан вә әқил егиси екәнлигини баһалап, уни өз оғли Илияс Ғоҗиниң кеңәшчиси қилиду. Бирақ Төмүр өз ғоҗайинидин баш тартип, Туғлуқниң дүшмини болған Балх әмири Һүсәйинниң йениға кетиду. Буниңдин кейинки сәясий һаятида Төмүр көплигән җәңләргә қатнишип, талай әмир вә ханларниң хизмитидә болиду. Новәттики бир җәңдә Төмүрниң оң айиғи еғир җараһәтлинип, сақайғанда ақсақ болуп қалиду. Шу түпәйли у “Тимурленг”, йәни “ақсақ Төмүр” дәп атилип кетиду. Европилиқлар уни “Тамерлан” дәп атиди. Төмүр феодаллиқ өз ара тоқунушларда ғәлибә қазинип, 1370-ж. Чағатай улусиниң ғәрбий бөлигидики Мәвринәһиргә (Амудәрия вә Сир-дәрия дәриялириниң арилиғидики тәвә) өз һөкүмранлиғини орнитиду. 

				1370-ж. 10-апрельда чағатай бәглири вә әмирлири, аймақлар вә тү-мәнләрдин алий мәртивилик төриләр қатнашқан Қурултай болуп өтиду. 

				Қурултайда Төмүргә Мәвринәһирдики барлиқ қоманданлар қәсәм яд бериду. У ханлиқ мәртивини алмай – “Улуқ әмир” унванини алди.

				Әмир Төмүр барлиқ һакимийәт бир мәркәзгә топлинидиған – мәркәзләшкән дөләт қуруш йо-лида күрәш қилиду вә өз дөлитиниң пайтәхти сүпитидә Сәмәрқәнт шәһирини таллайду. Әмир Төмүр дөләтни Чиңгиз хан дәвридикидәк қуриду, йәни өз армиясини түмәнләргә бөлиду, чүнки бу идарә қилишниң шу дәвирдики әң мукәммәл һәмдә утумлуқ системиси һесаплинатти. 

				Дөләт 7 вәзирдин ибарәт мәркәздики диван (кеңәш яки идарә) арқилиқ идарә қилинди, аймақ-

						Бу дәристә:

						• Әмир Төмүрниң дөләт қуруши; 

						• Әмир Төмүрниң һәрбий жүрүшлири вә мәдәний сәясити тоғрилиқ билимиз.

				тәвәләр болса йәрлик диванлар арқилиқ башқурулди. Уларға елим-селиқларни жиғиш, тәртип-интизамни күзитиш, зөрүр әһвалларда аһалини сәпәрвәрликкә кәлтүрүш, йол қурулушлирини, карван са-райларни селиш, монча вә башқиму җәмийәтлик иншаәтләрни селиш һәм ишлитиш вәзипилири жүкләнди. Улар барлиқ кирим-чиқимларни һесаплап, мәхсус һесават жүргүзүп турди. Улар шундақла кирим-чиқимларниң һесават китавини өзбәк-түрк вә парс-таҗик тиллиридиму жүргүзди. Мәркәздики әмәлдарлар аймақ-тәвәләрни тәкшүрүп, назарәт қилип турди.

				Җәмийәт он икки синипқа бөлүнди. Униң иҗтимаий, ишләп чиқириш вә диний мәртивиси һесапқа елинди. Төмүр асасий җинаий вә пухралиқ сот ишлири топланған җинайәтләрниң характери вә уларға берилидиған җаза түрлиридин тәшкилләнгән йеңи қанун топлимини җарий қилди. 

				Әмир Төмүр өз империясини мустәһкәмләш вә кәңәйтиш үчүн, күчлүк һәмдә пухта тәшкилләнгән мунтәзим армия қурди. Униң асасий тәркивини Мәркизий Азиядики әң қәйсәр җәңчиләр һесаплинидиған Барлас қәбилилириниң жигитлири тәшкил қилди. Төмүрниң өзиму наһайити қабилийәтлик һәмдә әржүрәк вә дана қомандан болди.

				Әмир Төмүрниң басқунчилиқ жүрүшлири. Әмир Төмүр һаятиниң бесим бөлигини һәрбий жүрүшләрдә өткүзди. 1372-ж. Әмир Төмүр Хо-резмға жүрүшкә атлиниду. Бу кәмдә Хорезм өз алдиға мустәқил дөләт еди. У 1359-ж. Алтун Ордидин бөлүнүп чиққан еди. Хорезмлиқлар Әмир Төмүрниң әскәрлиригә баш әгмәй қаттиқ қаршилиқ көрситиду. 15 жил мабайнида өзигә беқинмиған хорезмлиқларға Әмир Төмүр 5 мәртә уруш уюштуриду. 1388-ж. у Хорезмни өзигә толуқ беқиндуриду. 1388, 1391, 1394–1395-жж. арилиғида Әмир Төмүр Алтун Орда хани Тохтамишқа қарши жүрүшкә атлиниду. Мошу жүрүшләр беришида Әмир Төмүр Тохтамиш ханниң әскәрлирини вәйранә мәғлуп қилип, Ал-тун Ординиң һәрбий вә ихтисадий қувитини аҗизлитиду. У 1392-ж. Кавказға һуҗум қилип, Армения вә Грузияни өзигә беқиндуриду, 1397-ж.Әзәрбәйҗанни бесивалиду. Әмир Төмүр 1398–1399-жж. Һинд-станға чоң жүрүш тәшкилләйду. Һәрбий жүрүшләр нәтиҗисидә Деһли шәһирини бесивалған қомандан һесапсиз олҗиға егә болиду. 

				ХV ә. бешида Иран вә Ирақни толуқ тиз пүктүргән Улуқ қомандан Египет-Мисир мәмлүклири вә Османлиқ Түркийә билән тоқунушиду. Уларға қарши жүрүшкә чиққан Әмир Төмүр дәсләп Египет султани Фараджани беқиндуриду. Андин кейин 1402-ж. Әнқәрә түвидә Түркниң улуқ қомандани Баязидни вәйранә мәғлуп қилиду. Шундақ қилип, Әмир Төмүр өзиниң империясигә пүткүл Кичик Азияни қошувалиду. 

				1404-ж. ахирида Әмир Төмүр Хитайға жүрүш қилишқа тәйярлиниду, бу жүрүшниң мәхсити Ипәк йолиниң шу йәрдики бөлигини толуқ өз на-заритигә елип, мол пайда көрүш еди. Хитайға қаритилған жүрүш қиш 

				ейиниң башлинишиға бағлиқ тохтитилиду, 1405-ж. февраль ейида Әмир Төмүргә соғ тегип, өпкә кесилидин Отрар шәһиридә дуниядин өтиду. У Сәмәрқәнттә (Гур-Әмир мәқбәрисидә) йәрләнгән. Әмир Төмүр Сирдәрия вә Зәрәпшандин – Һиндстан вә Гангиғичә созулған, Тәңритағлиридин Босфорғичә давамлашқан наһайити жирик империяни қурди.

				Әмир Төмүрниң мәдәний сәясити. У өзи бесивалған әлләрдин пәқәт маддий байлиқ вә олҗиларнила егәллимиди, бәлки у шу йәрдики көрнәклик алимлар вә қол һүнәрвәнләрни, рәссамларни, мемарчиларни өз елигә топлиди. Өзи тоғрилиқ хатирә сүпитидә көплигән шәһәрләрдә әҗайип имарәт вә сарайларни салдурди. Мәсилән Бағдат, Дербенд, Байлакан шәһәрлирини қайта әслигә кәлтүрди. Вәйран болған қорған вә сарайларни, көрүк вә суғириш системилирини җөндәткүзди.

				Әмир Төмүр өзиниң туғулған өлкиси Мәвринәһирниң тәрәққияти вә дөләтниң пайтәхти (Сәмәрқәнтниң гүллинишигә алаһидә диққәт бөлди. Улуқ қомандан бесивалған йәрләрдитки маһир уста вә мемарчиларни, зәргар, қурулушчи, шәһәр қурулишиға һаҗәтлик мутәхәхссисләрни өз империясиниң шәһәрлири: пайтәхти Сәмәрқәнткә, дадисиниң вәтини Кәш шәһиригә (Шахрисабзға), Бухариға, чегарилиқ шәһәр Яссиға (Түркстанға) топлиди. Әмир Төмүр Сәмәрқәнтниң гүллинишигә барлиқ шараитни яритип бәрди. У бу һәққидә: “Сәмәрқәнтниң үстидә дайим көк асман вә алтун юлтузлар чақнап туриду” дәп һаяҗанлиқ илкидә тәкитлиди. У пәқәт һаятиниң ахирқи жиллирила дөләтниң башқиму чегарилиқ тәвәлириниң риваҗлинишиға көңүл бөлди. 1398-жж. Авғанстанда, 1401-жж. Кавказ тәвәсидә йеңи суғириш системиси өс-тәң – каналлирини ясатти. 

				Әмир Төмүр ислам мәдәнийити вә мусулманлар үчүн муқәдәәс орунларни гүллитип, көплигән мечит, мәдрисиләрни салдурушқа алаһидә көңүл бөлди. Шахи Зин қорумиға дәпнә қилинған өз уруқ-туққанлириниң зәрәткаллиғиға һәшәмәтлик мәқбәрә салдурди.

				1378—1404-жж. арилиғида Сәмәрқәнт вә униңға йеқин йәрләрдә 14 әҗайип истираһәт бағлири бәрпа қилинди. Төмүрниң буйруғи билән бәрпа қилинған бу гөзәл җайлар аддий турғунлар үчүнму дайим очуқ болди. Көпчилик у йәрдә сәйлә қилип, дәм алатти.

				1398-ж. Алтун Орда хани Тохтамишни йәңгән Әмир Төмүр Түркстан-да дәпнә қилинған диний өлүма Ғоҗа Әхмәт Яссавийниң бешиға мәқбәрә турғузуш буйруғини бериду. Бу мәқбәрини иранлиқ вә хорезмлиқ усти-лар ясайду. Бу йәрдә тербезлиқ устилар икки тонналиқ мис қазан ясиди, у муһтаҗ намратларға тамақ тәйярлаш үчүн ясалди. Мәвринәһирдә қол һүнәрвәнчилик яхши риваҗланди. У йәрдин чиққан шаир вә язғучиларниң қолязмилирини даңлиқ рәссам вә хәттатлар әҗайип маһирлиқ билән безиди. Уларниң қатарида Обулқасим Фирдавсийниң “Шаһнамиси” вә “Иран шаирлириниң антологияси” охшаш бебаһа гәвһәрләр болди. Шу дәвирдә рәссамчилиқ сәнъәт саһасида Абдулһәй 

				Бағдади, Пир Әхмәд Бағишамали вә Ғоҗа Бангир Тарбизи охшаш рәс-самлар маһирлиқниң чоққисиға йетип, мунасип даңқ-абройға бөләнди.

				Әмир Төмүр һакимийәт қурған дәвирдә илим-пән вә ақартиш-мәрипәт саһалирида, қануншунаслиқ, медицина, астрономия, тарих, филосо-фия, музыкашунаслиқ, әдәбият вә поэзиядә җошқун илгириләшләр йүз бәрди. Шу дәвирниң наһайити жирик өлүмаси һәмдә философи болуп Җалалиддин Әхмәт әл Хорезми һесапланди. Һоқуқшунаслиқ саһасида Абдумалик вә Исамиддинларниң исимлири кәң тонулди. Философия саһасида Сәдиддин Тафтаззани вә Али әл-Журжанлар мәшһур болса, тарих саһасида Низамиддин Шами вә Хафиз Әбрулар көрнәклик алим-лардин һесапланди. 

				Әмир Төмүр вапат болғандин кейин тәхт талашқан улуқ команданниң әвлатлири арисидики қанлиқ тартишишлар бәш жилчә созулди. Бу та-лашта улуқ Әмир Төмүрниң оғли Тимур Шахрух ғалип чиқти. У өз дөлитиниң пайтәхти сүпитидә Герат шәһирини таллайду. Шахрух Әмир Төмүр қурған империяниң йеганә һөкүмрани һесаплансиму, әмәлиятта дөләт иккигә бөлүнүп кәтти: униң бириниң мәркизи Хорасандики Герат болса, иккинчисиниң пайтәхти Мәвринәһирдики Сәмәрқәнт шәһири һесапланди.

				1.	Төмүрниң Туранниң алий әмири болуп тайинланған дәврини тәрипләп бериңлар.

				2.	Әмир Төмүр дөлитиниң қурулмиси тоғрилиқ баян қилиңлар.

				3.	Төмүрниң риваҗландурған мәдәний чарә-тәдбирлирини тәрипләңлар.

				Б. Москва дөлити 

				Рус йәрлириниң риваҗлиниши. Моңғол басқунчилиғиниң еғир зәрдаплири вә һөкүм-ранлар ордилириниң җәнупта орунлишиши Итил-Ока арилиғи вә Новгород йәрлирини бир қәдәр ховупсиз қилди. Бирақ бу йәрләргиму Ординиң селиқ жиққучилири келип кетип туратти. Далалиқ ясақлар келип қозғилаң көтәргәнләрни җазалап, князьларға қоллаш көрситип кетишәтти. Шуниң билән биллә җәнуптики йәрләр үчүн Польша, Венгрия вә Литва охшаш күчлүк хошнилири биләнму пат-патла тоқунушлар йүз берип туратти.

				Шималий-Шәрқий Русь бу тоқунушлардин бирқәдәр жирақ еди. Бу тәвә қелин орманлиқ ичидә, дәрия вә көлләрниң, сазлиқниң оттурисида орунлашқан еди вә әң муһими Орда ховупидинму жирақта еди.

							Диққәт ағдуруңлар!

								Билимиңни тәкшүр

					Бу дәристә:

					• Рус йәрлирииниң риваҗлиниши; 

					• Москваниң тәрәққий етиши;

					• Москва дөлитиниң қурулуши тоғрилиқ билидиған болумиз.

				Ординиң һакимийтини етирап қилиш ар-қилиқ Шималий-Шәрқий Русь, Литва һуҗум-лиридин өзигә қоғдиниш күчини тапти. Шу-ниң билән биллә ордилиқлар русларни крест-чиларниң һуҗумидинму қоғдиди. Русь йәрлири күчлүк ординиң қол астида болғанлиқтин, бу йәрдә турақлиқ һәм тиничлиқ орниди. Шу-ниңға бағлиқ рус князьлири орда билән яхши мунасивәттә болуп, өз елиниң келәчигини ой-лиди. Бу әснада Александр Невскийниң исми алаһидә тәкитлиниду.

				Русьниң шәкиллиниши вә риваҗлинишида чирко наһайити муһим роль атқурди. Ибадәтхана-соборлар селинди, чиркониң илкидики йәр көләми улғайди, у йәрләрдә ишләшкә деханлар вә қол һүнәрвәнләр җәлип қилинди. Уларға селиқ төләштә бәзи имтиязлар берилди. Чиркониң әһвали яхшиланғансири умумий Русьниңму ихтисадий қувити күчийишкә башлиди.

				Шәһәрләрдики қурулуш ишлирида таш материаллирини қоллиниш қолға елинди, қедимий қол һүнәрвәнчилик түрлири – устилиқ, тери-ни қайта ишләш, хиш қуюш, өтүк тикиш, таш йонуш охшаш ишлар җанланди. Қурал-ярақ вә савут-қалқан, қилич-нәйзә вә һаказилар охшаш һәрбий қуралларни ясаш ишлириму кәң қанат яйди. Пәйдин- пәй русларниң егилик ишлириму риваҗланди. Улар – әлдики асасий ишләп чиқарғучи күчләр болуп һесапланди. Боярларниң вә монастырь егиликлириниң шәкиллиниши, йәрлик базарларниң товарларға то-луши, жирақ өлкиләрдин содигәрләр вә товар бесилған кемиләрниң көпләп келиши – деханларниң әмгигигә, болупму улар йетиштүридиған мәһсулат түрлигиригә бағлиқ болди. Сода-сетиқ ишлири Русьтики әң қизғин саһа болуп муһим роль ойниди.

				Чоң шәһәрләр сода мәркәзлиригә айланди, у йәрләргә товарлар көплигән өлкиләрдин йәткүзүлүп турди. 

				Содигәрләр вә қол һүнәрвәнләрниң бесим бөлиги өз әмгиги вә мәһсулат-товарлириға еһтияҗ бар йәрләргә топлишип, маканлашти.

				Сода тәрәққиятида биртуташ ахча системисиниң җарий қилинишиму муһим роль атқурди. Һөкүмәт өзиниң ташқи сәясити арқилиқ сода саһасиниң риваҗлинишиға иҗабий тәсир йәткүзүп турди.

				Бу дәвирдә феодаллиқ йәр егәллиниш кәң тарқилишқа башлиди. Йәр егилири вә монастырьлар өзлиригә көплигән деханларни җәлип қилип, уларниң йеңи йәрләргә маканлишишиға ярдәмләшти вә йе-никчилик –имтиязларни бәрди. Шундақ қилип, деханлар пәйдин-пәй уларға беқинда болушқа башлиди. Улар сүтхор-өсүмхорларға барғанчә беқиндилиққа чүшүп, өзлири орунлашқан йәрләрниң ғоҗайиниға селиқ төләшкә, йоллар вә көрүкләрни, қорған һәм ибадәтханиларни селиш һәм җөндәшкә тегишлик болди. 

				Москваниң риваҗлинишқа башлиши. 1260–1270-жж. Москва князь-лиги шималий-шәрқий Русьтики Владимирниң улуқ князьлигидин бөлүнүп чиқти. Бу кәмдә Литва–Русь дөлити билән Тверь князьлиги бирқәдәр күчийип, Москва князьлиги болса хелила аҗизлашқан еди. Шуңлашқа у өзидин күчлүк князликләргә беқинда әһвалда болди. Алек-сандр Невский өзиниң вәсийитидә Москвани икки яшлиқ кичик оғли Даниилға һәдийә қилиду. 1263-ж. Александр Невский вапат болғандин кейин Москваниң дәсләпки князиниң тәрбийәчиси вә ғәмхорчиси униң акиси – тверлик улуқ князь Ярослав Ярославич Тверской болди. 1273-ж. акиси вапат болғандин кейин у өз алдиға мустәқил һөкүмран-лиқ қилишқа башлайду. Бу кәмдә князь әндила он бир яшқа толған еди. 

				Даниил өзини жирақни молҗалашни билидиған һәмдә тәләпчан сәясун сүпитидә тонутти. 1300-ж. у учтумтуттин Рязань князьлигигә һуҗум қилип, музакириләр беришида Рязань князини әсиргә алиду. Шуниң нәтиҗисидә Москва илигири Рязаньға тәәллуқ болған Колом-нани өзигә қаритиду. Шуниң билән биллә Даниил йеқин әтраптики Переяславльниму бесивалиду. У өз князьлигиниң ғәрбигә орунлашқан Смоленск князьлигиниң шәһири һесаплинидиған Можайскинму вә шундақла Москва дәриясиниң яқисидики муһим сода мәркәзлириниң барлиғини өз князьлигиниң тәркивигә қошувалиду. Буниң һәммиси Москва князьлигиниң ихтисадий һәрбий қувитиниң күчийишигә елип келиду. 1303-ж. князь Даниил вапат болиду.

				Даниил Александровичниң вапатидин кейин, Москва князи болуп униң оғли Юрий Даниилович тайинлиниду. 1319-ж. князь Юрий Ал-тун Ордидин “улуқ князьлик” тоғрилиқ битик (ярлиқ) елип, Русьниң 

				дәсләпки улуқ князи болди. Бу кәмдә Русьтики һакимийәт үчүн Тверь вә Москва князьликлири арисида кәскин күрәшләр жүрмәктә еди. 

				1324-ж. Тверь князи Москва князи Юрийни өлтүриду. Улуқ князь-лик тоғрилиқ битик қайтидин Тверь князьлигигә өтиду. 

				Москва дөлитиниң күчийиши. Юрий Даниилович қаза болғандин кейин, Москва князьлигиниң һакимийти униң қериндиши Иван Данииловичқа берилиду. Русьта утуққа пәқәт Ординиң қоллиши арқилиқла еришишкә болидиғанлиғини чүшәнгән у мустәқил йетәк-чиликкә интилмиди вә өз күчини Михаил Ярославич билән Юрий Да-нииловичларға очуқ көрсәтмәскә тиришти. Иван Даниилович қандақла қилип болмисун, Тверь князьлиги билән Орда арисида зиддийәт пәйда қилишни көзләйду. Униң бу армини көп өтмәйла әмәлгә ашиду. Ор-дилиқларниң узун жилларға созулған әзгүсигә қарши 1327-ж. хәлиқ қозғилаң көтирип, бу қозғилаң пүткүл Тверь зиминини өз ичигә алиду.

				Иван Даниилович мошу пәйтни өз мәнпийити үчүн утумлуқ пайди-линип қелишқа тиришиду. У Ордиға берип қозғилаңни бастуруш үчүн өзиниң уларға ярдәмлишишкә тәйяр екәнлигини билдүриду. Ахири у Ордидин көплигән әскәрләрни башлап келип, қозғилаңчиларни рәһимсиз бастуриду. Тверь князи болса Литва-Русь дөлитигә қечип, шу йәрни паналайду. Қозғилаңни бастурушта ярдәм көрсәткини үчүн Орда Москва князиға илгири Тверь князьлигиниң һөкүмранлириға қарайдиған Кострома вә Новгородни бериду. Нәтиҗидә Тверь княз-лиги қаттиқ һалсирайду. Бирақ Орда улуқ князь унванини Москва һөкүмраниға әмәс, бәлки Суздаль князиға бериду. Пәқәт 1332-ж. Суз-даль князи вапат болғандин кейинла Иван Даниилович Владимирниң улуқ князи унванини егәлләйду. 

				У Шималий-Шәрқий Русьтики алий һөкүмранлиғини Москва князьлигини күчәйтишкә қаритиду.

				Иван Даниилович Алтун Орда билән зич мунасивәттә болди. У елим-селиқларни өз вақтида вә бәлгүләнгәндин көп мөлчәрдә жиғип, өткүзүп турди. Шуниң нәтиҗисидә Алтун Ординиң намидин пүткүл рус йәрлиридики елим-селиқларни жиққучи болуп бәкитилди. Иван Даниилович бу вәзипиләрниму җан-дили билән бәҗирди, селиқ төлимигәнләрни рәһимсиз җазалиди. Шуниң нәтиҗисидә Москва князи бир тәрәптин Ордидикиләрни рази қилса, иккинчи тәрәптин өз әһвалиниму яхшилап, ғоҗилиқлирини кәңәйтишкә башлиди. У барлиқ мәсилиләрни ахча вә күч қоллиниш арқилиқ һәл қилишқа тиришти. Иван Даниилович Москва князьлигиниң қармиғиға Ростов, Галиц, Бело-зерск вә Углич князьликлирини зиминлири билән биллә қошувалди. У өз князьлигини күчәйтиш вә кәңәймичилик мәхсәтлирини әмәлгә ашу-

				рушта наһайити изчил болди. У көп әһвалларда пул-ахча – ихтисатқа таянди. Униң йенида дайим пулға толған халта бар еди. Шу сәвәптин у хәлиқ арисида “Янчуғи дөң Иван” (Калита) дәп атилип кәтти.

				Иван Даниилович Москвани рус йеридики чиркониң мәркизигә ай-ландурди. У резиденцияси Владимирда орунлашқан митрополит Петр-ни Москваға пат-патла тәклип қилип турди. Бу кәмдә дин башчиси һесаплинидиған Петрму хелила яшинип қалған еди. Петр Москвада узақ яшап вапат болди. Митрополит Петр Москва Кремлидики Успенск собориға-ибадәтханисиға дәпнә қилинди. Көп өтмәйла у әвлиялар қата-риға киргүзүлди һәмдә Москваниң қоғдиғучиси сүпитидә етирап қилин-ди. У дәпнә қилинған йәргә авам хәлиқ үзлүксиз келип, униң роһиға дуа қилишқа башлиди. Униңдин кейинки барлиқ митрополитлар Мо-сквада турди вә шәһәр рус чиркосиниң мәркизигә айланди. Бу әһваллар, сөзсиз, Москва князьлигиниң әһмийәт вә абройини техиму күчәйтти.

				Иван Калита дәвридә князьлар арисидики өз ара маҗралар мәлум рәвиштә бесилди, Ордилиқларму рус йәрлиригә һуҗумлирини тохтатти. 

				Владимирниң улуқ князи дегән мәртивилик унван әндиликтә пәқәт Москва князьлиригила берилидиған болди.

				1359-ж. Москва князьлигиниң тәхтигә 9 яшлиқ Дмитрий Иванович олтарди.У кәлгүси Дмитрий Донской еди. Шу жили Алтун Орда Иккигә бөлүнүп кәтти. Уларниң чегариси Итил дәрияси еди. Алтун Ординиң ғәрбий бөлигигә Мамай һөкүмранлиқ қилди. У Чиңгиз ханниң нәсли болмиғанлиқтин ханлиқ тәхт үчүн талишалмиди. У өзигә беқинда Чиңгиз әвлатлирини пайдилинип, шулар арқилиқ һәрикәт қилди. Итилниң шәрқий тәрипи болса Сарайниң һөкүмранлиғи астида болди.

				Алтун Ординиң икки бөлиги арисида тәхт үчүн үзлүксиз уруш-талашлар жүрмәктә еди. Мана мошундақ мурәккәп вәзийәттә Москва князьлигиниң алидида турған әң муһим мәсилә – әндиликтә битик-ярлиқни кимдин елиш керәк? Кимгә беқиниш керәк? дегәнгә охшаш мәсилиләр еди. Мошундақ әһвалда Дмитрий Иванович өз боярлирини әгәштүрүп Сарайға бариду. Москваниң күчийишидин ховупланған хан “улуқ князьлик” унванни төвәнки шәһәрлик Суздаль князиға бериду. Бирақ өз мәхситигә қол йәткүзүш үчүн Дмитрий Ордиға үч мәртә берип, баш егип, соға-саламларни һәдийә қилип, ахир һесапта хан қолидин улуқ князь дегән ярлиқ-битикни елишқа муйәссәр болиду.

				Бу дәвирдә Москва өз әтрапиға көплигән рус йәрлирини топлашту-руп, һакимийәтни күчәйтип, чоң утуқлар қазанмақта еди. Әнди Мо-сква князьлигигә Шималий-Шәрқий Русь йәрлириниң йерими дәрлик қариди. Көплигән князьликләр Москва билән иттипақдаш мунасивәттә болди. Пәқәт Тверь князьлигила Москваниң асасий риқабәтчиси болди.

				Шу вақитта Дмитрий Иванович Ордиға нисбәтән әнъәнивий муна-сивитини кәскин өзгәртип, әнди униңға очуқ рәвиштә қарши чиқиду. 1361-ж. башлап у Ордиға елим-селиқ төләшни тохтитиду. Москвани қоллиған рус князьлири князьлик ярлиқ-битик елиш үчүн илгәрки-дәк Ордиға беришни тохтитиду. Уларниң бу һәрикитигә нарази болған Мамай рус князьлирини, җүмлидин Дмитрий Ивановичқа өз һөкүм-ранлиғини етирап қилишни тәләп қилип, Русьқа қарши җазалаш чарилирини жүргүзүшкә киришиду. Бирақ Москва князьлиги Ордиға қаршилиқ көрситиш мәвқәсидин қайтмайду. Бу – йеқин келәчәктә Куликово даласида болидиған қанлиқ тоқунушқа ташланған дәсләпки қәдәм еди.

				1380-ж. Куликово җеңидә Мамайниң мәғлуп болуши Москваниң Алтун Ордиға беқин-дилиқтин қутулуп, азатлиқ елишиға сәвәп болди.

				Москва әтрапиға бирләшкән рус елиниң күчийиши Иван ІІІ (1462–1505-жж.) вә Василий ІІІ (1505–1533-жж.) һакимийәт қурған дәвирдә әмәлгә ашти. ХV ә. Москваға Стародуб, Ярославль, Ростов князьлик-лири, Новгород, Тверь, ХVІ ә. бешида –Псков вә Рязань йәрлириму қошулиду. Өзигә Шималий-Шәрқий вә Шималий Русьниң асасий йәр-зиминлирини қошувалған Москва князьлиги биртуташ Рус дөлитинниң шәкиллинишини аяқлаштуриду. 

				1.	Шималий-Шәрқий рус йәрлириниң риваҗлинишиға қандақ амиллар тәсир йәткүзди?

				2.	Шу дәвирдики феодаллиқ йеза егилиги вә қол һүнәрвәнчилик һәм содиниң тәрәққиятидики йеңи һадисиләрни атаңлар.

				3.	Тәрәққий етишкә башлиған рус йәрлиридә йәрни пәрвиш қилишниң қандақ феодаллиқ шәкли қелиплашти?

				4.	Йәрни егәлләш һоқуқиға асасланған крепостнойлуқ системиси қандақ аталди? У өлкиниң ихтисадий қувитиниң ешишиға қандақ тәсир көрсәтти?

				5.	Рус йәрлириниң пәйдин-пәй Москваниң әтрапиға топлинишқа башлишиниң сәвәвини вә Москва князьлириниң күчийиш сәвәплирини ениқлаңлар.

				7.	Иван Калитаниң сәяситини тәрипләңлар.

				9.	Куликово даласида болған ғалибийәтниң рус хәлқиниң тарихида алидиған орни қандақ?

				В. Қубылай дөлити, Ильханат

				ХІІІ–ХІV әә. Моңғол сулалисиниң һөкүмранлиғи астидики Хитай. 1211-ж. башланған Хитайдики моңғол басқунчилиқлири 1279-ж. Чиңгиз ханниң нәвриси Қубылай ханниң вақтида аяқлашти. Қубылай хан 1280-ж. Хитайда та 1368-жилғичә моҗут болған императорлуқ Юань сулалисини қурди.

				Иҗтимаий-ихтисадий тәрәққияти. Моң-ғоллар хитайларниң шәһәр вә аһалилиқ макан-лирлирини бесивелип, булаңчилиққа учратти. Хәлиққә еғир елим-селиқлар селинди. Қубылай (1260–1294-жж.) һакимийити дәвридә униң йеза егилиги саһасида бирқәдәр өзгиришләр әмәлгә ашурулди. У кәмдә йәрниң бир бөлиги мал отлиғи ретидә пайдилинилса, қалған бөлигини мәхсус бәкитилгән хитай деханлири пәрвиш қилип, деханчилиқ қилди. Моңғол ақсүйәклири мунбәт йәрләрни өз қармиғиға елишни давамлаштурди. Улар деханларниң яхши йәрлирини тартивелип, у йәрләрни өзли-риниң қорған-истеһкамлириға айландурди.

				Йеза егилигини риваҗландуруп, уни тә-рәқий әттүрүшкә шараит яритилмиди. Хи-тай деханлири йәр вә һәрбир әр киши үчүн көп мөлчәрдә селиқ төләшкә тегиш болди. Бу улар үчүн наһайити еғирға тохтиди. Қубылай һөкүмранлиғи дәвридә “Йеза егилик баш башқармиси” қурулди, тәвә-аймақларда болса униң шөбилири ишлиди. 1271-ж.“Йеза егилик җамаәси тоғрилиқ Қаидә” чиқти. Бу Қаидигә аит, һәрбир 50 сарай бир җамаә болупһесапланди, униң йетәкчилигигә йеза егилиги ишлирида тәҗрибигә егә ақсақал сай-лам арқилиқ тайинланди. Униңға йеза егилик ишлириға йетәкчилик қилиш вә җамаәдики тәртип-интизамни назарәт қилиш вәзиписи жүкләнди. Бу чарә-тәдбирләрниң көзлигән мәх-сити пәқәтла йеза егилик зираәтлириниң һосул-дарлиғини ашуруп, елим-селиқниң мүмкин қәдәр көп жиғилишини тәминләш еди. Бирақ мундақ усулниң утумлуқлиғи жуқури болмиди. 

				Будда ибадәтханилири вә монастырьлар йәрлири илгәркидәкла селиқ төлимиди. Шуниңға бағлиқ хитай деханлири йәрлири билән биллә ди-ний феодалларниң ғәмхорлуғиға өтүп, еғир әзгү вә елим-селиқлардин қутулушқа тиришти. Шундақ йоллар арқилиқ диний ғоҗилиқтики йәр көләминиң кәңәйгәнлиги шунчеликки – 1327-ж. моңғол һөкүмранлири ибадәтханиларға аһалидин йәр сетивелишни мәнъий қилди.

				Моңғол басқунчилиғини зәрдаплирини йезилиқ җайлардики де-ханлар билән биллә шәһәр турғунлириму көрди. Көплигән шәһәрлик устилар моңғолларниң қулиға айлинип, башқа йәрләргә мәҗбурән 

				елип кетилди. Улар моңғолларниң жүрүшлиридә пайдилинилди һәмдә уларниң әскәрлиригә хизмәткар болди. Болупму тамни ғулитидиған вә таш атқучи қуралларни ясайдиған хитайлиқ мутәхәссис-устилар наһайити жуқури баһаланди. Уларниң ясиған қураллирини моңғол басқунчилири шәһәр вә қоғанларни вәйран қилишта пайдиланди. Мәркизий дөләтлик мәмурийәттә алаһидә мәртивигә егә “маһир устилар вә безәкчиләр башқармиси” қурулди, улар барлиқ аймақларда моҗут болди. Бу башқарминиң қармиғидики устиханиларда қуллар ишлиди, улар моңол ақсүйәклири билән уларниң сарйлири үчүн һаҗәтлик нәрсә-керәкләрни ясиди. Җәнубий-Сун империясиниң пайтәхти Ханчжоу шәһиридила бирнәччә миңлиған устилар ишлигән.

				Венециялик сәяһәтчи Марко Полониң әслимилиридә ХІІІ ә. Ханчжоу шәһиридә 15 сода бирләшмилири болғанлиғи ейтилиду. Сода кархана бирләшмилириниң риваҗлинишиға уларға яритилған шараитлар сәвәп болди. Моңғол һөкүмранлири дәвридә бурунқи чәкләш қаидилири тамамән йоқитилип, бурунтинла шәкилләнгән бирләшмиләр күчийип, улар өз ара келишим-шәрт түзүп, ишләп чиқириш вә тәйяр мәһсулат-товарларни сетиш наһийәлири бойичә өз үстәмлигини сақлап қалди. 

				Сода-кархана бирләшмиси басқунчиларға товарларни наһайити төвән баһада йәткүзүшкә мәҗбур болди. Кейинәрәк тәбиий товар сүпитидә йәткүзүлидиған бу селиқлар ахчилиқ түргә авуштурулди. Кәсип егили-ри вә содигәрләрдин жиғилидиған селиқларниң көләми уларниң мал-дуниясиға қарап ениқланди. Селиқларни моңғолларға толуқ һаләттә бир мәркәзгә йәткүзүп беришкә тегиш еди. Әнди уларни өз ара бөлүшүш болса моңғолларниң илкидики мәсилә болди. Басқунчилар қуллуққа чүшкән қол һүнәрвәнләр билән биллә әркинликтики устиларниң әмгигиниму пайдиланди.

				Моңғоллар чоң қәғәз ахчиларни җарий қилип, дәсләпки басқучта уларниң сетивелиш қабилийитини сақлаш үчүн ахчиларни көп мөлчәр-дә бесип чиқиришни мәнъий қилди. Бирақ кейинәрәк бу чәклимиләргә әмәл қилинмай, дөләтниң өзи қәғәз ахчиларни чәксиз көп мөлчәрдә чиқиришқа башлиди. Бу, өз новитидә, қәғәз ахчиларниң пахаллинишиға, сода орунлириниң касатлинишиға вә товарларниң һәдди-һесапсиз қиммәтләп, аһалиниң намратлинишиға елип кәлди.

				Моңғол һөкүмранлири Хитайда хәлиқарилиқ содиниң риваҗлинишиға йол ачти, мундақ сода кәңлиги илгири-кейин болмиған еди. Қубылай хан будда динини қоллап, будда динини тарқатқучилар билән алимларға алаһидә һөрмәт көрситип, уларға йеникчиликләрни яратти. Шундақла у башқа динларғиму әркинлик берип, қоллаш көрситип турди.

				Хитайға өз һөкүмранлиғини орнатқан моңғол басқунчилири шу дәвирдики Сун империясиниң идарә қилиш мәмурийитини өзгиришсиз қалдурди. 

				Хитайға һөкүмранлиғини орнатқан моңғоллар хитай тили вә йезиғини өзләштүрди. Шуниң билән биллә улар шу йәрниң идарә қилиш шәкиллирини сақлап қалди.

				Ички сәясәтниң тәрәққияти. Әлни он тәвә-аймаққа бөлүп, бирқатар өлкилик бөлүнүшләрнила әмәлгә ашурди. Идарә қилиш мәмурийити илгәрки қелипида қалғини билән, йәрлик хитайлар һечқандақ һоқуққа егә болмиди. Һәрбий лавазимлар толуғи билән моңғолларниң қол асти-да болди. Әнди мәмурий йетәкчилик ишлири болса асасән Мәркизий вә Алдинқи Азия хәлиқлиридин чиққан вәкилләрдин тәшкилләнди. Уларға жирик дөләтлик хизмәтләр билән биллә, һәтта наһайити жуқури лавазимларму ишинип тапшурулди. Ят йәрлик адәмләрниң алий лавазимларға еришиши хитайға башқа тәвәләрдин көплигән хәлиқләрниң келишигә йол ачти. 

				Юань сулалисиниң асасий һәрбий күчи моңғоллардин тәшкилләнди. Бирақ әскәргә йәрлик хитай турғунлириму көпләп җәлип қилинди. Улар йәр қезиш, жүк тошуш вә һаказа охшаш қара ишларға бәкитилди. Дөләт территорияси аймақларға бөлүнүп, моңғол әскәр башчилириниң илкигә берилди. Йәрлик һөкүмранла һечким билән санашмиди. Улар қанунсизлиқни овҗ алдуруп, бәзән һәтта улуқ ханғиму һесават бәрмәйдиған һаләткә йәтти. Хитайдики моңғол ақсүйәклири арисидики талаш-тартишлар у йәрдики моңғол һакимийитини баричә һалсиратти. ХІV ә. бешида һакмийәт үчүн тәхт талашқанлар арисида үзлксиз уруш-талашлар жүрмәктә еди. Һакимийәтни бир император бесивалса, уни иккинчи топ тәхттин чүширип, өз адимини қойди, һакимийәт униңдин йәнә биригә авушуп, қолдин-қолға өтүп турди. Болупму малийә боһрани қаттиқ байқалди. Қәғәз ахчилар пахаллишип, Хитай егилигигә сәлбий тәсир йәткүзди. 

				Моңғол әзгүсигә қарши хитай хәлқиниң күриши. Һөкүмранларға қарши хәлиқ наразилиқлири барғанчә күчийишкә башлиди. Болупму моңғол һөкүмранлириниң әзгүсидин деханлар билән шәһәрдики қол һүнәрвәнләр көп зиян чәкти. Пүткүл еғирчилиқлар вә елим-селиқлар шуларниң йәлкисигә артилди. Шуниң билән биллә өз хизмити вә мал-дуниясидин айрилип қелиш ховупи төнүватқан, һәтта шәхсий һаятиму моңғол ханлириға беқинда болған хитай феодаллириму нара-зилиқлирини ипадилиди. Хитай хәлқиниң моңғол ханлириға қарши очуқ күриши ХІV ә. оттурисида өз чекигә йәтти. Бу дәвирдә Тоғон-Тимур (Шуньди) һакимийәт бешида еди. У Хитайдики моңғол сула-

				лисиниң ахирқи императори болди. Аһалиниң аммивий наразилиққа чиқишиға 1350–1351-жж. Хуанхэ дәриясиниң тешиши сәвәп болди.

				Дәрия сүйиниң тешиши шунчилик миқияслиқ болдики һазирқи Хэнань, Хэбэй вә Шаньдун провинциялириниң йәрлирини өз ичигә алди. Бу апәт аһалиниң шу кәмгичә төзүп кәлгән тақитини партлат-ти. 1351-ж. Тоғон-Тимур аһалиға мудапийә истеһкамлирини селишни буйриди. Шу жили Цзянсу провинциясидә вә Хубэй провинциясидә хәлиқ ғулғулилири башланди. Мошу қозғилаңдин кейин дөләтниң барлиқ тәвәлиридә наразилиқлар овҗ алди. 

				Моңғол феодаллириға қарши күрәштә “қизил яғлиқлар” дәп ати-лидиған қозғилаңчилар алаһидә роль ойниди. Уларниң нами Хитай тарихида мәңгүгә қалди. Наразилиққа чиққан деханлар мәхсус отряд тәшкилләп, қозғилаңға чиққан әскәрләрни (хун цзюнь) қоллаш мәх-ситидә бешиға қизил лата бағлиди. Шу түпәйли улар “қизил яғлиқлар” дәп атилип кәтти. Қозғилаңниң асасий башлиғучилири “Ақ лотос” җә-мийитиниң әзалири болди. Уларға қозғилаңни беваситә башлиған Хань Шаньтунниң өзиму қошулди. Кейин у қаза болғандин кейин, дадисиниң орнини басқан оғли хань Линь-эрму шу тәшкилатниң әзаси болди. 

				1356-ж. қизил әскәрләр Моңғол сулалисиниң пайтәхти – Дад (Бей-җин) шәһиригә ховуп төндүрди. ХІV ә. 60-жж. моңғолларға қарши қозғилаң хитайниң көплигән провинциялиридә давамлашти. Миллий қозғилаңниң тәшәббускарлири асасән деханлар болди. Шундақ дехан-лардин тәшкилләнгән ләшкәрләрниң башлиғи Чжу Юань-чжан 1368-ж.император болуп җакаланди. Моңғолларниң Юань сулалиси ғулиди. Чжу Юань-чжан болса йеңи сулалиниң асасини селип, у “Мин” сула-лиси дәп аталди.

				Ильханат. Хулагу дөлитиниң қурулуши. 1992-ж.Чиңгиз хан әскәр-лириниң вәйранә һуҗумлири нәтиҗисидә Иранниң көплигән тәвәлири чөл-далаға айлинип, терилғулуқлири мал отлиғиға айланди, суғириш системилири болса вәйран қилинди. Нишапур, Рей, Казвин, Хамандан вә башқа шәһәрләр йәр билән йәксән қилинип, харабилиққа айланди. Иранниң көплигән тәвәлиридики малларни басқунчилар һайдап кәтти яки булаң- талаңға учратти.

				ХІІІ ә. 50-жж. моңғоллар Иранни толуқ бесивалди. Шу мунасивәт билән Улуқ хан Мөңке мәхсус тәнтәнилик жүрүш тәшкилләп, уни ханниң қериндиши Хулагу башқурди. Улар (1256-ж.) Элбрус теғидики мустәһкәм истеһкамларни арқа- арқидин бесивалиду. Андин 1258-ж. Хулагу Бағдатта һөкүмранлиқ қиливатқан Аббасийлар хәлипилигини тәслим қилиду. Бу хәлипилик ХІІ ә. оттурисиғичә Төвәнки Ирақтиму һөкүмранлиқ қилған еди. Чиңгиз хан қалдурған вәсийәт бойичә Иран вә Кавказ тәвәлиридики әлләр униң чоң оғли Жошиниң қол астида болушқа тегиш еди. Бирақ әмәлиятта бу әлләрни улуқ хан тайинлиған һөкүмранлар башқурди. Хулагу бу тәвәдә 1261-ж.Улуқ хан Қубылай 

				етирап қилған бәшинчи моңғол улуси – Хулагид (1256–1353-жж.) дөлитини қурди. Жошиниң әвлатлири бу қарар билән келишмәй, Кавказ тәвәсидики әлләрни бесивелишқа тиришти. Шундақ қилип, мошу хил өз ара келишмәсликләр түпәйли Жоши вә Хулагу әвлатлири арисида мурассәсиз урушлар башланди. 

				Хулагидлар ильхан лавазимини егәллиди. Бу “қәбилә хани”, йәни улус хани болуп һесапланди.

				Ильханларниң қол астиға Иран, Авғанстан, Кавказ тәвәсиниң әллири вә Әрәп хәлипилигигә тәәллуқ болған Ирақ вә Кичик Азияниң шәрқий тәвәлири қариди. Ильханниң Ордиси Җәнубий Әзәрбәйҗанда орун-лашти. Ильханлар көчмән һаят тәрзигә әмәл қилди. Сирия вә Мисир билән җәң қилиш үчүн ильханлар крестчилар билән келишим түзди. Бу кәмдә крестчилар Сирияниң шимали вә Кипр араллирда һөкүмранлиқ қилмақта еди. Бирақ ильханларниң Мисир султанлири билән болған җәңлири утуқсиз аяқлашти. 

				Хулагу дөлитидики феодаллар бирнәччә груһлардин тәшкилләнди: һәрбий көчмәнләр (моңғол, түрк вә курт), ақсүйәкләр, йәрлик һөкүмранлар, дин вәкиллири вә йәрлик олтиришлиқ йәр егәллигүчиләр.

				Парс тарихчиси Рәшид-әд-дин (ХІV ә. беши) “... бир елим-селиқниң түри жилиға бирнәччә мәртә жиғилди, қайта төләшкә мадари йәтмигән деханлар йеза-қишлақ вә өй-җайлирини ташлап, һәрян қечип ке-тишти” дәп язиду. Әнди йезида қалғанлири болса өз өй-җайлирини йерим вәйран болған һаләттә тутти. Улар шу хил мүшкүл әһвали арқилиқ селиқ жиққучилар, һәрбий әмәлдарлар вә ләшкәрләрниң қәһиридин қутулушни ойлиди. Бирақ бәзидә бу әһвалларму уларға ярдәмлишәлмәтти. Ирандики йеза егилигиниң вәйран болуши вә шәһәр һаятиниң еғирчилиқларға дуч келиши һәққидә көплигән мәлуматларни учритишқа болиду. Мәсилән, мәшһур Географ Хамдаллах Казвин: “... илгири гүлләнгән көплигән шәһәрләр ихчам қишлақларға айланди” дәп тәкитләйду. ХІІІ ә. Иран вә хошна әлләрдики товар чиқириш көләминиң пәсийишигә бағлиқ йемәк-ичмәк рентисиниң әһмийити күчәйди. Деханлар феодаллиқ рентиниң өсүшигә, крепостнойлуқ сәясәткә, басқунчиларниң зорлуқ-зомбилиғи вә төзгүсиз әзгүгә қарши қозғилаңларға чиқишқа башлиди. Буниң барлиғи әлдики сәясий әһвалниң кәскинлишигә әкелип, һакимийәт җиддий қарарларни қобул қилишқа мәҗбур болди. 

				Дәсләпки алтә ильханниң заманисида сәясий идарә қилғучи күч көчмән моңғол вә түркий қәбилилиридин тәшкилләнгән һәрбий-феодал 

				ақсүйәклири болди. Улар олтиришлиқ деханларни наһайити еғир шәкилдә әзди. Көплигән тәвәләрдә деханлар дөләт вә йәр егилиригә алған мәһсулат-һосулиниң 80%-қа йеқини төләшкә мәҗбур болди.

				Ғазан ханниң ислаһити. Иран вә Әзәрбәйҗандики егиликләрниң еғир турғунлуқ әһвали Ғазан ханни (1295–1304-жж.) мәлум тәдбир-ләрни көрүшкә мәҗбурлиди. У ички сәясәтни өзгәртип мусулман дин йетәкчилири вә йәрлик һөкүмранлар билән (парсниң, таҗикниң, әзәрбәйҗанниң), олтиришлиқ хәлиқниң ақсүйәклири билән йеқин-лишип, уларниң қоллишиға тайиниши һаҗәт болди. 

				Әлдә бирқәдәр муһим ислаһатлар қолға елинди. Униң нәтиҗисидә вақитлиқ һакимийәттики сәясий хизмәтләр моңғол-түрк һәрбий-көчмән ақсүйәклириниң қолидин – йәрлик олтиришлиқ ақсүйәкләргә авуш-ти. Йәрдин елинидиған елим-селиқниң ениқ мөлчәри вә уни төләш муддити бәкитилди. Бурунқидәк баш-учи йоқ селиқ жиғишлар тох-титилди. Һәрбийләр вә әмәлдарларға райятларниң (деханлар вә шәһәр турғунлири) өйлиридә яшаш мәнъий қилинди. Көплигән шәһәрләрдә тамға, йәни кәсип егилири билән содигәрләргә селинидиған алаһидә селиқ түри бекар қилинди. Уни өз вақтида моңғол ханлири җарий қилған еди. Бәзи шәһәрләрдә болса селиқниң бу түри та йеримиғичә қисқартилди. Күмүч ахчилар қайтидин қоллинишқа киргүзүлди. Бош ятқан вә егисиз қалған йәрләр йеңиланған шәртләр асасида йәр егәллигүчиләргә берилди. Улар болса бу йәрләрни пәрвиш қилип, ашлиқ өстүрүшкә тегиш еди. Ғәзниниң устиханилирида (карханилар) ишләйдиған қол һүнәрвән-қуллар әнди мааш алидиған болди. Улар илгири өз иши үчүн пәқәт берилгән азғина тамаққа ишләтти. Ислаһат әмәлдарларниң зорлуқ-зомбилиғи билән көчмән һөкүмранларғиму чәклимиләрни қойди. Суғириш системилирини рәтләштә хелә миқияслиқ ишлар әмәлгә ашурулди.

				Ғазан ханниң қанун системиси деханларниң йәргә вәсиқилиқ (кре-постнойлуқ) бәкитилишини қоллиди вә уларниң башқа йәрләргә аву-шиши мәнъий қилинди. Әслидә бу Чиңгиз хан заманидин қалған қаидә еди. Қечип кәткән деханларни издәш муддити 30 жилғичә давамлишат-ти. Елим селиқлар бир системиға чүшкини билән, бәрибирла жуқури мөлчәрдә сақланди. Мәсилән, Хузистанда дөләтлик (диванлиқ) йәрдики дехандин умумий һосулниң 60%-ти ғәзнә пайдисиға жиғивелинатти. Ғазан хан деханларниң феодалларға қарши наразилиқлирини рәһимсиз бесип турди. 

				ХІV ә. Хулагидлар дөлитидики феодаллиқ мунасивәтләр вә униң ғулиши. Моңғолларниң көчмән ақсүйәклириниң тәливи бойичә 1303-ж. иктани (һәрбий хизмити үчүн тәвәдики аһалидин яки шәһәрдики се-лиқтин йәр үлүшини егәлләш) тәхсимләш пәрмани тәстиқләнди. Пәрман бойичә феодаллиқ ясақта һәрбий хизмәт атқурған барлиқ моңғоллар 

				үлүш елишқа тегиш болди. Шу мәхсәттә, йәни Икта үчүн туташ тәвәләр елинип, улар миңлиқ әмирләргә (моңғол қәбилилириниң бөлүм башчи-лири) берилди. Улар ғәрәзлик һалда ясақ санини миңлиған адәм дәп артуғи билән көрсәтти (әмәлиятта болса улар хелила аз еди). Миңлиқ әмирләр өзлиригә тәәллуқ тәвәләрни чәк ташлаш (жеребьевка) арқилиқ бөлүп, йүз башчилириға тарқитиду, улар, өз новитидә, онлуқ әскәрләргә (бир аһалилиқ макан яки униң бир бөлигини) улар аддий җәңчиләргә йәр үлүшлирини бөлиду. Уларниң һәрбири ихчам йәр үлүшини йәргә бәкитилгән деханлири билән биллә өз илкигә алатти. 

				Икта мирасхорлуққа қануний рәвиштә берилди. Мундақ йәр үлүшиниң егилири селиқ имтиязлириғиму егә болушти.

				Селиқ имтиязлири бәзи хусусий йәрләргә вә мусулман диний мәһкимилириниң барлиқ йәр егилиригиму берилди. У йәрләр кейинәрәк мираслиқ егиликкә айланди. 

				Ғазан хан жүргүзгән ислаһатлар, Хулагидлар дөлитини мәлум вақит давамида сақлап турғини билән, уни сәясий парчилиништин қутқузалмиди. Бу ислаһатлардин кейин әлниң ихтисади ХІІІ ә. бе-шидики дәриҗисигә йетәлмиди. Шәһәрләрниң вәйран болуши вә мәһсулат ишләп чиқиришниң турғунлиғи, тәвәләр арисидики еги-лик мунасивәтләрниң аҗизлап кетиши, иктаниң тарқилиши әлдики феодаллиқ чечилаңғулуқни техиму чоңқурлатти. 

				Әбу Сайд ильханниң вапатидин кейин (1335-ж.), Хулагидлар дөлити феодалларниң өз ара тоқунушқан мәйданиға айланди. Униң толуқ сәясий парчилиниши 1353-ж. йүз бәрди. Иранда бирнәччә мустәқил феодаллиқ дөләтләр пәйда болди. 

				1.	Моңғол ханлириниң һөкүмранлиғидики Хитайниң әһвали қандақ болди?

				2.	Қубылай дөлитидики феодаллиқ йәр егәлләш вә деханларниң әһвали тоғрилиқ баян қилиңлар. 

				3.	Моңғол һөкүмранлиғи дәвридә Хитайда кәсип вә сода қандақ риваҗланди?

				4.	Юань моңғол сулалисиниң мәмурий аппаратиға хас алаһидиликләрни атаңлар.

				5.	Хитай хәлқиниң моңғол ханлириға қарши күриши тоғрилиқ ейтиңлар. 

				6.	Хулагидлар дөлитиниң сәясий вә иҗтимаий-ихтисадий әһвалини тәрипләңлар.

				7.	Ғазан хан ислаһатиниң әһмийитини ечип бериңлар.

				8.	Хулагидлар дөлитидә йәр мунасивәтлири қандақ түргә егә болди вә уларниң алаһидиликлирини атаңлар.

				9.	Хулагидлар дөлитиниң парчилиниш сәвәвини атаңлар.

				§ 49. Европиниң өзгиришигә наполеонжүрүшиниң тәсири

				Наполеонниң басқунчилиқ жүрүшиниң Ев-ропидики индустриялик җәмийәтниң шәкил-линишигә тәсири. 1799-ж. 18-брюмердики (9–10-ноябрь) дөләтлик ағдуруш Улуқ Француз инқилавиға ахирқи нуқтини қойди. Дөләт бе-шида Наполеон Бонапарт олтарған Консуллуқ режим җарий қилинди. 1804-ж. Консулниң орниға Биринчи империя кәлди, Наполеон император болуп җакаланди.

				Наполеон Францияни аләмдики йетәкчи дөләткә айланду-руш мәхситидә болупму, биринчи новәттә, Европа әллири арисида өз үстәмлигини ашуруш үчүн, ташқи сәяәттә басқунчилиқ урушларни жүргүзди. Бу Европилиқ держа-вилар вә хәлиқләр тәрипидин қаршилиқ, наразилиқларни пәйда қилди. Шуңлашқиму Европа сәясити Наполеон-ниң 1799–1815-жж. арилиғида жүргүзгән жүрүшлирини Францияниң Европида йәккә үстәмлик қилиш мәхситидә жүргүзгән дегән қарар қобул қилди.

				Наполеонниң басқунчилиқ жүрүшлири Франциядики капи-талистик тәрәққиятни чапсанлатти. 

				Наполеонниң басқунчилиқ жүрүшлири зор ихтисадий-малийәвий қоллашқа муһтаҗ еди. Һөкүмәт әлдики тиҗарәтчиликниң риваҗ-линишиға шараит яратти. Жирик буржуазиягә пайдилиқ дөләтлик буйрутмилар берилишкә башлиди. Наполеон әлниң малийәвий системисида ислаһатларни жүргүзди. 1800-ж. француз банки қурулуп, йеңи ахча бирлиги – франк җарий қилинди.

				1804-ж. Пухралиқ кодекс (қанунлар топлими) яки Наполеонниң Кодекси елан қилинди. Униңда классикилиқ буржуазиялик модельдики мүлкий мунасивәтләр, мирасхорлуқ һоқуқ, әр вә аяллар, ялланма ишчилар вә ғоҗайинлар арисидики мунасивәтләр бәкитилиду. Кодекста пухраларниң қанун алдидики баравәрлиги, шәхс әркинлиги, мүлкигә, һар-виждан әркинлигини қанун бойичә қоллаш алаһидә тәкитлиниду.

						Бу дәристә:

						• Наполеонниң басқун-чилиқ жүрүшлириниң Европидики индустрия-лик җәмийәтниң шәкил-линишигә йәткүзгән муһим тәсири; 

						• Европида либераллиқ җәмийәтлик идеяниң тарқилиши тоғрилиқ билимиз.

						басқунчилиқ жүрүш-ләр, кодекс, буржу-азиялик ислаһатлар, либерализм, адәмниң тәбиий һоқуқи, ба-зар мунасивәтлири, пухралиқ һоқуқ, пар-ламентаризм, дөләт

					Наполеон Бонапарт (1769–1821)

				ХІХ ә.дәсләпки он жиллиғида француз ихтисадиниң барлиқ саһали-ри сүръәтлик риваҗлинишқа башлиди. Болупму санаәт тәрәққияти чапсанлап, мануфактурилар билән биллә санаәт машинилириму қоллинишқа җарий қилинди. Мәсилән, 1812-ж. пәқәт тоқумичилиқ санаити бойичила 200 дин көп фабрикилар иш ишлиди. 1800–1811-жж. арилиғида Лионда рәхт ишләп чиқириш үч һәссигә ашти. Бу маши-ниларни қоллиниш түпәйли қол йәткүзүлгән утуқлар еди. Тәрәққият сүръити пәқәт йеник санаәттила әмәс, шундақла еғир санаәттиму йүз беришкә башлиди.

				Францияниң йеза егилигидиму ейтарлиқ өзгиришләр йүз беришкә башлиди. Наполеон деханларниң инқилап жиллири еришкән йәрлирини һеч тосалғусиз пайдилинишиға мүмкинчилик беридиған келишимләрни тәстиқләп, рәтләп бәрди. Бу, өз новитидә, йәрни утумлуқ пайдилинишқа елип кәлди; мал беши өсүп, йеза егилигидики товар-мәһсулат саниниң өсүши Францияниң ички базириниң тәрәққий етишигә иҗабий тәсир йәткүзди. Европа әллирини беқиндуруп, йеңи йәрләрни бесивалған Наполеон у тәвәләрни Францияниң товарлирини өткүзидиған базарға айландурди. 1806-ж. Наполеон Англиягә континентлиқ блокада җарий қилди, әнди европа базири инглиз санаәт товарлири үчүн йепилди. Өзиниң күчлүк риқабәтчисиниң йолини тосиған француз ихтисади өз тәрәққиятида йеңи сүръәт алди. 

				Басқунчилиқ жүрүшлири Францияниң ресурслири вә күчлирини ашурди. Франция өзи бесивалған йәр вә әлләрни булап-талап, кон-трибуция елип, уларға өзигә пайдилиқ баҗ баһалирини бәлгүләп, өз пайдисини һәссиләп ашаруп, дөләт ғәзнисини толуқтурди. 

				Буржуазиялиқ Францияниң басқунчилиқ жүрүшлири феодаллиқ Европаиға ейтарлиқ тәсир йәткүзди. Тоқунушлар феодаллиқ мунасивәтләрни йоқитип, капитализмниң тәрәққиятини чапсанлатти.

				1811-ж.Француз империяси зор регионни егәллигән алаһидә күчлүк дөләткә айланди. Беқинда әлләр билән иттипақдаш дөләтләр-ни қошқанда униң тәсири пүткүл Ғәрбий вә Мәркизий Европи-ғичә йәтти. Францияниң риқабәт-чилири пәқәт деңиз тәрәптин Ан-глия вә қуруқлуқта Россияла бол-ди. Буржуазиялик Францияниң басқунчилиқ жүрүшләрдә ғәлибә қазиниш сәвәплири қуруқлуқтики 

					Наполеонниң кодекси

				Европида униңға қарши чиққан дөләтләр, асасән, начар җабдулған, аз санлиқ әскәргә егә феодаллиқ монархия вә дехан-помещиклар еди. Францияниң һәрбий ғәлибилиригә шу дәвирдики Германия вә Италияниң сәясий чечилаңғулиғиму тәсир қилип, қолайлиқ шараит яритип бәрди. Униң чегарисида күчлүк тәшкилләшкән, мәркәзләшкән дөләтләр болмиди.

				Наполеон басқунчилиқ жүрүшлири вақтида Франция чегарисини айландуруп қочақ дөләтләрни қуруп, уларниң бешиға өз йеқинлирини олтарғузди.

				Француз һакимийти бесивалған әлләрдә буржуазиялик ислаһатларни жүргүзүшкә киришти. Француз әскәрлири бесивалған тәвәләрдә На-полеон Кодекси җарий қилинип, феодаллиқ тәртип-мунасивәитләр йоқитилди. Ишләп чиқиришта капиталистик мунасивәтләрниң риваҗлиниши цехларниң йоқилишиға елип кәлди. Чирко вә жирик йәр егәллигүчиләрниң йәр-зимининиң төвән баһада сетилиши йәрлик буржуазияниң капиталини көпәйтти. Шу түпәйли капиталистик ишләп чиқириш мунасивәтлириниң тез риваҗлинишиға кәң йол ечилди. 

				Наполеонниң Рейн иттипақи вә Вестфаль корольлуғини қуруши, җәмийәтики дин тәсириниң пәсийиши, Пухралиқ кодексниң җарий қилиниши Германиядә җиддий сәясий өзгиришләргә елип кәлди. 200 дин көп ушшақ әлләргә бөлүнүп кәткән немис хәлқиниң беши бирлишип, битуташ дөләт болуп шәкилләнди. Наполеонниң Ко-

					Ватерлоо йенидики җәң. Робинсон картинисидин фрагмент

				

			

		

	
		
			
				77

			

		

		
			
				декси җарий қилинған Италиядә болса деханларниң шу кәмгичә сақланған крепостнойлуқ беқиндилиғи бирә-тола йоқитилип, йәр егәллигүчиләрниң қанунлири орниди. Наполеонниң ички чегариларни йоқитип, биртуташ қанун системиси вә умумий һәрбий беқиндилиқни җарий қилиши Италияниңму биртуташ дөләткә айлинишиға йол ачти. Германия, Бельгия, Италияләрдә французларниң һөкүмранлиқ қилиши йәрлик феодаллиқ ақсүйәкләрниң һөкүмранлиғини чәклиди. Испаниядә феодалларниң тәшкиллириниң паалийәтлири тохтитилип, дехан-лар үстигә артилған бәзи мәҗбурийәтләр бекар қилинди. Герцоглуқ Варшавида деханларниң крепостнойлуқ беқиндилиғи йоқитилип, Наполеонниң Кодекси җарий қилинди. 

				Наполеонниң бесивалған әллиридә феодаллиқ тәртипниң йоқитилиши иҗабий өзгиришләргә тәсир қилди, капитализмниң тәрәққиятиға йол ачти вә мутлақ-абсолют режимларниң аҗизлишиға сәвәп болди.

				Европида либераллиқ җәмийәтлик идеяниң тарқилиши. Европида капитализмниң тәрәққиятиға йол ачқан Наполеонниң басқунчилиқ жүрүшлири Европа дөләтлиригә ақсүйәклик буржуазия вә интел-лигенциягә бесимлиқ беридиған либерализм идеясиниң (лат. liberalis – әркинлик) кәң тарилишиға тәсир қилди. Либерализм дөләт тәрипидин болидиған барлиқ чәклимиләргә әркинлик шиарини принциплиқ йетәкчиликкә алди. У чәксиз һакимийәткә егә болған монархлар вә ка-толик чиркосиниң жуқарқи тармақлириға нисбәтән қаршилиқтин пәйда болди. Либерализм монархларниң қудрәтлик вә чәксиз һөкүмранлиқ жүргүзүшигә қарши болди һәм динни йеганә һәқиқәт мәнбәси дегән принцип билән келишмиди, униң орниға либерализм төвәндики өз принциплирини тәклип қилди:

				адәмниң яратқучи бәргән тәбиий һоқуқлириға риайә қилиш(яшаш һоқуқи, әркинлик вә мүлүкчилик);

				әркин базар ихтисади;

				турғунларниң пухралиқ һоқуқиға кепиллик;

				барлиқ пухраларниң қанаун алдидики баравәрлиги; 

				парламентаризмни тәрәққий әттүрүш;

				дөләт атқурушқа тегишлик вәзипиләр: ташқи ховуптин чегарилар-ни қоғдаш, дөләт ичидики иҗтимаий тәртипни қоллаш, хусусий мүлүкни қоғдаш;

				дөләтлик һакимийәтни: қанун чиқарғучи, иҗраий вә сот тармақ-лириға бөлүш;

				һөкүмәтниң хәлиқ алдидики җавпапкәрчилиги. 

				ХІХ ә. оттурисида либерализм җәмийәттә муһим көзқарашқа егә болуп, адәмләрниң әһвалини яхшилайдиған миқияслиқ қелиплашқан иҗтимаий нәзәрийәниң асаси болуп һесапланди. Либераллар инқилавий 

				вәзипиләрни ислаһат йоли билән һәл қилишқа тиришти, улар умумхәлиқлиқ сайлам, дөләтлик ишларни һәл қилишқа аһалиниң қатнишиши, йәрлик һакимийәтниң мустәқиллиги, аяллар бара-вәрлиги, коллегиялик сот, селиқни тәң бөлүш, сөз әркинлиги, һар-виждан вә баш қошуш (жиғилиш) әркинлиги үчүн күрәшти.

				Ғәрбий Европидики йетәкчи дөләтләргә тарқалған либераллиқ идея индустриаллиқ җәмийәтниң шәкиллиниши һәм риваҗлинишиға тәсир қилди. Либераллар феодаллиқ тәртипләрниң йоқилишиға, монархияниң чәклинишигә вә парламентлиқ идарә қилишниң җарий қилинишиға қол йәткүзди.

				ХІХ ә. оттурисидики либерализм нәзәрийәсиниң көрнәклик вәкиллириниң бири инглиз философи вә ихтисатчиси Джон Стюарт Милл болди. У пухралиқ җәмийәттики ишларға дөләтниң арилаш-маслиғи лазим дегән либераллиқ принципқа тайинип, шуниңға аит өз мисаллирини кәлтүрди: 

				айрим шәхсләр өзлиригә мунасивәтлик барлиқ ишларни һөкүмәткә нисбәтән һәрқачан яхши атқуриду.

				Әркин бирләшмиләр арқилиқ чоң ишләп чиқиришларни айрим шәхсләргә идарә қилишқа өткүзүп бериш наһайити миқияслиқ малийә вә айрим шәхсләрниң ой-мәхсәтлирини ечип, қаби-лийәтлирини ашуруп, ишқа әтраплиқ яндишишқа тәсирини йәткүзиду. Һөкүмәтлик хизмәт барлиқ вақитта һәм барлиғиға бирхил болиду. 

				Әгәр һөкүмәт җәмийәтниң һәрхил тәләплирини бәҗиришни өз илкигә алса вә хизмәткә һәқиқий қабилийәтлик адәмләрни җәлип қилса, у чағда дөләттә түрлүк бюрократия шәкиллинип, униңға әлдики барлиқ зиялийлар(интеллигенция) топлиниду... Җәмийәтниң қалған бөлиги болса... (бюрократиядин қандақ вә немә қилиш һәққидә кеңәш вә көрсәтмиләрни күтидиған боли-ду, – бу әһвалда җәмийәттики әң қабилийәтлик һәмдә адаләтлик әзалар бюрократия сепигә қобул қилинишқа интилиду. Нәтиҗидә җәмийәт әң қабилийәтлик бюрократиялик корпорациягә айлини-ду, шундақ қилип, җәмийәтниң бир бөлиги башқиларни башқуруп, иш ишлигәнгә охшаш қелиплиқ (нормал) адәткә айланлдуриду.

				1.	Наполеонниң бесивелиш жүрүшлири Европиға қандақ тәсир қилди?

				2.	Европиға тарқалған либераллиқ җәмийәтлик идеяниң сәвәплирини атаңлар.

				3.	Либераллиқ һәрикәткә қатнашқучилар қандақ мәхсәт қойди?

				4.	Либераллар өз күрәшлиридә қандақ усулларни пайдиланди?

						[image: ]
					

				

			

		

		
			
				[image: ]
			

			
				
					Дж. С. Милль (1806–1873)

				§ 50–51. дуниявий урушлар вә Хәлиқара мунасивәтләр системиси

				А. Биринчи дуниявий уруш. Версаль-Вашингтон системиси

				Урушниң пәйда болушиға моноплистлиқ улуқ державилиқ груһ-топларниң өз ара зиддийәтлири, Европидики тәвәлик вә мустәмликә тәләпләр, басқунчилиқ сәясәтләр сәвәп болди. Икки һәрбий-сәясий блокқа бөлүнгән державиларниң өз ара зиддийәтлири: бир тәрәптин Улуқбритания, Франция, Рос-сия һәм уларниң иттипақдашлири; иккинчи тәрәптә Германия, Австро-Венгрия вә уларниң тәрәпдарлири арисидики Биринчи дуниявий урушқа елип кәлди.

				1914-ж. 28-июньда Сараево шәһиридә Австро-Венгрия тәхтиниң мирасхори Франц Фердинанд сүйиқәстлик билән өлтүрүлди. Бу вақиә Австро-Венгрия вә Сербияниң өз ара мунасивәтлирини кәскинләштүрүп, новәттики Балқан боһраниға елип кәлди. 1914-ж. 28-июнь-да Германияниң қоллиши билән Австро-Вен-грия Сербиягә қарши уруш елан қилди. Бу әһвал Россиянму урушқа қатнишишқа мәҗбүр қилди. Униңға җавап сүпитидә 1-августта Германия Россиягә, 3-август күни Франциягә қарши уруш ачидиғанлиғини билдүрди. 4-ав-густта Германия Бельгияниң бетәрәплигини бузди. Бу әһвал Улуқбританияниң Германиягә қарши урушишиға сәвәп болди. Шундақ қилип, Биринчи дуния урушиниң оти туташти, униңға аләмдики аһалиниң 87%-ни тәшкил қилидиған 38 дөләт қатнашти. 

				1914-ж. уруш. Генерал фон Шлиффенниң плани бойичә Герма-ния тез арида Бельгия арқилиқ француз әсәрлириниң арқа сепидин чиқишқа тегиш еди. Бирақ Марна дәриясида болған җәң бу планниң әмәлгә ешишиға тосалғу болди. Шуниң нәтиҗисидә қәһритан қишниң һарписида Ғәрбий мәйдан қоршавида мәвқәлик уруш системиси шәкилләнди. Өз новитидә рус әскәрлири урушқа толуқ тәйярлинип үлгирәлмәйла, һуҗумға чиқишқа мәҗбур болди. Улар Шәрқий Пруссия вә Галициягә қарши уруш мәйданини ачти. 1914-ж. 20-августта йүз бәргән җәңдә 1-рус армиясиниң қомандани генерал П.К.Ренненкампфа ғәлибә қазанди. Бирақ 26–30-август арилиғида Мазурск сазлиғида 

					Бу дәристә:

					• Биринчи дуниявий урушниң сәвәп вә ақивәтлири; 

					• 1914–1918-жж. уруш һәрикәтлириниң бериши;

					• Версаль-Вашингтон системиси тоғрилиқ билидиған болумиз.

				

			

			
				
					
						

					

				

				
					
						зиддийәт, иттипақ, сәпәрвәр қилиш (мо-билизация), уруш һә-рикәтлириниң бериши, мәйдан, позициялик уруш, стратегиялик тәшәббус, дуниявий конференция, демили-таризацияләнгән тәвә, репарация, мандатлиқ система, хәлиқарилиқ мунасивәтләр системиси

				йүз бәргән кәскин җәңләрдә вәйранә мәғлубийәткә учрайду. 2-рус армиясиниң қомандани генерал А.В.Самсонов өз штаби билән биллә дүшмән қоршавида қалиду. Кавказ әтрапида түрк әскәрлири билән рус әскәрлири арисида кәскин урушлар башлинип, Қара деңиздин Урми көлигичә созулған Кавказ уруш мәйдани(фронт) қурулди.

				Бу кәмдә инглизлар Сувәйш (Суэц) каналини қоғдаш үчүн өз әскәрлирини Палестиниға әвәтиду. Бу йәрдә инглизлар вә түркләр ари-сида өз ара қаршилишиш башлинип, Месопотамия мәйдани қурулди. Шуниң билән биллә Англия деңизда Германия вә Австро-Венгриягә қарши тосқунлуқ қоюп, Африка вә Океаниядики немисларниң барлиқ мустәмликилирини өз назаритигә алиду. 

				1915-ж.уруш. 1915-ж. Германия вә Австро-Венгрия Россиягә вәйранә зәрбә беришкә тәйярлиниду. Ғәрбий мәйдандики вақитлиқ тиничлиқни пайдиланған Германия вә Австро-Венгрияниң асасий күчлири рус әскәрлиригә шиддәтлик һуҗум қилип, мәйданни бузуп өтиду. Нәтиҗидә Руслар Польшини, Галицияни вә Литвани ташлап, арқиға чекинишкә мәҗбур болиду. Бирақ Шәрқий мәйданда уларни толуқ вәйран қилишқа немислар вә австрияликләрниң чамиси йәтмәйду. 

				1915-ж. апрельда Ипром түвидә немислар инглиз-француз әскәр-лиригә қарши зәһәрлик газни қоллиниду. Буниң ақиветидин 5 миңдин көп адәм қаза бюолиду. Бирақ немисларниң мәйданни бузуп өтүшкә бәрибир чамиси йәтмәйду. 

				1915-ж.сентябрьда Болғария өзииниң қедимий рәқиви Сербиягә зәрбә бериш қарарини қобуллап, Германияни қоллап урушқа кири-шиду. Сербияни австро-болғар әскәрлири толуқ бесивалиду. Урушта Болғарияниң қошулуши билән Төртлүк иттипақ қурулиду(Германия, Австро-Венгрия, Түркийә вә Болғария). Италия бу урушта Балқандики 

				Адриат яқилирини егәлләшни көзләп, Антантини қоллайду. Бирақ италияликләр австрияликләр билән болған җәңдә мәғлубийәткә учрай-ду. 1915-ж. жүрүшләр Төртлүк иттипаққа стратегиялик бесимлиқ елип келиду.

				1916-ж. уруш. Россия паал уруш жүргүзәлмәйду дәп һесаплиған Германия өзиниң асасий күчлирини Ғәрбий мәйданға елип кетиду. Февраль ейида неимслар Париждин 330 километр йәрдә орунлашқа французларниң муһим мудапийә истеһкмлириниң бири һесаплинидиған Верден қамилиға һуҗум қилиду. Бу урушта немислар 600 миң ади-мидин айрилип, бари-йоқи 7 чақиримғила алға силҗийду. 1916-ж. 31-майда Ютландия йерим арилида йүз бәргән наһайити жирик деңиз урушида немислар инглизлардин йеңилип қалиду вә улар қурған барьерларни бузалмайду. Яз пәслидә Антантиниң Ғәрбий вә Шәрқий мәйданлирида бир вақитта һуҗум башлиши Галициядики мәйданниң вәйран болушиға елип кәлди. Рус әскәрлири генерал А.Брусиловниң қоманданлиғи билән һуҗумға чиқип, он бир күнниң ичидә 70–75 чақирим алға силҗийду. Мундақ сүръәт Биринчи дуния урушиниң тарихида техи болуп көрүлмигән еди. Австро-Венгрия дөлити ғулаш һарписида турди. Урушқа Румыния вә Грекияму арилашти. Улар Ан-тантини қоллиди.

				1917-ж. уруш. 1917-ж. бешидики жүрүшләрдә Төртлүк иттипақниң стратегиялик бесимлиғи аҗизлап, илгәркидәк сүръәтлик болмиди. Антантиға әза дөләтләр 1917-ж. барлиқ мәйдан бойичә һуҗумға чиқип, рәқиплирини бирә-тола мәғлуп қилишни планлиди. Бирақ Россиядә башланған Февраль инқилави фронттики әһвални кәскин өзгәртти. Инқилап рус әскәрлириниң урушқа дегән наразилиғини 

					Рус армиясиниң генерал А.Брусилов қоманданлиғидики һуҗуми. 1916-ж.

				пәйда қилди. Шәрқий мәйдандики яз пәслигә планланған һуҗумлар болмайдиған болди. Россиядә һакимийәт бешиға большевикларниң келишигә бағлиқ октябрьниң ахирида сүлһигә келиш тоғрилиқ кели-шим түзүлди. Шәрқий мәйдан вәйран болди. Кавказ мәйданидики уруш һәрикәтлириму тохтитилди. Бу кәмдә Палестина вә Месоптамиядики мәйданда инглизлар паал уруш жүргүзмәктә еди. Ғәрбий мәйдандики урушқа АҚШниң киришиши болса хелә муһим роль ойниди, чүнки һәм адәм сани һәм ишләп чиқириш күчлири җәһәттинму бу дөләт хелә илғар дөләт еди. Һәрбий-деңиз урушлириға АҚШниң арилишиши деңиздики урушларниң йөнилишини кәскин өзгәртти.

				1918-ж. уруш. 1918-ж. 3-мартта Брест-Литовскида Кеңәшлик Рос-сия, Германия, Австро-Венгрия, Болғария вә Түркийә билән тиничлиқ шәртнамини имзалиди. Россия, Литва, Курляндия, Лифляндия, Эстляндия вә Белоруссияниң бир бөлигидин айрилди. Түркийәниң егидарчилиғиға Кавказдики Карс, Ардаган вә Батумилар өтти. Украи-на вә Финляндия айрим мустәқил дөләтчиликкә еришти. Шәртнамигә мувапиқ Россия өзиниң бир миллион квадрат километр террито-риясидин айрилди вә Кеңәш һөкүмити Қизил армияниң бирнәччә қисимлирини тарқитиветишқа тегиш болди. 1918-ж. 27-августта рус-герман шәртнамисигә мувапиқ Россия Германиягә контрибуция һеса-вида 6 миллиард марка төләшкә тегиш болди. Мошу келишимләрдин кейин Германия өзиниң Шәрқий мәйдандики әскәрлирини әкетишкә мүмкинчилик алидудә, 1918-ж. июль ейида Ғәрбий мәйданда наһайити күчлүк бәш һуҗум тәшкилләйду. Бирақ Марнада болған җәң уруш һәрикәтлириниң тәғдирини бирә-тола һәл қилди: мошу җәңдин кейин немис әскәрлири пәқәтла арқиға чекиниш билән бәнт болди. Күздә Антанта барлиқ мәйданлар бойичә һуҗумни башлайду. Биринчи болуп Болғария тәслим болди, 29-сентябрьда Антанта билән келишим түзди. 30-октябрьда Түркийәму шундақ келишимни имзалашқа мәҗбур боли-ду. 3-ноябрьда Австро-Венгрия өз мәғлубийитини етирап қилиду. Әң ахирида 1918-ж. 11-ноябрьда Ғәрбий мәйданниң қомандани француз маршали Ф.Фош Германияниң мәғлуп болғанлиғини билдүридиған шәртнамини имзалайду. Биринчи дуниявий уруш Антантиниң ғәлибиси билән аяқлишиду.

				1919-ж. 28-июньда Германия имзалиған Версаль тиничлиқ шәртнамиси 1914–1918-жж. йүз бәргән Биринчи дуниявий урушниң аяқлашқанлиғини билдүриду. 

				Мошу қирғиничилиқ урушниң беришида 10 миллиончә адәм қаза болиду. Уруш ақиветидин пәйда болған ачарчилиқ вә һәрхил жуқма кесәлликләрдин өлгән адәмләрниң сани 20 миллиончә адәмни тәшкил қилиду.

				Версаль-Вашингтон системиси 

				Биринчи дуниявий урушниң аяқлишиши уруштин кейинки аләмниң қурулмиси қандақ болиду дегән мәсилини пәйда қилди. Ғалипкар дөләтләр алдиға мону мәсилиләр қоюлди: 1) өзлиригә қолайлиқ хәлиқарилиқ мунасивәтләрниң йеңи системисини шәкилләндүрүш; 2) жирик державилар өз тәсир даирисини жүргүзидиған саһаларни ениқлаш, уларни уруш шәртлиригә мувапиқ кәлтүрүш; 3) Германияниң мустәмликилири вә Түркийә егидарчилиғидики зиминларниң тәғдирини һәл қилиш. Мошу мәхсәттә 1919-ж. Париж битим конфе-ренцияси чақирилип, униң ишиға 27 дөләтниң вәкиллири қатнишиду. Бирақ у йәрдики муһим мәсилиләрни һәл қилишқа асасий үч дөләт – Улуқбритания, Франция вә АҚШла һәқлиқ болди. 

				АҚШ йеңи дуниявий тәртип-интизам орнитишқа күч салди. Униң мәхсити – Америкиниң тәсир даирисини пәқәт айрим регионлардила әмәс, бәлки дуниявий дәриҗидә йетәкчи әл сүпитидә шәкилләндүрүш болди. Бу әснадики асасий васитә, АҚШ тәвсийә қилған хәлиқарилиқ тәшкилат –Милләтләр Лигиси еди. Улуқбритания урушта қолға чүшкән олҗиларни қанунлаштуруп, өзиниң дуниявий аренидики тәсириниң асасий васитиси сүпитидә Британ империясиниң қудритини ашурушқа интилди. Франция болса өзиниң асасий рәқип-риқабәтчиси Германияниң аҗизлишишини асасқа алған һалда, Европида йетәкчи орунни егәлләш үчүн күрәшти вә йеңи мустәмликә егидарчилиқлардин болушичә моларақ үлүш елишқа интилди.

				Асасий хәлиқарилиқ мунасивәтләрни шәкилләндүргүчиләр арисида мәлум бир вақит арилиғида өз ара мунасивәт алаһидилиги орнайду. Бу мунасивәтләр хәлиқарилиқ мунасивәтләр системиси яки хәлиқарилиқ система дәп атилидиған қурулминиң һәрбир шәкиллиниш басқучида алһидә әһмийәткә егә болди.

				Конференция вақтида униң асасий қатнашқучилири арисида өз мәнпийәтлири үчүн қизғин тартишишлар орун алди. Шундақ зидди-йәтлик көзқарашлириға қаримастин Улуқбритания, Франция, АҚШ ортақ келишимгә келип, течлиқ шәртнамини түзиду. 1919–1920-жж. Германия вә униң иттипақдашлири Австрия, Венгрия, Болғария вә Түркийә билән тиничлиқ шәртнамини имзалайду. Ғалипкар әлләр аләмниң уруштин кейинки шәкиллинишигә беғишланған Версаль си-стемисини қуриду.

				Германия билән түзүлгән Версаль тиничлиқ шәртнамиси уруш-тин кейинки хәлиқарилиқ мунасивәтләрниң негиз-асаси болди. Бу шәртнамә бойичә Германия территориясиниң бәзи йәрлири хошна дөләтләргә берилди. Германия өз территориясиниң 1/8 көләмидин, аһалисиниң 1/12 бөлигидин айрилди. Рейн дәриясиниң сол яқиси 15 жиллиқ муддәткә иттипақдашлар әскәрлириниң қармиғиға өтти. 

				Рейнниң оң яқисида кәңлиги 50–60 чақиримға созулған қуралсизлиниш зониси қурулди, бу йәрдә герман һәрбий базилири вә қурулмилири, барлиқ һәрбий мудапийә бекәтлири толуқ йоқитилишқа тегиш болди. Германияниң һәрбий қувити кәскин қисқартилди: 100 миң пидаийлар асасида җабдулған армия вә һәрбий-деңиз флоти аз-маз өзгәртишләр билән иттипақдашларниң қармиғиға өткүзүлүп берилди. Германиягә су асти флотини, һәрбий авиация тутуш мәнъий қилинди. Наһайити жирик корабльларни ясашқа рухсәт қилинмиди. Улар контрибуция төләшкә мәҗбурланди, униң мустәмликилирини ғалипкар дөләтләр өз ара бөлүшүвалди.

				Германияниң тәрәпдарлири билән түзүлгән келишимләр Евро-па вә Азияниң хәритисигә бәзи өзгиришләрни елип кәлди. Европа хәритисидин Австро-Венгрия тамамән йоқалди: Австрия вә Вен-грия йеңидин хорватлар вә словенияликләр, серблар корольлуғи –Чехословакия (1929-ж. Югославия) пәйда болди. Австро-Венгрия зимининиң қалған бөлиги Италия, Польша, Румыниягә бөлүп берил-ди. Униң һәрбий флоти вә Дунай флотилияси ғалипкар дөләтләрниң қармиғиға өтти. Венгрия илгәрки Австро-Венгрия монархиясиниң йәр-зиминидин ваз кечип, шу йәрдә қайтидин қурулған Чехословакия вә хорват, словения һәм серблар корольлуғини етирап қилди. Венгриягә танк вә еғир артиллерияси бар ихчам санлиқ әскәрләрни тутушқа иҗазәт берилди, бирақ һәрбий авиация тутуш мәнъий қилинди. Венгрия деңиз флотидин айрилип, өз зиминиға қурал-ярақ, һәрбий материаллар вә қуралларни киргүзүш мәнъий қилинди. Болғарияниң бәзи тәвәлири Румыниягә, Югославиягә, Грекиягә өтти. Болғария барлиқ флотидин мәһрум қилинип, армия сани кәскин қисқартилди.

				1920-ж. түзүлгән Севр келишимигә бағлиқ Түркийә өзиниң мус-тәқил дөләт суверенлиғини йоқитип, улуқ державиларниң йерим мустәмликисигә айлинип қалди. Униң территорияси Кичик Азия-гичә қисқирап, Стамбул Босфорниң Европилиқ яқилиридики их-чам зониси биләнла чәкләнди. Түркийәниң Европилиқ бөлигидә орунлашқан тәвәлири түгәл дәрлик вә Измир порти Грекиягә берилди. Түркләрниң әрәбийәниң шәрқидә орунлашқан егидарчилиқлирини Улуқбритания вә Франция өз ара бөлүшүвалди. Босфор боғизи вә Дар-данел улуқ державиларниң вәкиллиридин тәшкилләнгән хәлиқарилиқ комиссияниң назарити астиға өтти. Түркийәгә малийәвий назарәт орнитилди. Түркийә хәлқи Миллий-азатлиқ қозғилаңда көтирилип, шу күрәшләрниң нәтиҗисидә 1923-ж. Түркийә мустәқил җумһурийәт болуп җаканланди. Севр шәртнамисиму толуқ әмәлгә ашмиди. Униң орниға қайтидин Лозанна шәртнамиси түзүлүп, у бойичә Түркийәниң мустәқиллиги етирап қилинди.

				Уруштин кейин Германия мустәмликилири вә Түркийәниң егидар-чилиғидики әрәп йәрлиридә баш көтәргән миллий-азатлиқ қозғилаңлар конференция тәшкилатчилирини мустәмликә мәсилиләрдә адаләтлик һалда йеңи қарарларни қобул қилишқа мәҗбурлиди. Мошундақ зөрүрийәтликтин идарә қилишниң мәхсус усули – мандатлиқ система тәклип қилинди. 

				Йеңи келишимләргә мувапиқ Германия вә Түркийәниң Йеқин Шәриқтики мустәмликилири бундин буян мустәмликә кишинидин бошитилидиғанлиғи җакаланди. Бирақ у йәрдики тәрәққиятниң наһайити астилиғи вә риваҗлинишқа тәйярлиқниң тамамән йоқ-луғиға бағлиқ, бу йәрлдики әлләр “айиғида турувалиғичә” өз мустә-қилликлирини бирдинла алмай, яхши тәрәққийләнгән мустәқил дөләтләрниң ғәмхорлуғида болушқа тегиш еди. Мошу тәвәләрни өз ғәмхорлуғиға алған ғәмхорчи-дөләтләр мустәмликә әлләр мустә-қиллигини алғичә мандатлиқ идарә қилиш системисини тәйярлиши лазим болди. Мандатлиқ система Улуқбритания, Франция, Япония охшаш жирик державиларға мустәмликә әлләрни хелә узақ вақит мабайнида йеңи шәкилдә башқуруп, у йәрләрдә өз һөкүмранлиғини жүргүзүшигә мүмкинчилик яратти. Париж конференциясиниң муһим әмәлий ишлириниң бири Милләтләр Лигисиниң қурулуши болди. Лига барлиқ хәлиқләр арисидики мунасивәтләрни күчәйтип, тиничлиқ вә бехәтәрлик кепили вәзиписини атқурилдиған болди. Милләтләр Лигисиниң баш органи Ассамблея, Кеңәш вә дайимий Кативат болди. 

				Версаль системиси Биринчи дуниявий уруш нәтиҗилиригә бағлиқ хәлиқарилиқ-һоқуқниң шәкиллинишини вә уруштин кейин пүткүл аләмдә шәкиллинидиған йеңи күчләрниң өз ара нисбитини тәриплиди.

				Бу хәлиқарилиқ системиниң арқа көрүнүшидә йеңи элементлар пәйда болди: тиничлиқни сақлаш һәққидики хәлиқарилиқ тәшкил – Милләтләр Лигисиниң қурулуши, дөләтләр мунасивәтлиридики прин-ципларни тәйярлаш вә уларниң арисида моҗут маҗраларни рәтләш. Милләтләр Лигисиниң йенида мәхсус агентлиқ қуруш, әмгәк вә капитал арисида келишилгән сәясәт бойичә Әмгәкниң хәлиқарилиқ тәшкилатини, мандатлиқ системисини қуруш. Версаль сиситемисиниң зиддийәтлик тәриплимиси уни түзгүчиләрниң Германиягә мунасивитидин көрүнди. Версаль системисини түзгүчи Германияниң риқабәтчилири уни һал-сиритишқа тиришти. Шуниң билән биллә улар әлдики инқилапни ба-стуруш үчүн немис буржуазиясигә ярдәм көрситишкә интилди. Буниң үчүн герман монополистлириниң ихтисадий мәвқәлирини қоғдаш вә һәрбий күчләрни қоллаш һаҗәт болди, чүнки әскәр Германиядики, шундақла дуниядики инқилавий һарикәтләрни бесишқа керәк еди. 

				Версаль системисиниң антидемократиялик тәриплимиси кичик дөләтләрниң хәлиқлири билән болған мунасивәттә яққал әкис етил-ди. Дуниядики регионаллиқ бөлүнүшләр шу регионларда яшайдиған хәлиқләрниң әмәс, бәлки қудрәтлик державиларниң мәнпийәтлиригә мувапиқ бөлүнди. Румыниягә венгр вә болғар хәлқи бар көп тәвәләр қошулди. Мәркизий вә Җәнубий-Шәрқий Европидики тәвәлик бөлүнүш Болғария вә Югославия, Венгрия вә Чехословакия, Чехословакия вә Польша арисида җиддий кәскинликләрни пәйда қилди. 

				Весраль системисиниң империалистлиқ тәриплимиси конференциягә қатнашқучиларниң мундақ тәклиплирини қелиплаштурди:

				1) Аләмгә инқилавий һәрикәтләр тарқалмаслиқ үчүн Кеңәшлик Россияни хәлиқарилиқ йәккиләштүрүшкә қол йәткүзүш;

				2) мандатлиқ система қуруп, модернизацияләш йолини банә қилип, мустәмликә системини мүмкин болушичә сақлап қелиш. 

				Аләмни бөлүшүш Версаль системисидики қариму-қарши вә антогонистлиқ характердики күчләр ениқлиған принциплар бойичә әмәлгә ашти.

				Йеңи тәртип қувәтлик державиларниң барлиғини бирдәк қанаәт-ләндүрмиди. Версаль системиси бойичә Улуқбритания вә Франция хелә көп артуқчилиқларға еришти. АҚШниң дуниявий йетәкчиликкә интилиши утуқсиз аяқлашти.

				АҚШ Париж битим конференциясидә арқиға қайтурулған өз тәләпирини қайтидин қанаәтләндүрүш үчүн 20-жж. бешида Версаль системисиға өзгириш киргүзүш тоғрилиқ мәсилини көтирип чиқти. Америка һөкүмити Вашингтонда хәлиқарилиқ конференция өткүзүш тәкливини билдүрүп, башқа жирик державиларниң униңға иштрак 

				қилиш келишимини алиду. 1921–1922-жж. тоққуз дөләт қатнашқан Вашингтон конференциясиниң беришида АҚШ хәлиқарилиқ муһим мәсилиләрни һәл қилишта өзиниң бесимлиғини ениқлашқа тиришти һәмдә шуниңға қол йәткүзди. 

				“Тоққуз державиниң шәртнамиси” бойичә АҚШ Хитайда өзиниң тәсир-абройини күчәйтип, әксинчә Япония у йәрдики тәсир-абройидин айрилди. 

				“Бәш державиниң шәртнамиси” (АҚШ, Улуқбритания, Франция, Италия, Япония) – деңиз қурал-ярақлирини чәкләш АҚШға өз флотиниң күч-қувитини британлиқлар билән тәңләштүрүшкә мүмкинчилик бәрди, әнди японлуқ линиялиқ флотниң көләми униңсизму төвән еди. АҚШ өзигә утумлуқ тоннаждики линкорларни шәкилләндүрүшкә қол йәт-күзди. 

				“Төрт державиниң шәртнамиси” (АҚШ, Улуқбритания, Франция. Япония) –Теч Океан бассейнидики мәнпийәтлири һәм һоқуқлирини бирлишип қоғдаш инглиз-япон иттипақиниң ғулишиға елип кәлди. 

				Вашингтон конференциясини чақириш вә униң қобул қилған қарарлири Париж битим кон-ференциясиниң давами вә Версаль системисиға киргүзүлгән көп әмәс өзгиришләр болди.

				Вашингтон конференцияси өзиниң қарарлири билән уруштин кейинки дуниявий қурулмидики йеңи хәлиқарилиқ мунасивәтләр системисидики шәкиллиниш җәриянини ахирлаштурди, дуниявий сәясәттә АҚШниң ролини күчәйтип, у –Версаль-Вашингтон системиси дегән нам алди. Вашингтон конференциясиниң чақирилиши вә униң қарарлири Версаль системисиниң мәңгүлүк әмәслигини, у пәқәт жи-рик державилар зиддийәтлирини вақитлиқ рәтләйдиғанлиғини, бирақ уларни толуқ қанаәтләндүрәлмәйдиғанлиғини паш қилди. Вашингтон конференциясидин кейин бу хил зиддийәтләр овҗ елишқа башлиди.

				Версаль-Вашингтон хәлиқарилиқ мунасивәтләр системисиниң аҗизлишиши униң аләмдики хәлиқарилиқ мунасивәтләр системисидики адаләтлик принциплирини шәкилләндүрүшигә мувапиқ кәлмишидә болди. Бу зиддийәтләрниң ахири Иккинчи дуниявий урушқа елип кәлди.

				1.	Бинчи дуния урушиниң сәвәплири қандақ?

				2.	Биринчи дуния урушиниң жирик җәңлирини атаңлар.

				3.	Биринчи дуния урушиниң нәтиҗиси қандақ болди?

				4.	Версаль-Вашингтон системиси тоғрилиқ ейтиңлар вә униң камчилиқлирини чүшәндүрүңлар. 

				
					
						[image: ]
					

					
						[image: ]
					

					
						[image: ]
					

					
						[image: ]
					

					
						
							Ядиңларда сақлаңлар

							Диққәт ағдуруңлар!

				Ә. Иккинчи дуниявий уруш. Ялта-Потсдам системиси

				Сәвәплири. Уруш Версаль-Вашингтон хәлиқарилиқ мунасивәтләр системисидики камчилиқ-нуқсанлардин келип чиқти. Уруш-ни башлиған коалицияниң асасини Германия, Италия вә Япония тәшкил қилди. Улар дуния-вий сәясий, ихтисадий вә геосәясий кәңликни толуғи билән қайта өзгәртип, “йеңи дуниявий тәртип” орнитишни көзлиди. Германия Вер-саль системисиға өзгиришләр киргүзүшкә вә Мәркизий һәм Шәрқий Европиға өз тәсир-даирисини орнитишқа тиришти. Италия Балқан вә Шималий-Шәрқий Африкиға һәрбий-сәясий һөкүмранлиғини орнитип, ихтисадий тәсирини күчәйтишни көзлиди. Япония болса Теч океан региони вә Жирақ Шәриқни егәллимәкчи бол-ди. Өз алдиға мошундақ бирләшкән геосәясий мәхсәтләрни қойған Германия, Италия вә Япо-ния, чегарилар линиясини өзгәртиш вә аләмгә өзлириниң һөкүмранлиғини орнитиш үчүн Версаль-Вашингтон системисиға өзгиришләрни киргүзмәкчи болди.

				Басқунчи фашистлиқ иттипаққа Улуқ-британия, Франция, АҚШ дөләтлири қарши туруп, хәлиқарилиқ мунасивәтләрдә өзлири қурған статус-квониң өзгәрмишини халиди. Улар аләмниң сәясий хәритисиниң түп асасидин қайта түзүлүшигә қарши болди.

				1939-ж. Германия наһайити қувәтлик һәрбий-ихтисадий күчкә егә болуп, санаәт ишләп чиқириш дәриҗиси бойичә Ғәрбий европилиқ әлләрниң һәммисиниң алдида болди. Германия агрессиясигә Ғәрип әллириниң қаршилиғи “тиничлиқ” сәяситиниң арқисида аҗизлашти. Шуниң нәтиҗисидә Германия Австриягә аншлюс теңип, 1938-ж. Мюнхен шәртнамисигә мувапиқ Чехословакияниң Судет облусини өзигә қошувалиду, 1939-ж. мартта болса Чехословакияниң өзиму Германияниң тәркивигә өтиду. 1939-ж. майда Италия вә Германия иттипақлишиш тоғрилиқ шәртнамини имзалайду. Шу жили 23-август-та һуҗум қилмаслиқ тоғрилиқ кеңәш-герман Пакти қобул қилиниду. Шундақ қилип, Германия өзини икки мәйданда тәң урушуштин қутқузиду. 1939-ж. 1-сентябрьда Германия Польшиға бесип кири-ду. Буниңға җавап ретидә Улуқбритания вә Франция 3-сентябрьдә Германиягә қарши уруш елан қилиду. Европида туташқан уруш оти пүткүл аләмлик дәриҗигә йетип, үч асасий дәвирни өз ичигә алиду. 

					Бу дәристә:

					• Иккинчи дуниявий урушниң сәвәплири вә дәвирлири;

					• хәлиқарилиқ муна-сивәтләрдики Ялта-Потсдам системисиниң шәкиллиниши, униң биполярлик характери тоғрилиқ билимиз.

				Иккинчи дуниявий уруш Германияниң 1939-ж. 1-сентябрьдә Польшиға бесип кириши билән башланди.

				Биринчи дәвир: 1939-ж. сентябрь – 1942-ж. июнь. Бу дәвирниң алаһидилигигә басқунчиниң ениқ бесимлиғи көрүнүп турсиму, урушти-ки һәрикәтлириниң миқиясини тез улғайтиш, урушқичә рәқипләрниң ениқ тәркивини ениқлаш ятиду. Польшини бесивалғандин кейин, 1939-ж. сентябрьдә Германия вә СССР Польша территориясини бөлүшүп, ортақ чегарини бәлгүләйду. Финляндия билән территориялик келишмәсликкә бағлиқ Кеңәш-фин уруши башлиниду. У 1940-ж. март-та аяқлишип, тиничлиқ келишим имзалиниду. Келишим нәтиҗисигә бағлиқ Финляндия СССРға бираз йәрлирини беришкә мәҗбур болиду. 1940-ж.майда Германия Дания вә Норвегияни бесивелип, Атлант океани региони үчүн болидиған урушта өзигә утумлуқ шараит яритиду. 1940-ж. 10-майда Германия Франциягә һуҗум қилип, униң йериниң 2/3 бөлигини бесивалиду, андин кейин Германия Бельгия, Нидерландия вә Люксембургни өзигә қаритивалиду. Бу кәмдә Балтиқ яқиси әллириниң кеңәшчил йеңи һөкүмәт рәһбәрлири референдум өткүзүп, СССРниң тәркивигә өтиду. СССР Румыниядин Бессарабияни қайтурушни вә өз тәркивигә Буковинани қошушни тәләп қилиду. 

				1940-жж. оттурисида немис авиацияси Улуқбританияни қаттиқ бомбардиман қилиду. Бу һуҗумға инглиз учқучлири қәһриманлиқ билән қаршилиқ көрситип, уни тохтитиду.

							Ядиңларда сақлаңлар

						

					

				

			

		

		
			
				
					Лондонниң мәлум бир региониға немис авиациясиниң һуҗумидин кейинки көрүнүш. 1940-ж.

				1940-ж. 27-сентябрьда Берлинда Германия, Италия вә Япония һәр-бий иттипақ қуруш вә өзлириниң тәсирлирини күчәйтиш келишимини тәстиқләп, Үчлүк пактни имзалайду. 1940-ж. сентябрь ейида италиялик әскәрләр Африкида инглиз әскәрлиригә қарши уруш һәрикәтлирини башлайду. Шималий африкилиқ мәйдан шәкиллиниду. 1940-ж. декабрьда Гитлер СССРға бесип кириш тоғрилиқ қарар қобул қилип, “Барбаросса” планини тәстиқләйду.

				1941-жили инглиз мустәмликә әскәрлири Эфиопиядики итальян-лиқларни тәслим болушқа мәҗбур қилиду. Шималий Африка вә Балқанда уруш өрти чиқти. Немис әскәрлири Югославия вә Грекияни бесивелип, инглиз әскәрлирини мәғлуп қилип, Балқанни толуқ өз назаритигә алиду. Шуниңдин кейин Германия өз әскәрлирини СССРниң чегарисиға топлаштурушқа башлайду.

				1941-ж. 22-июньда Германия уруш елан қилмайла Кеңәш Иттипақиға бесип кириду.

				Иккинчи дуниявий урушниң тәркивий қисми болуп һесаплинидиған Улуқ Вәтән уруши шундақ башланди. Шу жили 12-июльда Улуқбритания вә СССР Германиягә қарши бирлишип һәрикәт қиллиш тоғрилиқ кели-шимни имзалайду. Бу антигитлерлиқ коалицияниң шәкиллинишиниң башлиниши болди. 1941-ж. августта Улуқбритания вә АҚШ уруштики өзлириниң мәхсәтлирини ениқ ипадиләп, Атлантикилиқ хартияни имзалайду. 1941-ж. 5-декабрьда Қизил армия Москва түвидә қарши һуҗумға чиқиду. Бу – Кеңәш Иттипақини “Чақмақ тезлигидә” тез бесивелиш планиниң әмәлгә ашмиғанлиғини көрситәтти.

							Ядиңларда сақлаңлар

					Кеңәш әскәрлириниң Москва йенидики қарши һуҗуми, 1941-ж.

				1941-ж. 7-декабрьда Япония АҚШ вә Улуқбританиягә қарши жирик миқиястики һуҗумларни башлиди. 1941-ж. 8-декабрьда АҚШ Иккинчи дуниявий урушқа рәсмий киришиду. 9-декабрьда Германия вә Италия АҚШға қарши уруш елан қилиду. Өз новитидә АҚШ вә Улуқбритания-му Япониягә қарши уруш елан қилиду.

				1942-ж. 1-январьда Улуқбритания, Хитай, СССР, АҚШ вә 22 дөләт Үч пактлиқ әлләргә қарши бирлишип күришиш үчүн Бирләшкән Дөләтләр тәшкилатиниң Билдүрүшигә қол қойиду. Январь ейида Шималий Африкида италиян-герман әскәрлириниң һуҗуми башланди вә униң нәтиҗисидә инглизлар Египеттин қисип чиқирилди. Яз пәслидә герман әскәрлири Итил вә Кавказда һуҗумға чиқти. 

				Германия вә Италия җәнуби Ливиядә башлинип, шимали Баренц деңизиғичә, ғәриптә Бискай қолтуғидин, шәриқтики Итилғичә созулған бепаян тәвәни өз назарити астиға алди. Япония болса буниңдинму чоң кәңликкә: Йеңи Гвинеядин Алеут араллириға вә Һиндстандин Маршалл араллириғичә болған бесимлиғини жүргүзди. Үч пактлиқ әлләрниң мундақ утуққа йетиши, уларниң урушқа зор тәйярлиқ билән киришкәнлиги вә учтумтут һәрикәт қилишлири билән чүшәндүрүлиду. 1942-ж. ахириға қәдәр уларға мундақ амиллар ярдәмләшмиди вә уларниң кәң миқияслиқ бесимлиқлири пәсийишкә башлиди. Әксинчә антигитлерлиқ коалиция һәрбий күч вә адәм ресурслири җәһәттин бирнәччә һәссә бесимлиққа егә болди. Мана мошу әһваллар Үч пактлиқ әлләрниң үстәмлигини азайтип, қанлиқ уруштики уларниң паал вә шиддәтлик һәрикәтлиригә тосалғу болди.

				Иккинчи дәвир: 1942-ж. июнь –1943-ж. декабрь. Әң дәсләп болуп Япония Теч океандики Мидуэй аралида мәғлубийәткә учриди. Кеңәш-немис мәйданида 1942-ж. августта Сталинград үчүн мисли көрүлмигән еғир җәңләр болди. Униңға йерим миллионға йеқин җәңчиләр қатнашти. Ноябрь ейида кеңәш җәңчилири Сталинград түвидики немис-румын мәйданини бузуп өтүп, фельдмаршал Паулюсниң 300 миңлиқ әскирини қоршавға алди. 1943-ж. 31-январьда фельдмаршал Паулюс тәслим болуп өзи әсиргә чүшиду. Сталинград җеңи уруштики бурулушниң башлиниши болди. Июль ейида Германияниң Шәрқий мәйданидики Курск түвидики қарши һуҗумға чиқиш һәрикити толуқ мәғлубийәткә учриди. Курск җеңи бундин кейинки уруш тәғдиригә түп-асаслиқ бурулуш ясиди. Бу дәвир Улуқбритания, СССР, АҚШ рәһбәрлириниң Теһранда өткән алий дәриҗидики дәсләпки учришиши билән аяқлашти.

				Үчинчи дәвир: 1944-ж. январь –1945-ж. 2-сентябрь. 1944-ж.6-июньда иттипақдашлар Нормандиягә 3 миллион адәм чүширип, Франциядә фашистларға қарши Иккинчи мәйданни ачти. Улар Җәнубий Франция-гиму өз әскәрлирини әвәтти. Ғәрбий Европилиқ кампания беришида улар жил ахирида Францияни азат қилишқа муваппәқ болди. Арден-да немис әскәрлириниң қарши һуҗумини тохтатқан иттипақдашлар 

				1945-ж. Рейн арқилиқ кәскин җәңләр билән өтүп, кеңәш әскәрлири билән алақә орнитиду, йәни иттипақдашлар тәнтәнилик учришиду. 

				1944-ж. июньда кеңәш әскәрлири муһим “Багратион” операци-ясини жүргүзүп, Белоруссиядә немис фашистлириниң 100 миңлиқ әскәрлирини қоршавға алиду. Күнсайин күчийишкә башлиған Қизил армия әскәрлири Польша вә Шәрқий Пруссиягә бесип кириду. Бундин кейин улар Балқанға қарап силҗийду. Германияниң иттипақдашлири антигитлерлиқ коалиция тәрипигә өтүшкә башлайду. 1944-ж.август вә 1945-ж.май айлирида кеңәш әскәрлири Румыния, Болғария, Югосла-вия, Венгрия, Польша, Чехословакияни азат қилиду. 1945-ж. январьда Висло-Одер операцияси беришида кеңәш мәйдани Германия йеригә ки-рип, Берлинға он чақирим йәтмәй тохтайду. Кеңәш әскәрлири җәнуптин Вена вә Будапештқичә йетип берип, бу шәһәрләрниму дүшмәндин азат қилиду. 29-апрельда Италиядики немис әскәрлири тәслим болиду. Апрель ейида Қизил армия җәңчилири Берлинни қоршавға алиду. Германия пайтәхтигә һуҗум башлиниду. 30-апрель күни Гитлер қаза болди. 1-майда Үчинчи рейхниң пайтәхти Берлин елинди. 

				1945-ж. майниң 8 дин 9 ға қариған түндә фельдмаршал Кейтель Германияниң сөзсиз тәслим болуши тоғрилиқ Актқа қол қойиду.

				Урушниң еғирчилиғи Шәриққә йөткилиду. Потсдам конференция-сидә Улуқбритани, Хитай вә АҚШ рәһбәрлири Япониягә тәслим болуш тоғрилиқ тәләп қойиду, бирақ Япония уни рәт қилиду. Буниңға җавап ретидә АҚШ Япониягә атом бомбисини ташлайду. 8-июльда СССР Япониягә қарши уруш елан қилиду. 15-августта япон императори Японияниң йеңилгәнлигини елан қилиду. 1945-ж. 2-сентябрьда шу тоғрилиқ Акт имзалиниду. Шуниң билән Иккинчи дуниявий уруш аяқлишиду. Нацизм вә фашизм толуқ вәйран қилинди.

				Ялта-Потсдам системиси

				Ялта-Потсдам системисиниң биполярлиғи. Иккинчи дуниявий уруштин кейин хәлиқарилиқ мунасивәтләрдә шәкилләнгән йөнилиш Ялта-Потсдам системиси дәп атилишқа башлиди. Бу нам шәртлик һалда: Ялтида (1945-ж. 4–11-февральда) вә Потсдамда (1945-ж. 17-июль-да – 2-август арилиғида) “Чоң үчлүк” конференцияси (СССР, АҚШ, Улуқбритания рәһбәрлири)аләмниң уруштин кейинки қурулмисиниң умумий йөнилишини ениқлиди.

				Ялта-Потсдам хәлиқарилиқ системиси Иккинчи дуниявий уруш нәтиҗисидә қелиплашқан йеңи күчләрниң қурулушиға асасланди.

				Бу җәһәттин АҚШ вә СССРниң хәлиқарилиқ мәвқәлириниң мустәһ-кәмлиниши алаһидә характерға егә болди. АҚШ штат Комитетиниң йетәкчилири 1944-ж. Дөләтлик департаментқа язған билдүрүшидә “Япония вәйран қилинғандин кейин, географиялик шараити вә зор һәрбий мүмкинчиликлири түпәйли пәқәт АҚШ вә СССРла биринчи дәриҗилик һәрбий державилар болуп қалиду” дәп тәкитлигән.

				Уруштин кейин Германия толуқ вәйран қилинип, һәтта бираз вақитқичә мустәқил дөләт сүпитидә моҗут болушни тохтитиду. Япония бесивелинған тәвәгә айлиниду. Италия өзиниң хәлиқарилиқ тәсирини йоқитиду. Франция ихтисадий вә сәясий қийинчилиқлар чаңгилида қалиду, һәтта Иккинчи дуниявий урушқичә болған дәриҗисигә йетәлмәйду. Улуқбритания уруштин малийәвий еғирчилиқлар һәмдә ихтисадий җәһәттин наһайити һалсириған әһвалда чиқиду. Униң империягә хас күч-қудрити вә мустәһкәмлигигә нуқсан йетиду.

				Иккинчи дуниявий уруштин кейин дуниявий аренида СССР вә АҚШниң һәрбий-сәясий үстәмликкә егә болуши хәлиқарилиқ мунасивәитләр қурулмисилда көп қутуплуқ мунасивәтниң қош қутуплуқ модельға йол қоюшиға елип кәлди. Шуниң даирисидә тәсир қилишниң икки геосәясий региони шәкилләнди, улар: СССР вә АҚШ болди. Бу қош держа-ва йеңи хәлиқарилиқ мунасивәтләрниң кепили болди.

				Шуниң билән биллә Ялта-Потсдам системисиниң қош қутуплуғи-биполярлиғи мутлақ-абсолютлуқ болмиди. Күчлүк қош держава хәлиқарилиқ мунасивәтләрдики барлиқ субъектлар вә вақиәләрни толуқ өз назаритигә алалмиди. 50-жж. мустәмликичиликкә қаршилиқ Бетәрәплик һәрикәтниң шәкиллинишигә тәсир қилди. Бетәрәплик һәрикәткә әза-дөләтлириниң дәсләпки конференцияси 1961-ж. Белград-та болуп өтти. Бетәрәплик һәрикәткә қатнашқучилар һәрбий блокларға қошулмаслиқ, өз территориялирини өзгә әлниң қураллиқ һәрбий бази-лирини орунлаштурушқа келишмәслик, мустәмликичиликни йоқитиш, хәлиқарилиқ мунасивәтләргә бағлиқ тиничлиқ келишимләргә риайә қилиш, тәң һоқуқулуқ һәмкарлиқ вә течлиқта қатар яшашни өзлириниң ташқи сәясәтлириниң асасий өзиги қилди. Бу һәрикәт хәлиқарилиқ аренидики күчләрниң орунлишишиға бағлиқ қош қутуплуқ әһвал билән һесаплишишқа мәҗбур болди, бирақ улар блоклуқ системидин қол үзүшкә тиришти.

				1960–1970-жж. йеңи күчләр шәкилләнди (Ғәрбий Европа вә Хи-тай). Улар СССР вә АҚШ битлән риқабәтлишәлмисиму, башқиларни өзи билән һесаплишишқа мәҗбур қилди, чүнки бу дөләтләрниң вақит өткәнчә хәлиқарилиқ дәриҗидә абройи күчийишкә башлиди. Бирақ АҚШ вә СССР қудрәтлик күчлүк державилар болғанлиқтин, улар Ялта-Потсдам системисиниң икки қутупи болуп қалди. Система беришидики уларниң һәл қилғучи мәвқәлири һечбир талаш пәйда қилмиди. Бирақ улар тәң йөнилиштә әмәс, бәлки асимметриялик қелипта жүрди. 

				АҚШ иккинчи дуниявий уруштин кейинки дәвирдә ихтисат вә малийәвий йөнилиштә сөзсиз үстәмликкә егә болди. 

				Һәрбий саһада АҚШ күчлүк армия вә наһайити йетилгән һәрбий һава күчлири һәм һәрбий-деңиз флотиға егә болди. 1945-ж. июльда АҚШ дәсләп болуп атом бомбисини синақтин өткүзди вә у утуқлуқ аяқлашти. АҚШниң һәрбий күчлири Ғәрбий Европида,болупму Германияниң ғәрбий зониси вә Австриядә көпләп орунлашти. Шуниң билән биллә АҚШ Японияни бесивалди. Теч океан региониниң бирқатар араллири вә Филиппинни өзигә қаратти, Хитай вә Корея йерим арилиниң җәнубиға өз күчлирини орунлаштурди. Сәясий-идеологиялик йөнилиштә АҚШ “ғәрип демократиясиниң қорғини”, “әркин дунияниң” ишәшлик қоғдиғучиси болуп һесапланди. 

				АҚШниң хәлиқарилиқ тәсири наһайити зор болди. Америка агрес-сорлар иттипақиға қарши болуп, уларни мәғлуп қилишқа бебаһа үлүш қошти. Америка Улуқбритания билән мустәһкәм һәрбий-сәясий иттипақ шәкилләндүрди. Улар БДТни қурушқа башламчи болди вә БДТ Бехәтәрлик Кеңишиниң турақлиқ әзалири һесаплинип, БДТ Баш Ассамблеясиниң сессиялиридә дайим көп аваз елип, бесимлиққа егә болди.

				Иккинчи дуниявий уруштин кейин хәлиқарилиқ аләмдә СССРниң абройи бирдинла күчәйди. СССР уруштин кейин һәмкарлиқ вә өз ара ярдәм тоғрилиқ Улуқбритания, Франция, Чехословакия, Юголавия, Польша вә Хитай билән иттипақ (яки достлуқ) һәққидә келишим түзүп, БДТни тәшкиллигүчиләрниң бири һәмдә униңдики Бехәтәрлик Кеңишиниң дайимий әзаси болди. Урушниң ахирқи дәвридә Кеңәш әскәрлири Польша, Чехословакия, Венгрия, Румыния вә Болғария территориялиридә көпләп орунлашти. Улар Югославия вә Албанияни, Норвегияниң чегарилиқ зонилирини азат қилишқа паал қатнашти. Қизил армия қисимлири Германияниң шәрқий бөләклири вә Австрияни бесивалди. Кеңәш вәкиллири Финляндиядә назарәт паалийәтлирини әмәлгә ашурди.

				Кеңәш әскәрлири шундақла Иранниң шималий тәвәлиригиму орунлашти, улар 1941-ж. августта бу әлдики Германиялик топларниң хизмәтлирини йоқ қилишқа күч чиқарди. Жирақ Шәриқтә Сахалин вә Курил араллириниң җәнубий бөлигини өз назаритигә алди, улар Ши-малий-Шәрқий Хитай вә Кореяниң шималий бөлигигиму орунлашти. 

				Кеңәш Иттипақи тәркивигә Ғәрбий Украина вә Ғәрбий Белоруссия, Эстония, Латвия, Литва, Бессарабия вә Шималий Буковина кирди. 1939–1940-жж. Финляндия билән болған “қишқи уруш” нәтиҗидисидә шәкилләнгән чегарилардиму өзгиришләр болди. СССР буниңдин башқиму йеңи территорияләргә қол йәткүзди: Кенигсберг (һазирқи Калининград), Финляндия чегарисиниң шималида орунлашқан Петсамо наһийәси, Карпатлиқ Украина (СССР вә Чехословакияниң 1945-ж.өз ара келишимигә бағлиқ), Җәнубий Сахалин вә Курил араллири. 

				СССР Моңғол Хәлиқ Җумһурийти билән (Ички Моңғолия мустәқил достлуқ мунасивәтләрни бәкитип, Маньчжурия (Хитайлиқ Чанчун төмүр йоли) төмүр йол қатнишидики өзлириниң алаһидә һоқуқини вә хитайлиқ Порт-Артур һәрбий-деңиз базиси вә хитайлиқ Далянь (Жирақ) портини иҗаригә елиш һоқуқиға егә болди. Ғәриптә Кеңәш Иттипақи билән достлуқ алақиләрни қоллайдиған Москваниң ташқи сәяситигә асасланған әлләрниң европилиқ чегарилириғичә йәр-зиминлири СССРниң “бехәтәрлик зониси” болуп етирап қилинди.

				Кеңәш һакимийти коммунистик һәрикәтләрни өзлиниң хәлиқарилиқ мунасивәтләрдики васитиси сүпитидә пайдиланди. 1943-ж. май-июнь айлирида дуниявий коммунистик интернационал тарқап кәтсиму, бәзи әллардики коммунистик партияләр илгәркидәкла Москваға қарап, өзлириниң стартегиялик йөнилишлирини ениқлап турди.

				Коммунистлар уруштин кейин зор сәясий абройға еришти, улар фашизмға қарши дадил күрәшкүчиләр, қаршилишиш һәрикитиниң паал әзалири сүпитидә тонулди. Бирқатар Шәриқ вә Җәнубий-Шәриқ Европа әллиридә коммунистлар һөкүмәт тәшкилләп, уларниң сәясий-

				җәмийәтлик һаятида муһим роль атқурди. Һәтта Ғәрбий Европидики (Италия, Франция, Бельгия, Дания охшаш капиталистик әлләр) һө-күмәт тәркивидиму коммунистлар болди. 

				Системиниң турақлиқлиғи вә ядролуқ амил. Ялта-Потсдам систе-мисиниң қош қутуплуғи униң мәлум бир дәриҗидә турақлиқ болу-шиға тәсир қилди. Бирини бири толуқтурған икки қутуп системилар кепиллиги униң ортақ тәңлигини сақлиди, иттипақдашларниң иш-һәрикитини назарәт қилди, орун алған һәрхил дәриҗидики маҗра-ларни рәтләп турди. Қош держава орун алған барлиқ қариму-қарши зиддийәтләргә қаримастин, системида шәкилләнгән “оюн қаидисиниң” сақлинишиға мәнпийәтдар болди. 

				Ялта-Потсдам системисиниң хәлиқарилиқ мунасивәтләрдики өзигә хас алаһидилиги жи-рик державиларниң өз ара бир-бирини етирап қилиши болди.

				Кеңәш тәрәпниң өзиниң тәсир даирисидики чегарилар линиясини ениқлаш җәрияни бирқатар хәлиқарилиқ боһранлар арқилиқ наһайити мурәккәп, кәскинләшкән әһвалда жүрди. Бирақ Европиниң бөлүнүшкә чүшүши аяқлашқандин кейин, Ғәрип Кеңәшләр Иттипақиниң “со-циалистик һәмкарлиқ” йөнилишидә жүргүзгән иш-паалийәтлиригә арилашмиди. Улар, һәтта Шәрқий Европида (Венгрия – 1956-ж., Че-хословакия – 1968-ж. в.б.) мурәккәп сәясий боһран йүз бәргәндиму бу ишларға арилашмиди. Бу әснада наһайити мурәккәп әһвал тәрәққий әткүчи дөләтләрдә алаһидә байқалди.

				Мустәмликичиликкә қарши йөнилиш тутушини байрақ қилған СССР өз тәсир-даирисини Азия вә Африкиниң һәм Латин Америкисиниң бәзи әллиридә орнитишқа тиришти. Шу сәвәптин 1950-жж. аләмдә бәзи хәлиқарилиқ маҗраларму орун алди.

				Ялта-Потсдам хәлиқарилиқ системисида ядролуқ амил (фактор) алаһидә әһмийәткә егә болди. АҚШ 1945–1949-жж. арилиғида атомлуқ монополиягә егә болди. Бирақ шундақ қирғин қуралға егә болуп, уни тошушқа (стартегиялик йәткүзүш) мүмкинчилиги болғиниға қаримастин йеңи дуниявий уруш пәйда қилип, униңда ғәлибә қазинишқа интилмиди. Атом бомбиси Америкиниң ташқи сәяситидә муһим роль атқуруп, державини аләмдики қудрәтлик һәмдә тәләпчан күчкә айландурди. Атом қудритини етирап қилған Сталин һакимийити Америка алдида өз тәсирини пәсәйтип, улар билән келишимгә келишкә мәнпийәтдар болди, Кеңәш елиниң ташқи сәясити хелә юмшап, тинич қелипқа чүшти. Атом қурали АҚШ вә СССР арисидики өз ара қарши турушта муһим роль атқуруп, хәлиқарилиқ мунасивәттә қош қутуплуқ системиниң шәкиллинишигә тәсир қилди. 

				Хәлиқарилиқ сәясәттики бу әһвал 1949-ж. СССР ядролуқ қуралға егә болғандин кейин кәскин өзгәрди. 1957-ж. СССР дәсләп болуп сүнъий Йәр һәмрайини учарғандин кейин болса, әһвал техиму мурәккәпләшти. 1960-ж. СССР континентарилиқ баллистикилиқ ракетилар билән қураллинишқа җан талишип киришип кәтти, бу қураллар АҚШ зими-нигиму ховуп төндүрди. Ядролуқ қурал “үстәмлик” қурал-васитисигә айланди. Бирақ икки супер державиниң һәрқайсисиму “соғ муна-сивәтләр уруши” вақтида бир-биригә вәйранә зәрбә берип, орни толмас хаталиқларға йол қоймиди. СССР вә АҚШ өз ара мудапийәгә көчүп, чоң урушни башлашқа интилмиди. 

				Ядролуқ қураллинишқа интилиш хәлиқара мунасивәтләргә түп-асаслиқ өзгиришләрни елип кәлди. Ядро қуралини қоллиниш адәм ейтқусиз еғир зәрдап вә ақивәтләргә әкелип, адәмләрниң аммивий қирилишиға вә пүткүл аләмниң вәйран болушиға әкелиши мүмкин еди. Шуниң билән биллә униң зиянлиқ ховуп-ақивәтлири атмосфериға йейилип, радиоактивлиқ ховупи әтрап муһитқа тарилип, мәлум бир регионларнила вәйран қилип қоймай, бәлки умумий Йәр шариға вә пүткүл инсанийәткә апәт елип келәтти. Бу сәясий мәнпийәтләр уруши-ниң дәрт-һәсрити бәкму еғир болидиғанлиғи түпәйли ундақ тоқу-нушларға йол қоюлмиди.

				Ялта-Потсдам хәлиқарилиқ системисиниң турақлиқ қелипта болушиға тәсир қилди. Бу талай маҗраларниң алдини елип, униң ахири урушқа улашмаслиғиға мүмкинчилик яратти. Чүнки ядролуқ ховуптин сәскәнгән көплигән әлләр бурунқичә мәнтиқисиз урушларға арилишиштин ваз кечишкә мәҗбур болди.

				Бирақ шундақ хәлиқарилиқ вәзийәт вә әһвалларға қаримастин Ялта-Потсдам ситемиси мустәһкәм вә турақлиқ болалмиди. У ховуп вә қорқунучниң баравәрлигигә асасланди вә маҗралар, боһранлар, регионаллиқ урушлар, аммивий қирғинчилиқ қураллири билән қураллиниш арқилиқла вақитлиқ турақлиққа қол йәткүзди. Шуниңға қаримастин Ялта-Потсдам системиси Версаль-Вашингтон системисиға қариғанда бирқәдәр турақлиқ болуп, чоң уруш отиниң тутушишиға йол қоймиди.

				1.	Иккинчи дуниявий урушниң сәвәплирини атаңлар.

				2.	Иккинчи дуниявий уруш дәвирлирини тәрипләңлар.

				3.	Немә сәвәптин икки полюси (қутуп) АҚШ вә СССР болуп һесаплиниду?

				4.	Уруштин кейинки хәлиқарилиқ мунасивәттә Бетәрәплик һәрикәт қандақ роль атқурди?

				5.	Хәлиқарилиқ мунасивәттә Ялта-Потсдам системисиниң ядролуқ амили паалийи-тиниң ролини баһалаңлар. 

				Җәмийәт өзгиришиниң бир амили сүпитидики инқилап

				§ 52–53. Буржуазиялик инқилаплар индустриялик җәмийәтни шәкилләндүрүшниң тезлатқучиси сүпитидә

				А. ХVІІ ә. Инглиз буржуазиялик инқилави

				Индустриялик җәмийәт санаәт революцияси нәтиҗисидә пәйда боди. Униңға мундақ шәрт-шараитлар тән: 1) жи-рик машинасазлиқ (завод-фабрика); 2) жирик санаәтлик (заводлуқ-фабрикилиқ) буржуазиялик вә ишчи синипи (за-вод-фабрика ишчилири) охшаш икки жирик җәмийәтлик синипниң болуши; 3) миллий дөләтниң моҗут болуши; 4) сәясий әркинлик вә қанун алдида һәмминиң баравәрлиги; 5) пухралиқ җәмийәтниң риваҗлиниши.

				Индустриялик җәмийәтниң пәйда болушиға ХVІІ–ХVІІІ әә. Европа вә Америкида башланған балдурқи буржуазиялик инқилаплар сәвәп бол-ди. Шуларниң беришида әнъәнивий (аграрлиқ, индустрияликкичә) җәмийәттин индустриялик җәмийәткә өтүшниң санаәт ағдуруш шәрт-шараитлири қелиплашти. Санаәт ағдуруши-ниң тарихий шәрт-шараитлириға монулар ятиду: 1) ихтисадий — капиталниң шәхсләрдә топлиниши; 2) ялланма ишчилар топиниң иҗтимаий шәкиллиниши; 3) мәркәзләшкән мануфактуриниң техникилиқ тәрәққияти вә мутәхәссисләшкән ишчи кадрларниң пәйда болуши.

				Инқилапни индустриялик җәмийәтниң мону муһим йөнилишлиригә қолланди: хәлиқ-чил вә миллий мустәқиллик, һакимийәтни бөлүшүш, һоқуқий дөләт, инсан һоқуқи вә пухраларниң демократиялик һоқуқи, шәхс вә җәмийәт әркинлиги. 

						Бу дәристә:

						• ХVІІ ә. инглиз инқилави; 

						• ХVІІІ ә. Шималий Америкилиқ инқилап;

						• ХVІІІ ә. Улуқ Француз инқилави;

						• ХІХ ә. оттурисидики Европидики инқилаплар билән тонушимиз.

				Инглиз инқилавиниң хронологиялик системиси, униң бериши вә йәкүни.

				ХVІІ ә. Инглиз инқилави. Инқилап һарписида Англия аграрлиқ дөләт болди. Турғунларниң бесим бөлиги йеза егилиги билән шуғул-ланди. Йеза егилигидин чүшидиған дарамәт сода-санаәт паалийәт-лиридин чүшидиған пайдидин ейтарлиқ һалда көп еди. Йәр егәлләшниң феодаллиқ шәкли, йеңи дворянлар тәрипидин деханларниң йәрлирини тартивелишини һакимийәтниң мәнъий қилиши, йеза егилигиди-ки капитализмниң тәрәққий етиш йолидики асасий тосалғу болди. Аграрлиқ әһвал инқилапниң пәйда болуши вә униң әмәлгә ешишида муһим әһмийәткә егә болди. 

				Санаәт вә сода саһасида һакимийәтниң цехларни қоллап, мануфак-турини мәнъий қилиши, патентларни сетип, моноплиягә йол бериши, ишләп чиқарғучилар әркинлигиниң чәклиниши вә риқабәтчиликниң йоқилишиға әкелип, капиталистик мунасивәтләрниң тәрәққиятиға тосалғу болди. Капиталистик җәмийәтниң асасий синипи-ишчиларниң шәкиллинишигә һакмийәтниң йәрни хусусий мүлүкчиликкә бәрмиши вә ишләп чиқириш цехлиқ системини қоллиши тосалғу болди. 

				Инқилапниң Англядики тарихий әһмийити феодаллиқ мунасивәтләрни йоқитиш вә капитализмниң риваҗлинишиға йол ечиши болди.

				Инқилапниң бундин кейинки тәрәққият үчүн феодаллиқ мунаси-вәтләрни йоқитиш лазим болди. Бу вәзипини Узақ парламент һәл қилди. 24-февральда 1646-ж. улар корольниң пайдиси үчүн феодаллиқ 

				йәрләрдин елим-селиқ жиғидиған феодаллиқ жиғиш палатиси яки “ғәмхорчилар иши тоғрилиқ палатини” йепиш тоғрилиқ мәхсус тохтам чиқириду. Бу тохтамға мувапиқ, шу кәмгичә хизмәт беришида яки корольға тәәллуқ болған барлиқ феодаллиқ мүлүкләр әнди буржуа-зиялик хусусий мүлүкчиликкә айлиниду. Феодаллар өз йәрлириниң қануний егилири болди. Уларниң хусусий йеридә ишләватқан де-ханларни қоғлаветип, пайдиси хелә мол капиталистик егиликләрни тәшкиллишигә йол ечилип, тосалғулар елип ташланди. Англиядә ғоҗайинлириға зор даврамәт елип келидиған жирик капиталистик йәр егләлләш системиси пәйда болди, шуниң нәтиҗисидә миқияслиқ капиталистик ишләп чиқириш орунлири тәшкиллинип, индустриялик җәмийәтниң асаси селинди. 

				Йәрни хусусий мүлүкчиликкә бөлүп берип, йеңи йәр егилиригә тапшурғандин кейин, иҗаригә алғучи деханлар иштин бошап, улар ялланма ишчиларниң сепини көпәйтти, бу жирик капиталистик ишләп чиқиришни риваҗландурушқа йол ечип, индустриялик җәмийәтниң һули селинди. Парламент санаәт вә сода тәрәққиятиға тосалғу болуват-қан барлиқ монополияләрни йоқатти.

				Инқилап инглиз хәлқиниң шәкиллиниши вә миллий дөләт қуруш җәриянидики муһим амил болди.

				Феодаллиқ хусусий мүлүкчилик шәклиниң йоқилип, буржуазия-лик мүлүкчилик шәклиниң бәкитилиши – феодаллиқ тосалғуларниң елип ташлинип, дөләтниң ихтисадий бирлишиши вә миллий базарниң шәкиллинишигә йол ачти. Бу, өз новитидә, дөләтниң миллий бирликкә келиши һәм инглиз хәлқиниң бирлишиши вә миллий дөләтниң қурулушиниң башлиниши болди. Ғәлибә қазанған инглиз буржу-азияси қувәтлик мустәмликә империяниң башламчисиға айланди. Басқунчилиқниң күчийиши, деңизниң нериқи тәрипидики базарлар үчүн талишишлар, мустәмликә империяниң қурулуши, чәксиз бейиған инглиз буржуазияси Англия инқилавиниң беваситә нәтиҗиси болди. Өз новитидә, мустәмликиләрдин капитални тошуп әкетиш Англиядә жирик капитал топлиған айрим шәхсләрниң көпийишигә сәвәп болди, бу жирик санаәтни тәшкилләшниң, индустриялик җәмийәтни бәрпа қилишниң шәрт-шараитлирини һазирлиди.

				Инглиз инқилавиниң муһим әһмийити у дуниявий тарихта йеңи капиталистик дәвирниң башлинишиға йол ачти. Йеңи буржуазиялик җәмийәтниң принциплирини җакалап, надир буржуазиялик җәмийәтлик-сәясий тәртипниң җәриянини орнатти.

				1.	Индустриялик җәмийәтниң асасий бәлгүлирини атаңлар.

				2.	ХVІІ ә. Англия инқилави үчүн немә үчүн аграрлиқ мәсилиләр муһим болди?

				3.	Англиядики санаәт вә содида капитализмниң тәрәқиятиға немә тосалғулуқ қилди?

				4.	Британ парламентиниң қандақ қарари әлдә капиталистик мунасивәтләрниң йеңишигә йол ачти?

				5.	Англиядии йеза егилик мунасивәтләрниң риваҗлинишиға 1646-ж. 24-февральда Британ парламенти чиқарған Ордонанс акти қандақ тәсир йәткүзди?

				Ә. ХVІІІ ә. Шималий Америка инқилави(мустәқиллик үчүн күрәш) 

				ХVІІІ ә. оттурисида Атлантика яқилиридики Шималий Америкида Англияниң 13 мустәмликиси болди. Мустәмликә әлләрдә капиталистик мунаси-вәтләр риваҗланди, улардики аһалиниң бесим бөлигини Англиядин кәлгән иммигрантлар тәшкил қилди. Бу кәмдә Англиядә феодаллиқ мунасивәтләр йоқитилған еди. ХVІІ ә. йүз бәргән инглиз инқи-лавиниң нәтиҗисидә Океанни кесип өтүп, кәлгән инглиз мустәмликичилири у йәрләргә өзлири билән биллә капиталистик ишләп чиқитриш мунаси-вәтлирини биллә елип барди. Тәбиәт шараитлириға мувапиқ шималий мустәмликиләрдә капиталистик-фермерлиқ охшаш егиликләр риваҗланса, җәнупта җиддий һалда тамака өстүрүш егилиги вә плантацияләрдики қулдар-лиқниң бурмиланған буржуазиялик мунасивәтлири моҗут болди. 

				Мустәмликә ихтисади мәхсус биртуташ ихтисадий кәңлик асасида жүргүзүлди.

				Мустәмликидә капиталистик тәрәққиятқа мустәмликичи дөләтләр мәнпийәтдар болмиди. Мустәмликә әлләрни инглизлар ишләп чиқириш үчүн әрзән хам әшия мәнбәси вә британ товарлирини өткүзидиған миқияслиқ базар орни дәп һесаплиди. Англия мустәм-ликиләрни феодаллиқ қелипида идарә қилип, у йәрдә буржуазиялик мунасивәтләрниң орнишиға мәнпийәтдар болмиди. ХVІІ ә. ахирида мустәмликичиләр қобул қилған қанун ХVІІІ ә. бешида мустәмликә әлниң йеза егилиги, санаити вә сода саһасиға капиталистик мунасивәтләрни җарий қилдурушқа тосалғу болуп, уларниң тәрәққиятини чәклиди. Бирақ мустәмликичиләр қанчилик тосалғулуқларни ясисиму, мустәмликә әлләрни капиталистик йол билән идарә қилиш ихтисат-

				та өз нәтиҗилирини бәрди. ХVІІІ ә. оттурисида мустәмликә әлләр арисидики ихтисадий мунасивәтләрниң күчийиши, ортақ базарниң бәрпа қилиниши вә америкилиқ милләтниң шәкиллиниш җәриянлири сүръәтлик давамлашти.

				Шималий Америкидики инглиз мустәмликиләрдики мустәқиллик күришиниң хронология-лик системиси вә уларниң әһмийәтлик вақиәлири һәм йәкүнлири.

				ХVІІІ ә. иккинчи йеримида мустәмликичиләр арисида сәясий пааллиқлар күчийип, улар өз мәнпийәтлирини қоғдап, Англияниң сәяситигә қарши өз наразилиқлирини билдүрүшкә башлиди. 1775-ж. мустәмликичиләр капиталистик тәрәққиятқа тосалғу болуватқан Ан-глия сәяситигә қарши чиқиду. 

				Мустәмликиләрдә буржуазиялик инқилап башлинип, у мустәқиллик йолидики күрәшкә айлиниду.

				Уруш беришида мустәмликичиләр Англиядин өз мустәқиллигини елип, өзлириниң миллий дөләтлирини тәшкил қилиду. Миллий дөләт қурулуп, индустриялик җәмийәтниң муһим бәлгүсигә айланған үч муһим һөҗҗәтләр: Мустәқиллик декларацияси вә 1777-ж. Кон-федерация маддилири, һәм 1787-ж. қобул қилинип, та һазирғичә қоллиниливатқан Конституция қобул қилинди

				1776-ж. Мустәқиллик декларацияси. У 13 шималий америкилиқ мустәмликиниң Англиядин мустәқиллик алғанлиғини билдүрүп, Америка Қошма Штатлири дегән йеңи дөләтниң қурулғанлиғини җакалиди. Декларацияниң асасий өзиги болуп улуқ америкилиқ мәрипәтчи-ақартқучи Т.Джефферсонниң йеңи заманға асасланған илғар идеялири моҗут лайиһәси талланди: улар тәбиий һоқуқ нәзәрийәси вә җәмийәтлик келишим һәм хәлиқниң әркинлик принциплири. Деклара-ция хәлиқниң әркинлигини, униң инқилапқа чиқиш һоқуқини, қанун алдида барлиқ адәмләрниң баравәрлигини қанун “яшаш, әркинлик һәм бәхиткә интилишқа” һәқлиқ екәнлиги җакаланди.

				Конфедерация маддилири. 1777-ж. Континентальлиқ конгресста қобул қилинған АҚШниң дәсләпки Конституцияси 1781-ж. күчигә кирди. Мустәқиллик үчүн күрәш шараитида америкилиқлар биртуташ дөләт қуруш мәсилисигә гуманлиниш илкидә болған пәйтлириму болди. Шуниңға бағлиқ улар конфедерация шәклини таллиди: айрим дөләтләр иттипақи, йәни “штатлар” өз мустәқиллигини сақлиған вә һәрқандақ 

				қарарни йәрлик яки умумий миллий әһвалда һәл қилидиған иттипақ. Биртуташ һакимийәт органи Конгрессниң пәқәт консультативлиқ, қошумчә хизмәтлири болди. Қалған барлиқ толуқ һакимийәт йәрлик җайлардики штатларға берилди. 

				1787-ж. Конституция. Мустәқиллик үчүн болған уруштин кейин әлниң ихтисадий, ички, ташқи сәясий әһвали наһайити еғир болди. Мундақ вәзийәт дөләт рәһбәрлирини хаватир қилип, улар дөләтни мустәһкәмләйдиған, уни гүлләндүридиған йолларни издәшкә мәҗбур-лиди. Конфедерация маддилири күчлүк дөләт қуруш йолида муһим роль атқуралмиди. Нәқ мошундақ вәзийәттә мүмкинчилиги көп йеңи Конституцияни қобул қилиш зөрүрийити пәйда болди. 1787-ж. йеңи Конституция қобул қилинди. У дөләттики һакимийәтни қайта бөлүп, әлниң дөләтлик қурулмисини өзгәртти. АҚШ федеративлиқ дөләткә айлинип, барлиқ ортақ һакимийәт Конгрессқа, Президентқа, Алий Сотқа берилди. Штатлардики һакимийәт чәкләнди: штат һакимийити қобул қилған қанун, чиқарған қарар, мәркизий һакимийәт қобул қилған қанун вә қарарларға зит кәлмәшкә тегиш болди. Мәркизий һакимийәтниң мәртивиси, йәрлик җайлардин жуқури болидиғанлиғи конституциялик дәриҗидә муқумлаштурулди. Конституция АҚШни мәркәзләшкән күчлүк дөләткә айландурди. Шималий америкилиқ мустәмликиләрниң мустәқиллик үчүн күриши тарихта капитализм вә феодализмниң өз ара зиддийити сүпитидә қалди. Мошу вақиәниң ғәлибиси Европида буржуазиялик инқилапларниң, болупму Улуқ француз инқилавиниң йүз беришигә қандақ тәсир қилди.

				1.	Шималий Америкидики инглиз мустәмликилиридики капиталистик мунасивәт-ләрниң тәрәққиятиға немә тосалғулуқ қилди?

				2.	Немә сәвәптин Шималий Америкидики инглиз мустәмликилиридики буржуазиялик инқилап мустәқиллик үчүн күрәш шәклини таллиди?

				3.	1776-ж. мустәқиллик Декларациясиниң тарихий әһмийити немидә? 

				4.	АҚШниң иккинчи Конституция қобул қилишиниң сәвәви немидә?

				Б. ХVІІІ ә. Француз инқилави

				Улуқ француз инқилави индустриялик җәмийәт шәкилләндүрүштә радикаллиқ һалда тәсир қилди. Әң дәсләп қобул қилинған қанун бойичә селиқ билән биллә ақсүйәкләрниң һоқуқлири вә әвзәлликлири, тәбәқә вә титуллар бекар қилинип, деханларниң беқиндилиғи йоқитилди. 1789-ж. қобул қилинған инсан вә пухралар һоқуқлири тоғрилиқ Деклара-ция йеңи пухралиқ җәмийәтниң асасини салди. Бу һөҗҗәтниң асасий ғайиси АҚШниң мустәқиллик Декларацияси билән, йәни җәмийәтниң асаси һесаплинидиған адәмниң тәбиий һоқуқлири, қанун алдидики баравәрлик, хәлиқ әркинлиги тоғрилиқ принциплири билән аһаңдаш 

				
					
						
							[image: ]
						

						
							
								Билимиңни тәкшүр

							

						

					

					
						[image: ]
					

				

			

		

	
		
			
				104

			

		

		
			
				болди. Декларацияниң 17-маддиси йеңи капиталистик җәмийәтниң: “хусусий мүлүкчилик – қол селишқа болмайдиған, муқәддәс һоқуққа егә” асасий принциплирини җакалиди. Инқилап қанун йүзидә цехлиқ система билән ички баҗни бекар қилди. Сот системиси рәисни сайлаш вә коллегия сотлириниң қатнишишиға асасланди. Йәрлик өзини-өзи идарә қилиш системиси қайта шәкилләнди: Франция 83 департаментқа бөлүнүп, һакимийәт сайлам органлириға берилгән еди. 1792-ж. Франция җумһурийәт болуп җакаланди. Сайлам һоқуқи 21 яшқа толған һәрбир пухраға сайлам һоқуқи берилди. 1793-ж. инсан вә пухралар һоқуқи тоғрилиқ Якобчилар Декларацияси: инсан әркинлиги, бехәтәрлиги вә хусусий мүлүкчиликни униң тәбиий һәмдә аҗралмас һоқуқлири дәп җакалиди. Қанунда шәхсниң әркинлиги вә диний әркинлигигә, қануний пааллиғиға, мәтбуат, әмгәк, билим елиш, муһтаҗларға җәмийәтлик ярдәм көрситиш, әгәр һөкүмәт аһалиниң мәнпийитигә қарши кәлсә, хәлиқ өз наразилиғини билдүрүшкә әркинлик берилгән. 

				Француз инқилавиниң хронологиялик системиси вә униң бериши һәм йәкүнлири.

				Инқилап буржуазияниң әң муһим мәсилиси – аграрлиқ имәсилини кәскин рәвиштә һәл қилди. 1793-ж. 17-июлда қобул қилинған Декретқа мувапиқ йезилиқ җайларда барлиқ феодаллиқ һоқуқлар толуқ күчидин қалдурулди. Деханларниң өз феодаллири алдидики қәриз вә 

				мәҗбурийәтлири һеч қайтурумсиз вә түгәл бекар қилинди. Деханларниң әсирләр мабайнида феодаллардин һәқ төләп иҗаригә елип пайдиланған йәрлири әнди уларниң мүлкигә айланди. 

				1.	1793-ж. Якобинчилар Декларациясидә елан қилинған инсан вә пухра һоқуқини атаңлар.

				2.	Немә сәвәптин “ХVІІІ ә. Улуқ Француз инқилави өз мәхситигә йәтти” дәп һесаплиниду?

				В. ХІХ ә. оттурисида Европида болған инқилаплар

				1848–1849-жж. Франция, Германия, Италия вә Австрия империясидики инқилаплар: сәвәп-лири, вәзипилири, бериши вә йәкүнлири.

				1848–1849-жж. йүз бәргән инқилапниң ХVІІ –ХVІІІ әә. инқилаптин айримчилиғи у йеңи тарихий шараитларда йүз бәрди: Франциядә санаәт ағдуруши аяқлашса, Германия, Италия вә Австрия империясидә у әндила овҗ елишқа башлиди. Әгәр Франция ХVІІІ ә. улуқ француз инқилавиниң нәтиҗисидә индустриялик җәмийәт қуруш йолдида алға силҗиса, Германия, Италия вә Австрия империялири бу йөнилиштә бәзи тосалғуларға дуч кәлди. Бу дөләтләрдә капитализмниң тәрәққий етиши билән биллә феодализмму техичила өз күчини сақлимақта еди. Деханлар өз ғоҗайинлириға беқинда болди, көплигән тәвәләрдә деханларниң крепостнойлуқ қуллуқ беқиндилиғи сақланди: буржуазия сәясий һакимийәттин чәтнәштүрүлүп, һакимийәт тизгини муштуми зорларниң қолида болди. Жуқарқи синиптин тәшкилләнгән сот системи-си сақланди, барлиқ йәрлдәрдә әмәлдарлар вә полицияниң зораванлиғи бесим болди. Германия вә Италия хәлқи техичә миллий дөләтлирини қурушқа муваппәқ болалмай, сәясий бөлүнүш вә чечилаңғулуқ ша-раитида яшиди. Бу кәмдә Австрия империясиниң көпчилик аһалиси һөкүмран милләт тәрипидин қисимға учрашқа башлиди.

				Европида моҗут мәсилиләрни һәл қилишниң бирдин бир йоли – пәқәт буржуазиялик инқилап еди. Әгәр Франциядики инқилапниң асасий мәсилиси – һакимийәт бешиға санаәт буржуазиясиниң келиши болса, Германия, Италия, Австрия империясидики инқилапниң асасий мәхсити – феодаллиқ мунасивәтләрни йоқитип, миллий дөләт қуруш еди. Капиталистик мунасивәтләр риваҗлинишқа башлиған Франция вә Германиядә ишчилар синипи дәсләп қетим айрим сәясий күч сүпитидә бирләшти. Бу инқилапниң беришиға тәсир қилип, униңға демократия-лик йөнилиш бәрди. 

				Инқилап мәғләбийәткә учриди, демократиялик күчләр өз мәхсәт-лиригә йетәлмиди. Франциядә җумһурийәтниң орниға империя орниди. Германия вә Италия сәясий чечилаңғу һаләттә қалди, Австрия импе-риясидики миллий камситишлар тохтимиди. Бу әлләрдики аграрлиқ мәсилиләр радикаллиқ йоллар арқилиқ һәл қилинмиди: йәни феода-лизмни түп -томуридин ағдуруп, йоқитиш мүмкин болмиди. 

				Бирақ инқилаплар нәтиҗисиз болмиди. У Европиға капитализм җәриянини чапсанлитип, индустриялик җәмийәтни шәкилләндүрүшкә йол ачти. Һакимийәт бешидикиләр инқилапниң тәкрарлинишидин хо-вуплинип, һәм өз һакимийитини сақлап қелиш үчүн мәлум келишим вә йол қоюшларға беришқа мәҗбур болди. Капитализмни шәкилләндүрүш аһалилиқ маканларда ислаһатлиқ йөнилитштә риваҗланди: Австрия империясидә деханларниң қуллуғи йоқитилди, Пруссиядә деханларға феодалардин өз әркинлигини сетивелишқа рухсәт берилди. Буржуазия-ни һакимийәт бешиға әкелидиған конституциялик вә сайлам қанунлири қобул қилинди. Инқилап һакимийәт егилиригә миллий мәсилиләрни һәл қилишқа, йәни миллий дөләтчилик қуруш йолидики күрәштә бирләшкән Германия, Италияни идарә қилиш, Австрия империясини буржуазиялик ислаһатларға тәйярлаш вәзипилири жүкләнди.

				1848–1849-жж. Европидики инқилап Европа хәлиқлиридә милләтниң өзини өзи тонуш еңини ойғитип, уларниң индустриялик җәмийәт қуруш йолидики һәрикитини шәкил-ләндүрүп, “хәлиқләр баһари” намиға егә болди.

				1.	ХІХ ә. оттурисидики инқилап қандақ тарихий шараитларда өтти?

				2.	Немә сәвәптин инқилап мәғлубийәткә учриди?

				3.	Бу инқилапниң прогрессивлиқ әһмийити немидә болди?

				§ 54–56. Социалистик инқилаплар иҗтимаий баравәрлик идеясини әмәлгә ашурушниң радикаллиқ усули сүпитидә

				А. 1917-ж. Россиядики Октябрь инқилави

				Әлниң ихтисадий әһвали күн сайин начарлишишқа башлиди. 1917-ж. марттин–ноябрьғичә 800 дин көп санаәт орни йепилип, 170 миңдин көп ишчилар ишсиз қалди. 1917-ж. ишчиларниң әмгәк һәққи 1913-ж. билән селиштурғанда икки һәссә азайди.У ай вә август айлири арилиғида хәлиқ истимал товарлириниң баһаси икки һәссигә қиммәт-ләп кәтти. Шәһәрләрни йемәк-ичмәк билән тәминләш кәскин тохтиди. Ачлиқ һәрбир ишчиниң өйигә кәлди. Аһалилиқ маканларда нәприти 

				ташқан деханларниң наразилиқ һәрикити башланди.

				Өз ғоҗайинлири билән йәрлик һакими-йәткә қарши башланған деханлар һәрикити қозғилаңға улишип, ахири Вақитлиқ һөкүмәт-кә болған қаршилиқ, наразилиққа айланди. Де-ханлар өз тәләплирини 1917-ж. май ейида бо-луп өткән Пүткүлроссиялик І деханлар Кеңиши съезиниң делегатлири алдиға қойди. Бу йәрдә йәр егәллигүчиләрниң йәр-зиминини мусадирә қилиш, йәргә болған хусусий мүлүкчиликни бекар қилиш, йәрни адәм бешиға яки әмгәккә қабилийәтликлигигә қарап тәң бөлүп бериш тәләплири алға сүрүлди. Бу хил җиддий һәри-кәтләр солдат вә матрослар арисидиму башлан-ди. Солдатлар жиғилған митинглар Вақитлиқ һөкүмәткә ишәшсизлик билдүрүш қарарини қобул қилип, барлиқ һакимийәтни кеңәшләргә өткүзүп бериш тоғрилиқ тәләпләр билән аяқли-шатти. Күздә солдат вә матросларниң бесим бөлиги большевиклар тәрипигә өтүп кәтти. 

				Россия тәрипидики қисим көргән хәлиқләр миллий баравәрлик үчүн күрәш башлиди.

				Күздә барлиқ миллий тәвәлрдә ишчи вә дехан-лар, йәрлик буржуазия вә рус һөкүмранлириға, йәр егәллигүчиләргә қарши күрәш күчәйди. Синипий күрәшләр пәйдин-пәй қураллиқ тоқу-нушларға улашти.

				1917-ж. күздә Россия қураллиқ қозғилаңға барлиқ шәрт-шараитлар җәһәттин тәйяр болди. 1-октябрьда большеви-клар партиясиниң даһиси В.И.Ленин партияниң Мәркизий Комитетида язған хетидә Петроград вә Москва большевиклирини тез арида қозғилаң уюштурушқа чақирди. Қозғилаң тез сүръәттә башланди. Октябрьниң 24 дин 25 қариған түндә ишчилар, солдат вә матрослар отрядлири Нева көрүги арқилиқ вокзал, телеграф, почта, электр станцияси, Дөләтлик банк вә көплигән һөкүмәтлик мәһкимиләр охшаш муһим стратегиялик орунларни бесивалди. 

				Әлдә умумий сәясий боһран башланди. Ишчилар, аһалилиқ җайлардики намратлар, сол-дат вә матросларниң бесим бөлиги большевиклар партиясиниң әтрапиға топлашти вә со-циалистик баравәрлик идеяси үчүн капитализмни ағдуруп ташлашқа тәйяр болди.

					Бу дәристә:

					• 1917-ж. Россиядики Октябрь инқилави;

					• 1946–1949-жж. пухралар уруши вә Хитайдики инқилавий өзгиришләр;

					• 1959-ж. Куба инқилави;

					• Иҗтимаий инқилап-лар нәтиҗисидә җәми-йәтлик қурулминиң өзгириши тоғрилиқ билимиз.

				25-октябрьда күни һакимийәт Петроград Кеңишидики Һәрбий инқилавий комитетниң қолиға өтүп, В.И. Ленинниң “Россия пухра-лириға!” қаритилған мураҗиитини елан қилиду. Буниңда Вақитлиқ һөкүмәтниң һакимийәттин чәтлитилип, һакимийәтниң Петроград Кеңи-шидики Һәрбий инқилавий комитетниң қолиға өткәнлиги хәвәрлиниду.

				25-октябрьда күндүзи Петроград ишчи вә солддат депутатлириниң Кеңиши өтүп, униңда В.И. Ленин доклад оқуйду. “У әнди Россия та-рихида йеңи дәвир башланди вә бу үчинчи инқилап өзиниң йәкүнидә социализмни ғәлибигә йәткүзүшкә тегиш”, – дәп тәкитлдиди. 

				26-октябрьда Вақитлиқ һөкүмәт орунлашқан Қишлиқ Сарай қоршавға елинип, Һөкүмәт әзалири тутқунлинип, қураллиқ қозғилаң ғәлибә қазанди. Һакимийәт һәрбий-кеңәш илкидин ІІ Пүткүлроссиялик кеңәшләр съезиға өтти. Съезд “Ишчиларға, солдат вә деханларға !”дегән мураҗиәтни қобул қилиду. Униңда Россияни ишчилар, солдатлар вә деханлар депутатлириниң Кеңәшләр Җумһурийити дәп җакалап, Кеңәш һакимийитиниң паалийити тоғрилиқ программа қобул қилди. “Течлиқ тоғрилиқ”, “Йәр тоғрилиқ” декретлар қобул қилинип, дәсләпки Кеңәш һөкүмити –Хәлиқ Комиссарлар Кеңиши қурулди.

				1917-ж. 2-ноябрьда “Россия хәлиқлириниң һоқуқи Декларациясини” җакалиди, милләтләр арисидики тәңсизлик сәясити бекар қилинип, Декларациядә Кеңәш һакимийитиниң миллий сәясити тоғрилиқ прин-ципи ипадиләнгән болуп, униңда Россиядики хәлиқләрниң тәңлиги, әркинлиги, уларниң өз алдиға қарар қобул қилиши вә айрим дөләт болуп қурулуши сақлиниду дәп тәкитләнди. Шу кәмгичә сақланған миллий вә миллий-диний имтиязлар елип ташланди.

				Кеңәш һакимийитиниң дәсләпки қарари Россия әмгәкчилири ари-сида қизғин қоллашқа еришти.

				1.	1917-ж. күздә Россиядә умумий миллий инқилавий боһранниң пишип-йетилгән-лигини немидин байқашқа болиду? 

				2.	Россиядики хәлиқләр кеңишиниң ІІ съезиниң қарарлири қандақ әһмийәткә егә?

				Ә. Хитайдики 1946–1949-жж. Пухралар уруши вә инқилавий өзгиришләр 

				Иккинчи дуния уруши аяқлашқандин кейин Хитайниң сәясий бирлишиши тоғрилиқ мәсилә қайтидин қоюлди. Дөләттики икки сәясий күч – Хи-тай Коммунистик партияси Мәркизий Комитетиниң рәиси Мао Цзэдун вә Гоминьдан “Миллий парти-яси” Чан Кайшиниң йетәкчилигидики партияләр арисида дөләттики йәккә-йеганә идарә қилиш (гегемонлуқ) үчүн өз ара талаш-тартиш орун алди. 1946-ж. Гоминьдан әскәрлири ХКП назаритиди-ки тәвәләргә һуҗум башлиди. Пухралар уруши башлинип кәтти. 1947-ж. оттурисиғичә созулған урушниң дәсләпки басқучида АҚШниң қоллишиға таянған, һәрбий җәһәттин пухта тәйярлиқтин өткән Чан Кайши ғәлибә қазанди. У өз рәқиплирини арқиға чекиндүрүп, шималий Янцзы тәвәлиригичә назарәт орнитип, 1946-ж. күздә гоминьданлиқлар ички Моңғолияниң мәмурий мәркизини бесива-лиду. Уларниң әң чоң утуғи 1947-ж. әтиязлиғи Яньань шәһиридә орунлашқан коммунистларниң штаб-пәтирини қолға чүшириши еди. СССРниң қоллишиға таянған коммунистлар қураллиқ күчлирини қайтидин җабдуп вә мукәммәлләштүрүп, 1947-ж. гоминьданлиқлардин Маньҗурияниң бираз бөлигини вә Мәркизий түзләңликни түгәл дәрлик қайтурувелишқа муваппәқ болиду. Уруш беришида ком-мунистлар қолланған партизанлиқ усуллар хелә утумлуқ болиду. Улар гоминьданлиқларниң назаритидики тәвәләрдә кәң миқияслиқ чариләрни өткүзүп, рәқиплириниң әскәр вә техникилириға сезиләрлик зиян йәткүзиду. 

				АҚШ Чан Кайши режимиға турақлиқ ярдәм көрситип, уларға өз дәври үчүн мукәммәл қурал-ярақларни йәткүзүп бәрди. 1947-ж. Хи-тайда АҚШниң 100 миң һәрбий хизмәтчилири ишлиди.

				Һәл қилғучи җәңләр 1948-ж. ахири – 1949-ж. биринчи йеримида қанат яйди. Уруш нәтиҗисигә бағлиқ коммунистлар шималий-шәр-қий Хитайға назарәт орнатти, чарисиз қалған Чан Кайши 1949-ж. январьда рәқиплирини мәғлуп қилиш үчүн АҚШ, Улуқбритания, СССР рәһбәрлигидин ярдәм сорайду. Бирақ СССР рәһбәрлиги бу тоқунушларниң барлиғи Хитайниң “ички ишлири” дәп ярдәм бериштин 

				ваз кечиду. 1949-ж. 21-январьда Чан Кайши Хитай Җумһурийитиниң президентлиғидин истипа беридиғанлиғини җакалайду. Бу кәмдә хелә күчигә киргән коммунистлар стратегиялик муһим регион һесапли-нидиған Беҗин-Тяньцзиньни бесивелип, Шималий Хитайға толуқ назарәт орнитиду. Шунлдақла коммунистлар Беҗинниң җәнубида йүз бәргән җәңләрдиму ғәлибә қазиинип, Шанхай, Нанкин вә Уханьни гоминьданлардин қайтурувалиду. 1949-ж. күзигә қәдәр коммунист-лар Тәйвән вә Тибәттин башқа йәрниң барлиғини бесивелип, толуқ һөкүмранлиқ жүргүзди. Пухралиқ уруш коммунистларниң ғалибийити билән аяқлашти. 

				1949-ж. 1-октябрьдә коммунистлар Хитай Хәлиқ Җумһурийитиниң (ХХҖ) қуруп, социали-стик йолни таллиди.

				Йеңи һакимийәт системисини өзини “хәлиқниң демократиялик дик-татуриси” ретидә көрситип, әлниң барлиқ синиплирини деханлардин башлап миллий буржуазиягичә өз ичигә алидиғанлиғини билдүрди, ишчи синипиниң йетәкчилик роли Хитай коммунистик партияси арқилиқ әмәлгә ашти.

				1949–1954-жж. Хитай Хәлиқ Җумһурийитидики әң алий һакимийәт Мао Цзедун йетәкчилигидики коммунистлардин тәшкилләнгән бирләшмә-коалициялик Мәркизий хәлиқ һөкүмитиниң қолида бол-ди. Бу кәмдә әлниң ихтисадий әһвали наһайити еғир болди. Дөләттә санаәтни модернизацияләш (йеңилаш), йеза егилигидә ислаһатлар жүргүзүш еһтияҗи пәйда болди. 

				1950-ж. аграрлиқ ислаһат тоғрилиқ Қанун ишқа қошулди, униңға мувапиқ йәргә болған помещиклиқ мүлүкчилик йоқ қилинди. Йәр деханларниң егидарчилиғиға берилди. 1953-ж. әтиязлиғиға қәдәр помещиклиқ йәр егиләш толуқ йоқитилди. Шәһәрләрдә жирик миллий буржуазияниң мүлки вә чәтәл капитали мусадирә қилинди, ихтисатта дөләтлик сектор бәрпа қилинди, айримлиған тармақлардила хусусий сектор сақланди. “Өткүнчи дәвирдин” кейин 1952-ж. коммунистик пар-тия ихтисатта йеңи йолниң нусқисини тәвсийә қилди, шундақ қилип, дөләт социалистик йол билән меңишқа қарар қобул қилди. 

				Хитайда социализм қуруш кеңәш модели бойичә жүрди, санаәттә индустрияләштүрүш вә йеза егилигини кооперативлаштуруш әмәлгә ашурулди.

				1953-ж. һөкүмәт хәлиқтин ашлиқ, техникилиқ данлиқ зираәтләр вә рәхт сетивелишқа дөләтлик монополия җакалиди. Аһалилиқ макан-ларда кооперативлар қурулди, йәр деханларда болди. Буниңдин кейин 

				келәси дәвир башланди. Униңда йәр вә ишләп чиқириш қураллири ортақ мүлүккә өткән кооперативлар қурулди. 

				Шәһәрләрдә миллий буржуазия сода саһасидин қисип чиқирилди, әнди шәхсий санаәт карханилириниң көп қисми дөләт буйрутмили-рини орунлашқа тегишлик еди. Көп өтмәйла шәхсий карханиларниң барлиғи дегүдәк арилаш карханилар болуп өзгәртилди вә толуқ дөләт назарити астиға өтти. 

				1956-ж. әтиязлиғиға қәдәр деханларни кооперативлаштуруш аяқ-лаштурулди вә санаәт һәм содидики хусусий сектор өзгәртилип қайта қурулди.

				1954-ж. ХХҖниң Конституцияси қобул қилинди, у дөләтниң социалистик характерини бәкитти.

				1.	Иккинчи дуния урушидин кейин Хитайда қандақ қариму-қарши сәясий күчләр қелиплашти?

				2.	Хитайдики пухралиқ урушниң бериши вә униң хуласилирини баян қилиңлар.

				3.	50-жж. дәсләпки йеримидики Хитай ихтисадиниң қайта өзгәртиш алаһидилиги тоғрилиқ баян қилиңлар.

				Б. Куба инқилави

				1952-ж. башлап Кубада диктатор Фульхенсио Батиста һөкүмранлиқ қилди, у һакимийәтни һәрбий ағдуруш арқилиқ бесивалди вә тәқипкә асасланған ички сәясәт жүргүзди. АҚШқа беқиндилиқ һәм Ф. Батистаниң диктаторлуқ режимиға қарши наразилиқ әлдики оппозициялик һәрикәтниң пәйда болушиға елип кәлди. Униңға пролетариат, дехан-лар, шәһәрниң ушшақ буржуазияси, хизмәтчиләр, зиялилар, студентлар, миллий буржуазияниң бир қисми қатнашти. Инқилавий күрәшни 50-жж. ушшақ буржуазиялик инқилавий демократияниң вә пролетар әмәс топларниң вәкиллири башлиди. Ф. Батистаниң рәқиплири арисида радикал Фи-дель Кастро Рус алаһидә көзгә чүшти. У 1953-ж. Ф. Батистаға қарши һәрикәт башлашқа интилған еди, бирақ қамаққа елинди, лекин көп өтмәй кәчүрүм берилгәнликтин (амнистия) бошитилип, дәсләп АҚШқа, андин кейин Мексикиға көчүп кәтти. 1956-ж. Ф. Кастро өзиниң бир топ тәрәпдарлири билән Кубаға мәхпий түрдә келип, Ф. Батистаға қарши партизан урушини башлиди. Көп өтмәй партизанларға деханлар келип қошулди. Студентлар вә Кубаниң коммунистик партиясиму партизан-

				ларни қоллап-қувәтлиди. 1958-ж. оттурисидин башлап партизан уруши инқилавий күрәшкә улашти. 

				1958-ж. ахирида Ф. Кастрониң отрядлири Кубаниң пайтәхти Гаванаға һуҗум башлиди. Ф. Батиста әлдин Доминикан Җумһурийитигә қечип кәтти. Ф. Батистаниң қечип кетишигә бағлиқ, униң диктатуриси ғулиди. 1959-ж. январьда пайтәхтни өз қолиға алған Ф. Кастро йеңи режимниң бешиға кәлди. Һакимийәткә кәлгәндә, у коммунист әмәс еди вә пүткүл Латин Америкисини диктаторлуқ режимлардин қураллиқ инқилавий йол биләнла азат қилишқа интилди. Бирақ униң әтрапида Аргентинилиқ марксист Эрнесто Че Гевара охшаш һәқиқий солчиллар болди. Ф. Кастрониң һөкүмити пәқәт иҗраийла әмәс, шуниң билән биллә қанун чиқарғучи һакимийәт оргини болғачқа, у дәрру, маашни көпәйтти, коммуналлиқ хизмәтләрниң баһасини төвәнләтти вә аграрлиқ мәсилини һәл қилишқа киришти. 1959-ж. аграрлиқ ислаһат жирик йәр егидарчилиғини йоқатти, әң чоң йәр көләмини 400 га мөлчәридә бәлгүлиди. Бәлгүләнгән көләмдикидин ошуқ йәр қайтурувелинди вә йәрсизләр, йери аз деханлар вә йеза егилиги ишчилири арисида өз ара тәхсим қилинди. Йәргә пәқәт Кубаниң пухралирила егә болалатти. Чәт әллик монополияләрниң егидарчилиғидики йәрләрниң һәммиси мусадирә қилинди. Үлгилик тәшкилләштүрүлгән мал чарвичилиғи вә қәнт қомучи плантациялири дөләтлик, хәлиқлиқ егидарчилиқлар яки кооперативлар қуруш үчүн дөләт қаримиғиға елинди. 1960-ж. күздә Куба һөкүмити йәрлик жирик вә оттура санаәтни, сода, банк вә транс-портни дөләт мүлкигә айландурди. 

				Ф. Кастро һакимийәт бешиға кәлгәндин кейин ғулитилған режимниң тәрәпдарлириға қарши тәқипләш чарилирини башлиди. Улар оппози-цияни бирә-тола бесип ташлашқа киришти. Куба қачақлири АҚШқа қарап қачти. АҚШ Кубаға тәсир қилишқа тиришип, униңға қарши чариләрни (санкция) қолланди. 

				Қурал-ярақ беришни мәнъий қилишқа (эмбарго) қошумчә кубалиқ қәнтни сетивелиш қисмән мәнъий қилинди. Қәнт Куба экспортиниң асасий мәһсулати болғанлиқтин, бу чарә Кубаниң ихтисадиға қаттиқ зәрбә болуп тәгди. Америкилиқ компанияләр Кубаға нефть беришни қисқартишқа башлиди.

				Буниңға җавабән Куба һөкүмити 1960-ж. қурал-ярақни СССРдин сетивалди, СССР Кубани энергия қувитини беридиған әсвап-үскүниләр билән тәминләшкә келишти. Шу вақитниң өзидә әлдә америкилиқ компанияләрниң егидарчилиғидики нефтьни ишләп чиқиридиған в.б. карханилар дөләт илкигә елинди. Куба вә АҚШ оттурисидики мунасивәт кәскинләшти. АҚШ Кубани ихтисадий қоршавға алди, униң билән дипломатиялик мунасивәтләрни үзди, Кубаниң “Аме-рикидики дөләтләр тәшкилати” қатаридин чиқирилишиға вә Латин 

				Америкиси дөләтлири билән (Мексикидин башқилири) дипломатиялик мунасивәтләрниң үзүлүшигә қол йәткүзди. АҚШ президенти Д. Эйзен-хауэр 1960-ж. Кубаға қарши һәрбий һәрикәт қилишқа тәйярлиниш үчүн Кубалиқ эмигрантларға ярдәмлишиш тоғрилиқ мәхпий көрсәтмә бәрди. МЧБ (ЦРУ) Кубаға бесип кириш лайиһәсини түзди. 1961-ж. апрельда америкилиқ кемиләрдин (корабльлардин) кубалиқ әксил инқилапчилар Кубаниң территориясигә чүширилди. Бирақ Кубаниң қураллиқ күчлири бу десантни чапсан тар-мар қилди. Оппозицияниң дөләтлик ағдуруш жүргүзүш мәхсити билән Кубаға десант чүшириш һәрикәтлири бәрбат болғандин кейин, Куба рәһбәрлиги тәрәққиятниң социалистик йолиға чүшүшни таллиди. 

				1961-ж. апрельда Ф. Кастро Куба инқилавиниң социалистик характери вә әлдә социализмниң орнитилидиғанлиғи тоғрилиқ җакалиди.

				Санаәттики, парчә содидики вә хизмәт көрситиш саһасидики ки-чик карханилар дөләт мүлкигә берилди. 1963-ж. Аграрлиқ ислаһатқа мувапиқ 67 га-дин ошуқ йәр егиликлири экспроприацияләнди (ғоҗи-лиридин мәҗбурий тартивелинди) вә мал чарвичилиғи мәһсулатини ишләп чиқиридиған хәлиқ егиликлиригә айландурулди.

				Кубада икки ихтисадий түзүм (уклад) – дөләтлик вә кичик товарлиқ уклад қалди. Мәмурий-башқуруш системиси шәкиллинишкә башлиди. 

				Социализмни орнитишни көздә тутқан йөнилиш әлдики йетәкчи сәясий тәшкилатларниң марксизм-ленинизмниң рәсмий идеология-си асасида йеқинлишишиниң зөрүрлигини пәйда қилди. 1961-ж. бу тәшкилатлар “Бирләшкән инқилавий тәшкилатлар” болуп топлаш-ти, улар 1963-ж. Биртуташ социалистик инқилавий партия болуп қайта қурулуп, 1965-ж. өз намини Куба коммунистик партияси болуп өзгәртти. Партияни Ф.Кастро башқурди. 

				1.	Кубада 50-жж. оппозициялик һәрикәтниң пәйда болушиниң сәвәплирини атаңлар вә униңға қатнашқучиларниң тәркивини көрситиңлар.

				2.	Кубадики инқилапни қандақ иҗтимаий топлар башқурди?

				3.	Инқилап мәғлуп болғандин кейин, Кубада қандақ өзгиришләр орун алди? Уларниң алаһидилигини ениқлаңлар.

				Социалистик инқилап нәтиҗисидә җәмийәттики иҗтимаий қурулмиларниң өзгириши

				Социалистик инқилап җәмийәттики иҗтимаий қурулмиларни түп- асасидин өзгиришкә учратти.

				Иҗтимаийшунасларниң бесим көпчилиги социалистик җәмийәтниң иҗтимаий қурулмисини үч топқа бөлиду: ишчилар синипи, деханлар вә интеллигенция. Тәтқиқатчилар буларға йәнә хизмәтчиләр синипи-ниму қошиду.

				Ахирқи вақитларда иҗтимаийшунслар арисида социалистик җә-мийәтниң иҗтимаий қурулмисини тәтқиқләштә мону асасларға таянған, йеңичә бөлүш көзқарашлири пәйда болушқа башлиди, улар: адәмләрниң ишләп чиқириш қураллириға нисбәтән көзқариши, җәмийәтлик ишләп чиқириш системисидики уларниң орни вә җәмийәтлик әмгәк тәшкилатлиридики роли. Жүргүзүлгән тәтқиқатлар нәтиҗисигә бағлиқ тәтқиқатчилар социалистик җәмийәтниң иҗтимаий қурулмисида әмгәк қилидиған әмгәкчиләрниң төвәндикичә сәккиз синипини ениқлиди:

				1) Дөләтлик кархана вә мәһкимиләрдики башқуруш аппарати;

				2) кооперативлиқ карханидики башқуруш аппаратлири(бу топқа җәмийәтлик тәшкилләрни башқуруш аппаратлириму кириду);

				3) дөләтлик мәһкимиләр вә карханидики хизмәтчиләр;

				4) кооперативлиқ кархана хизмәтчилири; 

				5) дөләтлик мәһкимиләр вә карханидики интеллигенция;

				6) коператив карханидики интеллигенция;

				7) кооператив карханидики ишчилар; 

				8) дөләтлик карханилар вә мәһкимиләрдики ишчилар.

				Алимларниң тәтқиқлишичә, социалистик җәмийәтниң 8 иҗтимаий топлириниң бири жуқури санилиду. Бу – бюрократия. Бири төвән һе-саплиниду. Бу дөләтлик кархана вә мәһкимиләрдики ишчилар. Қалған 6 иҗтимаий топлар оттура топ қатариға ятиду, чүнки улар оттура – арилиқтики әһвални өз ичигә елип орунлашқан. 

				Хәлиқ демократияси һесаплинидиған әлләрдики җәмийәттә йәнә бир 9-ушшақ товар ишләп чиқарғучилар синипи ениқланған

				1.	Социалистик җәмийәтниң иҗтимаий қурулмисини ечишниң қандақ йол-усуллири бар?

				2.	Социалистик җамийәтниң иҗтимаий қурулмисини заманавий оқуп-үгинишниң асасиға қандақ критерийлар елинған?

				§ 57–58. Йеңи заман инқилаплири

				А. 1989–1990-жж. Шәрқий Европидики “Мәхмәл инқилаплири”

				Шәрқий Европа әллириниң рәһбәрлиги сөз йүзидә чоңқур ихтиса-дий, сәясий ислаһатларниң вә җәмийәтни йеңилашниң зөрүрийитини етирап қилаттию, әмәлиятта болса, бурунқи сәясәтниң маһийитини өзгәртмәйдиған үзә өзгиришләрнила жүргүзди.

				Шәрқий европилиқ һакимийәт үстидә тур-ған сәясәтчиләрниң җүръәтсизлиги уларниң сәясий рәқиплириниң паалийитини пааллаш-турди, улар кейинирәк моҗут түзүмни стихи-ялик йоқитишқа өсүп йетилгән “социализмни йеңилаш” һәрикитигә қошулуп кәтти. 

				80-жж. иккинчи йеримида Мәркизий вә Җәнубий-Шәриқ Европа әллири чоңқур иҗтимаий-ихтисадий вә сәясий боһранлар һалитигә чүшүп қалди.

				Әң чоңқур боһранни бешидин өткүзүватқан Польшада бирләшкән ишчи партияси (ПБИП) моҗут болуп турған әһвалдин ихтисадий вә сәясий ислаһатларни жүргүзүш вә һакимийәткә болған монополиядин ваз кечиш йоли арқилиқ чиқмақчи болди. Генерал В. Ярузельский сәясий әһвални турақлаштурғандин кейин, оппозиция билән диалогниң йол-амаллирини издиди. Католик чиркоси билән алақә орнат-ти. 1985-ж. В. Ярузельский президент болуп сайланди.

				1986-ж. сентябрьдә әлдә сәясий амнистия (кәчүрүм) елан қилинди. Бу “Пикирдашлиқ” (“Солидарность”) кәспий иттипақиға өз паали-йитини қайтидин тикләшкә имканийәт бәрди. Оппозициялик күчләр парламентқа демократиялик сайламда өзлириниң намзатлирини көрситиш һоқуқини алди. 1989-ж. июньда көп партиялик асаста сеймға сайлам өткүзүлди. “Пикирдашлиқ” коммунистик әмәс партияләр билән коалиция түзди вә 40 жил ичидә биринчи мәртә компартия азчилиқта болуп қалди. Коммунистик әмәс һөкүмәт қурулуп, униң йетәкчиси католик зиялилириниң вәкили Тадеуш Мазовецкий болди.

				Һакимийәт бешиға Мазовецкий һөкүмитиниң келиши вә ПБИПниң бурунқи монополи-ялик мәвқәлирини қолдин чиқирип қоюши йеңи сәясий вә ихтисадий қурулумларниң шәкиллиниш җәриянлирини чапсанлатти.

				Дөләтниң намиму өзгәрди – дунияниң сәясий хәритисидә Польша Хәлиқ Җумһурийитиниң (ПХҖ) орниға Речь Посполита Польска (Польша Җумһурийити) пәйда болди. 

						Бу дәристә:

						• 80-жж. ахири – 90-жж. бешидики Польша, Венгрия, ГДҖ,Чехословакия, Болғария, Румыния, Югославиядики инқилаплар билән тонушимиз.

					

				

			

			
				
					
						

					

				

				
					
						боһран, башқурғучи партия, оппозиция, көп партиялик, парла-ментлиқ демократия, “есәңгирәш терапияси”, сепаратизм, пухралар уруши

				Бальцеровичниң плани илгәрки планлиқ мәркәзләшкән ихтисаттин базар ихтисадиға чап-сан өтүшни көздә тутти. Баһалар үстидин назарәт толуқ йоқитилди вә мошуниң билән бир вақитта иш һәққи тоңлитилди. 

				Т. Мазовецкийниң һөкүмити дәсләп поляк җәмийитиниң қоллишиға егә болди, у болса униңға сәясий вә ихтисадий ислаһатларни жүргүзүшкә мүмкинчилик бәрди. Һөкүмәт Малийә министри Л. Бальцерович ишләп чиққан ихтисатни вә униң нишанини түп-асаслиқ өзгәртишкә қаритилған һәм “телиқиш (шок) терапияси” дегән нам алған про-граммини әмәлгә ашурушқа башлиди. Бу базарниң турақлишишиға, тапчиллиқни йоқитишқа вә инфляцияни төвәнлитишкә елип кәлди. Лекин буниңға қаримастин, жүргүзүлүватқан ихтисадий сәясәт бир вақитта баһаларниң кәскин өсүп кетишигә, истимал көләминиң қисқиришиға, аһалиниң турмуш дәриҗисиниң төвәнләп кетишигә вә ишсизлиқниң өсүшигә елип кәлди. Т. Мазовецкийниң һөкүмити бурунқи аммивийлиғини йоқитип қойди вә 1990-ж. истипаға кетишкә мәҗбур болди. 

				1990-ж. январьда ПБИП өзини Социал-демократиялик партиягә өзгәрди дәп елан қилди. 1990-ж. ахириға президент сайлими бәлгү-ләнди. “Пикирдашлиқниң” рәһбири Л. Валенса сайламда ғалип чиқип, әлниң президенти болди. Йеңи һөкүмәт ислаһатларни өткүзүшни чапсанлитишқа бәл бағлиғанлиғини билдүрди. 

				Венгриядә 80-жж. ахириғичә әлниң рәһбәрлиги түп-асаслиқ өзгәртип қурушларға киришишкә җүръәт қилалмиди. 1988-ж. майда Венгер социалистик ишчилар партиясиниң (ВСИП–ВСРП) конференциясидә әл рәһбәрлигини йөткәш йүз бәрди. Я. Кадар хелә яш рәһбәр Карой Гросқа ВСИП МКниң Баш кативи лавазимини бошитип бәрди. Кон-ференция ихтисатни турақлаштуруш вә ташқи қәризни қисқартиш программисини қобуллиди. Чәт әл ширкәтлири билән бирләшкән кар-ханиларни бәрпа қилиш көздә тутулди. Ихтисадий ислаһатларға сәясий ислаһатларни қошумчә толуқтуруш зөрүр дәп етирап қилинди. 1989-ж. февральдин башлап әлдә көп партиялик системиға рухсәт қилинди. ВСИП, оппозициялик партияләр вә җәмийәтлик тәшкилатларниң қатнишиши билән Венгрияниң парламентлиқ демократиягә өтүши һәққидики үчтәрәплимилик музакирилири башланди. Әлдә президент лавазими тәсис қилинди.

				1989-ж. октябрьдә ВСИПниң съези өтти, униңда базар ислаһитиниң тәрәпдарлири ғәлибә қазанди. Съезд партияни Венгер социалистик партияси (ВСП) дәп өзгәртип аташ қарарини алди. Бу тәшкилат өзини “пролетариат диктатуриси һәм демократиялик мәркәз принциплири-дин қол үзидиған” “йеңи социалистик партия” дәп елан қилди. ВСП 

				социалистик базар ихтисади вә мүлүкчилик шәклиниң көп хиллиғини қоллиди.

				1990-ж. әлдә Дөләт мәҗлисигә сайлам өткүзүлди. Униңда 1987-ж. ахирлирида қурулған Венгер демократиялик форуми ғәлибә қазанди. У базар мунасивәтлиригә өтүш тәрәпдари еди. Һөкүмәтни униң рәһбири Йожеф Анталл башқурди. Йетәкчи икки парламент фракцияси – Вен-гер демократиялик форуми вә оппозициягә киргән Әркин демократлар иттипақи – президентлиқ лавазимиға Әркин демократлар иттипақиниң рәиси Арпад Гёнцни тәклип қилидиғанлиғи һәққидә келишти. 1990-ж. августта у президент болуп сайланди.

				1989-ж. күзлүги Венгрия Австриягә чегарисини ечивәтти. ГДҖниң Венгриядә болуватқан пухралири ГФҖгә көчүп кетиш үчүн буниңдин пайдилинип қалди. Аһалиниң кетиши аммивий характер алди. ГДҖдин йерим миллион немислар қачти.

				Бу җәриян билән бир вақитта йәнә бир җәриян қатар жүрди. ГДҖниң көплигән шәһәрлиридә “Бизниң кәткүмиз кәлмәйду! дегән шиар билән аммивий намайишлар болуп өтти. Манифестация иш-тракчилири дәрру сәясий вә ихтисадий ислаһатларни башлашни тәләп қилди. Лекин Германия социалистик бирләшкән партиясиниң (ГСБП–СЕПГниң) Баш кативи Эрих Хонеккер вә униң әтрапидикиләр мундақ қәдәмгә алдиримиди. 

				Партияниң ичидә Э. Хонеккерға оппозициядики қанат шәкилләнди. ГСБП МКниң Пленуми уни рәһбирий лавазимлардин бошатти вә МКниң Баш кативи қилип Эгон Кренцни сайлиди. Лекин бир айдин кейин хелә либерал Грегор Гизи уни алмаштурди. Униң вақтида ГСБП Демократиялик социализм партияси (ДСП–ПДС) дәп атилидиған болди. Конституциядин җәмийәттики партияниң рәһбирий роли һәққидики мадда елип ташланди. Шуниң билән биллә ДСП социа-листик сайлам өткүзидиғанлиғи тоғрилиқ өз нийитидин қайтмиди. Бирақ сүръәтлик риваҗлиниватқан әһваллар әлниң сәясий һаятиға өзгиришләрни әкелишкә башлиди. ГДҖ Хәлиқ палатисиниң сайлам алди-һарписида коммунистик әмәс партияләр турғунлар арисида илги-ри-кейин болуп көрүлмигән антисоциалистик тәрғибат-тәшвиқатларни жүргүзүп, аһалини ГФҖға тез бирлишишкә вә базар мунасивәтлирини шәкилләндүрүшкә үндиди. 

				1990-ж. мартта өткән сайламда ГДҖ аһалисиниң көпчилиги базар ихтисади үчүн аваз бәрди. Сайламдин кейин вуҗутқа кәлгән һөкүмәтни ХДИ (Христиан Демократиялик Иттипақ) йетәкчиси Лотар де Мэзьер башқурди. Униңға Христиан-демократиялик, Либерал-демократиялик вә Социал-демократиялик партияләр кирди. ДСП оппозициягә өтүшкә мәҗбур болди. Германияни бирләштүрүшниң тәйярлиқ ишлири баш-ланди.

				1989-ж. 9-ноябрьда “Берлин теми” гумран қилинди вә ГДҖ билән ГФҖ оттурисидики чега-ра ечилди. 1990-ж. 1-июльда ГДҖ билән ГФҖ оттурисидики валюта, ихтисат вә иҗтимаий иттипақ һәққидики Шәртнамә күчигә кирди. Ғәрбийгерманиялик марка ГДҖниң валютиси болди. 1990-ж. 3-октябрьдә ГДҖ ГФҖниң тәркивигә кирди вә шу сәвәплик өз моҗутлуғини тохтатти. 

				1987-ж. Чехословакия рәһбәрлиги ихтисадий ислаһатларни баш-лашқа урунуп көрди. Лекин оппозиция радикал өзгиришләрни тәләп қилди. 1989-ж. 17-ноябрьда Прагида студентларниң наразилиқ нама-йишлири башланди, уларни полиция тарқитивәтти. Әтиси “Пухралиқ форум” намлиқ оппозициялик тәшкилат шәкилләнди. Мошу вақитниң өзидә бу хил бирләшмә Словакиядә “Җамаәтчилик өктәмликкә қарши” намида пәйда болди. Оппозицияниң қисими астида компартия Консти-туциядин ЧКПниң рәһбирий роли һәққидики пунктни елип ташлашқа мақул болди. Әлдә Мариан Чалфниң йетәкчилигидә коалициялик һөкүмәт қурулди. Бу һөкүмәттики асасий лавазимларға сабиқ дисси-дентлар олтарди. Уларниң ичидин әң нопузлиғи – драматург Вацлав Гавел – 1989-ж. 29-декабрьда Чехословакия президенти болуп сайланди, әнди “Прага баһари” дәвридики Компартияниң сабиқ йетәкчиси Алек-сандр Дубчек Федераллиқ мәҗлисниң рәиси болди. 1990-ж. болуп өткән парламент вә йәрлик сайламлирида компартия мәғлубийәткә учриди. 1991-ж. июльда әлдин кеңәш әскәрлири елип кетилди. Дөләтниң йеңи нами елан қилинди. У Чех вә Словак Федеративлиқ Җумһурийити (ЧСФҖ–ЧСФР) дәп атилидиған болди.

				Чехословакиядики сәясий түзүмни өзгәртиш течлиқ шараитта өтти, шуңлашқа у “мәхмәл инқилави” дегән нам алди.

				Башқа Шәрқий Европа әллиридә йүз бериватқан сәясий вәқәләр Болғариядики демократиялик йеңилинишларға интиливатқан күчләрни пааллаштурди. 1989-ж. октябрьдә БКП МК Сәясий бюросиниң әзаси, Ташқи ишлар министри Петр Младенов партия рәһбәрлигигә Очуқ хәт йоллиди, униңда Т. Живковни башқурушниң йол қоюп болмайдиған усуллирида әйиплиди. Сәясий бюро әзалири П. Младеновни қоллиди вә 1989-ж. 10-ноябрьда БКП МКниң Пленуми Т. Живковни Баш катип лавазимидин бошатти. Көп өтмәй, у Дөләтлик кеңәшниң рәиси лавази-мидинму елип ташланди. Дөләт президенти лавазими тәсис қилинип, униңға П. Младенов сайланди. 

				Әлдә көп сандики сәясий тәшкилатлар пәйда болушқа башлиди. Бир қатар партия вә тәшкилатлар Демократиялик күчләр иттипақиға (ДКИ–СДС) бирләшти, у көп партиялик система вә парламентлиқ де-мократияни җарий қилиш үчүн һәрикәт қилди. 

				1990-ж. январьда болуп өткән БКПниң ХIV съези Болғариядә өз-гәртип қуруш вә социалистик җәмийәтни йеңилашниң башланғанлиғи һәққидә елан қилди. Партия өзиниң җәмийәттики йетәкчи ролидин ваз кәчти. Живков вә униң йенидики әң йеқинлири партиядин чиқирилди. Съездин кейин партия Болғар социалистик партияси (БСП) дәп өзгәр-тилди. ДКИ әтрапиға топланған оппозициялик күчләр 1990-ж. язлиғи П. Младеновни истипаға кәткүзүшни қолға кәлтүрди. 1990-ж. августта Улуқ хәлиқ мәҗлиси әлниң президенти қилип ДКИниң рәһбири Желю Желевни сайлиди, әнди декабрьда болса коалициялик һөкүмәтниң тәркивини тәстиқлиди. 

				Мәркизий вә Җәнубий-Шәрқий Европа әллириниң көпчилигидин пәриқ қилған һалда Румыниядики түзүмни (режим) йөткәш қанлиқ характерға егә болди. 1987-ж. ахирида санаәтлик шәһәр Брашовода аһалиниң “Диктатор йоқалсун!” дегән шиари астида намайиши болуп өтти. У полиция тәрипидин тарқитилди. 1989-ж. декабрьда румын һакимийәт органлири Тимошоара (Трансильвания) шәһиридин венгер протестант роһанийини мәҗбурий көчириветишкә урунди. Бу вәқә ғулғулиға елип кәлди, уни қурал қоллиниш арқилиқ бастурди. Бу болса антикоммунистик инқилапниң башлиниши болди. 

				22-декабрьда һакимийәт орунлириниң көрсәтмиси бойичә Бухарест-ниң мәркизий мәйданида Н. Чаушеску сәяситини қоллаш үчүн он миңлиған адәм жиғилди. Лекин рәһбәрлик үчүн күтүлмигән әһвалда митинг қатнашқучилири “Чаушеску йоқалсун!” дегән шиарни алға сүрди. Намайишчиларға қарши йәнә қурал ишлитилди. Йүзлигән адәмләр өлтүрүлди яки яридар болди. Бирақ армия қозғилаңчилар тәрәпкә өтүп кәтти. Н. Чаушеску вә униң аяли әлдин қечип кәтмәкчи болған еди, амма улар қолға елинди. Уларни “геноцид, парихорлуқ вә ихтисатни вәйран қилғанлиғи” үчүн әйиплинип, сотсиз етип ташлан-ди. Чаушескуға оппозициядики сабиқ коммунист функционери – Ион Илиеску йетәкчилигидә Миллий қутулдуруш фронти тәшкил қилинди. 1990-ж. майда И. Илиеску Румынияниң президенти болуп сайланди. 

				80-жж. ахири – 90-жж. башлирида Югословия ихтисадий вә сәясий боһран қаплавалди. Әлни башқурушниң мәркәздин чәтнәш (децентрализация) җәрияни башланди. 1989-ж. 27-сентябрьдә Слове-ния Җумһурийитиниң парламенти өз Конституциясигә түзитишләр киргүзүп, униңда җумһурийәтниң ЮСФҖ тәркивидин чиқиш һоқуқини елан қилди. Бу биртуташ дөләтни йоқитишниң дәсләпки қәдими еди. Мошу жили Косоводики көпчиликни тәшкил қилған албанлар, тәвәни җумһурийәт дәп елан қилишни тәләп қилип, мәйданға чиқти. Бу әһвал өлкидики серб аһалисини чөчүтти. Пүткүл Сербиядә албанларға қарши кәйпият өсүшкә башлиди. Мошу әснада 1990-ж. 9-январьда Сербиядики 

				биринчи көп партиялик сайламда Социалистик партия дәп өзгәртилип атилишқа башлиған сербиялик коммунистик тәшкилатниң йетәкчиси Слободан Милошевич президент болди. У бир пүтүн дөләтни сақлап қелиш тәрәпдари еди, лекин мәркәздин қечиш җәрияни күчәймәктә еди. 

				1990-ж. декабрьда Словения вә Хорватия өз мустәқиллигини елан қилиш үчүн үн қошти. Хорватиядә йеңи Конституция қобуллинип, у Хорватияни хорват хәлқиниң дөлити дәп елан қилди, гәрчә җумһурийәт аһалисиниң 30%-ни серблар тәшкил қилатти. Йеңи Конституцияни қобул қилғандин кейин дискриминацияниң күчийишидин ховуп-ланған Хорватияниң серб аһалиси серблар бесим яшайдиған Хорватия территориясидә Серб Крайна Җумһурийитини (СКҖ; РСК) қурған-лиғини елан қилди. Униң Сербия билән бирикишкә болған интилиши серб һакимийити тәрипидин рәт қилинди. 1991-ж. 26-июньда Словения вә Хорватия өзлириниң ЮСФҖ тәркивидин чиққанлиғини билдүрди, лекин Белград бу акцияләрни қанунлуқ дәп етирап қилмиди. Хорват сепаратистлириниң Серб Крайна Җумһурийитиниң әскәрлири билән қураллиқ тоқунушлири башланди. Югославакиядә пухралар уруши башлинип кәтти. 

				1991-ж. сентябрьдә Югославия тәркивидин Македония, 1992-ж. ап-рельда Босния вә Герцеговина бөлүнүп чиқти. Югославия бир пүтүн дөләт сүпитидики моҗутлуғидин қалди. Босния вә Герцеговинада наһайити еғир вәзийәт қелиплашти, бу йәрдә серблар, хорватлар вә мусулманлар (исламни қобул қилған славянлар) арисида қураллиқ тоқунушлар йүз беривататти, нәтиҗидә 1995-ж. октябрь ейиғичә созул-ған пухралар урушиниң башлинишиға сәвәпкар болди. 

				1.	Европидики хәлиқлик демократия әллиридә оппозицияниң овҗ елишиға немә тәсир қилди?

				2.	Немә үчүн 80-жж. ахири вә 90-жж. бешида Шәрқий Европида болған вақиәләр “мәхмәл инқилап” дәп аталди?

				3.	Румыниядики инқилапниң башқа хәлиқлик демократия әллиригә болған ин-қилаплардин қандақ пәрқи бар?

				4.	Югославия Социалистик Федеративлиқ Җумһурийитиниң парчилиниш җәриянини назарәт қилип, униң сәвплирини атаңлар.

				Ә. Йеқин Шәриқтики 2010–2011-жж. “Әрәп баһари”.Посткеңәшлик әлләрдики “Рәңлик инқилаплар”

				“Әрәп баһари”

				1970-жилдин 2010-жилғичә болған 40 жил мабайнида Әрәп әллири-ниң аһали сани 128 млн-дин – 359 млн. адәмгичә көпийиду. Аһалини 

				иш билән тәминләш мәсилиси келип чиқти. Әрәпләрниң йеңи әвлади өсүп-йетилди, мәктәпләрдә оқуди, университетларни тамам-лиди вә көпчилиги ишсизлар “армиясини” толуқтурди. 

				90-жж. иккинчи йеримидин башлап күчийишкә башлиған Әрәп әллириниң җаһанлишиш вә йеңилиниш җәрияниға (процесс глобализации и модернизации) тез тартилиши – аһалиниң кәң қатламлири арисида җаһанлишишқа (анти-глобалистика) вә Ғәрипкә қарши кәйпиятларниң һәм өз миллий һакимийәтлиригә болған ишәнмәслик сезимларниң өсүшигә елип кәлди.

				2000-ж. бешида дунияниң башқа регион-лиридики демократиялишиш җәриянлириниң тәсири астида бәрибир Әрәп һөкүмәтлири сай-лам йоли арқилиқ өз һакимийитини мустәһ-кәмләшкә тиришти. Бирақ сайламларниң нәтиҗиси бойичә ХХІ ә. дәсләпки он жилли-ғида бәзи Әрәп әллиридә ғәрипкә җиддий қарши туруш мәвқәсидики сәясий ислам һәрикити бесимлиққа егә болушқа башлиди. Зайирлиқ өктичи-оппозициялик күчләрниң сәясий қарарларни ишләп чиқиш вә қобул қилиш җәриянлириға тәсир қилиши болса ейтарлиқ һалда кәскин суслишишқа башлиди. Һөкүм-ран партияләр йәккә адәмниң партиясигә айлинишқа башлиди вә улар әндиликтә сәясий риқабәтни қобул қилиш иқтидаридин айрилди. 

				2007-ж. дуниявий малийәвий боһранниң башлиниши билән Әрәп әллири аһалисиниң 41%-и намратчилиқ сизиғиниң у тәрипидә болди. Яшлар арисидики ишсизлиқ 30%-қа йәтти. Алий билимлик дипломға егә, бирақ турақлиқ иш орниға егә болалмиған бу хил билимлик яшлар 2010-жили һөкүмәткә қарши намайишқа чиққан өктичи-оппозициялик күчләрниң асасини тәшкил қилди.

				“Әрәп баһари” намиға егә болған һөкүмәткә қарши аммивий наразилиқлар 2010-ж. 18-декабрьда Туниста башланди вә көп өтмәйла пүткүл Әрәп әллиригә тез тарқилишқа башлиди. Наразилиқлар бериши-да иш ташлаш, намайиш, жүрүш вә митинг охшаш күрәш шәкиллири пайдилинилди. Әң аммивий вә хелә тәшкилләнгән намайишлар “ғәзәп күни” – йәни җүмә күнидики намаздин кейин йүз бәрди. Һакимийәт намайишларни күч билән бесишқа интилди. 

					оппозиция, сәясий ислам һәрикәтлири, һөкүмәткә қарши зиддийәтләр күрәш шәкиллири, дөләтлик ағдуруш, ислаһатчилар, парламентлиқ сайлам, президентлиқ сайлам

					Бу дәристә:

					• 2010–2011-жж. Әрәп инқилави;

					• Грузия, Украина, Қирғизстандики “рәңлик инқилаплар”;

					• Җәмийәт мәсилили-рини һәл қилиштики инқилавий усуллириниң ақивети тоғрилиқ билимиз.

				Әрәп инқилаплири үчүн төвәндики алаһидиликләр хас болди: асасий сәвәплири – иҗтимаий муаммалар (баһаларниң өсүши, ишсизлиқ, начар иҗтимаий тәминат), дөләт вә җәмийәттики турғунлуқ; наразилиқ қатнашқучилириниң һәрикитини Интернет арқилиқ уйғунлаштуруш (Твиттер, иҗтимаий торлар (сеть), электронлуқ почта вә һаказа); қатнашқучиларға тәсир көрситишни күчәйтиш үчүн – һакимийәткә қарши наразилиқ шәкли сүпитидә – өзини-өзи көйдүрүветиш әмәлгә ашурилиду; толуқ йеңип чиққичә күришиш – көп әһвалларда қатнашқучилар һакимийәт билән мурассәгә (компромисс) келиштин баш тартиду вә униң истипаға кетишини тәләп қилиду (намайишчиларниң асасий шиари: (“Хәлиқ моҗут түзүмниң ғулишини халайду”); муқум тәшкилатчиларниң болмаслиғи – йәни көпчилик адәмләр өзлүгидинла бирлишип, уюшушқа башлайду.

				2011-ж. Тунис, Мисир, Йемендә дөләтлик ағдурушлар: Ливия вә Сүрийәләрдә – пухралиқ урушлар; Бахрейнда – пухралиқ қозғилаң; Ал-жир, Ирақ, Иордания, Марокко, Оманларда – аммивий наразилиқлар, Қувәйт, Ливан, Мавритания, Сәүдийә Әрәпстани, Судан, Джибутиларда болса – анчә жирик әмәс наразилиқ намайишлири болуп өтти.

				2010–2011-жж. инқилаплар нәтиҗисидә Мисир, Ливия, Тунис, Иор-дания, Йемендики һөкүмәтләр ғулитилди яки истипаға кәткүзүлди. Қувәйт, Оман, Алжир, Катарларда дөләт рәһбәрлири ислаһатларни жүргүзүшкә киришти. Сәүдийә Әрәпстани вә Бахрейнда аһалиниң наразилиқлири һөкүмәт тәрипидин бесип ташланди. Сүрийәдә болса инқилаптин туташқан пухралар уруши һеликәм давамлашмақта.

				Әрәп инқилаплири иҗабий тәрәплири билән биллә мәлум сәлбий ақивәтләргиму елип кәлди. Улар дәрру җиддий тәртип-интизам орни-талмиғанлиқтин, идеологиялик қалаймиқанчилиқ вә узаққа созулған 

				
					
						[image: ]
					

					
						
							Диққәт ағдуруңлар!

						

					

				

			

		

		
			
				[image: ]
			

			
				
					“Әрәп баһари”

				

			

		

	
		
			
				123

			

		

		
			
				маҗраларға елип кәлгән йеңи – қалаймиқан дәвирниң башлинишиға сәвәп болди. Ливия вә Сүрийәдә пухралар уруши башлинип кәтти. 

				Әнъәнивий монархияләргә егә дөләтләр “Әрәп баһарини” нисбәтән хатирҗәм һалда бешидин өткүзди. Буниңдин төвәндикичә хуласә чиқиду: иҗтимаий инқилап охшаш иҗтимаий өзгиришләрдин жирақ болуш үчүн вә аһалиниң асасий иҗтимаий-ихтисадий вә сәясий муһтаҗ-лиқлирини вақитлиқ ислаһатлар арқилиқ қанаәтләндүрүш үчүн дөләт күчлүк, амма авторитарлиқ әмәс, һакимийәткә егә болуши тегиш еди. Һөкүмран груһлар билән турғунлар арисидики өз ара мунасивәтләр мусаписини кәскин қисқартиш зөрүр болди. 

				1.	Әрәп инқилавиниң сәвәплирини атаңлар.

				2.	Әрәп инқилавиниң қатнашқучилири күрәшниң қандақ түрини қолланди?

				3.	Әрәп инқилавиниң алаһидилиги немидә?

				Посткеңәшлик кәңликтики “Рәңлик инқилаплар”

				Шәрқий Европидики “Мәхмәл инқилави” сабиқ СССР тәркивидә болған әлләрниң иҗтимаий-ихтисадий тәрәққиятиға зор тәсир йәткүзди. Уларниң тәҗрибилири Грузия, Украина, вә Қирғизстан охшаш посткеңәшлик әлләрдә йүз бәргән “рәңлик инқилапқа” тәсир қилди. 

				1991-ж. январьда Грузиядә йүз бәргән дөләтлик ағдурушларға бағлиқ З.Гамсахурдия һакимийәттин кәткүзүлди. 1992-ж. башлап дөләтни Э.А.Шеварднадзе башқуруп, өзиниң авторитарлиқ сәясий режимини мустәһкәмләшкә башлиди. Хәлиқ коррупция, турмуш дәриҗисиниң төвән болуши вә медицинилиқ хизмәтләрниң сүпәтсизлигидин залиқти. Ихтисадий тәрәққият тохтап қалди. Пухралар арисида дөләтниң тәрәққият йөнилишигә көңли су ичмәйдиғанларниң сепи көпәйди. Өктичи күчләр күчәйди. 2003-ж. Грузиядә парламент сайлими өткән вақитта дөләт аһалисиниң наразилиғи чекигә йәткән еди. 

				Парламент сайлимида һөкүмәтни қоллайдиған “Йеңи Грузия үчүн” блогиға реформаторлуқ йөнилиштики яш сәясун Михаил Саакашви-ли йетәкчилигидики “Миллий қайта өрләш иттипақи” блоги қарши турди. Өзиниң сайлам алди кампаниясидә у: “Грузиягә ислаһатлар керәк, униңсиз дөләт узақ моҗут болалмайду дәп билдүрди”, аһалиниң көпчилиги реформаторларни қоллап, сайламға паал қатнашти. Мәр-кизий сайлам комитети(МСК) сайламда һакимийәтни қоллайдиған блокниң ғәлибә қазанғанлиғини елан қилди. Униңға җавап ретидә М. Саакашвили сайламда қанунсизлиқларға йол қойди, дәп Э. Шевар-днадзени әйипләп, өз тәрәпдарлирини қаршилиқ көрситишкә үндиди. 

				2003-ж. 21-ноябрьда әлниң пүткүл регионлиридин пайтәхткә топ-ланған ислаһатчилар тәрәпдарлири “Шеварднадзе истипаға кәтсун” дегән тәләпләрни қойди. М. Саакашвилиниң йетәкчилигидә намайиш-чилар йеңи парламент өткүзүватқан дәсләпки мәҗлискә бесип кирип, Э.Шеварднадзениң нутқини үзүп ташлайду. Намайишчилар қолида тинич өзгиришләрниң рәмзи һесаплинидиған қизил гүлләрни тутуп чиқиду (шуниңға бағлиқ “қизил гүл ағдуруши” нами келип чиқти). Әтиси Э. Шеварднадзе истипаға кетиду. Парламент “Миллий қайта өрләш иттипақини” тәстиқләйду. 

				2004-ж. январьда өткән новәттин ташқири президент сайлимида М.Саакшвили ғәлибә қазиниду. Грузияниң һакимийтигә яш әвлат ре-форматорлар келиду. Улар әлдики дөләтлик вә сәясий институтларға ислаһат ясап, коррупциягә қарши паал күришиду. 

				2004-ж. ахирида Украинидиму шуниңға охшаш вәзийәт шәкил-линиду. Әлдә президентлиқ сайлам өтүшкә тегиш еди. Әң асаслиқ талаш президентлиққа асасий үмүткар-намзатлар В.Янукович (пре-мьер-министр) вә “оппозицияниң үмүти” һесаплинидиған В.Ющенко (илгәрки премьер-министр) арисида болди. 

				22-ноябрьда МСК Украина Президентлиғиға намзатлар арисидики иккинчи сайлам йәкүнлирини елан қилиду: Сайлиғучилар В. Янукович-қа 49,42%, аваз бәрсә, В.Ющенко 46,7% аваз алиду.

				Буниңға нарази болған хәлиқ пайтәхт Киевтики Мустәқиллик мәйданиға жиғилишқа башлайду. Шәһәр мәркизидә һөкүмәткә қарши топланғанларға арналған мәхсус чедирлар тикилиду. Хәлиқниң амми-вий баш көтириши пүткүл әлни өз ичигә алиду. Адәмләр В.Ющенкониң сайлам рәмзи болған қизғуч рәңдә кийинип, мәйданға жиғилиду. Шу түпәйли бу наразилиқлар “қизғуч сериқ инқилап” намиға егә болиду. 24-ноябрьда хәлиқниң аммивий қаршилиғиға қаримастин МСК сай-ламда В.Янукович ғәлибә қазанди дәп рәсмий елан қилдиду.

				Буниңға җавап ретидә В.Ющенкониң тәрәпдарлири Миллий қутқузуш комитетини тәшкилләп, Пүткүл Украинилиқ сәясий ишни ташлаш елан қилиду вә улар намайишчиларға җәмийәтлик имарәтләрни, җүмлидин Министрлар Кабинети вә Президент мәмурийитини қоршавға елишқа үндәйду. Шуниң билән биллә әлдә йәрлик кеңәшләрниң сессияси чақирилип, улар сайлам нәтиҗилирини етирап қилмайдиғанлиғини билдүриду. Бирқатар кеңәшләрни йәрлик җайларда В.Ющенкониң өзи башқуриду. 

				Қелиплашқан мурәккәп әһвалға бағлиқ Украининиң Алий Кеңиши 2004-ж. 1-декабрьда сайламниң нәтиҗилирини бекар қилип, минис-трлар Кабинетиға ишәшсизлик билдүрүп, һөкүмәтни тарқитиветиду. Һакимийәт бешиға өктичи-оппозициялик күчләр келиду. Украина 

				парламентлиқ җумһурийәт болиду. Бирақ Украинида “қизил сағуч инқилаптин” кейин кәң миқияслиқ ислаһатлар жүргүзүлмәйду, әлдики иҗтимаий-сәясий вә ихтисадий әһвал туташ алғанда иҗабий тәрәпкә қарап өзгәрмәйду, бу ахир-һесапта Украинида зор боһранлиқ һаләтни пәйда қилиду.

				Посткеңәшлик кәңликтики кәлгүси “рәңлик инқилап” Қирғизстанда йүз бәрди. 2005-ж. мартта әлниң җәнубида амивий тәртипсизликләр башлинип, униң ахири мәмурий имарәтләрни бесивелип, булаң-талаң қилиш вә көйдүрүш билән аяқлашти. Бу наразилиқлар әл пайтәхти Бишкекқичә йетиду. Нәтиҗидә Президент А.Ақаев һакимийәтни ташлап, әлдин чиқип кетиду. Һакимийәт бешиға оппозиция-өктичи күчләр келиду. Хәлиқниң бу наразилиғи “лалә инқилави” дәп аталди. Әл президенти болуп Қурманбек Бакиев сайланди. 2007-ж. йеңи Кон-ституция лайиһәси референдумға тәклип қилинди. Лайиһә бойичә дөләт парламентлиқ-президентлиқ җусмһурийәт болушқа тегиш болди. Бу референдумда шу лайиһә қобул қилинғандин кейин новәттин ташқири парламентлиқ сайлам болуп өтиду. Сайламда президентлиқ “Ақ-Йол” партияси ғәлибә қазиниду. 

				Барлиқ “рәңлик инқилапларға” тән алаһидилик умумий аһалиниң сәясий пааллиғи вә йетәкчи элитиниң авушуши болди. Бирақ “рәңлик инқилап” йүз бәрогән әлләрниң буниң-дин кейинки иҗтимаий-ихтисадий вә сәясий тәрәққиятида нәтиҗидарлиқ иҗабий өзги-ришләр йүз бәрмиди.

				1.	Грузиядики “қизилгүл инқилави” тоғрилиқ ейтиңлар.

				2.	Украинидики “қизил-сериқ инқилапниң” беришини баянлаңлар.

				3.	Посткеңәшлик бошлуқтики “инқилап” нәтиҗилири қандақ болди?

				Җәмийәт проблемилирини инқилавий йол билән һәл қилишниң ақивәтлири. Прогрессқа йүзләнгән җәмийәт тәрәққиятидики мәсили-ләрни һәл қилишта инқилавий усулларниң муһим артуқчилиқлири вә азирақ камчилиқлирму бар. Җәмийәтниң бир һаләттин иккинчисигә өтүши, йеңичә риваҗлиниш үчүн кона зиддийәтләрни йоқитиши, җәмийәтниң асасий топиниң қелиплашқан өз ара мунасивәт қаиди-лириниң бузулушиға әкелиду. Бу иҗтимаий вә ихтисадий мунаси-вәтләрниң барлиқ саһасиниң турақсизлиғиға учритиду. Тәтқиқат көрсәткәндәк, иҗтимаий инқилап нәтиҗисидә хусусий мүлүкниң түп-асаслиқ түрдә башқичә бөлүнүши, җәмийәтниң иҗтимаий топиниң 

				адәтләнгән әһвалиниң туюқсиз өзгириши, қандақла болмисун йол билән муваппәқийәткә йетишкә интилишни яки иҗтимаий қисас елишни пәйда қилиду.

				Мундақ һаләттә өзиниң қаршилашлирини бесишқа маслашқан җәмийәткә өзлириниң қәдрийәтлирини таңидиған мәдәний сәясәтниң алаһидә түри шәкиллиниду. Бу җәмийәттә инқилап нәтиҗиләргә бағлиқ пәйда болған маҗра мүмкүнчиликрини пәйда қилип, уни кеңәйтип, йеңи маҗраларға йол ачиду.

				1.	Җәмийәт проблемисини һәл қилишта инқилавий усуллар қандақ ақивәтләргә елип келиду?

				Инсанийәтниң мәдәний мираслирини сақлап қелиш йоллири

				§ 59. ЮНЕСКОниң инсанийәтниңтарихий мәдәний мирасинисақлаш бойичә паалийәтлири

				ЮНЕСКО – Бирләшкән Дөләтләр Тәшки-латиниң Билим, илим вә мәдәнийәт мәсилилири бойичә тәшкилати. Тәшкилат 1945-ж. ноябрь-да қурулди. Униң асасий мәхсити – ортақ қәдрийәтләрни һөрмәтләшкә асасланған вә цивилизацияләр, мәдәнийәтләр һәм хәлиқләр арисидики диалогқа шараит яритиш. 

				ЮНЕСКО билим, илим пән вә мәдәнийәт саһалириниң ахирқи он жиллиқта әхбарат вә коммуникация тәрәққияти билән бағлинишлиқ миқияслиқ мәсилиләр билән шуғуллиниду. Тәшкилат мону мәхсәтләрни көзләйду: 

				– билим, илим пән вә мәдәнийәт саһасида дөләтләр вә хәлиқләрниң һәмкарлиғини кәңәйтиш һесавиға тиничлиқ вә бехәтәрликни мустәһкәмләшкә ярдәмлишиш;

				– қанунға риайә қилинишини, инсанниң асасий һоқуқ вә әркинликлири умумға ортақ һөрмәтләшни тәминләш.

				Һазир бу тәшкилатқа 193 дөләт әза, җүмли-дин, униң ичидә 1992-ж. майда қобул қилинған Қазақстан Җумһурийитиму бар. 

				Аләмдики мәдәний хилму-хиллиқни қоғ-даш. ЮНЕСКОниң мәдәнийәт саһасидики асасий йөнилиши – мәдәний хилму-хиллиқни қоллаш болуп һесаплиниду. ЮНЕСКО мә-дәнийәтлириниң бирлишиши вә бир излаш-турулушиға, башқа бирхил дуниявий мәдә-нийәтниң пәйда болушиға қарши. Шуңлашқа бу тәшкилат Йәр шариниң тәрәп-тәрипидики әнъәнивий вә этникилиқ мәдәнийәткә қоллаш көрситиду. Башқа мәдәнийәтларни һөрмәтләш, мәдәнийәтләр вә цивилизацияләр адәмләр 

						Бу дәристә:

						• Тарихий-мәдәний мирасни сақлап қе-лишниң муһимлиғи;

						• ЮНЕСКОниң мәдәний мирасни сақлаш бойи-чә иш-паалийәтлирини билимиз.

					

				

			

			
				
					
						

					

				

				
					
						ЮНЕСКО, Устав, пүткүл дуниявий мирас, мә-дәнийәт вә тәбиәт ядикарлиқлири, тари-хий-мәдәний, конвенция

				вә мәдәнийәтләрниң өз ара роһий-мәнивий бейишини баричә рәғбәт-ләндүриду. 2001-ж. ЮНЕСКОға әза дөләтләр Мәдәний хилмухиллиқ тоғрилиқ умумға ортақ Декларация қобул қилди вә униңда “җанлиқ тәбиәт үчүн биологиялик хилму-хиллиқ нәқәдәр һаҗәт болса, инсанийәт үчүнму мәдәний хилму-хиллиқ шунчилик зөрүр” – дейилгән. 

				Дуниявий мирасларни қоғдаш. Аләмдә пүткүл инсанийәтниң қәдрийити һесаплинидиған мәдәний вә тәбиий объектлар нурғун. Әпсуски, адимий вә тәбиий амилларниң тәсиридин көплигән ядикар-лиқлар йоқилип кетиш ховупиға дуч кәлмәктә. Инсанийәт алдида инсанийәт тарихиниң бир бөлиги – қиммәтлик ядикарлиқларни қоғдаш вә сақлаш мәҗбурийити турмақта. Шу сәвәптин көплигән әлләрдә дөләтлик вә хәлиқарилиқ дәриҗидә тәбиий вә мәдәний ядикарлиқларни қоғдаш тоғрилиқ җәмийәтлик вә дөләтлик тәшкилләр қурулмақта. ЮНЕСКОниң дуниявий мәдәний ядикарлиқларни қоғдаш вә сақлаш ишидики атқуридиған роли наһайити зор. 1972-ж. қобул қилинған дуниявий мәдәний вә тәбиий мирасларни қоғдаш тоғрилиқ Конвенция бәзи мәдәний вә тәбиий мирас қәдрийәтлириниң аләмниң қизиқишини пәйда қилишиға асасланған, шуңлашқа пүткүл инсанийәт мирасиниң бир бөлиги болуп һесаплинишқа тегиш. Өз зиминида мәдәний вә тәбиий мираслар орунлашқан дөләтләр егимәнлигини толуқ һөрмәтлигән һалда вә шу мирасқа аит миллий қанунларда қараштурулған мүлкий һоқуқлириға қисим көрсәтмәй Конвенциягә қатнашқучи дөләтләр дуни-явий мирасни қоғдаш пүткүл хәлиқарилиқ бирләшминиң мәҗбурийити екәнлигини етирап қилиду.

				Һазирқи таңда дуниявий мирас объектлириниң тизимида Һиндстан-дики Таҗ-Мәһәлдин башлап Австралиядики жирик марҗан араллири охшаш тәбиәт карамәтлирини қошқанда, Малидики қедимий Тим-букту шәһиригичә 700 дәк тәбиий вә мәдәний объектлар киргүзүлгән. Конвенцияниң турақлиқ кативати Дуниявий мирас мәркизи болуп һесаплиниду.

				ЮНЕСКО Камбоджаниң қеди-мий пайтәхти Ангкор вә Ма-роккодики Фес шәһири охшаш надир мәдәний ядикарлиқларни қоғдашта техникилиқ җәһәттин қоллаш көрситиду. Дуниядики әң бай мирасларниң бири һесап-линидиған Авғанстандиму йеңи лайиһә әмәлгә ашурулмақчи.

				Дуниявий мирас комитети һәр жили өз сессиялирини өткү-зиду. Униңда алаһидә мәдәний, тарихий яки экологиялик әһми-йәтликлигигә қарап сақлап қелиш 

				вә тәрғип қилишни тәләп қилидиған, бесимлиққа егә тәбиий яки адәм қоли билән ясалған объектлар ениқлиниду. Қазақстан бу һөҗҗәтни 1994-ж. 26-апрельда қобул қилди. Бу дуниявий мәдәнийәтниң аҗрал-мас тәркивий қисми болуп һесаплинидиған Қазақстан мәдәний ядикар-лиқлирини сақлап қелиш вә әслигә кәлтүрүш мәсилилирини тәтқиқ қилишқа хәлиқарилиқ экспертларни җәлип қилиш мүмкинчилигини бериду. 

				ЮНЕСКОниң мәдәний вә тәбиий объектлар тизимиға киргүзүшкә қоюлидиған тәләпләр. Дуниявий мирас программисиниң мәхсити–надир дәп етирап қилинған объектларни баричә қоғдаш вә тәрғип қилиштур. 1978-ж. ЮНЕСКОниң дуниявий мирас тизимиға қандақ мәдәний вә тәбиий объектлар киргүзүлидиғанлиғини ениқлайдиған аса-сий 6 тәләп аталди. 2002-ж. аталған тәләпләр тизими тәбиий обектларни баһалаш тәләплири билән толуқтурулди. Һазир дуниявий мирасларға қоюлидиған 10 тәләп моҗут.

				Мәдәний тәләп бойичә:

				1.	Объект – инсанийәт бәрпакарлиғиниң илғар вә надир ядикарлиғи.

				2.	Объект вақитниң мәлум бир дәвридә яки мәлум бир мәдәний кәңликтә, мемарчилиқ сәнъитидә яки технологияләрдә, монументлиқ сәнъәттә, шәһәрләрни планлашта яки ландшафтлар бәрпа қилишта инсанийәт қәдрийәтлириниң өз ара тәсирини ениқлайду.

				3.	Объект мошу вақитқичә моҗут яки йоқилип кәткән мәдәний әнъәнә яки цивилизацияләр үчүн надирлиғи билән алаһидилиниду.

				4.	Объект инсанийәт тарихиниң муһим дәврини әкис әттүридиған қу-рулминиң, мемарчилиқ яки технологиялик ансамбльниң яки ландшафт-ниң наһайити көрнәклик мисали сүпитидә қараштурулиду. 

				5.	Объект – аддәмниң йәрни яки деңизни пайдилиниши билән мәдәнийәтләрниң вә адәмни қоршиған муһит билән өз ара мунасивитиниң нәмуниси екәнлиги билән инсанийәтлик әнъәнивий қкпрулушларниң көрнәклик мисали болуп һесаплиниду. 

				6.	Объект вақиәләр яки һазирқи әнәъәниләр, идеяләр, ишәнчә-етиқат, вә бәдиий әдәбий иҗатлар билән беваситә яки нәрсилик җәһәттин өз ара мунасивәтлик һәм шуниси билән дуниявий әһмийәткә егә.

				Тәбиий тәләп бойичә: 

				1.	Объект – тәбиий феномен яки тәбиити алаһидә көркәм вә эстетикилиқ җәһәтин муһим кәңлик.

				2.	Объект – Йәр тарихидики асасий дәвирләрниң наһайити ярқин нәмунилири, җүмлидин тарихий ядикарлиқлар, рельеф тәрәқиятидики геологиялик җәриянларниң яки геоморфологиялик вә физикилиқ-географиялик алаһидиликлириниң рәмзи.

				3.	Объект йәр, ичимлик су, яқа вә деңиз экологиялик системилири вә өсүмлүкләр һәм һайванатлар бирләшмисиниң эволюцияси вә тәрәқ-қиятидики экологиялик яки биологиялик җәриянларниң наһайити көрнәклик үлгә нәмуниси болуп һесаплиниду.

				4.	Илмий нуқтәий-нәзәр турғусидин қариғанда, объект биологиялик хилму-хиллиқни, җүмлидин йоқилип кетиватқан дуниявий баһалиқ түрләрниң сақлиниши үчүн наһайити муһим яки ейтарлиқ тәбиий муһитни өз ичигә алиду.

				ЮНЕСКОниң дуниявий мирас объектлирини қоғдаш бойичә паали-йәтлири. Дуниявий мирас тизимиға вақитлиқ асаста йәр тәврәш, қурал-лиқ тоқунуш, назарәтсиз туризм охшаш тәбиий яки адәм амиллири тәсиридин йоқап кетиш ховупи астида турған объектлар киргүзүлгән. Тәшкилатниң мәхсити чарә-тәдбир програмилирини тәйярлаш вә қоғдаш яки әслигә кәлтүрүш йоли билән йоқилип кетиш ховупи ти-зимидин чапсанирақ чиқириш мәхситидә объектқа мониторинг ясаш.

				Һазирқи вақитта дуниявий мираслар тизимида 1092 объект бар. Уларниң: 845 мәдәний, 209 тәбиий вә 38 арилаш объектлар болуп һесаплиниду. Улар Дуниявий мәдәний вә тәбиий мирасни қоғдаш тоғрилиқ конвенциягә әза 167 әлдә орунлашқан. Тизимға киргүзүлгән һәрбир объектта өзиниң мувапиқ номери бар вә улар ЮНЕСКОниң һимайиси астида болуп һесаплиниду.

				ЮНЕСКОниң тизимида Қазақстан Җумһурийитиниң 5 объекти бар. Үч объект тизимға мәдәний тәләпләр бойичә киргүзүлгән, шуларниң бири инсанийәт бәрпакарлиғиниң тәкрарланмас иҗади дәп етирап қилинған, башқа 2 объект болса тизимға тәбиий тәләпләр бойичә киргүзүлгән. Буниңға қошумчә 2017-ж. әһвал бойичә Қазақстан тер-риториясидики 13 объект дуниявий мираслар тизимиға үмүткарлар сүпитидә тиркәлгән.

				Мәдәний мирас – өтмүш тарихтин қалған надир қәдрийәтләрдур. Биз уни келәчәк әвлат үчүн сақлап, уларға йәткүзүшкә тегишмиз. ЮНЕСКОниң дуниявий мирас идеяси өзиниң аммибаплиғиға бағлиқ на-дир идея болуп һесаплиниду. Дуниявий мирас объектлирини қоғдаш –өзлири яшаватқан территориягә қаримастин, дуниядики пүткүл хәлиқ-

				ләрниң ортақ борч вә пәрзидур. Шундақ қилип, ЮНЕСКОниң мәхсити дуниядики умумға ортақ мирасларни тепиш, тиркәш, қоғдаш вә сақлап қелиштур.

				1.	ЮНЕСКОға қанчә дөләт әза?

				2.	Дуниявий мирас проограммисиниң мәхсити немидә?

				3.	Қоғдаш тизимиға киргүзүш үчүн мәдәний вә тәбиий объектларни ениқлайдиған тәләпләр тоғрилиқ немә билисиләр?

				4.	“Тарихий ядикарлиқлар” мавзусиға реферат йезиңлар.

				§ 60. Мирасгаһ иши. Мирасгаһларниң дуния хәлиқлириниң тарихий-мәдәний мирасини тәтқиқләш вә сақлаштики роли

				Аләмниң постинудстриялик дәвригә кири-ши, җаһанлишиш, ХХІ ә. бешидики техноло-гиялик, иҗтимаий вә мәдәний қайта қурушлар җәмийәтниң тарихий-мәдәний мирасқа дегән көзқаришини өзгәртти. Тарихий мирас яки ядикарлиқларни сақлашқа ғәмхорлуқ қили-диған асасий иҗтимаий-мәдәний институт-ларниң бири мирасгаһлар болуп һесаплиниду. Көплигән әлләрдә мирасгаһлар тәбиәт, тарих вә мәдәний ядикарлиқлирини ениқлаш, тәт-қиқләш, сақлаш вә уларниң аммибаплиғини ашурушниң мәркәзлиригә айланди.

				Мирасгаһлар тарих илим-пәни үчүн әхбарат-ниң муһим мәнбәси болуп һесаплиниду. Бу җәһәттин мирасгаһ экспозициялири вә архив-лиқ һөҗҗәтләрниң мавзулуқ көргәзмә-пре-зентация материаллири пайдиланғучиларға тәклип қилинип, әхбаратлиқ ишниң паал объектлири ретидиму қараштурулуши мүмкин. Мирасгаһлар — бу алаһидә коммуникативлиқ система, у мәдәний кәңликниң бир бөлиги бо-луп туруп, мәдәнийәтләр диалогида дәлаллиқ роль атқуриду. 

				Мирасгаһ – тарихий-илмий мирасларни, дерәк-мәлумат сүпитидә ядикарлиқларни, сәнъәт әсәрлирини, мәдәний қәдрийәтләрни сақлап, топлап, илмий, тонуп билиш хизмитини атқуридиған мәһкимә.

								Билимиңни тәкшүр

					Бу дәристә:

					• мирасгаһларниң тарихий-мәдәний мирасни тәтқиқләш вә сақлаштики роли;

					• мирасгаһ ишиниң, тарихи;

					• мирасгаһлар типо-логияси вә уларниң үлгилириниң алаһиди-ликлири;

					• мирасгаһ саһасидики заманавий инновация-ләр тоғрилиқ билимиз.

				

			

			
				
					
						

					

				

				
					
						мирасгаһ, әхбарат, ядикарлиқларни қоғдаш, мәдәний мирас, тәбиий, илмий мирасгаһ, бәдиий мирасгаһ, сәнъәт, муль-тимедиялик васитиләр, пааллаштуруш

				Мирасгаһларниң җәмийәттики роли вә уларниң фондида сақлини-ватқан тарихий-мәдәний мирас тоғрилиқ билим бериш җавапкәрчилиги –миллий вә хәлиқарилиқ бирләшмиләрниң мәдәний вә мәнивий һаятида муһим орун алиду.

				Мирасгаһ ишиниң тарихи. Мәдәний вә тәбиий буюмларни коллек-цияләш әнъәниси қедимий грек мәдәнийитиниң өзидә пәйда болған еди. Антикилиқ храмлар-ибадәтханилар вә мирасгаһларда (грек.museion сөзидин – “музалар ибадәтханиси”) коллекцияләрниң асасий бөлигини худаларға тәшәккүр сүпитидә берилгән айрим соғатлар вә уруш олҗилири тәшкил қилди. Башқа дөләтләрниң турмуш мәишийәт, вә мәдәний буюмлири музейға кәлгүчиләрдә башқа цивилизацияләргә дегән қизиқишини пәйда қилиду.

				Көплигән антикилиқ әнъәнә-дәстүрләрниң йеңилиниши болған Қайта өрләш дәвридә мирасгаһ ишиниң әнъәнә-дәстүрлириму әслигә кәлтүрүлди. Мирасгаһлар зайирлиқ вә диний һөкүмранларниң шәхсий коллекциялириниң асасида пәйда болушқа башлиди.

				Дәсләп улар артефактлар(мәдәнийәт буюмлири) вә тәбиий буюмлар-ни топлаш биләнла шуғулланди. Пәйдин-пәй мирасгаһ коллекциялири илмий-тәтқиқат вә оқуш җәрияниниң объектиға айланди.

				Мирасгаһлар типологияси. Асасий иҗтимаий функциясигә бағлиқ мирасгаһларниң: академиялик (илмий-тәтқиқатчилиқ), оқуш (универ-ситетлиқ) вә ақартқучилиқ үч топи аҗритилиду.

				Коллекцияләрниң мавзуси вә тәркивигә қарап мирасгаһлар мону топларға бөлүниду: 

				• Йоқилип кәткән тәбиий объектларни қошқанда (мәсилән, палеон-тологиялик мирасгаһларда) тәбиәтниң пүткүл хилму-хиллиғини әкис әттүридиған, коллекцияләрни сақлайдиған вә асарә-әтиқиләрни көр-ситидиған тәбиий-илмий мирасгаһлири икки чоң – биологиялик вә геологиялик топларға бөлүниду.

				• Бәдиий рәсим-мирасгаһлирида тәсвирий вә әмәлий безәклик сәнъәтниң живопись, скульптура вә башқа түрлириниң коллекция-лирини топлап көрситиду. Бу үлгидики мирасгаһларға заманивий вә өзәклик сәнъәтниң бәдиий рәсим галереялири, жирик бәдий рәсим мирасгаһлири (Эрмитаж, Лувр в.б.) қошулиду, булар адәттә бәдиий рәсим вә тарихий мирасгаһлар үлгисини бирләштүриду.

				• Этнографиялик мирасгаһларда этникилиқ бирләшмиләрниң әнъәнивий маддий вә мәнивий мәдәнийәт һәм мәишийәт буюмлири (хәлиқниң кәспий вә қол һүнәрвәнчилик буюмлири, этникилиқ кийим-кечәк, музыкилиқ хәлиқ әсваплири в.б.) топланған.

				• Тарихий мирасгаһларда тарихий һөҗҗәтләр, ядикарлиқлар, маддий вә мәнивий мәдәний буюмлар көпчилик диққитигә тәклип 

				қилинилиду. Тарихий мирасгаһларниң ичидин археологиялик мирас-гаһлар, шундақла һәрбий тарихий мирасгаһлар аҗритилиду.

				• Наһайити көрнәклик тарихий вақиәләрни яки тарих, илим-пән, мәдәнийәт әрбаплириға арналған мемориаллиқ мирасгаһларму моҗут. Бу мирасгаһларда әстә қаларлиқ вақиәләр яки улуқ адәмләр яшиған вақитниң иҗадий әһвалини, җәмийәтлик-тарихий, мәдәний-бәдиий вәзийитини әкис әттүридиған материаллар билән һөҗҗәтләр тәклип қилиниду.

				• Саһалиқ мирасгаһларда мәлум бир саһаниң (медицина, транспорт, алақә, машинисазлиқ в.б.) тәрәққияти тоғрилиқ сөзләйдиған асарә әтиқиләр топлаған.

				• Өлкишунаслиқ (комплекслиқ) мирасгаһлар – айрим шәһәрләр яки вилайәтләрдә тәшкиллиниду вә шу шәһәр яки вилайәт аһалисиниң турмуш-мәишийити вә тарихини, мәдәнийитини, тәбиитини тәтқиқләш мүмкинчилигини бериду.

				Тәбиәтшунаслиқ-илмий мирасгаһлири. Дәсләпки тәбиәтшунаслиқ-илмий мирасгаһлири ХV ә. ахири – ХVІ ә. биринчи йеримида Фран-ция, Швейцария, Германия вә Италиядә тәбиий нәрсә-буюмлар ка-бинети түридә пәйда болди. Россиядә тәбиий нәрсиләрни мирасгаһ коллекциялиридә пайдилиниш 1720-жж. башлиниду (Петр І қурған Кунсткамера үчүн). Тәбиий нәрсиләр һәрқандақ тәбиәтшунаслиқ-илмий мирасгаһниң асаси болуп һесаплиниду. Антикилиқ вақиттин 

				башлап тәбиий нәрсиләр коллекциялириниң барлиғи тәбиәтниң “үч падишалиғиға”: өсүмлүк, һайванатлар вә минераллар болуп үч топқа бөлүнди. Тәбиий нәрсиләр “тәбиәт падишалиғида” йүз бериватқан җәриянлар вә һадисиләрни, объектларни билдүриду(зоологиялик, ботаникилиқ, минералогиялик мирасгаһлар). Уларниң ички пәриқ-лири географиялик вә биологиялик илимларниң бөлүнүши билән бағлинишлиқ. Тәбиий нәрсиләрдин бөләк мирасгаһларда уларниң модельлири, көчүрмилири вә муляжлири көп учришиду. Тәбиий нәр-силәрниң модельлири палеонтологиялик мирасгаһларда хелә көп уч-ришиду. Бу һайванталар вә өсүмлүкләр дуниясиниң қияпәт-образини әслигә кәлтүрүшниң асасий нишани. Тәбиәтшунаслиқ-илмий мирасгаһ экспозициялиридә әкис әттүрүш материаллири, хәритиләр, схемилар, димаграамилар пайдилинилиду.

				Мирасгаһ иши вә функциялири. Мирасгаһларниң муһим функция-лири – тәбиәт, тарих вә мәдәний мирас ядикарлиқлирини топлаш вә сақлаш. Мирасгаһ — мәдәнийәт қәдрийәтлириниң амбири, сәнъәт әсәрлири яки тарихий ядикарлиқлар коллекциялириниң, шундақла тәбиәтниң әң хилму-хил артефактлириниң, кам учришидиған нәрсә- буюмлириниң сақлинидиған йери болуп һесаплиниду.

				Мирасгаһ иши – тарихий вә мәдәний қәдрийәткә егә буюмларни ениқлаш; мирасгаһ коллекциялирини шәкилләндүрүш вә мирасгаһ буюмлирини илмий һөҗҗәтләндүрүш (атрибутлаш).

				Мирасгаһ каталоглирини бәрпа қилиш; тарихий вә мәдәний ядикарлиқлирини әслигә кәлтүрүш; колекцияләрни қоғдаш вә сақ-лаш режимлирини бәрпа қилиш; мирасгаһ фондини илмий тизимға алдуруш; экспозициялири вә көргәзмиләрни өткүзүш һәм уларни мукәммәлләштүрүш; мирасгаһниң илмий-аммибаплиқ нәширлирини; каталог, йол көрсәткүч, буклет вә һаказиларни тәйярлаш болуп һесаплиниду.

				Һазирқи вақитта хизмәтниң бу хил әнъәнивий -дәстүрлүк түрлиригә мирасгаһ ишини компьютерлаштуруш вә һөҗҗәтләрни электронлуқ тошиғучларға көчириш, заманивий тәләпләргә мувапиқ мирасгаһларни қайта қурулмилаш вә техникилиқ җәһәттин қайта җабдуш ишлириму қошулди.

				Мирасгаһ ишиға заманивий көзқараш. Постиндустиндустриялик дуния адәмниң иҗидий иқтидариға көңүл бөлүп, музейларниң адәмгә йеңи иҗтимаий ойғитиш вә көңүлниң чүшкүнлүк һалитидин чи-қириш қабилийитигә егә алаһидә иҗтимаий институтлар сүпитидики иҗтимаий әһмийитини кәскин көтириду. Мирасгаһларниң көплигән йеңи үлгилири пәйда болмақта, униң мүмкинчиликлири туризмни тәрәққий әттүрүш үчүн пайдилинилмақта. Мирасгаһларда заманивий мультимедиялик үскүниләр пәйда болди. Мирасгаһлар тәрәққиятида келәчиги зор чарә-тәдбир — дуниявий виртуаллиқ экспозициялик 

				залниң яки онлайн режимида методикилиқ кабинетларни вә хәлиқари-лиқ өлкишунаслиқ-тонуп билиш интернет-лайиһәлириниң бәрпа қилиниши болуп һесаплиниду.

				Мирасгаһ ишини мусапидин оқутуш – мирасгаһ ишини оқутушниң һаҗәтлик перспективилиқ тәркивий қисми, у дуния йүзиниң жирақ тәрәплиридә яшайдиғанлар үчүнла әмәс, шундақла мүмкинчиликлири чәклик адәмләр үчүнму наһайити актуал. Мусапидин оқутуш һәрхил регион вә әлләрниң мирасгаһлириниң йетәкчи мутәхәссислириниң қатниши билән Online дәрислирини өткүзүшкә мүмкинчилик бериду. Бу ресурс тарих саһасидики әң йеңи тәтқиқатларниң нәтиҗилиригә қол йәткүзүшкә мүмкинчилик бериду. Онлайн мәслиһәт бериш вә видео-конференцияләрни өткүзүшкә мүмкинчилик бериду; миллий вә хәлиқарилиқ дәриҗидә мирасгаһлар ара лайиһәләрни тәйярлаш вә әмәлгә ашуруш мүмкинчилигини бериду; дуниявий мирасгаһ иши иш-тәҗрибиниң хелә баһалиқ утуқлирини топлаш, хиллаш вә елан қилишни тәминләйду.

				Мирасгаһ ишиға заманивий көзқараш дәп мирасгаһниң иҗтимаий әхбатарни топлап вә сақлапла қалмастин, шуниң билән биллә тонуп билиш вә билимниң, әнъәнә, уқумларниң вә эмоцияләрниң бирлишишини әкис әттүриду дәп чүшиниш лазим.

				Мирасгаһ кәңлигидики тонуп билиш аспектини икки тәркивий бөләккә, йәни әхбарат тонуш (мирасгаһ коллекциялири арқилиқ мәлумат елиш) вә билим елиш (мирасгаһ буюмлирини тәтқиқләш) дәп бөлүшкә болиду. 

				Иҗадий аспект пәнни (паалийәтни) тәтқиқләшни хелә жуқури интеллектуаллиқ дәриҗидә түзүшкә қаритилған, у проблема-муамма маһийитини тонуп-билиш, “дили йоруш” идеясини тәкшүрүш вә идея-ләрни әмәлгә ашурушни өз ичигә алиду. 

				Мирасгаһ хизмитиниң коммуникативлиқ аспекти мирасгаһқа кәл-гүчиләрниң мәдәний шәхси һәм қәдрийәтлириниң диалоги арқилиқ актуаллаштурулиду.

				Яш әвлатни тәрбийиләштә, миллий бирхиллиқни шәкилләндүрүштә һәрхил мәдәнийәтләр арисидики диалог түзүштә мирасгаһ билиминиң әһмийәт вә маһийити барғанчә ашмақта. Мирасгаһ мәдәний-билим бериш паалийитиниң перспективилиқ объектлирини, уларниң билим-лик, мәдәнийәт арилиқ сөһбәтни кәңәйтишкә иҗадий яндишиш билән қатнишишиға кәң мүмкинчиликләр яритидиған, кәлгүчиләр билән ишниң инновациялик модельлирини тәрәққий әткүзүшкә интили-ду. Мирасгаһ үлгилириниң хилму-хиллиғи илим-пәнниң тәрәққияти үчүн пәқәт кәң мүмкинчиликләрни шәкилләндүрүпла қоймайду. 

				Мирасгаһлиқ билим вә коллекцияләр һәрбир адәмниң өз тарихи вә мәдәний мираслири билән болған алақә-мунасивәтлирини күчәйтиду.

				1.	Мирасгаһлар немә билән шуғуллиниду?Улар мәдәний мирасни сақлашта қандақ роль атқуриду?

				2.	Мирасгаһ ишиниң мәнбәлири қандақ дәвиргә тәәллуқ?

				3.	Мирасгаһларниң қандақ үлгилирини билисән?

				4.	Мирасгаһ иши немини өз ичигә алиду?

				5.	Мирасгаһ хизмитигә йеңи көзқарашлар вә уларниң әһмийити тоғрилиқ ейтип көрүңлар.

				§ 61. Дунияниң әң жирик мирасгаһлири 

				Дөләтлик Эрмитаж – Санкт-Петербургта орунлашқан Россиядики вә дуния йүзидики әң жирик бәдиий сүрәт вә мәдәний-тарихий мирасгаһларниң бири. Мирасгаһ өз тарихини император Екатерина ІІ ниң өзи сетивалған сәнъәт әсәрлириниң айрим топлими ретидә 1764-ж. башлайду. Уларниң ичидә Рембрандт, Рубенс, Венн, Дейк, Франс Хальс охшаш маһир рәссамларниң әсәрлири болди. Булар асасән ХVІІ ә. биринчи йеримида голланд-фламанд мәктивиниң әсәрлири болди. Дәсләп картиниларниң көпчилиги сарайниң айрим аппартаментлирида (һазир Кичик Эрмитаж) орунлашти. 1771–1787-жж. мемар Фельтон Чоң Эрмитаж бенасини салди. 

				ХІХ ә. оттурисиғичә мирасгаһқа пәқәт тал-ланған адәмләрла келәлиди. Көпчилик үчүн Эрмитаж император Николай І император вақтида, 1852-ж. мәхсус селинған Йеңи Эрми-тажниң бенасила очуқ болди. У антикилиқ вә оттура әсирлик мәдәнийәт, Европа сәнъәт ядикарлиқлириниң, Азия археологиялик вә бәдиий сәнъәт, рус мәдәнийәт ядикарлиқлириниң топлимилириға бай болуп һесапланди.

				1917-ж. инқилаптин кейин Эрмитаж ейтарлиқ өзгиришләргә учриди. У дөләт һесавиға елинған коллекцияләр вә Бәдиий сәнъәт академияси топлиминиң һесавиға бейитилди.

				Башқилар билән биллә Боттичелли, Корред, Ван Дейк, Рембрандт, Энгр, Делакураниң әмгәклири қошулди. Мирасгаһ Қишлиқ сарайниң асасий топлимидин интерьерниң көплигән нәрсилирини, шундақла На-дир шах соға қилған Улуқ моғоллар ғәзинисини алди. Қишлиқ сарайниң 

					Бу дәристә:

					• Дөләтлик Эрмитаж, Лувр мирасгаһи, Британ мирасгаһи, Метрополитен, Токио миллий мирасгаһи, Мисир миллий мирасгаһи, Уффици галереяси, Қазақстан Җумһурийитиниң миллий мирасгаһи тоғрилиқ билимиз.

				“гәвһәр бөлмиси” Москва Кремлиға авуштурулуп, Алмас фондиниң асасий хизмитини атқурди. Кона устилар әсәрлири топлиминиң бир бөлиги Москва тәсвирий сәнъәт мирасгаһиға берилди. 1941–1945-жж. Улуқ Вәтән уруши вақтида Эрмитаж коллекциясиниң асасий бөлиги Уралға эвакуацияләнди. Уруш аяқлашқандин кейин Эрмитажға Берлин мирасгаһидинму көплигән асарә әтиқиләр кәлтүрүлди.

				Кеңәш дәвридин кейин, Эрмитаж ХХ ә. сәнъити топлимидики камчилиқларниң орнини толурушқа башлиди. 1990-жж. ахири-да Утрилло, Руо, Сутинниң вә башқа авторларниң бурун Россия мирасгаһлирида көрситилмигән әмгәклири сетивелинди. Эрмитаж достлириниң Хәлиқарилиқ фонди тәшкилләнди. 

				Заманивий Эрмитаж мурәккәп мирасгаһлиқ комплекс болуп һесаплиниду. Мирасгаһниң асасий экспозициялик бөлиги Нева дәриясиниң яқилирини бойлап орунлашқан 5 бенани елип ятиду, уларниң ичидә Қишлиқ сарай, шундақла сарай мәйданидики штабниң Шәрқий қанити муһим бена-имарәтләр болуп һесаплиниду. Мирасгаһ коллекцияси таш әсиридин башлап дуния мәдәнийитиниң үч миллиончә ядикарлиқлири вә сәнъәт әсәрлирини өз ичигә алиду.

				Лувр мирасгаһи – дуниядики наһайити жирик вә әң мәшһур бәдиий сүрәт мирасгаһи. Мирасгаһ Парижниң мәркизидә орунлашқан. Мирасгаһ имарити кона Король сарийиға орунлашқан. Лувр – Капе-тинглар сулалисидин башлап Францияниң бәдиий сүрәт вә тархий коллекциялири топлашниң әң кона мирасгаһларниң бири.

				Бу мирасгаһни аммибап мирасгаһ дәп аташқа болиду. Чүнки у йәрдә антикилиқ, қедимий шәриқ, ғәрип вә шәриқ сәнъитиниң коллекция-лири топланған. 

				Лувр мирасгаһиниң фонди дәсләптә Франциск І (“Джоконда” вә Лео-нардода Винчиниң башқиму картинилири) вә Людовик ХІV топлиған корольлуқ колекцияләр һесавиға толуқтурди. Мирасгаһ ишиги көпчилик үчүн дәсләпки қетим 1793-ж. 10-августта, инқилап вақтида ечилди. 

				Пәйдин-пәй бу Мирасгаһниң топлимиға корольлуқ коллекцияниң хелә баһалиқ картинилири берилди. Көплигән скульптурилиқ әсәрләр Француз һәйкәлтарашлиқ сәнъити мирасгаһидин вә ХVІІІ ә. инқилап дәвридики мүлүкни мусадирә қилишлардин кейин келип чүшти. Наполеонлуқ урушлар вақтида луврлиқ коллекция уруш олҗилири билән Йеқин Шәриқтин тепилған археологиялик ядикарлиқлар билән толуқланди. ХІХ–ХХ әә. мирасгаһ коллекцияси көплигән сетивелинған һәм соға-һәдийәләр нәтиҗисидә толуқланди.

				Мирасгаһниң әң мәшһур скульптурилири –1820-ж. тепилған вә шу вақитта Франция әлчисиниң түрк һөкүмитидин алған “Милостлуқ Венера” вә 1863-ж. Самотраки арилидин тепилған “Самофракиялиқ Ника”. Лувр коллекциялири һәрхил цивилизацияләр, мәдәнийәтләр вә дәвирләр сәнъәтлириниң әң надир әсәрлирини сақлайду. Лувр Мирасгаһида 300 000 ға йеқин асарә әтиқиләр бар болуп, уларниң пәқәт 35 000 ла көргәзмә заллириға қоюлиду. Көплигән асарә әтиқиләр музей амбарлирида сақлиниду, чүнки сақлаш тәләплири бойичә зиярәтчиләргә үч айдин артуқ көрситилмәйду.

				Лувр асарә әтиқилири мундақ коллекцияләргә бөлүнгән: Қедимий Шәриқ, Қедимий Мисир, Қедимий Грекия, Этрурия, Рим, ислам сәнъити, һәйкәлтарашлиқ сәнъити, сәнъәт буюмлири, тәсвирий сәнъәт, графикилиқ сәнъәт.

				Британлиқ мирасгаһ – Улуқбританияниң муһим тарихий-археоло-гиялик мирасгаһи. Бу зиярәтчиләрниң сани бойичә Луврдин кейинки иккинчи мирасгаһ. У Лондонда Блумсбери наһийәсидә орунлашқан.

				Британлиқ мирасгаһ 1753-ж. үч коллекция – мәшһур натуралист Хэнс Слоунниң, граф Роберт Харлиниң, шундақла антиквар Роберт Коттонниң коллекциялири асасида қурулди. Мирасгаһ қуруш Британ парламентиниң акти билән бәкитилди. Мирасгаһ дәсләп Блумсбердики Монтегю-хаус ақсүйәклик сарайда орунлаштурулди вә зиярәтчиләр үчүн 1759-ж. ечилди. Мирасгаһниң топлими шәхсий коллекцияләрни сети-велиш һесавиға кәңәйтилди, мирасгаһниң көплигән асарә әтиқилири (мәсилән, Розетт теши охшаш) Англиягә чүшиниксиз әһвалда кәлгән. Грекия вә Мисир өз вақтида бу йәргә әкелингән қедимий ядикар-лиқлирини қайтурушни тәләп қилмақта. Британлиқ музей ХІХ ә. тез риваҗланди. Топлимилар бөлүмләргә бөлүнди. Нумизматикилиқ бөлүмгә: бу йәргә һәрхил әлләр вә дәвирләрниң монетилири вә медаль-лири топланди. Мәликә Виктория вақтида зоологиялик, ботаникилиқ, геологиялик вә минералогилик бөлүмләр тәбиәтшунаслиқниң алаһидә Мирасгаһи болуп бөлүнүп, 1845-ж. Җәнубий Кенсингтонға авушту-рулди. Монтегю-хаусниң орнида 1823–1847-жж. мирасгаһниң һазирқи классицизм стилидики бенаси селинди.

				ХХ ә. биринчи йеримида Британлиқ мирасгаһ өз топлимилири-ни британлиқ археологларниң Месопотамиядә жүргүзгән қезилма ишлириниң һесавидин йеқин шәриқлиқ сәнъәт әсәрлири билән бейитти. Британлиқ мирасгаһ 1926-ж. башлап “British Museum Quanterly” чарәклик журнални нәшир қилип кәлмәктә. Дәсләп мирасгаһларниң асасий ғәзинилириниң бири униң китапханиси болди, у Улуқбританиядики әң жирик китапхана еди. Британлиқ мирасгаһниң оқуш зали 1850-ж. башлап шәхсий имарәт ротондида орнулашти. 

				ХХ ә. китапханиға қедимий замандики нәшрият китаплири вә кам учришидиған қолязмилар келип чүшти. 1972-ж. Британлиқ парламент китапханини мирасгаһтин бөлүп, уни айрим бенаға орунлаштурди. Британлиқ китапхана шундақ пәйда болди.

				Мирасгаһни дәсләптә Қедимий Грекия вә Қедимий Рим ядикарлиқ-лириниң топлими қилиш ойлаштурулди. Лондонға Британ империясиниң барлиқ тәрәп тәрәплиридин мустәмликә агентлар тошуп әкәлгән архео-логиялик ядикарлиқлар вә сәнъәт буюмлири билән биллә, мирасгаһ һәрхил дәвирләрниң рәсим-сүрәтлири, гравюрилар, медальлар, моне-тилар вә китаплири билән толуқтурулди.

				Британлиқ мирасгаһниң асарә әтиқилири: “Қедимий Мисир вә Ну-бия”, “Қедимий Шәриқ”, Шәрқий вә Җәнубий Азия, Африка, Месоа-мерика, Океания, Қедимий Грекия, Қедимий Рим, Улуқбритания вә қуруқлуқ Европа, графика вә гравюра топлимилириға бөлүнгән.

				Метрополитен мирасгаһи – дуния йүзидитки әң жирик вә зиярәт-чиләр сани җәһәттин төртинчи орунни егәлләйдиған бәдиий сүрәт мирасгаһи. У Нью-Йоркта орунлашқан. Бу Мирасгаһ һамийлар вә униңға соға һәдийә қилғучиларниң малийәвий ярдими, шундақла аз миқдарда дөләтлик қоллаш көрситилиши билән иш ишлимәктә. Униң асасини 1870-ж. америкилиқ кәспийләр вә сәнъәтни қәдирлигүчиләр топи салди. Музей көпчилик үчүн 1872-ж. ечилди. Униң асасини үч шәхсий коллекция – европилиқ рәссамчилиқниң 174 әсәри салди. Уларниң ичидә Хальс, Ван Дейк, Тьеполо вә Пуссениң әсәрлири бар.

				Һазир турақлиқ коллекциядә сәнъәтниң икки миллиондин көп әсәрлири бар. Метроплитен өзиниң импрессионистлар вә постим-

				прессионистларниң коллекцияси билән пәхирлиниду. Дуния йүзидики Мисир сәнъитиниң толуқ вә етиварға аларлиқ топлими нәқ мошу мирасгаһта дәп һесаплиниду. Гравюрилар топлими наһайити көләмлик. Фоторәсимләрниң зор коллекциялири бар. 2013-ж. коллекционер Лео-нард Лаудер мирасгаһқа тәркивидә кубизмниң 78 әсәри бар өз коллек-циясини соға қилди, җүмлидин униң ичидә Пикассониң 33 әмгиги бар еди. Һәр жилсайин мирасгаһ “Жиллиқ һесаватни” елан қилиду, униңда йеңи толуқлимиларниң сани көрситилиду. 2017-ж. февральда мирасгаһ өз коллекциясидә бәдиий сүрәт ишлириниң 375 000 рәқәмләнгән тәсвирини умумға көрүшкә қол йетимлик қилди.

				Һазирқи вақитта Метрополитенда Америкилиқ әмәлий безәк, рәссамчилиқниң (живопись); һәйкәлтарашлиқ сәнъити, Қедимий йеқин шәриқлиқ сәнъәт, қурал-ярақлар вә савут-сайманлар, Африка сәнъити, Океания вә Америка сәнъити, Азия сәнъити, сүрәтләр вә литографияләр, Европилиқ рәссамчилиқ, Европилиқ һәйкәлтарашлиқ вә әмәлий-безәк сәнъити, Қедимий Грек вә Рим санъити, Ислам сәнъити, Оттура әсирлик сәнъәт, заманивий сәнъәт, Музыкилиқ әсваплар, фоторәсимләр, Кийим-кечәк институти, китапхана, оттура әсирлик галерея бөлүмлири иш ишләйду. Бу турақлиқ экспозицияләрдин бөләк вақитлиқ көргәзмиләр өткүзүшкә арналған бирнәччә ззалларму бар.

				Токио миллий мирасгаһи – Японияниң әң кона вә әң жирик мирасгаһи. У Токио шәһәрлик Уэно паркиниң территориясидә орунлашқан. Тәхминән 100 миң квадрат метр мәйданда бәш кор-пус – Баш, Шәриқ, Тәнтәнилик, Хэйсэй вә Хорюдзи Храмлар ғәзниси орунлашқан. 

				Миллий мирасгаһниң асасий көргәзмилик галереяси – Баш имарәт 1938-ж. ечилди.

				Бу йәрдә япон мәдәнийитиниң қедимий замандин һазирқи вақитқичә тәрәққият йоллирини күзитишкә мүмкинчилик беридиған тәсвирий сәнъәт, тәсвирий вә әмәлий сәнъәт әсәрлири, тарихий вә этнографиялик материаллар топланған. Тәнтәнилик корпуси 1909-ж. ечилди. Униң бе-наси Мэйдзи дәвридики (1867–1912-жж.) ғәрип стилидики мемарчилиқ сәнъитиниң наһайити көрнәклик ядикарлиғи болуп һесаплиниду (ме-марчи Такума Катаяма) вә мирасгаһ даирисидә ақартқучилиқ мәркәз болуп һесаплиниду. У йәрдә илмий бирләшмиләр паалийәт жүргүзиду, һәрхил семинарлар өткүзүлиду.

				Шәриқ корпусида Шәриқниң тәсвирий вә безәк сәнъитиниң әсәрлири шундақла археологиялик ядикарлиқлар қоюлған.

				Мирасгаһ тарихи 1872-ж. 600 дин көп асарә әтиқиләрдин ибарәт көргәзмидин башлиниду, уларниң арисида сарай ғәзнисидики импе-ратор сулалиси вәкиллириниң шәхсий буюмлиридин башлап, әлниң тәбиий байлиғини көрситидиған һайванатлар тулуплири, пайдилиқ қезилмиларниң үлгилири вә тәбиий буюмларғичә мәдәний мирасниң һәрхил ядикарлиқлири болди. Көргәзмә зор утуққа егә болди вә у әл һаятидики муһим вәқиәгә айланди. У әл тәбитини, униң тарихини йеңичә көрүп билиш мүмкинчилигини тәклип қилди, надир тәбиий байлиқларни қоғдаш, мәдәний әнъәниләр вә мирасларни сақлаш зөрүрийити тоғрилиқ мәсилини алға қойди. Көргәзмини тәйярлаш вә өткүзүш үчүн Токио миллий мирасгаһниң асасиға айланған мәхсус мәһкимә қурулди. Һазирқи вақитта мирасгаһниң коллекциясидә сақлиниватқан 120 миңчә әсәрләр бар.

				Мисир миллий мирасгаһи – дуниядики Қедимий Мисир сәнъәт буюмлириниң әң жирик амбири. У Қаһиридики Тахрир мәйданида орунлашқан. Мирасгаһ коллекциясидә Қедимий Мисирниң барлиқ тарихий дәвирлиридики 160 миңчә асарә әтиқиләр бар. Мирасгаһниң асаси 1858-ж. селинған. Мирасгаһниң йеңи бенада ечилиши 1902-ж. йүз бәрди.

				1835-ж. Муһәммәт Али-паша қедимий дуния департаментини қуруш тоғрилиқ пәрман чиқарди. 1848-ж. қедимий мисирлиқ — қәдирийәт-ләрниң биринчи амбири ясалди. Андин кейин Булақ вә Гизада мирас-гаһлар ясалди. 1859-ж. француз мисиршунаси Огюст Мариет қедимий мисирлиқ қәдрийәтләр вә артефактларниң булап талинишини тохти-тишни мәхсәт қилған “Қедимий Мисирға хиззмәт қилиш” мәһкимисини башқурди. 1900-ж. Қаһириниң мәркизидики Исмаилья европилиқ кварталида икки қәвәтлик Мисир мирасгаһиниң қурулуши аяқлашти. 1950-жилларғичә мирасгаһни чәт әллик мутәхәссисләр башқурди.

				Мирасгаһта бирнәччә бөлүмләр бар: Тутанхамон ғәзниси, һәрхил дәвирләрниң зәргалиқ зебу-зенәтлири вә Танис асарә әтиқилири, сула-лилиққичә болған дәвир вә Қедимий падишалиқ; Мәркизий падишалиқ Амарн дәврини қошқандики Йеңи падишалиқ; кейинки вә эллинлиқ дәвирләр; Папируслар вә монетилар; саркофитлар вә башқилар.

				Уффици галереяси – Флоренциядә орунлашқан Европидики кона мирасгаһларниң бири. Бу Галерея эрцгерцог Козимо де Медичи І ниң (1519–1574-жж.) тәшәббуси билән пәйда болди. У бир заманларда қоллинишқа “мирасгаһ-музей” аталғусини җарий қилған шәһәрдә қурулди (антикилиқ греклар бу сөз билән музаларға беғишланған йәрдә билдүрди).

				Һазир Уффици дуния йүзидики зиярәт қилғучилар сани көп мирасгаһларниң бири. Һазир у йәрдә оттура әсирләрдин башлап һазирқи заманғичә миңлиған рәссамчилиқ әсәрлири антикилиқ һәйкәлләр, миниатюрилар, гобеленлар орунлашқан. Галерея дуния йүзидики автопоретларниң надир коллекциясигә егә. У заманивий рәссамларниң соғилири һәм үзлүксиз сетивелишлар арқилиқ, шундақла сүрәтләр вә эстамплар кабинетиниң (әнъәнә бойичә “сүрәт примати” моҗут болған шәһәрдә) алаһидә коллекцияси билән турақлиқ толуқтурулуп туриду. Галерея коллекциясиниң пәхри сүпитидә Боттичеллиниң (“Баһар”, “Венериниң туғулуши”) Леонардо да Винчиниң (“Бахшиларниң теви-ниши”, “Изгү хәвәр”, “Христниң чоқунуши”), Тицианниң (“Урбалиқ Венера”) охшаш мәшһур әсәрлири болуп һесаплиниду.

				Қазақстан Җумһурийитиниң Миллий мирасгаһи – Мәркизий Ази-ядики әң яш һәмдә әң жирик мирасгаһларниң бири. “Мәдәний мирас” дөләтлик программисини әмәлгә ашуруш даирисидә 2013-ж. 2-июль-да Қазақстан Җумһурийити Һөкүмитиниң Қазақстан Җумһурийити Мәдәнийәт министрлиги “Қазақстан Җумһурийити Миллий мирасгаһи” җумһурийәтлик дөләтлик мәһкимисини қуруш тоғрилиқ қарар чиқарди.

				Миллий мирасгаһ Нур-Султан шәһиридики Мустәқиллик мәйданиға орунлашқан. “Мәдәний мирас” дөләтлик программиси даирисидә ениқланған көплигән қәдрийәтләр Миллий мирасгаһниң фондини тәшкил қилиду. Мирасгаһ комплексиниң мәйдани 74 000 квадрат метр вә тоққуз қәвәтлик имарәттә орунлашқан йәттә блоктин ибарәт. Экспозициялик мәйданини 11 зал тәшкил қилиду: Нур-Султан зали, Мустәқил Қазақстан зали, Алтун зал, Қедимий вә оттура әсирлик тарих зали, этнография вә заманивий сәнъәт зали вә башқилар. Мирасгаһ қурулмисиға тәтқитқатчилиқ институт кириду, шундақла балилар мирасгаһиға, балилар иҗадий мәркизигә, икки көргәзмә залиға, рестав-рация устиханилириға, лабораторияләргә, кәспий фонд амбарлириға, оқурмәнләр зали бар илмий китапханиға, конференц-залға, мәхсус сувенир орунлири қараштурулған. Мирасгаһ дуниявий стандартларға мувапиқ келидиған заманивий әслаһлар билән җабдулған. Мирасгаһта 

				умумий шәрһиләш вә мавзулуқ, интерактивлиқ дәрисләр вә оюн түридики экскурсияләр тәйярлиниду. Миллий мирасгаһ мәдәнийәтниң заманивий тонуп билиш мәһкимиси, Қазақстанниң тарихий вә мәдәний мирасини тәһлил қилишқа, селиштурушқа, муһакимә қилишқа, пикир билдүрүшкә вә баһалашқа беғишланған җай болуп һесаплиниду. 

				1.	Дөләтлик Эрмитаж тоғрилиқ немә билисиләр?

				2.	Лувр немә билән даңлиқ?

				3.	Уффици галереяси тоғрилиқ ейтип берәләмсиләр?

				4.	Қазақстан Җумһурийити Миллий мирасгаһиниң алаһидиликлири тоғрилиқ ейтип бериңлар.

								Билимиңни тәкшүр

				Сәнъәт – җәмийәт тәрәққиятиниң ипадиси

				§ 62. Тарихий җәриянлар контекстидики сәнъәттики йөнилиш вә стильлар

				Пүткүл ХХ әсир дунияниң инқилавий вә эволюциялик модернизациялинишигә толуп ташти. Шундақла бу дәвир барлиқ сәнъәт түрлирини бирләштүрүшкә интилған ахирқи европилиқ алий сәнъәт стили — модернизмниң гүлләнгән вақти болди. ХІХ ә. ахирлириға қәдәр дәсләпки модернистик йөнилиш — импрессио-низм пәйда болғанда сәнъәттики әнъәнивий-лик — неоклассицизм вә реализмдин қол үзүш урунушлири мәйданға чиқишқа башлиди. ХХә. сәнъәт тарихи, һәрқайсиси өткән йөнилишләр билән өз ара зиддийәтләргә чүшкән мошу саһаниң йеңи мүмкинчиликлирини издәшкә вә гөзәлликниң тиң үлгилирини тепишқа то-луп ташти. Илгири-кейин һечбир йүзжиллиқ дәл шу ХХ ә. охшаш алаһидә бәдиийлик йөнилишләрни шәкилләндүрәлмиди. 

				Модернизм – ХІХә. ахири – ХХ әә. бешида мәдәнийәттә кәң таралған йөнилиш. У һәқиқәт вә реаллиққа йеқин канон-қаидиләрни йоққа чиқиридиған бәдиий еқимлар һәм иҗадийәтниң йеңи түрлирини өз иччигә алиду. 

				Модернизмниң асасий алаһидилиги – әркин көзқараш һәмдә устиниң аләмни өз хаһиши бойичә, алған тәсиригә, ғайисигә яки әпсанивий тәсәввуриға бағлиқ өзгәртиш һоқуқи.

				Модернизм намидин чиқип турғандәк, йеңилинишқа интилиш, җәмийәт вә сәнъәтни йеңилаш билән тәриплиниду. Модернистлиқ йөнилиш конириған бәдиий әнъәнә-дәстүрләрни җанландурушқа қаритилди. Модернистлар дайим йеңилиққа интилди вә рәмзлик һәмдә шәртлик шәкилләргә майил болушти. Йеңи бәдиий йөнилишләр өзини 

				вақит еқимиға маслашқан, “заманға мувапиқ” сәнъәт түри дәп җакалап, дайим амминиң диққәт нәзәридә болушни халиди. 

				Модернизмниң идеологиялик қаидилири өз ара зит болуп келиду. Җәмийәтниң иҗтимаий қурулмисида ейтарлиқ илгириләшләргә елип кәлгән индустриялиқ җәмийәтни, пүткүл “машинилиқ цивилизацияни” тәнқитләш; һаят тәрзигә толуқ өзгириш елип кәлгән, ХХ ә. ахириди-ки техникилиқ муваппәқийәтләр; тәбиәтшунаслиқ илимида йеңидин ечилған кәшпият- йеңилиқлар; кәлгүси аләмниң қайта тәшкиллиниши тоғрилиқ философлар вә ихтисатчиларниң нәзәрийәлири – мошуниң барлиғи аләмдики бурунқи система вәйран болуп, униң орниға йеңиси пәйда болиду дегән ой-пикирни пәйда қилди. Шуңлашқа, бир тәрәптин, модернистлар арисида нигилизм1 җәмийәтни қобул қилмаслиқ, етиқатсизлиқ вә атеизм, европилиқ җәмийәттә “түви йоқ чоңқурлуқни” чүшкүнлүкни (декадансни) вә боһранни һис қилиш кәң тарқалди. Ик-кинчи тәрәптин, аләмни йеңилаш ғайиси, уни яхши тәрипигә өзгәр-тишкә интилған конструктивлиқ, бәрпакарлиқта әкис етилди.

				Модернизмниң муһим йөнилишлири импрессионизм, постимпрессионизм, модерн вә экспрессионизм, сюрреализм, абстракционизм охшаш авангардлиқ еқимлар болуп һесаплиниду.

				Бир дәқиқилик заманивийлиқни әкис әттүрүш болупму импрессио-низмда алаһидә ипадиләнди, шу йөнилишкә әмәл қилғучилар реал һаятниң бир орунда турмайдиған-лиғини вә униң өзгиришчан екән-лигини әкис әттүрүшкә тиришти. Импрессионизм Франциядә 60-жж. Э.Мане, О.Ренуар вә Э.Деганиң әсәрлиридә пәйда болди. Бу рәс-самлар сәнъәткә илгири-кейин болуп көрүлмигән назук йеникчи-лик вә һаятни беваситә қобул қи-лишни әкәлди, бир дәқиқилиқ тәсвирләр вә учтумтут һәрикәтләрни, әһвалларни шәкилләндүрди, көзқараш вә бурулушлар йөнилишини қелиплаштурди. Гәрчә импрессионистларниң образлиридики ташқи һәқиқәт тәсвирлири сақланғини биләнму, у өзгиришкә учриди. 

				Кейинки он жиллиқта К.Моне, К.Писсарро вә А.Сислейлар бурунқичә әнъәнивий түрдә, пәқәт студия-бөлмидила ишлимәй, рәссамларни 

				
					1 Җәмийәттә моҗут қиммәт-қәдрийәт вә идеалларни йоққа чиқарғучи яки уларға гуман билән қарайдиған философия. 

				очуқ асман астида бәдиий сүрәт сизишқа – пленэрға1 елип чиқти. Очуқ асман астида ишлигән им-прессионистлар чеқилишқан шо-лиларниң тәсвирини, рәңләрниң хилму хиллиғини, һәрхил шәкил-ләр вә йоруқ һәм һаваниң тәси-рини қелиплаштурди. Импрессио-нистларниң таза рәңгә һәрхил мурәккәп түс-бояқларни қоллини-ши түпәйли уларниң бәдиий сү-рәтлири очуқ, назук һәмдә оптими-стик характерға егә болди. Француз импрессионистлириниң бу йеңилиғи башқа әлләргиму кәң таралди. Импрессионизмниң бир дәқиқилик һәрикәткә қизиқишини О.Роден охшаш мәшһур һәйкәлтарашларму қобул қилди. 

				ХІХ ә. ахири вә ХХ ә. бешидики П.Сезанн, В. Ван Гог, П.Гогенн, А. де Тулуз-Лотрек охшаш француз мой қәләм маһирлири постим-прессионистлар дәп аталди. Улар импрессионистлардин рәң-түсләрниң очуқлиғи вә тазилиғини һәм “бир дәқиқиликни” оңай тәсвирләш қабилийитини мирас қилип алди, шуниң билән биллә улар бир тәрәптин сүрәтниң философиялик маһийитини чоңқур чүшинишкә, иккинчи тәрәптин рәмзлик формаллиқ элементларни көпәйтишкә тиришти. 

				Символизм философияси О.Шопенгауэр вә Ф.Ницше охшаш философларға берип тақилиду. Символистлар символ ярдими арқилиқ идея, сезим һәм тәсвирни бәдиий әкис әттүрүшкә тиришти. Улар һаятниң дәқиқилиридин көпинчә рошән һалда “мәңгүлүк мавзуларни” таллавалди, өтмүш вә бүгүнки күнни һәм келәчәкни өз ара бағлаштурди. Моҗудат һәм аң-сәвийәниң түвигә чөкүп, идеал аләмниң маһийитиниң һәқиқитини тонуп-билишкә интилған символистлар өз заманисиға тән буржуазиялик аләмни қобул қилмиди, роһий әркинликни арман қилди. Символистларға болупму дуниявий иҗтимаий-тарихий өзгиришләрдики (уруш вә ағдурушларни) трагедиялик сезимләрни чоңқур һис қилиш хас болди. Әдәбияттики символизмниң асасий вәкиллири болуп – П.Верлен, А.Рембо, С.Малларме, М.Метерлинк, А.Блок, А.Белый һесапланса, тәсвирий сәнъәттә – Г.Моро, М.Чюрленис, М.Врубель вә. б. болди. 

				Модерн стили (ар-нуво) ХІХ ә. ахири вә ХХ ә. бешидики (Биринчи дуниявий урушиқичә) мемарчилиқ, әмәлий-безәк вә театр сәнъитидә кәң тарқилип, қоллинишқа кирди. Модернниң өзигә хас алаһидилигинә симметрия, уттур линия вә булуңлардин ваз кечиш, шәкилләрниң бир-биригә өтүши, өсүмлүк өрнәкләр, тутуқ рәңләр ятиду. Мемарчилиқ 

				
					1 Очуқ асман һавада рәсим сизиш.

				модернда (бетон, төмүр-бетон, металл, лифт-лар, мәркизий исситиш системиси) вә йеңи технологияләргә болған қизиқиш күчәйди. Модерн стилидики әң мәшһур мемарчилиқ қурулуши болуп Париждики Эйфель мунариси һесаплиниду. Шундақла бароккониң (егилгән линиялири,ойма (виньеткилар) сүрәтлири), вә һәтта готикиниң (витраж, мозаика, егиз де-ризиләр) безәклик алаһидиликлириму қатар қоллинилди. Ички көрүнүшләр (интерьер) үчүн егилгән линияләр, пәдәзләш үчүн бол-са — мозаика, эмаль, алтун түс-тәсвирләр пайдилинилди. 

				Ар-нуводин заманавий әмәлий сәнъәт вә дизайнниң гүллиниши башлиниду. Модернда икки асасий йөилиш пәриқлиниду: конструк-тивлиқ (Австрия, Шотландия) вә декоративлиқ-безәклик (Бельгия, Франция, Германия). Буниңдин сирт униңға Италия вә Россиядә миллий әнъәниләр күчлүк тәсир қилди. Париж, Санкт-Петербургта вә Европиниң көплигән шәһәрлиридә модерн стилида селинған пүтүнсүрүк наһийәләр учришиду. Бу йөнилишниң мәшһур вәкиллири болуп рәссамлар Г.Климт, А.Муха, Л.Бакстлар һесаплиниду. 

				Классика билән селиштурғанда импрессионизм символизм вә ар-нуво өзиниң пүткүл алаһидилиги-өзгичилигигә қаримастин кона сәнъәткә қарши турушта җиддий радикаллиқ турғуда болалмиди. Мәсилән, им-прессионистлар реал һәқиқәт қелиплири — шәкил һәқиқитини, шаир-символистлар — бәнд (строфа) вә қапийәләрни, модерн стилидики ме-марчилар болса бурунқи мемарчилиқ стильдики һәрхил элементларни бирләштүргән эклектикилиқ стильға әмәл қилди. 

				ХХ ә. бешида сәнъәттә авангардистлиқ дәп атилидиған хелә ра-дикаллиқ, инқилавий еқим пәйда болди.

				Авангардизм аталғуси программилиқ, бәс-муназирилик шәкилдә әкис әттүридиған, өзини әнъәнә вә әтраптики иҗтимаий стереотипларға қарши қоюш характерлиқ болған бәдиий еқимларни бирләштүриди.

				Авангард — бурунқи канон-қаидиләрни бузуп-өзгәрткән модернизм-дики исиянчи һадисә болди. У инсанийәт еңини сәнъәт васитилири арқилиқ радикал рәвиштә қайта шәкилләндүрүп, эстетикилиқ ағдуруш ясашни, шу арқилиқ яшаватқан җәмийәтниң арқида қалған роһийитигә бурулуш елип келишни мәхсәт қилди. Авангард өз тәсвир-қияпитигә 

					А. Муха. Аял қияпити профиль (модерн)

				һаятниң қопал материясини, “коча поэти-киси”, заманивий шәһәрниң қалаймиқан ритмини киргүзди. У бурунқи стильни-ла әмәс, умумән туташ сәнъәт тоғрилиқ конириған уқумларни йоққа чиқирип, “сәнъәткә қарши” принципни җакалиди. Авангард бир вақитта һәм илим-пән, һәм техникини етирап қилип, нәп елип, униңдин символлар вә усулларни қобул қилди, шуниң билән биллә африкилиқ вә башқиму “аддий” “қара-қоюқ” сәнъәт вә фольклорниму йоққа чиқармиди.

				Әң дәсләпки авангардлиқ еқимларниң бири П.Сезанға тән кубизм болди, у шәртлик синаққа майил: аддий геометрия-лик шәкилләрни ениқлаш вә мурәккәп шәкилләрни аддийға — куб, конус, ци-линдрға парчилаш, андин улардин тәкшиликтә көләмлик шәкилни түзүш болди. Бу рәссамға объектни бир мәзгилдә һәрхил тәрәптин әкис әттүрүшкә вә өзигә хас хусусийәтини тәкиләшкә мүмкинчилик бериду. Объектни биртәрәплимилик классикилиқ тәсвирләштә мундақ мүмкинчиликләр учрашмайду. Кубизмниң әң көрнәклик вәкили болуп испан-француз рәссами Пабло Пикассо һесаплиниду. 

				Авангардлиқниң башқа еқими – экспрессионизм болса – һәқиқәтни әкис әттүрүшкила интилип қалмастин, шуниң билән биллә муәллипниң ички һиссий кәйпиятиниму әкис әттүрүшкә тиришти. Һис-кәйпият сезимлирини әкис әттүрүш күчи бойичә техи норвег рәссами Эдвард Мунка вә постимпрессионист Винсент Ван Гог экспрессионистлиқ болуп һесаплиниду. Экспрессионизм еқим сүпитидә 1905-ж. Э.Л.Кирхнер вә униң йолдашлири тәрипидин “Мост” топи қурулғанда қелиплашти. Улар реализм, импрессионизм вә модерн стильлирини йоққа чиқириш принципиға риайә қилиду. Экспрессионистлар адәмниң ички дуния-синила һәққаний һәқиқәт, әнди униң зиддийәтлик көзқаришини бол-са — сәнъәтниң асасий мәхсити дәп җакалиди. Кирхнер әсәрлириму очуқ рәңләр булуңлуқ контурлар вә драмилиқ зиддийәтлири билән алаһидилиниду. Экспрессия, интилиш, һиссий җиддийлик, тәсвир-ләрниң адәттин ташқири йоғартилиши, улғайтилған спирали Германия вә Австрия мәдәнийәтлиридә алаһидә көп байқилиду. Экспрессионизм даирисидә абстрактлиқ сәнъәтниң балдурқи (В.Кандинский) үлгилири әкис етилди. Бәзи немис рәссамлирида (Э.Барлах, Ж.Грос, О.Дикс) экс-прессионизм урушқа қарши характерда болди. Икки дуниявий уруш арилиғида экспрессионизм рәссамчилиқ, әдәбият, театр, мемарчилиқ, 

					Пабло Пикассо. Аял портрети (Кубизм)

				

			

		

	
		
			
				153

			

		

		
			
				музыка вә уссул охшаш көплигән сәнъәт түрлиридә әкис етилди. Бу кинематография саһасида толуқ әкис етилгән дәсләпки бәдиий еқим болди.

				Футуризм ХХ ә. бешида Ита-лиядә пәйда болди (Дж.Балла, Дж.Северини). У өзини келәчәк-ниң сәнъити дәп җакалап, мәдә-ний дәпсәндә болған стереотип вә әнъәнивий қәдрийәтләрни толуқ йоқитиш ғайисини алға сүрди (В.Маяковскийниң “Пушкинни заманимизниң кемисидин ташлаве-тәйли!” дегән шиари охшаш). У мегаполис культи вә машинилиқ урбанизацияләшкән цивилизациясини келәчәк цивилизацияси сүпитидә тәвсийә қилди. Футуристларниң муһим бәдиий ғайиси — илдамлиқ-иштикликниң заманивий һаят сүръитиниң пластикилиқ әкис етилиш-ни издәш болди. Шундақла футуризмниң экспрессионизм биләнму бәзи йеқинчилиқ алақилири болди. Өзгиришләр вә силҗишларни һәм толуқ өз ичигә елиш шәкиллирини пайдиланған һалда рәссамлар өз замандашлириниң хилму-хил пәйт вә дәқиқилирини әкис әттүрди. 

				Тәсвирий сәнъәттә авангардизмниң фовизм охшаш еқимиму азла вақит моҗут болди. Фовистлар иши, болупму Анри Матиссниң асәрлири, рәң дағлириниң һәддидин ташқири шиддәтлиги вә кәңликтики кәскин пәриқләрниң селиштурулуши билән алаһидилиниду. Фовистлиқ әсәрләр шәклигә йоруқ вә көләңгүни уйғунлаштуруштин һәм линиялик көрүнүшләрдин толуқ ваз кечиш арқилиқ аддий тәсвирләшләр тән. Ма-тисс вә униң йолдашлири постимпрессионистларниң идеялирини Оттура әсирләрдики витражлиқ техника вә японлуқ гравюриларниң усуллири билән өз ара бағлаштурди. Матисниң картинилири декоративлиқ һәмдә безәклик гиләмгә охшайду. 

				ХХ ә. 10-ж. ахири вә 20-жж. бешида әдәбият вә тәсвирий сәнъәттә пәйда болған авангардлиқ еқимниң йәнә бир йөнилиши дадаизм болди (Т.Тцара, Р.Хаусман, М.Дюшан в.б.).

				Дадаистларниң асасий эстетикилиқ принципи – иррационаллиқ вә системисизлиқ болса, униң әң муһим бәдиий шәкли болуп – тәсадипи буюмларниң комбинацияси яки коллажи һесапланди.

				Немис дадаистлири әң дәсләп болуп фотомонтажни утумлуқ бәдиий усул сүпитидә қолланди. ХХ ә. 20-жж. Франциядә дадаизм сюрреализм, Германиядә болса – экспрессионизм билән сиңишип кетиду. Рәссам-

					Д. Балла. Абстрактлиқ илдамлиқ (футуризм)

				дадаист Марсель Дюшан өзиниң идеялириниң алаһидилигигә бағлиқ (мәсилән, тәйяр буюмларни сәнъәт объекти сүпитидә пайдилиниш) ХХ ә.сәнъитидики әң тәсирлик шәхсләрниң бири болуп һесапланди. Униң иҗадийити ХХ ә. иккинчи йеримидики поп-арт, минимализм, кон-цепциялик сәнъәт охшаш сәнъәтики йөнилишләрниң шәкиллинишигә тәсир қилди. Дадаизм умумән постмодернизмниң дәрәкчиси болуп һесаплиниду. 

				Сюрреализмға риайә қилғучилар сәнъәтниң мәнбәси сүпитидә башланғуч аң-сәвийәни инстинктлар (туғма һис-туйғу), чүш көрүш, галлюцинация (йоқ нәрсиләрниң көрүнүши, аңлиниши, йезилиши)ләрни һесаплиди. Униң усуллири сүпитидә — логикилиқ алақиләрниң үзүлүшини, уларниң әркин тәсәввур, һис-туйғу, пикирләрниң өз ара бағлиниши билән алмаштурулушини һесаплиди. Сюрреализм 20-жж. шәкилләнди. Бу йөнилишниң идеологи дәсләпки “Сюрреализм мани-фестиниң” (1924) автори язғучи Андре Бретон болди.

				Сюрреализимниң асасчилири униң мәхситини аддий күндилик реаллиқ вә чүшләрниң арилишип кетишидин пәйда болидиған сюрреаллиқни бәрпа қилиштин көрди.

				Уларниң дуния тонушиға Зигмунд Фрейдниң психоанализ тоғрилиқ нәзәрийәси алаһидә тәсир қилди. Сюрреалистлар өз әсәрлирини тәбиий образларниң ғәйри уйғунлашқан һалитидә бәрпа қилди. ХХ ә. 30-жж. башлап сюрреализмниң муһим бәлгүси болуп буюм-нәрсиләрниң мән-тиқә-логикиға мувапиқ кәлмәйдиған зитлиғи саналди, униңға йүксәк маһарәт билән пластикилиқ ишәнчилик берилди. 

					Ле Корбюзье. Турғун өй (пуризм)

				Сюрреализм һәрхил сәнъәт түрлиригә кәң таралди, җүмлидин ки-нематография саһасиғиму. Рәссамларниң туташ бир әвлади, җүмлидин Сальвадор Дали, Пабло Пикассо, Рене Магритт вә Макс Эрнстлар, сюрреализмни ХХ ә. биринчи йеримидики рәссамчилиқ сәнъитидики наһайити тәсирлик еқимға айландурди. Сюрреализм заманивий рәссамлар арисидиму кәң аммибаплиққа егә.

				Конструктивизм — тәсвирий сәнъәт, мемарчилиқ вә дизайндики илмий-техникилиқ прогрессниң мүмкинчиликлирини өзләштүргән йөнилиш. ХХ ә. дәсләпки он жиллиғида кубизм вә футуризмниң асасида шәкилләнди, кейинәрәк у икки еқимға бөлүнди: “иҗтимаий конструк-тивизм” (бу линия СССРда 1920 вә 1930-жж. бешида тәрәққий әтти), бу еқим “иҗтимаий инженерияниң” вәзипилири билән зич бағлинишлиқ болди вә геометриялик абстракция түридики умумйүзлүк йөнилиштики йеңилинишни көзлигән — “философиялик конструктивизм”. 

				Пуризм — ХХ ә. 10 жж. ахири — 20-жж. бешидики француз сәнъитидики еқим. Асасий вәкиллири — рәссам А.Озанфан вә мемарчи Ш.Э.Жаннере (Ле Корбюзье). ХХ ә. бешидики авангардлиқ еқимларниң декоративлиқ идеялирини йоққа чиқарған пуристлар муқум геометрия-лик шәкилләрни пайдилинишқа интилди. Пуристлар ишиға тән алаһи-диликләргә биртиплиқ буюм-нәрсиләрниң (сапал, стакан вә һаказилар охшаш) тәсвиридики силуэт вә контурларниң раван ритмикиси хас. Пуризмниң бәдиий принциплири мемарчилиқтиму өз әксини тапмақта, униң ярқин ипадиси Ле Корбюзьениң қурулушлирида әкис етилгән. 

				Абстракционизм — ХХ ә. дәсләпки онжиллиғида пәйда болған авангардлиқ тәсвирий сәнъәттики йәнә бир йөнилиш. 

				Сәнъәттики әнъәнивийлик, шәкил вә һәқиқәттин толуқ ваз кәчкән абтсракционизм – сизиқ-линияләр, бояқ-рәң, шәкил, рәңлик тамғиларни қоллиништа әркинликни җакалиди.

					В.Кандинский. Импровизация. 

					(абстракционизм)

				

			

			
				
					К.Малевич. Қара квадрат. 

					(супрематизм)

				Абстрактлиқ сәнъәтниң асасини салғучиларниң арисида рус рәссам-лири В.В.Кандинский, К.С.Малевич, нидерландилиқлар П.Мондриан, Т.Ванн Дусбюрглар болди. Казимир Малевич шуниң билән биллә аван-гардизмдики супрематизм дәп аталған өзиниң шәхсий йөнилишиниң нәзәрийәсини түзгүчи һәм әмәлгә ашурғучи болди. ХХ ә. 30-жж. Франциядә рәссам-абстракционистларни бирләштүргән — “Ениқ сәнъәт”, “Чәмбәр вә квадрат”, “Абстракция вә иҗадийәт” дегән топлар пәйда болди. 

				Ар-деко –ХХ ә. иккинчи чаригидики сәнъәттики ярқин стильлиқ еқим, униң алаһидиликлиригә монументальлиқ еғир салмақлиқ шәкилниң тәнтәнилик декоративлиқ билән уйғунлишиши, модерн (ар-нуво) стили элементлириниң кубизм вә экспрессионизм билән уйғунлишиши, техникилиқ дизайнниң көрнәклик шәкиллириниң қоллинилиши ятиду. Бу йөнилиш ушбу намни Хәлиқарилиқ безәклик сәнъәт вә санаәт көргәзмисидин (Париж, 1925) алди, униң тарқилиши вә тәрәққий етиши мошу көргәзмидин башлиниду. Ар-деко стили ма-шинилар җиһазлар, қача-идишлар, фарфорлар, текстил, зәргарлиқ буюмлар, саатлар, шундақла техникилиқ қурулғулар – радио, теле-фон вә музыкилиқ автоматлар дизайнлирида пайдилинилди. Ар-деко архитектуриға, интерьер, санаәт дизайнлириға, мода саһасиға, графи-ка вә кинематографиягә күчлүк тәсир қилди. ХХ ә. 30-жж. ар-деко вокзалларни, океан лайнерлирини вә көңүл көтириш парклирини лайиһәләштә кәң қоллинилди. 

				Әдәбияттики модернизм. Классикилиқ роман вә классикилиқ поэзияниң орнинии басти. Һаятни тәсвирләш вә турмуш-мәишәтни әкис әттүрүшниң орниға философиялик вә психологиялик концепцияләрни әдәбий чүшәндүрүп изаһлаш (интерпретация) кәлди. 

				Модернистлиқ прозида “аң-сәвийә еқими” стили, пәйда болди, униң маһийити – ойлар еқими билән сезимларни, идрәк-зеһин вә баш қәһриманларниң кәйпиятиниң өзгиришини адил, баян қилиш болуп һесаплиниду (М.Пруст, Дж.Джойс).

				Әдәбияттики модернизмда урушни чүшиниш мавзуси муһим орун-ни егәлләйду. Модернистлиқ әдәбиятқа “йоқалған әвлат вәкиллири” аталмиш — Э.Хемингуэй, Э.М.Ремарка вә башқиму язғучиларниң иҗа-дийити ятиду. Көрнәклик модернист-язғучилар қатарида Ф.С.Фитц-джеральд, Дж.Г.Лоуренс, А.Деблин, Т.Манн, Ф.Кафка, У. Фолкнер, рус әдәбиятида — А.Платоновлар бар. Модернистлиқ әдәбиятниң чоқ-қиси болуп М.Прустниң “Йоқалған вақитни издәш” романлар цикли, Ф.Кафкиниң “Җәриян” вә “Қулуп”, Т.Манниң “Сехирлиқ тағ”, Джеймс Джойсниң “Улисс”, У. Фолкнерниң “Ваң-чуң вә ғәзәп” романлири сани-лиду. Модернист-язғучилар әдәбиятниң пүткүл қияпитигә өзгиришләр 

				елип кәлди. Бирақ ХХ ә. иккинчи йеримида модернизмниң орнини постмодернизм басти.

				1.	Қандақ тарихий дәвирдә сәнъәттә “модернизм” уқуми билән бирләшкән еқим пәйда болди?

				2.	Модернизмниң асасий алаһидилиги немидә?

				3.	Барокко, модерн (ар-нуво) вә ар-деко охшаш стильларни өз ара немә бағлаштуриду?

				4.	Сәнъәттә қандақ еқимлар авангардизмға ятиду?

				5.	Қандақ авангардлиқ еқимлар мемарчилиқ сәнъитидә алаһидә әкис әттүрүлди?

				6.	Қандақ авангардлиқ еқим урушқа қарши рошән йөнилиштә ипадиләнди? Немишкә?

				7.	Сюрреализмниң асасида қандақ илмий нәзәрийә бар?

				8.	ХХ ә. биринчи йеримидики сәнъәттики қандақ еқимлар ХХ ә. иккинчи йерими вә заманивий сәнъәткә күчлүк тәсир йәткүзди?

				§ 63. Аммивий мәдәнийәт вә униң заманивий җәмийәткә тәсири

				Аммивий мәдәнийәт – дәсләп радиониң, кейинәрәк кинониң чиқишиға бағлиқ пәйда болған, илгири кейин болмиған аммивий харак-тердики ХХ ә. һадисиси. Шундақ техникилиқ васитиләр утуғи пәйда болмиған дәвиргичә болған мәдәнийәт элитарлиқ вә хәлиқлиқ дәп иккигә бөлүнәтти. 

				Элитарлиқ мәдәнийәт дәп сәнъәт һесап-ланса, хәлиқлиқ мәдәнийәткә – әнъәнә-дәстүр, фольклор, өй-ичи кәсипчилиги вә қол һүнәр-вәнчилик ятти. ХХә. бешида дәсләпки амми-вий коммуникацияләр пәйда болғанда, “сәнъәт аммиға қарап қәдәм ташлиди”, аммивий мәдә-нийәт вә униң истималчилири – “аммивий тиң-шиғучилар”, “аммивий тамашибинлар” пәйда болди. Амма арисида билимниң кәң тарқилиши вә йеңиланған җәмийәтниң барлиқ саһасида саватлиқниң күчийиши (һәрхил сенсацияләр вә элитиниң маҗралиқ вақиәлирини, уларниң өз ара талаш-тартишлирини “җакалайдиған” “бәдиийлиги төвән” яки “аммивий нәшир” һе-саплинидиған) гезит вә журнал-таблоидларниң тарилимини кәскин көпәйтти. 

				Шуниң билән биллә көңүл көтиридиған әдәбиятлар(детективлар, қизиқ вақиәләр, 

						Бу дәристә:

						• Аммивий мәдәнийәт; 

						• Тәсир йәткүзүш меха-низмлири сүпитидики аммивий коммуни-кация васитилири;

						• Кино вә телевиде-ниениң заманавий җәмийәткә тәсири; 

						• Истимал системисини шәкилләндүрүштә рек-лама вә модиниң роли; 

						• Аммивий вә элитарлиқ мәдәнийәт тоғрилиқ билимиз.

				комикслар, муһәббәт һекайилири, һәрхил “эзотерикилар” вә “мисти-килар” вә түрлүк таамлар тоғрилиқ китаплар һәм тиббий пайдилиқ кеңәшләр шундақла бала тәрбийисигә арналған китаплар) хәлиқ ариси-да алаһидә тәләп еһтияҗға егә болди. Җәмийәтниң барлиқ саһасиниң вәкиллири – мошу хил нәшрият мәһсулатлириниң мәтбуат мәһсулат-лириниң истималчилириға айланди. Шуниңдин “аммивий китапхан оқурмән” аталғучи шәкилләнди. 

				1930-жж. АҚШта кейинәрәк башқа башқа әлләрдә телевидение саһаси риваҗлинишқа башлиди. Униң һәрбир өйгә кириши шу замандики җәмийәткә зор тәсир йәткүзди. Пүткүл аммивий коммуникацияләрниң риваҗлиниши арқисида һакимийәт вә ишкар ақсүйәкләр кәң аммиға турақлиқ вә һәртәрәплимә тәсир қилиш мүмкинчилигигә вә уларниң сәясий қизиқиши билән истимал дит-талғимини шәкилләндүрүшкә қол йәткүзди. Умумән алғанда аммивий мәдәнийәт – бу шәкииллинишкә башлиған оттура синипниң мәдәнийити. 

				Аммивий мәдәнийәтниң мәхсити җәмийәттики адәмниң бош вақтини толтуруп, һадуғини чиқиришла әмәс, бәлки тамашибинниң, аңлиғучи-ниң яки оқурмәнниң истимал қилиш сәвийәсини рәғбәтләндүрүш болуп һесаплиниду. Бу мошу мәдәнийәтни син-тәнқитсиз қобул қилидиған алаһидә түрләрни қелиплаштуриду. Башқичә ейтқанда, адәмниң психи-кисини толуқ егәлләп, униң һис-туйғулири вә сәзгүлири пайдилиниду.

				Аммивий мәдәнийәт — бу адәмләрниң бесим бөлигиниң дит-талғимиға лайиқлаштурул-ған, һәрхил үлгиләр арқилиқ көпийидиған вә заманивий технологияләрниң ярдими билән тарилидиған мәдәнийәт. Аммивий мәдәнийәт алий дит-талғамниң вә роһий-мәнивий издинишләрниң әкис етилиши болуп һесапланмайду.

				Аммивий коммуникация васитилири. Аммивий мәдәнийәтни амми-вий коммуникациялик васитиләр шәкилләндүриду, улар: 

				– аммивий әхбарат васитилири (АӘВ): гезит-журналлар, радио, телевизия, Интернет;

				– аммивий тәсир қилиш васитилири: кино, реклама, мода үлгилири, аммивий әдәбият;

				– техникилиқ коммуникация васитилири: телефон, Интернет в.б. болуп һесаплиниду.

				Аммивий әхбарат васитилири вә аммивий мәдәнийәтниң башлини-ши һәмдә тарқилиши сүпитидә телевидениениң әһмийити һәр он жил өткәнчә тохталсиз өсүп турди. Пәқәт Интернетниң пәйда болушила бу җәриянни астилатти. Қандақту бир сәвәпләр билән Интернет тори начар тәрәқий әткән әлләр вә җәмийәттә телеканаллар һелиғичә зор әһмийәткә егә. Көпчилик тамашибинлар йеңилиқларни, спортлуқ 

				трансляцияләрни, реалити шоуларни, һәрхил көңүл көтиридиған про-граммиларни тамашә қилип, экран алдида саатлап олтириду. 

				Нәшрият мәһсулатлири билән селиштурғанда телеканаллар адәм-ләрниң аң-сәвийәси вә психикисиға көпирәк тәсир қилиду. Бәзи адәмләр телеканалларға бағлинип, уларниң дайимий қошуқлуқ турушини халайду. Мошундақ қолайлиқ әһвални экранни реклама бәргүчиләр яхши пайдилинип, экранни рекламиға толтурувәтти, болупму барлиқ адәмләр телевизор алдиға көп жиғилидиған кәчки “прайм тайм” вақитни өз мәнпийити үчүн утумлуқ пайдилиниду. Әлвәттә дайим тамашибинларниң дит-талғимиға мувапиқ кәлмәйдиған, аммини “манқуртлаштурушни” көзләйдиған программилар, һәтта телеканал-лар моҗут. Улар илмий- тонуп билиш вә һөҗҗәтлик фильмлар билән артхауслуқ кинолар яки классикилиқ музыкиларға бесимлиқ бери-ду. Бирақ улар пүткүл телеканалларға туташ бурулуш ясап, толуқ өзгәртәлмиди. 

				ХХ ә. оттурисида әхбарат асаси ретидә радиониң роль вә әһмийити наһайити жуқури болди, һазир бу көрсәткүч әксинчә төвәнләп кәтти. У һазир асасән көпчилик амминиң еһтияҗиға мувапиқ мәлум саз-музыкиларни тарқитиш билән шуғулланмақта. Әнди гезит вә журналларға кәлсәк, интернет пәйда болған дәвирдә уларниңму тарилими кәскин азайди, пәқәт көпчилик амминиң қизиқишини пәйда қилған “йе-ник нәширләрла” хелиғичә базири иштик болди. Кейинәрәк Интернет-тин өзигә һаҗәт әхбаратни тепишни билгән оқурмәнләр униңдинму қол үзүшкә башлиди. Һазирчә пәқәт гөзәллик-мода журналларла рекла-ма һесавида һәмдә заманивий мода үлгилири һәм “көңүллүк һаятни” тәрғипләп, көрсәткүчи сүпитидә моҗут болмақта.

				Кинематограф узақ вақит ма-байнида аммивий көңүл көти-ридиған (кинониң асасий жанри комедия болди) һәмдә “көңүллүк һаятни” тәрғипләйдиған васитә болуп, сәнъәт сүпитидә қобул қи-линмилди. ХХ ә. бешидики ин-дустриялик җәмийәттә – шундақ сәнъәт түрлириниң аммивий аң-лиғучилири, тамшибинлири вә 

			

		

		
			
				[image: ]
			

			
				
					Классикилиқ кинолар рекламиси

				

			

		

	
		
			
				160

			

		

		
			
				оқурмәнлири – ишчилар вә ушшақ хизмәтчимләр (клекрклар) болди, сәвәви һөкүмран синипқа уларни мошундақ алдап, езиқтуруп, сәя-сий күрәш вә һакимийәтни тәнқитләштин жирақ тутуш лазим болди. Дуниявий икки урушниң дәвридә АӘВ вә кинониң тәрғибатчилиқ роли зор болди. Голливуд америкилиқ һаят тәрзини мюзикллар вә романтикилиқ комедияләрдә шундақла башқиму кино жанрлирида үзлүксиз тәрғип қилса, СССР сталинчә тәқипләш жиллири кеңәшлик қурулмини мәдһийәлигән әсәрләрни арқа-арқидин экранға чиқирип турди. Бу фильмлар зор аммибаплиққа еришип, “көпчилик тамаши-бинларниң” диққитини дөләттә йүз бериватқан вақиәләрдин башқа тәрәпкә ағдуруп турди. Иккинчи дуниявий уруш вақтида кинемато-графия саһаси вәтәнпәрвәрликни тәрғипләшкә алаһидә көңүл бөлди. Мәсилән, Сергей Эйзенштейнниң “Александр Невский” намлиқ фильми тәкрар-тәкрар көрситилип турди. Кино дөләтниң назаритидә болған әлләрдә кинематографияниң тәрғибатчилиқ характери наһайити күчлүк болди, киноға айрим шәхсләр (продюсерлар) егидарчилиқ қилған дөләт-ләрдә мундақ җәриян кәң қанат яймиди. 

				Реклама вә мода. Қачанла болмисун аммивий истимал системи-сини шәкилләндүрүштә әһмийәтлик роль атқуриду. Индустриялик җәмийәтниң ахирқи дәври көпинчә “аммивий истимал җәмийити” дәп атилиду, чүнки һазирқи җәмийәттики үзлүксиз истимал адәм моҗутлуғиниң муһим мәхситигә айланди. Реклама истималчиларға һәрқачан йеңи товарларни истимал қилишқа, уларни сетивелишқа 

				әриксиз мәҗбурлиса, мода алими адәмләрни дәқиқә өтүпла йеңилинип турған еқимдин, һәрхил үлгиләр вә көрситилидиған хизмәтләрдин чәттә қалмаслиққа чақириду. Бу – базар қануниниң қаидилири. Реклама тохталсиз истимал җәриянини шәкилләндүриду. 

				Интернет-мәдәнийәт ахирқи он жиллиқта коммуникациялик васитиләрниң тәрәққияти нәтиҗисидә пәйда болди. Бурун әхбаратниң асасий мәнбәси китап, гезит, радиоприемник яки телевизор болса, әнди уларниң орнини компьютер экрани, планшет вә смартфонлар басти. Заманивий компьютер яки гаджет һәрқандақ әхбаратқа бир дәқиқидила ериштүрүп, униң видео вә аудио билән толуқтуриду, ишарә (ссылка) ярдими билән әхбаратниң муһимлиғини ашуриду. Рәқәмлик әхбаратлиқ видеоларниң хилму-хиллиғи вә уларниң қол йетимлик болу-ши адәмләргә қаттиқ тәсир қилип, уларни өз илкигә җәлип қилмақта. Интернет дәсләп пәйда болғанда у пәқәт һаҗәтлик билимни сақлиғучи, қол йетимлик әхбарат мәнбәси болиду, шуниң нәтиҗисидә адәмләр өз билимини ашуруп, маһаритини йетилдүриду дегән ишәнчә болған еди. Асасән интернет йәнә бир аммивий әхбаратниң мәнбәси вә реклама вә башқиму тәсир қилғучи усуларниң васитисигә айланди. 

				Иҗтимаий торлар вә мессенджерларниң тәрәққияти һәрхил конти-нентларда яшаватқан адәмләрни өз ара алақиләштүрүпла қоймастин, шуниң билән биллә миллионлиған адәмләр арисидики тәрғип-тәшвиқ вә рекламини өз ичигә алди. “Йеник нәширләрниң” орнини онлайн-реклама арқилиқ пайда тепишни көзлигән кликбейт – веб-контент басти, униң сапаси вә әхбарат һәқчиллиги төвән болди, (улар иҗтимаий тордики қарилимлар вә материалларни тарқитиш үчүн сенсациялик мавзулар қойди яки һәрхил рәсимләрни пайдиланди). Мундақ йөнилиштики мавзу-лар көпинчә әһвалларда ениқ әхбарат бәрмиди вә һәқиқәттин жирақ еди.

				Жуқурида аталған аммивий коммуникациялик васитиләрниң тәсир қилиши нәтиҗисидә һәрбир бир дөләттә яки аләмдә аммивий мәдәнийәт шәкилләнди, улар идеология вә их-тисатта муһим роль атқурмақта. Аммивий мәдәнийәт аһалиниң бесим бөлигини өз ичигә елип, уларға мәлум бир падилиқ мәдәнийәтниң утуқлири һәм “қарам күчләрниң” образли-рини тәклип қилмақта. Шуниң билән биллә у җәмийәтлик пикирни егәлләвелитшниң ме-ханизмлирини әмәлгә ашуруп, оттура дит-талғамниң шәкиллинишигә тәсир йәткүзмәктә.

				Аммивий мәдәнийәт вә элитарлиқ мәдәнийәт. Аммивий кино – бу әсәрләр ениқ жанрларға бөлүнгән (комедия, мелодрама, триллер в.б.), уларниң сценарийлириму мәлум қаидә даирисидә риваҗлиниду, кинониң ахири шәртлик түрдә утуқлуқ ахирлишиду (баш қәһриман хорлуқ вә қийинчилиқларни йеңип, ғалип чиқиду, ашиқлар қошулиду, қийинчилиққа учриғанлар қутулдурулиду вә һаказа), бу йәрдики бесимлиқ чолпан-актерларға асаслинилду, улар кинониң “утумлуқ” 

				чиқишиниң асасий кепили болуп һесаплиниду. Шундақ қилип, амми-вий кино коммерциялик мәһсулат болуп һесаплиниду. Тамашибинлар бу киноларни көңүл көтириш мәхситидә тамашә қилип, өзлиригә қизиқарлиқ дәм елиш дәп һесаплайду. 

				Элитарлиқ кино (артхаус) – бу “барлиғиға беғишланған” кино әмәс, у өзгичә сценарийда, ахири қандақ түгәйдиғанлиғи намәлум, мурәккәп қелипта чүширилгән вә мәлум бир философиялик маһийәткә егә әсәр. Мундақ кино тамашибиндин интеллектуаллиқ қатнашқучиларни тәләп қилиду. Постмодернистлиқ дәвирдә аммивий вә элитарлиқ кинематографияниң айримчилиғи барғанчә азаймақта. Биринчидин аммивий кинони талантлиқ режиссер сүпәтлик һәмдә алаһидә нуқтәий-нәзәр турғусидин чүшириши мүмкин һәмдә униң асаси әҗайип әдәбий әсәрдин елинип, уни миллионлиған тамашибинлар көрүши мүмкин, иккинчидин артхауслуқ кино заман тәливигә мувапиқ һәмдә бәзи утуқларға йетишиму мүмкин. 

				Әдәбият тоғрилиқму шундақ дәшкә болиду. Һәтта һазирқидәк нәшрият китаплириниң орнини интернет, смартфон вә гаджетлар алмаштурған замандиму әдәбиятниң орнини – фантастика, детектив, аяллар һекайилири охшаш юмшақ муқавилиқ бир қетимлиқ оқушқа беғишланған журналар басмақта, шуниң билән биллә әдәбиятниң “нон-фикшн” категориясигә тәәллуқ (бәдиий әдәбият әмәс, һәрхил йөнилиштики ениқлимилар, “қандақ гөзәл болуш керәк”, “қандақ бейиш керәк” мавзусидитки кеңәш мәслиһәтләр) техичила еһтияҗға егә. Шуниң билән биллә “һәқиқий әдәбият” ихчам китап мухлислири билән уни баһалайдиғанлар үчүнла лазим болуп қалди.

				Элитарлиқ мәдәнийәтниң субъекти болуп мустәқил, аңлиқ паалийәт – һәрикәткә майил вә аммивий коммуникациялик васитиләр тәсиридин еңи таза, иҗадий адәм һесаплиниду.

				Элитарлиқ мәдәнийәт мурәккәп һәмдә креативлиқ, йеңилиққа һәм бәдиий турғудики синақларға маслашқан. У бирнәччә әвлатларниң мәнивий, интеллектуаллиқ вә бәдиий тәҗрибилирини өз бойиға топли-ған. Униңға жуқури өлчәм вә җиддий қаидиләр тән. Бу мәдәнийәтни қобул қилиш үчүн мәхсус тәйярлиқ вә жуқури мәдәний дуния то-нуш тәләп қилиниду вә бәдиий әсәрни баһалап, чүшинәләйдиған дит вә дәриҗә лазим. Мәсилән концепциялик сәнъәт тамашибин-дин әсәрниң маһийитини чүшинип, хуласиләшкә һәм көргинини ой әглигидин өткүзүшни тәләп қилиду. Элитарлиқ мәдәнийәт чоңқур мәналиқлиғи вә функционаллиқ җабдулуши, изчиллиғи, надирлиғи билән алаһидилинип, “зиялилар мәдәнийити” болуп һесаплиниду. Мошу “зиялилар муһитиға” кириш үчүн һәрқачан дуния тонушини кәңәйтип туруш лазим, униң үчүн классика вә заманивий әдәбиятни оқуш, сәнъәтни баһалаш, классикилиқ музыкини көп тиңшап, әксинчә телеканалларни аз көрүш лазим.

				1.	Аммивий мәдәнийәт дегинимиз немә?

				2.	Аммивий мәдәнийәткә қандақ дәм елиш түрлири хас?

				3.	Әдәбиятниң қандақ жанри аммивий әдәбиятқа тәәллуқ?

				4.	Немә сәвәптин Интернет бир мәзгилдә аммивий әхбарат васитисиму, аммивий тәсир көрситиш васитисиму вә техникилиқ коммуникация васитисиму болуп һесаплиниду?

				5.	Реклама вә мода үлгиси қандақ әһвалда умумий истимал җәмийитини шәкилләндүрүшкә тәсир көрситиду?

				6.	Тәрғибат вә рекламини һеч тәнқитсиз қобул қилиш немигә әкелиду?

								Билимиңни тәкшүр

				Заманивий җәмийәтниң мәнивий-әхлақий қәдрийәтлири

				§ 64. Умумий инсаниймәнивий-әхлақийқәдрийәтләрниң шәкиллиниши

				Қәдрийәтләр вә қаидиләр. Қәдрийәт дәп нәрсә яки һадисиниң муһимлиғи вә әһми-йитини билдүридиған тәриплимисини атай-ду. Бәзи адәмләр үчүн көплигән нәрсә вә һадисиләр шәхсий қиммәт, қәдрийәткә егә болуп һесаплиниду (әһмийәт вә муһимлиғиға бағлиқ). Уларниң қатариға сөйүмлүк оюнчуғи яки көйниги, анисиниң туғулған күни, уни-верситет дипломи, сөйүмлүк адиминиң хети, өйлиниш тойи в.б. ятиду. Бирақ иҗтимаий-мәдәний әһмийәткә егә, пүткүл җәмийәт үчүн муһим болуп һесаплинидиған қәдри-йәтләрму бар. Мундақ қәдрийәтләр мәдәний қәдрийәтләр дәп атилиду. Улар, өз новитидә, маддий вә мәнивий қәдрийәтләргә бөлүниду. Униң дәсләпкисигә баһалиқ тарихий-мәдәний әһмийәткә егә маддий дуниялар вә техноло-гияләр ятса, иккинчисигә – ишәнчә-етиқат (дин), тил, әнъәнә-дәстүр вә урпи-адәт, фоль-клор, кәсипкарлиқ вә қол һүнәрвәнчилик, сәнъәт, илмий билимләр ятиду.

				Мәнивий қәдрийәтләр ичидә әхлақий қәдрийәтләр әң муһим болуп һесаплиниду: улар әхлақий вә эстетикилиқ идеаллар, һаятниң мәна-маһийити вә бәхти, меһриванлиқ, борч-пәриз, җавапкәрчилик, жүрүш-турушниң қаидә вә үлгә нәмунилири. Әхлақ һәм адәм шәхсиниң идеали һәм җәмийәтлик түзүм идеали болуп һесаплиниду. Адәмләр тәбиитидин тәң болғанлиқтин, уларниң арисида иҗтимаий тәңликкә, адаләтлик үчүн күрәшкә интилдуридиған “тәбиий тәңлик асаси” моҗут. Дәл мошу әхлақий қәдрийәтләрдә алий мәна-әһмийәткә егә адаләтлик идеали моҗут. 

						• Тарихий вақиәләр беришида қәдрийәт-ләрниң өзгириши;

						• Әнъәнивий вә этники-лиқ қәдрийәтләр тоғ-рилиқ билимиз.

				 “Қәдрийәтләр” вә “қаидиләр” уқумлири һәрхил мәнани бериду. Қәдрийәтләр – бу абстрактлиқ, умумий уқум, қаидиләр болса – мәлум бир вәзийәтләрдики жүрүш-турушниң қаидә яки йетәкчи принциплири.

				Җәмийәттә қелиплашқан қәдрийәтләр системиси муһим роль ойнайду, чүнки улар норма-қаидиләрниң мазмуниға тәсир қилиду. Шуниң билән биллә қаидиләр қәдрийәтләрни әкис әттүриду, шуңлашқа қәдрийәтләр системиси тоғрилиқ җәмийәттә қелиплашқан норма-қаидиләр бойичә баһалашқа болиду. 

				Қәдрийәтләр системиси – җәмийәттә неминиң яхши, дурус вә һаҗәтлик екәнлиги тоғрилиқ һөкүмран тәсәввур. Қандақту бир җәмийәттики қәдрийәтләр системисиниң ипа-диси болуп — униңда қелиплашқан норма-қаидиләр (жүрүш-туруш қаидилири вә прин-циплири) һесаплиниду.

				Умумий инсаний қәдрийәт. Умумий инсаний қәдрийәт дәп мәзмуни беваситә тарих яки җәмийәтниң муқум трихий тәрәққият дәври яки қандақту бир этникилиқ әнъәнә билән мунасивәтсиз, бирақ қәдрийәт сү-питидә һәрқандақ мәдәнийәт типида әйнән тәкрарлинидиған қәдрийәт-ләрни ейтимиз. Бәзидә бу умумий қәдрийәтләр мәңгүлүк яки аммибап дәпму атилиду. Қәдрийәт барлиғи яки көпчилик адәмләр үчүн муһим әһмийәткә егә болса, у умумий инсаний қәдрийәткә айлиниду. Умумий инсаний қәдрийәтләр әхлақ, эсткетикилиқ әвзәллик, адимий хисләтләр вә һаказилардин ибарәт. Умумий инсаний қәдрийәтләр һәрхил тарихий дәвирләр вә иҗтимаий-ихтисадий системилардики адәмләргә хас пүткүл инсанийәтниң умумий мәнпийәтлирини әкис әттүриду.

				Умумий инсаний қәдрийәтләрниң аммибаплиғи вә турақлиқлиғи адәмләрниң антрополо-гиялик алаһидиликлири, гендерлиқ, этникилиқ, диний, мәдәний, тәбәқилик, синипий, сәя-сий, миллий тәәллуқлиғи, шундақла билим яки паравәнлик дәриҗисидин қәтъий нәзәр, уларниң умумий бәлгүлирини әкис әттүриду. Дәриҗиси һәм утуқлириниң униңға мунаси-вити йоқ.

				Инсанийәтниң көпчилик бөлиги тәрипидин уларни һөрмәтләш ин-санийәт цивилизациясиниң заманавий тәрәққият басқучидики муһим аламити һесаплинидиған бирқатар умумий инсаний қәдрийәтләр 

				моҗут. Уларниң көпчилиги 1948-ж. қобул қилинған БДТниң инсан һәқ-һоқуқлири Декларациясида әкис етилди. 

				Умумий инсаний қәдрийәтләргә: адәмниң һаяти (биринчи вә әң муһим қәдрийәт), әркинлик вә мустәқиллик (қуллуқ вә әсирдә тутуш явузлуқ дәп қобул қилиниду), мәнивий әркинлик (барлиқ мәдәнийәт-ләрдә мәнивий қәдрийәтләргә, болупму динға нисбәтән тәҗавузлуқ җиддий әйиплиниду), баравәрлик вә қериндашлиқ, иҗтимаий адаләт-лик (әлвәттә һәрбир җәмийәтниң иҗтимаий адаләтлик вә иҗтимаий тәртип-интизам тоғрилиқ өз тәсәввури бар), тиничлиқ (аилидики вә җамаәдики тиничлиқ, пүткүл аләмдики тиничлиқ), достлуқ вә өз ара алақә-мунасивәтләр (ялғузлуқ, тәқипләш, сүргүн қилиш, иҗтимаий тә-қипләш, өз җамаәсиниң нәзәридин сирт қелиш барлиқ мәдәнийәтләрдә сәлбий, йеқимсиз қобул қилиниду), муһәббәт, аилә, балилар вә өй-җай, паравән һаят (һечқандақ мәдәнийәт намратлиқни қәдрийәт дәп һесап-лимайду), саламәтлик (“гадай вә нака болғичә, тени сақ һәмдә бай болған әла”), бехәтәрлик (шәхсий, аиләвий вә җамаәлик, бизниң заманимизда йәнә һәм миллий), йеқинлириға ғәмхорлуқ, әқиланилик, утуқ, иҗади-йәт, иҗтимаий етирап қилиниш, раһат-ләззәт, кәйпи чағлиқ, өзини өзи һөрмәтләш вә ички уйғунлуқ (өзи билән өзи туюқланған адәм, көпинчә җәмийәттин ташқирида қалиду), ички тәртип (һәрқандақ җәмийәт өзини тоғра туталайдиған адәмни һөрмәтләйду), адиллиқ, нийәтдашлиқ (өз аилисигә, җамаәсигә в.б.), мәҗбурийәт борч (пәриз), гөзәлликни һис қиллиш, кәчүрүмчанлиқ охшаш муһим қәдрийәтләр ятиду. 

				Умумий инсаний қәдрийәтләрниң шәкиллиниши. Инсанийәт уму-мий инсаний қәдрийәтләрни баһалашқа бирдин қол йәткүзмиди, әлвәттә. Чүнки цивилизация, мәдәнийәт вә этнослар арисида өз ара айримчилиқлар бар болуп, уларниң арисидики нәқ мошу пәриқ-ләр қәдрийәтләр системиси арқилиқ ениқлиниду. Мәсилән, бәзи җәмийәтләрдә аиләвий қәдрийәтләр, чоңларни һөрмәт қилиш вә тиңшаш, меһмандостлуқ қануни мәҗбурий болуп келиду, бәзи җәми-йәтләрдә болса ундақ қәдрийәтләр учрашмайду яки мәҗбурий әхлақий тәләпләр (императивлар) болуп һесапланмайду. 

				Пүткүл инсанийәтниң келип чиқиш теги һәм адәм тәбиитиниң бир екәнлигини, демәк, қәдрийәтләрниң һәммигә ортақ екәнлигини чүшәндүрүш үчүн наһайити зор интеллектуал күч-ғәйрәт вә әрк-хаһиш сәрип қилиниду. Философия вә дин, һоқуқ вә сәясәт, әдәбият вә сәнъәт, ихтисат вә дипломатия инсанийәт җәмийәтлириниң уйғунлиғиға вә уларниң арисидики тинич мунасивәтләрниң орнишиға хизмәт қилди. Этикилиқ-философиялик илимларниң вә дуниявий динларниң пәйда болуши, мошу илим вә динлар даирисидә мәлум әхлақий қәдрийәтләр системиси вә этикилиқ нормиларниң шәкиллинишигә ярдәмләшти. Шундақла инсанийәтниң өз ара йеқинлишиши һәм умумий инсаний қәдрийәтләр системисиниң шәкиллиниш җәриянини чапсанлатти.

				Әхлақийлиқниң алтун қаидиси. Тарих тәрәққиятиниң беришида җәмийәт вә мәдәнийәтләр өз ара зич мунасивәткә чүшүп,йеқинлишип адәмниң тәбиити, әқил-ойи вә эмпатияси (ортақ вайими; һисдашлиққа қабиллиғи) вә умумий әхлақий идеаллириниң ортақ екәнлигини чүшинип, етирап қилди. Әлвәттә, һәрхил динлар вә илимларда моҗут әхлақий кодексларда ортақ, умумий бәлгүләр учришиду: һаятни, саламәтликни, мүлүкни вә шәхсий қәдир-қиммәтни һөрмәтләш, униң үстигә пәқәт өзиниңкинила әмәс, өзгиниңкиниму. 

				Көплигән диндарларниң асасиға, шундақла конфуцийлик вә қедимий замандики философияләрдә әхлақийлиқниң алтун қаидиси елинған. “Өзәңгә адәмләр қандақ муамилә қилишни халисаң, адәмләргә өзәңму нәқ шундақ муамилә қил”. Әхлақийлиқниң алтун қаидисиниң инкар, қилғучи тәриплимисиму мәшһур: “Өзәңгә халимиғанни — өзгиләргиму тилимә!”

				Әхлақийлиқниң алтун қаидиси аләмлик этикилиқ принципниң асасини салғучи болуп һесаплиниду. 

				Алтун қаидиниң өз ара мунасивәт принципи тәбиәт алимигиму кәң тарқалған: мәсилән һинд илими джайнизм бойичә, адәмниң һечбир һайванатни, тирикчилик егисини өлтүрүшигә яки қийнап азаплишиға қәтъий болмайду. 

				Әхлақийлиқ қаидисини зайирилиқ-инсаний шәкилдә француз фило-софи Ж.-П.Сартр: “Биз немини таллисақму – униң барлиғи паравәнлик болуп һесаплиниду. Бирақ көпчиликниң изгү-паравәнлигигә айланмиған нәрсә, биз үчүнму паравәнлик болалмайду” дәп йәкүнлиди.

				Тарихий вақиәләрдики қәдрийәтләрниң қайта өзгириши. Умумий инсаний қәдрийәтләр адәм вә инсанийәт җәмийитиниң өзи пәйда қил-ди. Һәтта өңкүрдики адәмләрниң өзлириму, һазирқи адәмләр охшаш, яшлиқ қувәт һәм саламәтликни, раһат һаят вә бехәтәрликни яқтурди. Бирақ бүгүнки таңдики бәзи муһим қәдрийәтләр, қедим заманларда ундақ мәна-маһийәткә егә әмәс еди. Мәсилән, һазир әң муһим, шәртсиз һесаплинидиған адәм һаяти инсанийәтниң дәсләпки дәвирлиридә һеч-немигә әрзимәйдиған, баһасиз, әһмийәтсиз еди. Таш әсиридә канни-бализм (адәмхорлуқ, вәһшилик) моҗут болди. Көплигән қедимий мәдәнийәтләрдә адәмни қурванлиқ қилиш орун алди. Индуизм динида адәм өмүрдин өткәндин кейин униң роһи башқа һайванатларға көчүп-қониду дегән уқум болса, башқа динлар һаят Худаниң сийлиғи (“Худа бериду, Худа алиду”) дәп, адәмләрни һаят вә өлүмгә салмақ вә сәвирлик илкидә қарашқа үндиди. Антикилиқ философиягичә изгүлүк, инса-нийлиқ (гуманизм) уқуми техи қелиплашмиған еди. Антикилиқ фило-софия, христианлиқ этика, Қайта Өрләш дәвриниң гуманизми вә Йеңи заманниң рационализми, Кантниң категориялик императивлиқ этики-си, индустриялик җәмийәтниң тәрәққий етип, тәбәқилик чегарилар йоқилип, индивидуаллиқ әһмийәтниң күчийиши – һаятқа дегән көзқа-

				рашни вә жирақ өтмүшти давамлишип келиватқан умумий инсаний қәдрийәтләргә болған мунасивәтләрни ейтарлиқ өзгиришкә учратти. 

				Мәсилән, әркинлик, тәңлик вә қериндашлиқ дегән қәдрийәтләрни елип қарайли. 

				Тәңсизлик,йәни тәбәқилик синипий яки башқиму иерархиялик бөлүнүш – җәмийәт вә мәдәнийәтләргә тән көрүнүшләр болуп һесап-линиду. Мәсилән, һиндлиқ җәмийитиниң варна вә кастиға бөлүнүши, у йәрдики адәмләрниң туғулушидинла тәңсизликкә учришиши, һо-қуқлири вә мүмкинчиликлириниң тәң болмаслиғи, шу җәмийәтлик қурулминиң асасиға селинған. Яки әнъәнивий қазақ җәмийитиниң “ақсүйәк” вә “қара хәлиқ” болуп бөлүнүшини ейтишқа болиду. Йеңи заманғичә француз җәмийитиму башқа аграрлиқ җәмийәтләр охшаш, җамаәлик вә иерархиялик болуп бөлүнди, бу йәрдә феодаллар вә деханларниң өз ара тәңлиги тамамән болмиди. Пәқәт Ақартиш-Мәрипәт идеялири билән қанатланған Улуқ Француз инқилавила, “әркинлик, тәңлик вә қериндашлиқни” өзлириниң асасий шиари сүпитидә алға сүрди. Йеңи буржуазиялик тәртип адәмләрни тәңләштүрүшкә интилип, барлиғини “пухралар” дәп җакалап, бешини қошти һәмдә биртуташ пухралиқ милләтни шәкилләндүрүшни қолға алди. 

				Аләмдә миңлиған жиллар мабайнида қуллуқ һөкүмранлиқ қилди, деханлар крепостнойлуқ беқиндилиқта болди, адәмләрни шәхсий әр-кинликлиридин мәһрум қилидиған қуллуқниң талай вәһши түрлири пәйда болди. 

				АҚШ вә Латин Америкисидики дөләтләрдә қулдарлиқ түзүм ХІХ әсир-гичә моҗут болди. Россиядики деханларни крепостнойлуқ беқин-дилиқтин бошитиш һәрикити вә Америкидики қуллуққа қарши күрәш инсанийәтниң изгүлүк йолидики муһим қәдәмлири болди. Мошундақ изгү қәдәмләргә қаримастин ирқчилиқ вә ирқий камситишлар, миллий бөлүнүшләр түнүгүнки қуллуқниң қалдуқлири сүпитидә узақ вақит мабайнида сақлинип кәлди. Адәмләрни аммивий йосунда әркинлигидин мәһрум қилишниң һәрхил шәкиллири вә ихтисаттин ташқири (зорлуқ зомбилиқ билән) әмгәккә селиш ХХ ә. учрашти: мәсилән, сталинлиқ ГУЛАГ, фашистлиқ концлагерьлар, маоистлиқ вә полпотлуқ әмгәк лагерьлири шуларға муһим испат болалайду. Пүткүл тарих мабайнида адәмләр өз ара дүшмәнлишип, уруш жүргүзди, улар пәқәт қоғдинипла қалмастин, бәлки һуҗум қилишти, бир-бирини рәһимсиз қирди, булап-талиди, әсиргә алди, бир-биригә азап-оқубәтләр көрсәтти... 

				Һаятлиқ үчүн күришип, қанлиқ җәңләрдә өзини (аилисини вә җамаәсини) қоғдап, әркинлик вә бехәтәрлик үчүн урушсиму инсан балиси бәрибирла тиничлиқ вә адаләтликни арман қилди. Асасән уруш қандақту бир паравәнликләр, олҗа-байлиқлар, тәбий ресурслар үчүн, болупму йәр үчүн жүргүзүләтти. Уларға егә болуш адәтләрни урушсиз вә тоқчилиқта яшашни тәминлиди, демәк аилә қуруш, пәрзәнтләрни 

			

		

	
		
			
				169

			

		

		
			
				өстүрүш вә уларниң аманлиғиниң, вайимсиз тирикчилик қилишиниң кепили болди. Тарихта умумий инсаний қәдрийәтләрни йоққа чиқириш вә шу қәдрийәтләрни иҗтимаий топларға, этносларға, милләтләр вә цивилизацияләргә (мәсилән, христианлиқ) теңиш һәрикәтлири көпләп учришиду. Индустриялик дәвирдә миллий дөләтләрниң шәкиллиниши миллий қәдрийәтләр мәсилисини алға чиқарди. Этномиллий асастики миллий дөләтләрниң қурулуши, у йәрдики пухралиқни шәкилләндүргән милләтләрниң бесим бөлигиниң бир этнос вәкиллиридин болуши, дәсләпки новәткә этникилиқ қәдрийәтләрни чиқарди. 

				ХХ ә. дәсләпки дәвридә йүз бәргән икки дуниявий урушлар инсанийәт тарихидики наһайити жирик трагедия болуп һесаплиниду. Мошу һәсрәт умумий инсаний қәдрийәтниң әһмийити нәқәдәр қиммәт екәнлигини ениқлап бәрди. Умумийүзлүк қирип йоқитидиған ядролуқ қуралниң пәйда болуши, биринчи новәткә урушниң алдини елиш мәсилисини чиқарди. Идеялик-сәясий күрәш беришида бирқатар әнъәнивий қәдрийәтләр умумий инсаний қәдрийәт сүпитидә дуниявий дәриҗигә көтирилди. Уларниң ичидә болупму тинич қаршилиқ көрситиш (яманлиққа изгүлүк билән җавап бериш) концепциясини аташқа боли-ду. Мундақ қәдәмни һиндларниң миллий-азатлиқ һәрикитиниң даһиси Мхатма Ганди өз күрәш усули ретидә қолланди. Тинич қаршилиқ көрситиш башқа регионларғиму таралди, миллионлиған инсанларниң жүригигә йәтти, аләмлик әхлақий климатқа иҗабий тәсир йәткүзди.

				Бирақ дунияда һеликәмгичә һәрхил хәлиқәлрниң қәдрийәтләр систе-миси билән муһим әхлақий системилар арисида қариму-қаршилиқлар учришиду, уларниң инсанийәтни бөлүштин көрә бирләштүрүштики әһмийити жуқури, әлвәттә. Һазирқи вақитта антикилиқ әхлақий вә эстетиқилиқ қәдрийәтләр, христианлиқниң гуманистик идеялири, Йеңи заманниң рационализми, ХХ ә. тинич парадигмиси һели болсиму бурунқидәкла актуал-өзәклик болуп һесаплиниду. 

				Әнъәнивий вә этникилиқ қәдрийәтләр. Ортақ қәдрийәтләрниң шә-киллиниши, айрим этнослар өзлириниң мустәқил қәдрийәтләр систе-мисиниң моҗут болушини йоққа чиқармайду. Умумий инсаний қәдри-йәтләрдин бөләк әнъәнивий вә этникилиқ қәдрийәтләрму қелиплашқан.

				Башқилар билән селиштурғанда, униң өзгичилиги вә алаһидилигини ениқлайдиған, алаһидә бәлгүлиригә бағлиқ, айрим алғандики этносниң мәдәний әнъәнилириниң жиғиндиси – этникилиқ қәдрийәт болуп һесаплиниду, уларниң көпчилиги әнъәнивий болуп һесаплиниду вә цивилизация дәриҗисини шәкилләндүриду.

				Умумий цивилизациягә ортақ қәдрийәтләрму учришиду. Мәсилән, түркий хәлиқләрдә туққанчилиқ, уларниң келип чиқиш тегиниң бир бо-луши билән бағлинишлиқ һәмдә көчмән цивилизация алаһидиликлири 

				түпәйли қелиплашқан, өз ара ортақ бәлгүләр көпләп учришиду. Түркий хәлиқләр билән ортақ бағлиниши йоқ иранлиқ көчмәнләрдиму улар билән бәзи ортақ қәдрийәтләр учришиду (мәсилән, аиләвий-туққанчилиқ җамаәгә адиллиқ), бу цивилизациялик охшашлиқларға мунасивәтлик пәйда болған. Һинд, ислам, христиан, будда хәлиқлиридә дин билән мунасивәтлик ортақ қәдрийәтләр қелиплашқан. Конфуцианлиқ этика пәқәт хитайлиқлар арисидила әмәс, шуниң билән биллә башқиму жирақ шәриқ хәлиқлириниң арисидиму кәң тарлади. 

				Этникилиқ қәдрийәтләр һәрбир муқум этносқиму тән һәм өзигә шу этносниң урпи-адити вә әнъәнә-дәстүрини, динини, мифологиясини, фольклорини, музыкиси вә әдәбиятини, хәлиқниң бәдиий мәдәнийитини (аиләвий кәсипчилигини, әмәлий-безәк сәнъитини),шуниң билән биллә вәтәнгә дегән адиллиғини, өзиниң аилиси вә коллективиға дегән муһәббитини, адәмгәрчилик қаидилирини, нәқ шу этносниң чүшәнчисидики турмуш-мәишәт тәңлиги һәм иҗтимаий адаләтликни һис қилиши, даһиларға әнъәнивий һөрмәт көрситиш вә шәкилләнгән һәмдә дайим риваҗлинип, йеңилинип туридиған, сақланған қаидиләр вә һаяттики мәхсәтлик қәдрийәтләрни өз бойиға топлайду. 

				Бәзи қәдрийәтләр этникилиқ өзгичиликләр характерини вә этносниң биртуташлиғини ениқлайдиғанлиқтин, субъект сүптидә алаһидә әһмийәткә егә. Мундақ қәдрийәтләр қатариға “миллий қияпәткә егә” бәзи характерлар кириду, улар тирикчилик қилишниң әнъәнивий шәкли, турмуш-мәишәтлик урпи-адәтләр вә этикет алаһидиликлири, диний алаһидиликләр, күндилик дуния тонуш элементлири, миллий мифология, хәлиқниң бәдиий мәдәнийитиниң қияпити охшаш дуния-лар вә һаказилар. 

				Бу этникилиқ қәдрийәтләр этногенез җәрияни вақтида шәкиллиниду. Кейинәрәк улар сәясий, ихтисадий, һоқуқий, һәрбий, диний, бәдиий мәдәнийәт саһасида шәкилләнгән мәдәний шәкилләр билән толуқлиниду. Бу – миллий дөләтчиликниң, һакимийәт системиси вә иҗтимаий қелип-ниң, конфессионаллиқ, бәдиий-стильлиқ алаһидиликниң әнъәниси вә нишани.

				Этникилиқ қәдрийәтләр этносниң мәдәний алаһилигиниң рәмзлик маркери болуп һесап-линиду, у этникилиқ биртуташлиқниң шәкиллиниши вә сақлиниши үчүн наһайити муһим роль атқуриду.

				1.	Қәдрийәтләр системиси дегинимиз немә?

				2.	Әхлақий қәдрийәтләр қандақ қәдрийәтләрниң топиға тәәллуқ?

				3.	Умумий инсаний қәдрийәтләрни атаңлар.

				4.	Умумий инсаний қәдрийәтләрниң шәкиллинишигә қандақ амиллар тәсир йәткүзди?

				5.	ХХ ә. қандақ вақиәләр БДТ Инсан һоқуқи тоғрилиқ Декларацияниң қобул қилиниш еһтияҗини пәйда қилди?

				6.	Қандақ қәдрийәтләр этникилиққа ятиду, әнъәнивийгә қандақ қәдрийәтләр тәәллуқ?

				§ 65. Җаһанлишиш шараитидики мәнивий-әхлақий қәдрийәтләрниңтрансформациялиниш мәсилилири

				Индустриялик җәмийәттики қәдрийәтләрниң девальвациялиниши. Умумий инсанийәтлик қәдрийәтләр адәмниң мәнивий-әхлақий қәдри-йәтлириниң асасини тәшкил қилиду. Улар әнъәнивий вә этникилиқ қәдрийәтләр билән толуқлинип, шәхсий вә иҗтимаий паравәнлик, ту-рақлиқ тәрәққиятни вә әтики күнгә болған ишәнчини шәкилләндүриду.

				Һәрбир җәмийәт үчүн умумий инсаний қәдрийәтләрниң өз қиммитини йоқатмиғанлиғи алаһидә әһмийәткә егә, чүнки бу җәмийәтни иҗтимаий боһранға учритиду, әң мурәккәп вәзийәтләрдә болса һәтта уруш-тоқунушларға әкелиду. Әнъәнивий вә этникилиқ қәдрийәтләр, болупму мәнивий-әхлақий қәдрийәтләр башқа қәдрийәтләр билән арилишип, қисип чиқирилмаслиғи наһайити муһим, чүнки бу биртуташлиқни өзгәртип, шуниң нәтиҗисидә этнос қолайсиз шараитларға дуч келиши мүмкин.

				Индустриялик җәмийәттә умумий инса-ний, җүмлидин әнъәнивий қәдрийәтләрниң қиммитиниң йоқилиши (девальвациягә учри-шиши) Европа вә Шималий Америкидики Йеңи замандин башланған иҗтимаий җәриянларниң ақивети болуп һесаплиниду. Җамаәләр вә кол-лективлиқ мунасивәтләрниң үзүлүши, чирко вә динниң әһмийитиниң аҗизлишиши, инди-видуализм вә прагматизм, рационализмниң тәрәққияти базар ихтисадиниң шәкиллиниши билән қатар риваҗланди.

				Прагматизм – һаятта иҗабий нәтиҗиләргә еришиш үчүн паал һәрикәтләргә интилиш вә һаятта тоғра қәдәм бесиш һәм иҗабий көзқарашлар, адәмниң өз иш-һәрикитиниң, паалийәтлириниң утумлуқ болушиға мәнпийәтдарлиғи. 

				Рационализм – һаятниң асаси вә адәмләрниң жүрүш-туру-шида әқил-парасәт мәхсәтчанлиғиниң принципи болушқа тегиш дәп һесаплайдиған дуния тонушлуқ нуқтәий-нәзәр.

				Прагматизм вә рационализм уйғунлишип, умумий инсаний қәдри-йәтләр болуп тонулуши униңға һаят, тәңлик, иҗтимаий адаләтлик, адиллиқ, саламәтлик, шуниң билән биллә әнъәнивий һәмдә этникилиқ қәдрийәтләр, җәмийәтни гүллинишкә йетәкләйду. Бирақ прагматизм вә рационализмниң һәм индивидуализмниң җиддий шәкиллири умумий инсаний қәдрийәтләрни йоққа чиқириду. Шәхсий мәнпийәтни вә пайда көрүшни көзлигән тиҗарәтчи тәңлик вә иҗтимаий адаләтлик, изгүлүк, адиллиқ охшаш қәдрийәтләрни ядидин чиқирип қоюши мүмкин, һәмдә өзиниң шәхсий паравәнлиги вә пайда-дарамитини адил йол билән әмәс, бәлки башқиларниң һесавиға, йәни уларниң әмгигини пайдилиниш арқилиқ тепиши мүмкин. 

					Бу дәристә:

					• Умумий инсаний вә әнъәнивий қәдрийәтләр девальвацияси; 

					• Истимал җәмийитиди-ки қәдрийәтләр трансформацияси;

					 • Җаһанлишиш шараи-тидики ғәриплик вә әнъәнивий қәдрийәтләр тоқунуши тоғрилиқ би-лимиз.

				

			

		

		
			
				
					

				

			

			
				
					либераллиқ-демокра-тиялик қәдрийәтләр, қәдрийәтләр деваль-вацияси, әнъәнивий қәдрийәтләр, этники-лиқ қәдрийәтләр, прагматизм, рациона-лизм, индивидуализм, истималчилиқ психо-логия, истималчилиқ, конформизм, ниги-лизм, иҗтимаий апатия, яшлар субмә-дәнийити, диний фанатизм, исламизм, исламофобия

				Гүлләнгән америкилиқ җәмийәт пәқәт һәрбир адәмниң алғурлуғи, маһарәт-тәҗрибиси вә шәхсий тиришчанлиқ әмгиги түпәйлила шәкил-ләнмиди, бәлки шуниң билән биллә “егисиз ятқан” йәрләрни бесивелиш вә йәрлик хәлиқни рәһимсиз қирип-йоқитиш, җәнубий штатларда қуллар әмгигини пайдилиниш һәм ХІХ ә. ахиридики – санаәттики адәм төзгүсиз конвейерлар системиси һәм болумсиз иш һәққи алидиған иш-чиларниң мүшкүл әмгиги һесавиға қурулди. Мундақ әһваллар Британ империясидиму байқалди, уларниң қудрәтликлиги ишчиларни һәқсиз пайдилиниш вә мустәмликә әзгүдики һоқуқсиз хәлиқләрниң қан вә тәри һесавиға шәкилләнди. Җиддий прагматизм вә индивидуализм шәхсий пайдини биринчи орунға қойиду, адәмни “мәхсәткә йәткүзидиған барлиқ васитә-қурал әла” дегән принцип билән яшашқа үндәйду. Җиддий ин-дивидуалист һечқачан башқиларниң һоқуқ вә мәнпийәтлири билән һесаплашмайду, һәтта ундақ болушни қобул қилмайду. Индустриялик җәмийәт тарихида “алтун иликни” тепип, аяқ астидин дәрру бейиған, миллиардлиған ахча тапқан, аброй вә номусни ойлимайла иҗтимаий пәләмпәй билән тез көтирилгән адәмләрниң мисали көпләп учришиду.

				ХХ ә. бешидики умумий инсаний қәдрийәтләрдики боһран — бу шу вақиттики иҗтимаий чүшкүнлүкләрниң әң муһим сәвәплириниң бири болди. Бу вақитта пүткүл Азияни өз ичигә алған ағдуруш вә инқилаплар ялқуни бәзи өзгиришләргә йол ачти, аграрлиқ җәмийәт өзини езиватқан индустриялик җәмийәткә қаршилиқ көрсәтти. Униң үситигә аграрлиқ җәмийәтниң өзидиму өзгиришләр вақти пишип-йетилгән еди. Биринчи дуниявий уруш дәвирләр зиддийитиниң аччиқ һәқиқитини ениқлап, индустриялик җәмийәтниң тәрәққият йолиниң хата-ховуплуғини көрсәтти. Россиядики Февраль инқилави вә җәмийәтлик иҗтимаий адаләтликни тикләшни көзлигән кеңәшлик синақ, изгүлүкниң аса-сий принциплирини йоққа чиқирип, адәмни мәнивий әрк-хаһишидин мәһрум қилидиған тоталитарлиқ системиниң шәкиллинишигә елип кәлди. 1930-жж. АҚШта йүз бәргән боһран шу вақиттики капиталис-тик қурулминиң техичә мукәммәлләшмигәнлигини көрсәтти. Ита-лия вә Германияниң асасий идеологиясигә айланған фашизм вә милләтчилик Иккинчи дуниявий урушни аләмлик апәт (катастрофа) дәриҗисигә йәткүзди. У умумий инсаний қәдрийәтләр дәпсәндә қилин-са, аләмдә қандақ қайғу-һәсрәт орнап, қандақ дуниявий апәтниң йүз беридиғанлиғини көрсәтти. 

				Тәрәққий әткән индустриялик җәмийәт шараитидики қәдрийәтләрниң трансформациялиниши. Умумән алғанда, иҗтимаий зиддийәтләр вә инқилап-ағдурушларниң алдини елиш үчүн адәмләрниң ихтисадий вә иҗтимаий әһвалини тәңләштүрүштә бирқатар муһим тәдбирләр әмәлгә ашурулди. Шу дөләтләрдә оттура синипниң көпләп пәйда болуши, уларниң иҗтимаий адаләтлик вә тәң мүмкинчиликләр шәкилләнгән җәмийәткә йеқинлишишиға йол ачти. Тәрәққийләнгән демократиялик 

				дөләтләрдә қанунға әмәл қилишқа беғишланған һоқуқий система шә-килләнди. Адәмниң асасий һоқуқини, болупму яшаш һоқуқи вә әркин-лигини бузуш, шәхсий һаятиға арилишиш, камситиш сүпитидә һесап-линип, қанун арқилиқ җазалиниду. Җәмийәттики барлиқ пухраларниң сәясий һаятқа арилишип, дөләтниң муһим мәсилилиригә қатнишишини тәминләйдиған вә инсан һоқуқиниң нормилириниң бузулмишини назарәт қилидиған пухралиқ җәмийәт шәкилләнди. Ирқчилиққа қарши күрәш, мультикультурализм, экологиялик “йешиллар” һәрикити, би-лим вә шәхс әркинлигиниң артуқчилиғи һәрқандақ тәрәққий әткән ғәрип дөләтлири үчүн адәттики әһвал болуп һесаплиниду. 

				Индустриялик ихтисаттики прогресс һәм Америка, Европа вә Азия-дики (Япония вә “Азия йолваслири” – Җәнубий Корея, Сингапур, Гон-конг вә Тәйвән) тәрәққий әткән цивилизациялик дөләтләрдики оттура синипниң дарамити вә һаят тәрзиниң мустәһкәмлиниши шу әлләрдә истималчилар җәмийитиниң шәкиллинишигә елип кәлди. Бу тәрәққий әткән индустриялик җәмийәткә тән көрүнүшләрниң биригә айланди. 

				Мошу дөләтләрдә шәкилләнгән маддий молчилиқ-паравәнликләрниң иҗабий тәрәплири билән биллә йеқимсиз, сәлбий тәрәплириму бол-ди. Әнди адәмләрниң бесим бөлиги (асасән тәрәққий әткән әлләрниң турғунлири) яшаш үчүн җан талишип күрәшмәйдиған болди вә “бир чишләм нан” үчүн ишлимәйдиған әһвалға йәтти. Мундақ әһвал инсани-йәт тарихида тунҗа қетим йүз бәрмәктә. Нидерландия, Швеция, Герма-ния, Дания охшаш әлләрдә иш һәптиси пәқәт 27–37 саатнила тәшкил қилиду, шуниңға қаримастин төлинидиған әмгәк һәққиниң дәриҗи-си ейтарлиқ һалда жуқури. Мундақ әһвал адәмләргә өз билимини көтириш һәмдә иҗадийәт билән шуғуллинишқа, сәяһәткә чиқишқа, аилисигә көңүл бөлүп, достлири билән пат-пат учришишқа, көргәзмә, концертларға көпәрәк беришқа шараит яритиду. Тирикчилик үчүн күрәштин азат болған адәмләр иҗтимаий нуқтәий-нәзәр турғусидин қариғанда паал һәмдә һәрхил йөнилиштики җәмийәтлик һәрикәтләргә көп қатнишидиған болиду. Әгәр җәмийәттики адәмләрниң билими вә умумий мәдәнийәт дәриҗиси төвән болса, у чағда маддий молчилиқ вә паравәнчилик – истималчилиқ психология вә конформизмниң шәкил-линишигә елип келиду.

				Истималчилиқ психология асасиға маркетологлар өз товарлирини қандақ қилип утумлуқ өткүзүшни тәтқиқләватқан (бу илим аләмдә 1960-жж. башлап риваҗлинишқа башлиди) психологиялик истимал қилиш әмәс, әксинчә адәмниң бирнәрсини сетивелишқа күчлүк беқинда болуши, йәни истималчилиқ (консюмеризм) ятиду. Бу көпинчә абройлуқ иҗ-тимаий топқа йеқин болуш мәхситидин пәйда болидиған адәтләр.

				Истимал қилиш арқилиқ иҗтимаий артуқчилиққа интилиш идея-си, сетивалғучиниң (херидар) еңиға сетивелинған товарниң өзи әмәс, 

				уни сетивелишниң өзила униңға раһат -қанаәт сезимини һасил қилиду дегән ишәнчә шәкилләндүриду. Мундақ адәмләргә қиммәт товарлар вә хизмәтләрни пайдилиниш һаят маһийити вә мәхситигә айлиниду, улар үчүн бәхит чүшәнчиси истимал дәриҗисигә бағлинишлиқ болмақ. Истималчилиқ ташқи паравәнликләрниң әһмийитини ашуруп, ички қәдрийәтләрниң азийишиға әкелиду, әхлақий принципларни бузи-ду. Тәрәққий әткән базар ихтисади җәмийәт вә адәмни пул-ахчиниң культиға баш әгдүриду. Һәммисила товарға айланди, неминила болми-сун сетиш вә сетивелишқа болидиған болди, җүмлидин мутәхәссислик, билим,атақ-дәриҗиму шуларниң қатарида болди. Шуниң нәтиҗисидә адәм бәхит вә җан тиничлиғини ойлиғучи әмәс, әксинчә утумлуқ һәм дарамәтни шәкилләндүридиған ихтисадий машининиң бир бөлчигигә айланди. Тәрәққий әткән җәмийәтниң йәнә бир мурәккәп мәсилиси, конформизм яки маслишиш, майиллиқ болди. Һаятқа истималчилиқ көзқараш билән қарайдиған адәмләр өзиниң турмуш-мәишийитиниң яхши болушини барлиқ қәдрийәтлирдин жуқури қойиду һәмдә шу молчилиқ-паравәнлигини сақлаш үчүн барлиқ “нақолай әһвалларға” көз жумди, улар “өз бешим аман болсун – өзгиләрдә карим йоқ” дегән принцип асасида яшайду. Мундақ адәмләрдә эмпатия сезими төвән болиду – йәни уларда йеқинлириға ичи ағрриш, рәһимдиллик бол-майду. Конформизмниң аммивий көрүнүш шәкли сүпитидә “алтун миллиардниң” көплигән вәкиллириниң (тәрәққий әткән индустриялик вә постиндустриялик җәмийәттики оттура синипниң) тәрәққий әткүчи мустәмликә әлләрдики әзгүгә, Африка вә Азиядики ачарчилиқ һәм намратчилиққа, шуниң билән биллә пүткүл аләмдики инсан һоқуқиниң бузулушиға беғәм қаришини ейтишқа болиду.

				Тәрәққий әткән индустриялик җәмийәткә яшларни истималчилиқ җәмийәткә қаршилиғи ретидә шәкилләнгән субмәдәнийәтму тән. Көпинчә мундақ субмәдәнийәтләргә (хиппи, панк, гот, эмо, экстремал-лар, байкерлар, футбол ишқивазлири охшаш) нопузлуқ иҗтимаий истималчилиқ топ-груһларға ятмайдиған яш өсмүрләр җәлип қили-ниду. Мундақ яш өсмүрләр үчүн яшларниң субмәдәнийити иҗтимаий-шунаслиқниң муһим бәлгүси болуп һесаплиниду. Яшларниң субмәдә-нийитиниң бәзи йеқимсиз характерға егә мундақ муһитқа чүшүши улар-ниң саламәтлигини бузуп, әсәб-психикисиға сәлбий тәсир йәткүзиду. 

				Тоталитарлиқ вә демократиялик әмәс җәмийәтләрдики қәдрийәтләр боһрани. Инсан һоқуқи пат-пат һәм туруқлиқ һалда бузулуп туридиған тоталитарлиқ вә демократиялик әмәс әлләрдә адәмләр келәчәктин үмүт үзүп, әвладиниң келәчигигә үмүтсизлик билән қарайду. Улар җәмийәттә кәлгүсидә орнайдиған иҗабий өзгиришләрниң мүмкинчилигигә, намратчилиқ һәмдә иҗтимаий диспропорциягә (мундақ җәмийәттә нам-ратлар, чала саватлиқлар көп болиду) ишәнчиси болмайду, шундақла һәм өзигиму (утуққа йетәкләйдиған йеңи йолға), һәтта туташ алғанда җәмийәткиму ишәшсизлик билән қарайду.

				Мундақ җәмийәткә иҗтимаий чүшкүнлүк хас — сәясий вә җәмийәтлик һаятқа қатнишиш-қа — арилишишқа болған беғәмлик, пәқәт аиләвий һаят дәриҗисидила қелиш, турмуш-мәишийәт искәнҗисигә бағлинип, шәхсий мәсилиләр чаңгилидин чиқалмай қелиши тән.

				Иҗтимаий бепәрва адәм һечқандақ сайламларға бармайду, чүнки у уларниң адиллиғиға ишәнмәйду; митинг вә баш қошушларғиму қатнашмайду, чүнки уларниң мувапиқ нәтиҗә беридиғанлиғиға гуман билән қарайду. Бәзи әһвалларда адәм нигилизм чаңгилиға чүшиду–улар өзлири яшаватқан җәмийәт вә униң институтлирини,шуниң билән биллә җәмийәттә етирап қилинған қәдрийәтләрни, җүмлидин әнъәнивий (мәсилән, мечит, чирко) вә этникилиқ (җүмлидин аили-му) қәдрийәтләрни йоққа чиқириду, етирап қилмайду. Нигилистлар көпинчә җәмийәткә қарши мәвқәдә болуп, җәмийәтлик системини радикаллиқ усуллар билән өзгәртишни көзләйдиған экстремист, анар-хист вә ағдурғучиларниң сепини толуқтуриду. 

				Җаһанлишиш шараитидики һәрхил қәдрийәтләр системисиниң тоқунуши. Җаһанлишиш шараитида – пүткүлаләмлик ихтисадий, сәясий вә мәдәний интеграцияләр һәм унификацияләрдә ахирқи онлиған жилларда ХХ ә. 70-жж. шәкилләнгән җәриянлар – башқиму муһим мәсилиләрни пәйда қилмақта. Ғәриплик1 аммивий мәдәнийәт өзгә аләмгә алаһидә тәсир қилип, ғәрипниң либераллиқ-демократиялик қәдрийәтләр системисиға ятидиған қәдрийәтләрни кәң тарқитип, тәрғип қилмақта. Әлвәттә, умумий инсаний қәдрийәтләр қатариға киридиған бәзи қәдрийәтләр, әнъәнивий қәдрийәтләргә бесимлиқ беридиған шәриқ2 әллири үчүнму қелиплиқ һесаплиниду. Бирақ ғәрип қәдрийәтлириниң бәзи бөлиги, болупму индивидуализм вә прагматизми бесим инду-стриялик җәмийәттә шәкилләнгән қәдрийәтләр, шундақла зайирлиқ характердики дөләтләр, африкилиқ вә азиялик әлләрниң әнъәнивий вә этникилиқ қәдрийәтлиригә зит кәлмәктә. Һәтта Европиниң өзидә протестантлиқ Шималий Европиға тән барлиқ қәдрийәтләр католиклиқ әлләр үчүн нормал һесапланмайду. Буниңға җавап ретидә ХХ ә. 90-жж. җаһанлишиш җәрияниға қарши һәрикәтләр башланди.

				Җаһанлишиш җәрияниға қарши һәрикәтләр шәриқтила әмәс, һәтта европилиқ вә латин-америкилиқ әлләрдиму пат-пат йүз бәрмәктә, улар өз мәдәнийитиниң америкилиқ мәдәнийәт тәрипидин жутулушқа 

				
					1 Ғәрип дәп, тәрәққийләнгән индустриялик вә постиндустриялик җәмийәт басқу-чида турған, әң алди билән, Европа христианлиқ цивилизациясигә ятидиған дөләтләр һесаплиниду.

					2 Шәриқ дәп аграрлиқ (әнъәнивий) җәмийәткә ятидиған Азия вә Африка дөләт-лири һесаплиниду. Дуниядики дөләтләрниң көпчилиги, мәсилән: Латин Америкиси әллири, ихтисадий-иҗтимаий җәһәттин Ғәрип вә Шериқ дөләтлири арисидики ари-лиқ орунға егә.

				қаршилиқ көрсәтмәктә, чүнки америка уларға пәқәт джинсы вә “Макдоналдснила” усунуш билән чәкләнмәй, шуниң билән биллә голливудлуқ кино әсәрлири арқилиқ өз һаят тәрзи вә турмуш мәиши-йитини тәрғипләп, яшларниң еңиға сиңдүрмәктә. Шундақла Европилиқ әлләрниң милләтчилириму өзлириниң җәмийитидики әнъәнивий вә этникилиқ қәдрийәтләрни сақлап қелишқа интилмақта. Азия вә Африка әллиридики милләтчиләрму нәқ шу йөнилиштики паал һәри-кәтләрни қоллимақта. Толуқ гендерлиқ тәңлик, атеизм, меритокра-тия (иерархиялик абройиға әмәс, муқум ишиға қарап һөрмәтләш) вә демократия (көпчиликниң пикри аброй-нопузлуқниң пикридин муһим һесаплинидиған), һоқуқий мәсъулийәткә бесимлиқ бериш, вә әнъәнивий һәм этникилиқ қаидиләргә риайә қилиш, аграрлиқ яки аграрлиқ-индустриялик дәриҗидики җәмийәтләр һәм һакимийәт бе-шида һелиғичә әнъәниләргә риайә қилидиғанлар үчүн қандақ әһвалда болмисун қобул қилинмайду.

				Умумән алғанда, ғәриплик қәдрийәтләр аләмни өзгәртиш вә қайта шәкилләндүрүшкә қаритилиду (“инсанийәт прогресси” сүпитидә чүшәндүрүлиду), әнди шәриқлиқ қәдрийәтләр болса – аләм қандақ яралса, шундақ сақлиниши лазим дегән уқумға асаслиниду. Ғәриплик қәдрийәтләр тәбиәтни өзгәртишни, түрләндүрүшни халиса (илмий-техникилиқ прогресс асасида), шәриқлик болса – тәбиәт билән уйғун яшашни асасий принцип һесаплайду. Ғәрипниң қәдрийити һәрбир шәхсниң йәккә, индивидуаллиқ роли вә әркинлигини бирин-чи орунға қойса, шәриқ қәдрийити қандаш йеқин туққанлар билән хошниларни, диний җамаәлирини әла көриду.

				Әлвәттә ғәрип җәмийитиниң бу хил әнъәнилири вә этникилиқ мәдәний қәдрийәтлири шәриқ әллиридә “адәмгәрчиликкә ят” дегән мәнада тәнқитлинип, қаршилиққа учримақта. Ғәриплик қәдрийәтләр шәриқ әллиригә җаһанлишиш,дуниявий әмгәк базири вә капитал, ғәрип 

				университетлири, аммивий мәдәнийәт вә Интернет арқилиқ кирмәктә. Тәнқиткә учриған ят қәдрийәтләр көпинчә “мәнивийликкә қарши” вә “адәмгәрчиликкә ят” дәп тәриплиниду. 

				Мәнивий-әхлақий әнъәнә мәдәнийәтләр мирасиниң қурал-васитиси сүпитидә. Өзгә мәдәнийәтниң қәдрийәтлири адәмниң ички алимигә кириш арқилиқ униң еңиға сиңиш қабилийитигә егә. Бирақ көп әһвалларда әнъәнивий вә этникилиқ қәдрийәтләр (мәнивий-әхлақий әнъәнә-дәстүр) асасән аиләвий адәмгәрчилик тәрбийәси арқилиқ бе-рилип, өзгә, ят қәдрийәтләрниң бөсүп киришигә қарши ишәшлик мудапийә болиду. Җаһанлишиш шараитида көпинчә ғәриптин башқа әлләрдә әнъәнивий динларниң пәйда болуши вә шәкиллиниши қатар жүриду, шуниңға бағлиқ диний тәрбийәму бесимлиққа егә болиду. Мошу дәвирдә әнъәнивий вә этникилиқ қәдрийәтләр пәйда болуп, этносниң туташ сақлинип қелишиға муһим тәсир йәткүзиду. 

				Мәнивий-әхлақий әнъәниләр мирасхорлуқ мәдәнийәтниң қәдрийити сүпитидә, йәни җәмийәттики мәдәний аһаңдашлиқ, изчиллиқ, варис-лиқ адәмләр арисида алаһидә мәнивий алақә-мунасивәт орнитиду. Бу әнъәнивий җәмийәтниң кәң тарилип келиватқан дуниявий җаһанли-шиш җәриянлириға қарши туридиған зөрүр шәртләрниң бири болуп һесаплиниду. 

				Җаһанлишиш дәвридә әнъәнивий җәмийәтниң асасий қәдрийәтлири болуп: өз диниға садиқ болуш, диний етиқатниң мустәһкәмлиги, аилә вә вә җамаәсигә садақәтлик, коллективизм, өз ара ярдәм, вәтәнпәрвәрлик, алий әхлақ (ғәрипниң барлиғиға болиду дегән уқумиға қарши), чоңлар-ниң аброй-нопузи, әнъәнә-дәстүр вә этникилиқ қәдрийәтләрниң сақ-линиши ятиду. Ғәрип мәдәнийитидә қаидидин ваз кечиш философияниң принциплири һәм постмодернизмниң иш-һәрикитигә айланған чағда, бу қаидиләрниң сақлиниши алаһидә әһмийәткә егә болиду.

				Диний фанатизм ғәрип қәдрийәтлирини етирап қилмаслиқниң җид-дий шәкли сүпитидә. Ғәриплик либерал-демократиялик қәдрийәтләрниң чәктин чиққан шәкиллирини қобул қилмаслиқ, уларни тарқатқучи-ларға қаршилиқ реакциялик милләтчиликкә вә диний фанатизм, һәтта қураллиқ тоқунушларға елип келиду (ениқ мисал – Ирандики ислам инқилави Ғәрипни яқлайдиған Шах һөкүмитигә қарши қаритилған).

				Ислам цивилизацияси шкилләнгән әлләрдә диний фанатизм исламниң асасиға айланмақта– улар шәриәт қануни бойичә яшайдиған, ислам дөлитини қурушқа қаритилған, диний-сәясий идеология вә сәясий һәрикәтләр.

				Әнъәнивий мусулманлиқ қаидиләр көплигән постколониаллиқ әлләрдики ғәрип қанунлириниң тәсири астида қобул қилинған қанун тәләплиригә зит келиду. Тәрәққий әткүчи әлләрдә болса асасән зайирлиқ вә мусулманлиқ (шәриәт) вә адәттики (урпи-адәтләр) һоқуқлар үстәмлик 

				қилиду. Радикаллиқ ислам экстремистик усуллар арқилиқ зайирлиқ һәмдә һоқуқий җәмийәтни йоқитип, униң орниға пәқәт шәриәтла үстәмлик етидиған дөләт орнитишни мәхсәт қилиду. 

				Либераллиқ-демократиялик җәмийәтниң диний фанатизмниң тар-қилишиға қарши реакцияси. Мусулман хәлиқлириниң сани бесим постколониаллиқ дөләтләрдә ислам дининиң әһмийитиниң күчийиши, ғәрип алимлирини “цивилизацияләр тоқунуши” (мусулманлар вә ғәрип арисида) тоғрилиқ ойлинишқа мәҗбурлиди. Бу бурунқи капиталистик вә социалистик өз ара зит системиларниң орнини басқан йеңи дуния-вий зиддийәт болмақта. Мундақ зиддийәтләрниң күчийиши көпинчә әмәлгә ашмиған (ғәриплик-капиталистик (либераллиқ), шуниң билән биллә, социалистик) модернизациялик қаидиләрниң нәтиҗисидин пәйда болмақта.

				Радикаллиқ исламлиқ тәшкилатларниң террористлиқ һәрикәтлири, Америка вә Европида исламофобияниң (ислам вә мусулманларға сәлбий көзқараш) күчийишигә елип кәлди. Униң ярқин мисали сүпитидә 2001-ж. 11-сентябрь вақиәсидин (АҚШтики жирик террорлуқ акттин кейин) кейин НАТОниң Авғанстандики “Талибан” исламлиқ һәрикитигә қарши антитеррорлуқ операциягә тәйярлиниш җәриянини кәлтүрүшкә болиду. Радикаллиқ исламчиларниң иш-һәрикәтлиридин ховупланған ғәрип алими НАТОниң Авғанстанға һуҗум қилишини бир еғиздин қоллиди. Шу кәмгичә бу тәшкилатқа әза 20 дөләт Кеңәш Иттипақиниң Авғанстанға “авғанлиқ коммунистик” һөкүмәтниң илтимаси бойичә әскәр киргүзүшини әйипләп кәлгән еди. 

				Ахирқи жилларда исламофобияниң күчийишигә Йеқин Шәриқтики йәрлик урушлардин җан қачуруп Европиға қачқан қачақлар долқуниму үлүш қошмақта. Әгәр буниңдин ончә жиллар илгирила Европида түрлүк мәдәний (диний вә этникилиқ) җамаәләрниң тинич қатар яшишини қоллайдиған мультикультуризм сәясити үстәм болса, һазир (“цивилизацияләр тоқунуши” нәзәрийәсиниң тәсирисизла) мультикуль-туризм сәяситиниң “боһранға” учриғанлиғи, мусулманларниң Европиға тохталсиз келишидин европилиқ образ-қияпәтниң кәскин өзгиришкә учрап, һәтта ғәриплик цивилизациягә ховуп төнүватқанлиғини турақ-лиқ тәкитләшмәктә. Европида реакциялик – милләтчиликкә риайә қилидиған, һәтта ирқчилик принциптики оңчи сәясий партияләрниң сепи күнсайин өсмәктә.

				1.	Индустриялик җәмийәтниң шәкиллиниш дәвридә умумий инсаний вә әнъәнивий қәдрийәтләрниң боһраға учришиниң сәвәви немидин болди?

				2.	Тәрәққийләнгән индустриялик җәмийәттики (истималчилар җәмийитидә) қәдри-йәтләргә өзгиришләр киргүзүш қандақ шараитта өтиду? Мисалларни кәлтүрүңлар.

				3.	Җаһанлишиш шараитида әнъәнивий вә этникилиқ қәдрийәтләр қандақ хәтәргә учрайду?

				4.	Диний фанатизм немә билән ховуплуқ?

				АТАЛҒУЛАР ЛУҒИТИ

				Абстракционизм (ингл. abstraktio – бөлүнүш, йәккилиниш) – һазирқи заман сәнъитидики әтрап муһитни тәсвирләштә муқум нәрсиләрни һесапқа алмайдиған еқим. Абстрактлиқ сәнъәт һәқиқәтни беваситә әкис әттүрмигәнликтин , уни бәзидә “нәрсисизләштүрүлгән” дәпму атишиду. 

				Авангардизм (франц. avant-gardisme – алдинқи сәптикиләр) – қелиплашқан қаидә вә әнъәниләрдин, һаятниң бир қелиплиғидин жирақлишип, бәдиий мәдәнийәтни йеңилимақчи болған мәдәний еқим. 

				Алий (бәдиий) стиль – өзигә барлиқ сәнъәт түрини топлиған, җүмлидин әдәбият-ниму өз ичигә алған сәнъәт йөнилиши. 

				Аммивий мәдәнийәт – бу мәдәнийәрт адәмләрниң бесим көпчилиги ниң дитиға мувапиқлаштурулған, көплигән һәрхил көчүрмиләр арқилиқ көпийидиған вә замка-нивий техникиларниң ярдими билән тарқитилидиған мәдәнийәт. 

				Апартеид – ирқий камситишниң әң әшәддий шәкли. Аһалиниң айрим топлирини, уларниң ирқий тәәллуқлуғиға бағлиқ, сәясий, иҗтимаий-ихтисадий вә һәтта терри-ториялик изоляцияләшкичә болған, пүткүл пухралиқ һоқуқлиридин мәһрум қилиш.

				Ар-деко– ХХ ә. экспрессионистлиқ усуллар вә техника муваппәқийәтлирини қоллинип, өзигә хас тәриплимиләр билән алаһидилинидиған модернистик сәнъәттики стиль. 

				Ар-нуво (сәнъәттә) – модерн.

				Барокко – ХVII ә. вә ХVIII ә. биринчи йерими арилиғидики Европида шәкилләнгән мемарчилиқ стиль.

				Варварлар – Қедимий греклар вә римлиқлар ят йәрликләрни шундақ атиған. Иккинчи мәнада – надан, қопал дегән чүшәнчиләрни билдүриду.

				Виртуаллиқ музей – санлиқ нишанларни һәққаний түрдә вә уларниң үлгилирини жиғиш, сақлаш вә экспонатлаш (көрситиш) билән шуғуллинидиған тәшкил. 

				Гипперреализм (суперреализм, фотореализм охшаш) – ХХ ә ахири вә ХХІ ә. бешидики сәнъәттики бир еөим. У рәссамдин объект-нишанни йеңилашта баричә, фотосүрәтлик ениқлиқни тәләпр қилиду. 

				Готика (готикилиқ стиль) – оттура әсирләрниң ахирида сәнъәттә пәйда болған еврлопилиқ алий стиль, “қудрәтликни етирап қилдурилдиған” вә диний йөнилишлири билән алаһидилиниду. 

				Диктатура – чәкләнмигән һакимийәт, дөләттики һакимийәтни демократиялик әмәс усуллар билән әмәлгә ашуруш.

				Импичмент – алий лавазимлиқ шәхсләрни җавапкәрчиликкә тартишниң вә хиз-митидин елишниң алаһидә тәртиви. 

				Импрессионизм (фр. – тәсир) – муқум һаят вә униң гиримсәнлиги вә өзгириш-чанлиғини әкис әттүрүшкә интилиши билән алаһидилинидиған, бир дәқиқилик тәсирни беридиған тәсвирий сәнъәттики модернистик стиль. 

				Истималчилар җәмийити (аммивий истимал қилиш) – индустриялик җәмийәтниң алий тәрәққият басқучи, униңға товарларниң моллиғи , аһалиниң бесим көпчилигини тәшкил қилидиған оттура синипниң һаят кәчүрүш дәриҗисиниң жуқурилиғи вә бир қелиплиқлиғи, аммивий мәдәнийәтниң үстәмлиги вә турғунларниң истимал психо-логияси тән болиду. 

				Истималчилиқ психология – (истималчилиқ, консюмеризм) – адәмниң бирнәрсини сетивелишта өзини тохтиталмайдиған зиянлиқ беқиндилиқ, көпинчә бу сетивелишлар һәқиқий зөрүрийәттин әмәс, бәлки нопузлуқ иҗтимаий топқа йеқинлаш мәхситидә пәйда болиду. 

				Капитализм – 1) базар ихтисади; 2) (марксизмда) феодализщмниң орниға келидиған вә коммунистикниң һарписидики формация. 

				Капитуляция – қаршилашқучи күчләр арисидики қураллиқ күрәшнимң тохти-ши тоғрилиқ хәлиқарилиқ һоқуқтики келишим – қураллиқ күрәшниң тохтиши вә урушуватқан тәрәпләрниң бириниң қураллиқ күчлириниң тәслим болуши. Йеңилгән тәрәп қанун бойичә беваситә бәҗирилишкә мәҗбурлинидиған утумлуқ шртләрни елитшқа тиришиду. 

				Кит (сәнъәттә) – аммивий мәдәнийәттики образларни пайдилиниш, истимал-чи дитиға қаритилған вә һечқандақ ички мәзмунға егә әмәс тәсир артуқчилиғини шәкилләндүрүш билән алаһидилинидиған йөнилиш. Униң ахирқи тәриплимиси уни поп-арттин пәриқләндүриду. 

				Классицизм – ХVII ә. вә ХIХ ә. бешидики европилиқ әдәбият вә сәнъәттики йөнилиш. Униңға антикилиқ сәнъәтниң үлгилири асас қилинди; униң бәдиий шәкиллиригә қәтъий салмақлиқлиқ, ениқлиқ, пластика һәм уйғунлуқ тән болди.

				Коалиция – умумий сәясий, ихтисадий яки һәрбий мәхсәтләргә еришиш үчүн қурулған дөләтләр бирләшмиси, иттипақи, келишими.

				Коалициялик һөкүмәт – бир нәччә сәясий партияләрниң вәкиллиридин ибарәт болидиған һөкүмәт.

				Конвенция – хәлиқара келишимниң хилму-хиллиғи; келишим. 

				Конгломерат – бирнәччә ихчам вә оттура, бир-бири билән ишләп чиқириш алақилири йоқ карханиларниң бирләшмиси. 

				Кубизм – модернистик сәнъәттики авангардлиқ еқим, аддий геометриялик шәкилләрни ениқлашқа майиллиқ вә улардин кәң тәкши шәкил көләмини қураштуруш. 

				Қәдрийәт – буюм вә һадисиниң муһимлиғи вә әһмийитини билдүридиған тәриплимә. 

				Қәдрийәтләр системиси – җәмийәттә неминиң яхши, дурус яки муһим һесапли-нидиғанлиғини билдүридиған уқумларниң бесимлиғи. Қандақла болмисун җәмийәтниң қәдрийәтләр системисиниң ипадиси униңда қелиплашқан рәсим-йосунларға (қаидиләр вә мүҗәз-хулуқ принциплириға) мувапиқ болиду. 

				Мәдәнийәт – җәмийәт вә адәмниң тарихий тәрәққиятиниң мәлум дәриҗисини әкис әттүридиған, нәрсилик, маддий егилиригә (таратқучиларға) айланған вә кәлгүси әвлатларға өткүзүп берилидиған маддий вә мәнивий қәдрийәтләрниң, һаятий тәсәввурларниң, жүрүш-туруш үлгисиниң, адәм паалийитиниң нормилири, усул, йоллириниң жиғиндиси.

				Мәнивий қәдрийәтләр – дин, тил, әнъәнә-дәстүр, урпи-адәтләр, рәсим-йосунлар, фольклор, кәсипчилик вә қол һүнәрвәнчилик, сәнъәт, илим-пән, мәнивий-инсаний қәдрийәтләр. 

				Мәнивий-инсаний қәдрийәтләр – инсаний-адәмгәрчилик вә эсткетикилиқ идеаллар, һаятниң мәна-маһийити вә бәхит-саадәт, меһриванлиқ пәриз, борч, җавапкәрчилик, мүҗәз-хулуқ, қаидә вә җүрүш-туруш үлгилири. 

				Мирасгаһ – тәбиәтшунаслиқ тарихи ядикарлитқлири билән, маддий вә мәдәнийәт ядикарлиқлирини топлаш, тәтқиқләш, сақлаш вә көрситиш билән шуғуллинидиған мәһкимә. 

				Модерн (ар-нуво) – йеңи технологияләргә қизиқиши билоән алаһидилинидиған, симметрия вә декоративлиқ сүпәтләрлдин ваз кәчкән модернистик сәнъәтниң стили. Мемарчилиқта вә безәш һәм әмәлий һәмдә театр сәнъити саһалирида алаһидә әкис етилиду. 

				Модернизм – ХІХ ә. ахири вә ХХ ә. бешидики бәдиий еқимлар вә иҗаткарлиқниң еңи шәкиллирини өз ичигә алған, һәқиқәткә йеқин қаидиләр вә классицизмни, реа-лизмни инкар қилидиған, рәссамниң әркин көзқариши вә новарторлуғини қоллайдиған европа сәнъитидики миқияслиқ йөнилиш вә алий стиль. 

				Монументаллиқ сәнъәт – мемарчилиқ яки тәбиий муһит билән келишим арқилиқ түзүлгән зор қелиптики бәдиий әсәр: ядикарлиқлар, вә мемориаллиқ-һәйкәлтарашлиқ композицияләр, рәссамчилиқ вә мозаикилиқ паннолар , витражлар. 

				Мультикультурализм – Ғәрбий Европидики полиэтникилиқ дөләтләрдики тәң һоқуқлуқни тәминләшкә, тинич қатар моҗут болушқа вә барлиқ мәдәнийәтләрни бирдәк риваҗландурушқа (этнослар вә эитникилиқ толпларни) қаритилған сәясәт. 

				Мустәмликә – чәт дөләтниң һөкүмранлиғидики униңға беқинда, мустәқил сәясий вә ихтисадий һакимийәткә егә әмәс, алаһидә тәртип асасида идарә қилинидиған тәвә.

				Һөсни хәт (каллиграфия) – тәсивирий сәнъәт түрлириниң бири, тамғиларни көрнәклик, уйғун вә маһиранә үлгидә әкис әттүрүш сәнъити. Болупму исламий, японлуқ, христианлиқ (оттура әсирлик), хитайлиқ сәнъәттә кәң таралған. 

				Пацифизм – 1) күч қолланмаслиқ, иҗтимаий һәмкарлишиш вә умумйүзлүк течлиқ идеаллириға асасланған көзқараш; 2) басқунчилиқ ташқи сәясәт вә милитаризацияни әхлақий-этикилиқ тәнқитләш билән мәйданған чиқидиған җәмийәтлик-сәясий һәрикәт.

				Поп-арт – ХХ ә. оттурисидики сәнъәттики кәң көпчилик вә аммивий қелиптики умумий мәдәнийәткә мувапиқлаштурулған модернизмниң стили. 

				Постмодернизм – ХХ ә. иккинчи йерими вә ХХІ ә. бешида философия вә сәнъәттә модернизмниң орниға кәлгән йөнилиш. Постмодернизмниң асасий ғайиси – һәрхил мәдәнийәт, стиль вә йөнилишләрниң арилишиши. Тәсвирий сәнъәттә постмодернистик еқим болуп концептуаллиқ сәнъәт һесаплиниду. 

				Прагматизм – паал һәрикәткә интилиш вә һаяттин елинған иҗабий нәтиҗиләр асасида мәвқә-қәдәм вә көзқарашлирини шәкилләндүрүш, адәмниң өз һәрикәтлириниң утумлуқлиғиға қизиқиш һасил қилиши. 

				Пуризм (сәнъәттә) – һашамәтликтин қечип, таза геометриялик шәкилләрни қоллинишқа интилидиған модернизмдики еқим. 

				Пухралар уруши – дөләт ичидики иҗтимаий зиддийәтләрни һәл қилишниң мурәккәп шәкли. У – тәшкилләшкән топларниң яки бурун бир дөләтниң тәркивидә болған милләтләрниң арисида жирик миқияслиқ қураллиқ қаршилиқ көрситиши. Қарши тәрәпләрниң мәхсити – әлдики яки айрим тәвәдики һакимийәтни бесивелиш. 

				Ратификация – дөләтниң вакаләтлик вәкили тәрипидин имзаланған хәлиқара ке-лишимни, шундақла хәлиқара конвенцияләрни дөләтлик һакимийәтниң алий оргини тәрипидин тәстиқлиши.

				Репрессия – дөләтлик органлар жүргүзидиған җазалаш тәдбирлири, җазалаш. 

				Реформация – оттура әсирлик европидики аграрлиқ җәмийәтниң боһранидин пәйда болуп, католиклиқ чиркоға реформа-ислаһат ясашқа қаритилған, шу арқилиқ протестантлиқниң вә миллий дөләтләрниң пәйда болушиға елип кәлгән, нәтиҗидә чиркониң әһмийити төвәнлигән диний вә җәмийәтлик һәрикәт. 

				Романтизм – ХVШ ә. ахири вә ХІХ ә. биринчи йеримидики идеалистик филосо-фия вә иҗадий культта очуқ, исиянкар шәхсни тәсвирләшкә асасланған Европилиқ сәнъәтики стиль. Әдәбият вә музыкида, тәсвирий сәнъәттә алаһидә ипадиләнди. 

				Санкция – хәлиқара һоқуқта – дөләтләргә уларниң өзлириниң хәлиқара мәҗбурийәтлирини яки хәлиқара һоқуқ нормилирини бузған чағда уларға қарши қоллинилидиған тәсир қилиш чарилири.

				Сегрегация – ирқий камситиш шәкиллириниң бири. У қара тәнлик вә “рәңлик аһалини” ақ тәнлик аһалидин мәҗбурий бөлүп қарашта ипадилиниду. Мәсилән, уларниң бир йәрдә яшиши, бир транспортта меңиши, дәм елиш орунлирида биллә болушини мәнъий қилиду.

				Секуляризация (кейинки лат. дуниявий, зайирлиқ) – тарих илимида чиркодин, диниәй башқуруштин бирнәрсиләрни елип, уни зайирлиқ, пухралиқ башқурушқа өткүзүп бериш. Асасән, дөләтниң чиркодин униң йәр вә башқиму мүлүклирини еливелишиға бағлиқ қоллинилиду. 

				Сепаратизм – бөлүнүшкә, айрим болушқа интилиш.

				Сепаратлиқ келишим – дөләтниң өз иттипақдашлири яки шериклиридин айрим һалда түзгән келишими.

				Сәнъәт жиғиндиси – бирнәччә сәнъәт түриниң бир әсәргә яки сәнъәтниң йеңи түригә (мәсилән, опера – музыкини, әдәбиятни тәсвирий сәнъәтни, вокаллиқ сәнъәтни вә театрни бирләштүриду) бирлишиши.

				Символизм (сәнъәттә) – идеяләр вә сезим-һиссятларни символларниң ярдими арқилиқ бәдиий әкис әттүрүшкә интилидиған европилиқ сәнъәттики модернистик еқим. Әдәбият вә тәсвирий сәнъәттә алаһидә ипадиләнди. 

				Суверенитет – дөләтниң ички ишлар вә ташқи мунасивәтләрдә башқа дөләттин мустәқил болуши. 

				Сюрреализм – сәнъәтниң башлиниши сәвийәсизлик (сезиш, чүшкүрүш, галлюци-нация) дәп һесаплайдиған модернизмдики еұқим. 

				Тоталитаризм – җәмийәтлик һаятниң барлиқ саһалири үстидин дөләт тәрипидин толуқ (тоталлиқ) назарәт орнитиш, конституциялик һоқуқ вә әркинликләрни әмәлиятта йоқ қилиш, оппозиция вә башқичә тәпәккүр қилғучиларға нисбәтән тәқипләшләрни қоллиниш билән тәриплинидиған сәясий режим.

				Умумий инсаний (мәңгүлүк, аммибаплиқ) қәдрийәтләр – җәмийәт тәрәққиятидики муқум тарихий дәвирләр яки қандақту бир этникилиқ әъәниләр билән алақиси йоқ вә қәдрийәт сүпитидә мәдәнийәтниң барлиқ түрлирини йеңилайдиған қәдрийәтләр. 

				Фашизм – экстремистлиқ этномилләтчиликкә, ирқчилиққа, ксенофобиягә вә басқунчилиққа асасланған әшәддий оңчил этномилләтчилик идеологиясиниң, һәрикәтләр вә диктатуриниң умумий нами. Һазир неофашизм шшәклидә әкис етилмәктә. 

				Федерация – дөләтлик түзүмниң бир шәкли, униңда дөләт тәркивигә киридиған федераллиқ бирликләр (йәрләр, штатлар, җумһурийәтләр в.б.) өзлириниң Консти-туциясигә, қанун чиқириш, иҗраий вә сот органлириға егә болиду. Федерациядә биртуташ Конституция, дөләтлик һакимийәтниң бир хил иттипақлиқ (федераллиқ) органлири күчкә егә, биртуташ пухралиқ, ахча бирлиги вә башқилар орнитилиду.

				Фигуративлиқ сәнъәт – муқум һаятниң нәрсә-буюмлирини, болупму адәм вә һайванатларни әкис әттүрүшкә қаритилған заманивий тәсвирләш сәнъити. 

				Хай-тек – дизайн вә мемарчилиқтики заманивий стиль, тезхника, металл вә пла-стикини қолирниши билән алаһидилиниду. 

				Хартия – оттура әсирләр вә Йеңи заман дәвридә иҗтимаий топ вә синипларниң тәләплири әкис етилгән аммивий-һоқуқий характердики (конмституция вә башқиму актлар) бир өұқатар һөҗҗәтләрниң атилиши . Йеңи заман дәвридә хәлиқарилиқ һоқуқтики хартия – бу мәҗбурий күчкә егә әмәс, мәна-мәзмуни җәһәттин декуларациягә йеқин вә асасий мәзмунни қелиплаштуридиған вә қандақту бир хәлиқарилиқ субъектларниң сәясий вә һоқуқий мунасивәтлири тоғрилиқ келишиминиң һоқуқий акти. 

				Хәлиқ – демократиялик дөләтләр – социализм үлгисини шәкилдләндүргән, мәркизий вә Җәнубий Шәриқ Европа дөләтлири , улар кеңәшлик үлгидин бирөәдәр өзгичәрәк. Хәлиқчил демократиягә бурунқи һөкүмран синипниң сайлам һоқуқини йәргә болған мүлүкчилигини сақлаш, миллий мүлүкчиликкә өқткән мүлүкләр үчүн һәқ төләш, шәклән болсиму сәясий плюрализм алаһидиликлирини пәйдин-пәй қелиплаштуруш хас. 

				Экспрессимонизм – рәссамниң һиссятқа бесимлиқ беридиған модернизмдики еқим.

				Яшларниң субмәдәнийити – яшларниң көпчиликниң истималчилиқ психологиясигә, җәмийәтниң тәртип интизами вә қәдрийәтлиригә дегән өзигә хас қаршилиғиниң бәлгүси сүпитидә тәшкиллигән алаһидә мәдәнийити.

